
Namo tassa bhagavato arahato sammasambuddhassa

Majjhimanikaye

Majjhimapannasa-atthakatha

1. Gahapativaggo

1. Kandarakasuttavannana

1. Evam (3.0001) me sutanti kandarakasuttam. Tattha campayanti evamna-
make nagare. Tassa hi nagarassa aramapokkharani-adisu tesu tesu thanesu
campakarukkhava ussanna ahesum, tasma campati sankhamagamasi. Gaggaraya
pokkharaniya tireti tassa campanagarassa avidire gaggaraya nama rajamahe-
siya khanitatta gaggarati laddhavohara pokkharani atthi. Tassa tire samantato nila-
dipancavannakusumapatimanditam mahantam campakavanam. Tasmim
bhagava kusumagandhasugandhe campakavane viharati. Tam sandhaya “gagga-
raya pokkharaniya tire”ti vuttam. Mahata bhikkhusanghena saddhinti adassitapa-
ricchedena mahantena bhikkhusanghena saddhim. Pessoti tassa namam. Hattha-
rohaputtoti hatthacariyassa putto. Kandarako Ca paribbajakoTi kandarakoti evam-
namo channaparibbajako. Abhivadetvati chabbannanam ghanabuddharasminam
antaram pavisitva pasannalakharase nimujjamano viya, singisuvannavannam
dussavaram pasaretva sasisam parupamano viya, vannagandhasampannacampa-
kapupphani sirasa sampaticchanto viya, sinerupadam upagacchanto punnacando
viya bhagavato cakkalakkhanapatimandite alattakavannaphullapadumasassirike
pade vanditvati attho. Ekamantam nisiditi chanisajjadosavirahite ekasmim okase
nisidi.

Tunhibhu (3.0002) tam tunhibhutanti yato yato anuviloketi, tato tato tunhibhata-
mevati attho. Tattha hi ekabhikkhussapi hatthakukkuccam va padakukkuccam va
natthi, sabbe bhagavato ceva garavena attano ca sikkhitasikkhataya annamannam
vigatasallapa antamaso ukkasitasaddampi akaronta sunikhata-indakhila viya niva-
tatthane sannisinnam mahasamudda-udakam viya kayenapi niccala manasapi
avikkhitta rattavalahaka viya sineruklitam bhagavantam parivaretva nisidimsu.
Paribbajakassa evam sannisinnam parisam disva mahantam pitisomanassam
uppajji. Uppannam pana antohadayasmimyeva sannidahitum asakkonto piyasa-
mudaharam samutthapesi. Tasma acchariyam bhoti-adimaha.



Tattha andhassa pabbatarohanam viya niccam na hotiti acchariyam. Ayam tava
saddanayo. Ayam pana atthakathanayo, accharayogganti acchariyam. Accharam
paharitum vyuttanti attho. AbhUtapubbam bhuatanti abbhutam. Ubhayampetam
vimhayassevadhivacanam. Tam panetam garaha-acchariyam, pasamsa-acchari-
yanti duvidham hoti. Tattha acchariyam moggallana abbhutam moggallana, yava
bahagahanapi nama so moghapuriso agamessatiti (culava. 383; a. ni. 8.20), idam
garaha-acchariyam nama. “Acchariyam nandamate abbhutam nandamate, yatra
hi nama cittuppadampi parisodhessasiti (a. ni. 7.53) idam pasamsa-acchariyam
nama. Idhapi idameva adhippetam” ayanhitam pasamsanto evamaha.

Yavancidanti ettha idanti nipatamattam. Yavati pamanaparicchedo, yava
samma patipadito, yattakena pamanena samma patipadito, na sakka tassa vanne
vattum, atha kho acchariyamevetam abbhutamevetanti vuttam hoti. Etaparamamye-
vati evam samma patipadito eso bhikkhusangho tassapi bhikkhusanghassa para-
moti etaparamo, tam etaparamam yatha ayam patipadito, evam patipaditam katva
patipadesum, na ito bhiyyoti attho. Dutiyanaye evam patipadessanti, na ito
bhiyyoti yojetabbam. Tattha patipaditoti abhisamacarikavattam adim katva
samma apaccanikapatipattiyam yojito. Atha kasma ayam paribbajako (3.0003) ati-
tanagate buddhe dasseti, kimassa tiyaddhajananananam atthiti. Natthi, naya-
ggahe panathatva “yenakarena ayam bhikkhusangho sannisinno danto vinito upa-
santo, atitabuddhapi etaparamamyeva katva patipajjapesum, anagatabuddhapi
patipajjapessanti, natthi ito uttari patipadana’ti mannamano anubuddhiya eva-
maha.

2. Evametam kandarakati pati-ekko anusandhi. Bhagava kira tam sutva “kanda-
raka tvam bhikkhusangham upasantoti vadasi, imassa pana bhikkhusanghassa
upasantakaranam tuyham apakatam, na hi tvam samatimsa paramiya piuretva
kusalamiilam paripacetva bodhipallanke sabbannutannanam pativijjhi, maya pana
paramiyo plretva natatthacariyam lokatthacariyam buddhatthacariyanca kotim
papetva bodhipallanke sabbannutannanam patividdham, mayham etesam upasa-
ntakaranam pakatan’ti dassetum imam desanam arabhi.

Santi hi kandarakati ayampi pati-ekko anusandhi. Bhagavato kira etadahosi-
“ayam paribbdajako imam bhikkhusangham upasantoti vadati, ayanca bhikkhu-
sangho kappetva pakappetva kuhakabhavena iriyapatham santhapento cittena
anupasanto na upasantakaram dasseti. Ettha pana bhikkhusanghe patipadam
plUrayamanapi patipadam puaretva matthakam patva thitabhikkhtpi atthi, tattha
patipadam pdretva matthakam patta attana patividdhaguneheva upasanta, pati-
padam plrayamana uparimaggassa vipassanaya upasanta, ito mutta pana ava-
sesa catlhi satipatthanehi upasanta. Tam nesam upasantakaranam dassessami -
ti “imina ca imina ca karanena ayam bhikkhusangho upasanto”ti dassetum “santi
hi kandaraka’ti-adimaha.

Tattha arahanto khinasavati-adisu yam vattabbam, tam milapariyayasuttava-
nnanayameva vuttam. Sekhapatipadampi tattheva vittharitam. Santatasilati satata-
sila nirantarasila. Santatavuttinoti tasseva vevacanam, santatajivika vatipi attho.



Tasmim santatasile thatvava jivikam kappenti, na dussilyam maranam papuna-
ntiti attho.

Nipakati nepakkena samannagata pannavanto. Nipakavuttinoti pannaya vuttino,
pannaya thatva jivikam kappenti. Yatha ekacco sasane pabbajitvapi (3.0004) jivita-
karana chasu agocaresu carati, vesiyagocaro hoti, vidhavathullakumarikapandaka-
panagarabhikkhunigocaro hoti. Samsattho viharati rajuhi rajamahamattehi titthi-
yehi titthiyasavakehi ananulomikena gihisamsaggena (vibha. 514), vejjakammam
karoti, dutakammam karoti, pahinakammam karoti, gandam phaleti, aruma-
kkhanam deti, uddhamvirecanam deti, adhovirecanam deti, natthutelam pacati,
pivanatelam pacati, veludanam, pattadanam, pupphadanam, phaladanam, sinana-
danam, dantakatthadanam, mukhodakadanam, cunnamattikadanam deti, catu-
kamyam karoti, muggasipiyam, paribhatum, janghapesaniyam karotiti ekavisativi-
dhaya anesanaya jivikam kappento anipakavutti nama hoti, na pannaya thatva
jlvikam kappeti, tato kalakiriyam katva samanayakkho nama hutva “tassa sangha-
tipi aditta hoti sampajjalita”ti vuttanayena mahadukkham anubhoti. Evamvidha
ahutva jivitahetupi sikkhapadam anatikkamanto catuparisuddhisile patitthaya
yathabalam buddhavacanam ugganhitva rathavinitapatipadam, mahagosingapati-
padam, mahasunnatapatipadam, ananganapatipadam, dhammadayadapatipadam,
nalakapatipadam, tuvattakapatipadam, candopamapatipadanti imani ariyapatipa-
dani purento catupaccaya-santosa-bhavanarama-ariyavamsapatipattiyam kayasa-
kkhino hutva anika nikkhantahatthi viya yutha vissatthasiho viya nipacchabandha-
mahanava viya ca gamanadisu ekaviharino vipassanam patthapetva ajja-ajjeva
arahattanti pavatta-ussaha viharantiti attho.

Suppatitthitacittati catisu satipatthanesu sutthapitacitta hutva. Sesa satipattha-
nakatha hettha vittharitava. l[dha pana lokiyalokuttaramissaka satipatthana kathita,
ettakena bhikkhusanghassa upasantakaranam kathitam hoti.

3. Yava supannattati yava sutthapita sudesita. Mayampi hi, bhanteti imina esa
attano karakabhavam dasseti, bhikkhusanghanca ukkhipati. Ayanhettha adhi-
ppayo, mayampi hi, bhante, gihi ...pe... suppatitthitacitta viharama, bhikkhusa-
nghassa pana ayameva kasica bijanca yuganangalanca phalapacananca, tasma
bhikkhusangho sabbakalam satipatthanaparayano, mayam (3.0005) pana kalena
kalam okasam labhitva etam manasikaram karoma, mayampi karaka, na sabbaso
vissatthakammatthanayevati. £Manussagahaneti manussanam ajjhasayagaha-
nena gahanata, ajjhasayassapi nesam kilesagahanena gahanata veditabba. Kasa-
tasatheyyesupi eseva nayo. Tattha aparisuddhatthena kasatata, keratiyatthena
satheyyata veditabba. Sattanam hitahitam janatiti evam gahanakasatakeratiyanam
manussanam hitahitapatipadam yava sutthu bhagava janati. Yadidam pasavoti
ettha sabbapi catuppadajati pasavoti adhippeta. Pahomiti sakkomi. Yavatakena
antarenati yattakena khanena. Campam gatagatam karissatiti assamandalato
yava campanagaradvara gamananca agamananca karissati. Satheyyaniti satha-
ttani. Kiteyyaniti kitattani. Vankeyyaniti vankattani. Jimheyyaniti jimhattani. Patuka-
rissatiti pakasessati dassessati. Na hi sakka tena tani ettakena antarena dassetum.



Tattha yassa kismincideva thane thatukamassa sato yam thanam manussanam
sappatibhayam, purato gantva vancetva thassamiti na hoti, tasmim thatukamattha-
neyeva nikhatatthambho viya cattaro pade niccale katva titthati, ayam satho nama.
Yassa pana kismincideva thane avacchinditva khandhagatam patetukamassa
sato yam thanam manussanam sappatibhayam, purato gantva vancetva patessa-
miti na hoti, tattheva avacchinditva pateti, ayam kuto nama. Yassa kismincideva
thane magga ukkamma nivattitva patimaggam arohitukamassa sato yam thanam
manussanam sappatibhayam, purato gantva vancetva evam karissamiti na hoti,
tattheva magga ukkamma nivattitva patimaggam arohati, ayam vanko nama.
Yassa pana kalena vamato kalena dakkhinato kalena ujumaggeneva gantuka-
massa sato yam thanam manussanam sappatibhayam, purato gantva vancetva
evam karissamiti na hoti, tattheva kalena vamato kalena dakkhinato kalena uju-
maggam gacchati, tatha landam va passavam va vissajjetukamassa sato idam
thanam susammattham akinnamanussam ramaniyam, imasmim thane evardpam
katum na yuttam, purato gantva paticchannathane karissamiti na hoti, tattheva
karoti, ayam jimho nama. Iti imam catubbidhampi kiriyam sandhayetam vuttam.
Sabbani tani satheyyani (3.0006) kiiteyyani vankeyyanijimheyyani patukarissatiti
evam karontapite sathadayo tani satheyyadini patukaronti nama.

Evam pastnam uttanabhavam dassetva idani manussanam gahanabhavam
dassento amhakam pana, bhanteti-adimaha. Tattha dasati antojataka va dhana-
kkita va karamaranita va sayam va dasabyam upagata. Pessati pesanakaraka.
Kammakarati bhattavetanabhata. Annathava kayenati annenevakarena kayena
samudacaranti, annenevakarena vacaya, annena ca nesam akarena cittam thitam
hotiti dasseti. Tattha ye sammukha samike disva paccuggamanam karonti,
hatthato bhandakam ganhanti, imam vissajjetva imam ganhanta sesanipi asana-
pannapana-talavantabijana-padadhovanadini sabbani kiccani karonti, parammu-
khakale pana telampi uttarantam na olokenti, satagghanakepi sahassagghana-
kepi kamme parihayante nivattitva oloketumpi na icchanti, ime annatha kayena
samudacaranti nama. Ye pana sammukha "amhakam sami amhakam ayyo ti-a-
dini vatva pasamsanti, parammukha avattabbam nama natthi, yam icchanti, tam
vadanti, ime annatha vacaya samudacaranti nama.

4. Cattarome pessapuggalati ayampi pati-ekko anusandhi. Ayanhi pesso “yava-
ncidam, bhante, bhagava evam manussagahane evam manussakasate evam
manussasatheyye vattamane sattanam hitahitam janati’'ti aha. Purime ca tayo
puggala ahitapatipadam patipanna, upari catuttho hitapatipadam, evamaham
sattanam hitahitam janamiti dassetum imam desanam arabhi. Hettha kandara-
kassa



kathaya saddhim yojetumpi vattati. Tena vuttam “yavancidam bhota gotamena
samma bhikkhusangho patipadito”ti. Athassa bhagava “purime tayo puggale
pahaya upari catutthapuggalassa hitapatipattiyamyeva patipademi’ti dassentopi
imam desanam arabhi. Santoti idam samvijjamanati padasseva vevacanam.
“Santa honti samita viUpasanta’ti (vibha. 542) ettha hi niruddha santati vutta.
“Santa ete vihara ariyassa vinaye vuccanti'ti ettha (ma. ni. 1.82) nibbuta. “Santo
have sabbhi pavedayanti’ti ettha (ja. 2.21.413) pandita. Idha pana vijjamana upala-
bbhamanati attho.

Attantapadisu (3.0007) attanam tapati dukkhapetiti attantapo. Attano paritapana-
nuyogam attaparitapananuyogam. Param tapati dukkhapetiti parantapo. Paresam
paritapananuyogam paraparitapananuyogam. Dittheva dhammeti imasmimyeva
attabhave. Nicchatoti chatam vuccati tanha, sa assa natthiti nicchato. Sabbakile-
sanam nibbutatta nibbuto. Anto tapanakilesanam abhava sitalo jatoti sitibhuto.
Jhanamaggaphalanibbanasukhani patisamvedetiti sukhapatisamvedi. Brahmabhu-
tena attanati setthabhttena attana. Cittam aradhetiti cittam sampadeti, pariptreti
ganhati pasadetiti attho.

5. Dukkhapatikktlanti dukkhassa patiktilam, paccanikasanthitam dukkham apa-
tthayamananti attho.

6. Panditoti idha catuhi karanehi panditoti na vattabbo, satipatthanesu pana
kammam karotiti panditoti vattum vattati. Mahapannoti idampi mahante atthe pari-
gganhatiti-adina mahapannalakkhanena na vattabbam, satipatthanapariggahi-
kaya pana pannaya samannagatatta mahapannoti vattum vattati. Mahata atthena
samyutto agamissati mahata atthena samyutto hutva gato bhaveyya, sotapatti-
phalam papuneyyati attho. Kim pana yesam maggaphalanam upanissayo atthi,
buddhanam sammukhibhave thitepi tesam antarayo hotiti. Ama hoti, na pana
buddhe paticca, atha kho kiriyaparihaniya va papamittataya va hoti. Tattha kiriya-
parihaniya hoti nama- sace hi dhammasenapati dhananjanissa brahmanassa
asayam natva dhammam adesayissa, so brahmano sotapanno abhavissa, evam
tava Kkiriyaparihaniya hoti. Papamittataya hoti nama- sace hi ajatasattu devada-
ttassa vacanam gahetva pitughatakammam nakarissa, samannaphalasuttakathita-
divaseva sotapanno abhavissa, tassa vacanam gahetva pitughatakammassa
katatta pana na hoti, evam papamittataya hoti. Imassapi upasakassa Kkiriyapari-
hani jata, aparinitthitaya desanaya utthahitva pakkanto. Apica, bhikkhave, ettava-
tapi pesso hattharohaputto mahata atthena samyuttoti katarena mahantena
atthena? Dvihi anisamsehi. So kira upasako sanghe ca pasadam patilabhi, satipa-
tthanapariggahanatthaya cassa abhinavo nayo udapadi. Tena vuttam “mahata
atthena samyutto’ti. Kandarako pana sanghe pasadameva (3.0008) patilabhi.
Etassa bhagava kaloti etassa dhammakkhanassa, catunnam va puggalanam
vibhajanassa kalo.

8. Orabbhikadisu urabbha vuccanti elaka, urabbhe hanatiti orabbhiko. Sukarika-
disupi eseva nayo. Luddoti daruno kakkhalo. Macchaghatakoti macchabandhake-
vatto. Bandhanagarikoti bandhanagaragopako. Kururakammantati darunaka-



mmanta.

9. MuddhavasittoTi khattiyabhisekena muddhani abhisitto. Puratthimena nagara-
ssati nagarato puratthimadisaya. Santhagaranti yannasalam. Kharajinam nivase-
tvati sakhuram ajinacammam nivasetva. Sappitelenati sappina ca telena ca.
Thapetva hi sappim avaseso yo koci sneho telanti vuccati. KanduvamanoTi
nakhanam chinnatta kandivitabbakale tena kandivamano. Anantarahitayati asa-
nthataya. Sarupavacchayati sadisavacchaya. Sace gavi seta hoti, vacchopi seta-
kova. Sace gavi kabara va ratta va, vacchopi tadiso vati evam sariipavacchaya. So
evamahati so raja evam vadeti. Vacchatarati tarunavacchakabhavam atikkanta
balavavaccha. Vacchatarisupi eseva nayo. Barihisatthayati parikkhepakarana-
tthaya ceva yannabhlimiyam attharanatthaya ca. Sesam hettha tattha tattha vittha-
ritatta uttanamevati.

Papancastidaniya majjhimanikayatthakathaya

Kandarakasuttavannana nitthita.

2. Atthakanagarasuttavannana

17. Evam me sutanti atthakanagarasuttam. Tattha beluvagamaketi vesaliya
dakkhinapasse avidure beluvagamako nama atthi, tam gocaragamam katvati
attho. Dasamoti so hi jatigottavasena ceva (3.0009) sarappattakulagananaya ca
dasame thane ganiyati, tenassa dasamotveva namam jatam. Atthakanagaroti
atthakanagaravasi. Kukkutaramoti kukkutasetthina karito aramo.

18. Tena bhagavata ...pe... akkhatoti ettha ayam sankhepattho, yo so bhagava
samatimsa paramiyo piiretva sabbakilese bhanjitva anuttaram sammasambodhim
abhisambuddho, tena bhagavata, tesam tesam sattanam asayanusayam janata,
hatthatale thapita-amalakam viya sabbam neyyadhammam passata. Apica pubbe-
nivasadihi janata, dibbena cakkhuna passata, tihi vijjahi chahi va pana abhinnahi
janata, sabbattha appatihatena samantacakkhuna passata, sabbadhammajanana-
samatthaya pannaya janata, sabbasattanam cakkhuvisayatitani tirokuttadigata-
nipi rapani ativisuddhena mamsacakkhuna passata, attahitasadhikaya samadhipa-
datthanaya pativedhapannaya janata, parahitasdadhikaya karunapadatthanaya
desanapannaya passata, arinam hatatta paccayadinanca arahatta arahata,
samma samanca saccanam buddhatta sammasambuddhena. Antarayikadhamme
va janata, niyyanikadhamme passata, kilesarinam hatatta arahata, samam sabba-
dhammanam buddhatta sammasambuddhenati evam catuvesarajjavasena
catuhi karanehi thomitena. Atthi nu kho eko dhammo akkhatoti.

19. Abhisankhatanti katam uppaditam. Abhisancetayitanti cetayitam pakappitam.
So tattha thitoti so tasmim samathavipassanadhamme thito. Dhammaragena



dhammanandiyati padadvayehi samathavipassanasu chandarago vutto. Samatha-
vipassanasu hi sabbena sabbam chandaragam pariyadiyitum sakkonto araha
hoti, asakkonto anagami hoti. So samathavipassanasu chandaragassa appahi-
natta catutthajjhanacetanaya suddhavase nibbattati, ayam acariyanam samana-
katha.

Vitandavadi panaha “teneva dhammaragenati vacanato akusalena suddhavase
nibbattati’ti so “suttam ahara’ti vattabbo, addha annam apassanto idameva ahari-
ssati, tato vattabbo “kim panidam suttam neyyattham nitatthan”ti, addha nita-
tthanti vakkhati. Tato vattabbo- evam sante anagamiphalatthikena (3.0010) sama-
thavipassanasu chandarago kattabbo bhavissati, chandarage uppadite anagami-
phalam patividdham bhavissati “ma suttam me laddhan”ti yam va tam va dipehi.
Panham kathentena hi acariyassa santike uggahetva attharasam pativijjhitva
kathetum vattati, akusalena hi sagge, kusalena va apaye patisandhi nama natthi.
Vuttanhetam bhagavata-

“Na, bhikkhave, lobhajena kammena dosajena kammena mohajena
kammena deva pannayanti, manussa pannayanti, ya va panannapi kaci suga-
tiyo, atha kho, bhikkhave, lobhajena kammena dosajena kammena mohajena
kammena nirayo pannayati, tiracchanayoni pannayati, pettivisayo pannayati, ya
va panannapi kaci duggatiyoti-

Evam pannapetabbo. Sace sanjanati sanjanatu, no ce sanjanati, “gaccha
patova viharam pavisitva yagum pivahi’ti uyyojetabbo.

Yatha ca pana imasmim sutte, evam mahamalukyovadepi mahasatipatthanepi
kayagatasatisuttepi samathavipassana kathita. Tattha imasmim sutte samathava-
sena gacchatopi vipassanavasena gacchatopi samathadhurameva dhuram, maha-
malukyovade vipassanava dhuram, mahasatipatthanam pana vipassanuttaram
nama kathitam, kayagatasatisuttam samathuttaranti.

Ayam kho gahapati ...pe... ekadhammo akkhatoti ekadhammam pucchitena
ayampi ekadhammoti evam pucchavasena kathitatta ekadasapi dhamma eka-
dhammo nama jato. Mahasakuludayisuttasminhi eklinavisati pabbani patipadava-
sena ekadhammo nama jatani, idha ekadasapucchavasena ekadhammoti aga-
tani. Amatuppattiyatthena va sabbanipi ekadhammoti vattum vattati.

21. Nidhimukham gavesantoti nidhim pariyesanto. Sakidevati ekapayogena.
Katham pana ekapayogeneva ekadasannam nidhinam adhigamo hotiti. Idhe-
kacco aranne nidhim gavesamano carati, tamenam annataro atthacarako disva
“kim bho carasi’ti pucchati. So “jivitavuttim pariyesami’ti (3.0011) aha. Itaro “tena
hi samma agaccha, etam pasanam pavattehi'ti aha. So tam pavattetva upartpari
thapita va kucchiya kucchim ahacca thita va ekadasa kumbhiyo passeyya, evam
ekapayogena ekadasannam nidhinam adhigamo hoti.

Acariyadhanam pariyesissantiti annatitthiya hi yassa santike sippam ugga-
nhanti, tassa sippuggahanato pure va paccha va antarantare va gehato niharitva
dhanam denti. Yesam gehe natthi, te natisabhagato pariyesanti, tatha alabha-
mana bhikkhampi caritva dentiyeva. Tam sandhayetam vuttam.



Kimangam panahanti bahiraka tava aniyyanikepi sadsane sippamattadayakassa
dhanam pariyesanti; aham pana evamvidhe niyyanikasasane ekadasavidham
amatuppattipatipadam desentassa acariyassa pujam kim na karissami, karissami-
yevati vadati. Paccekadussayugena acchadesiti ekamekassa bhikkhuno ekekam
dussayugamadasiti attho. Samudacaravacanam panettha evarupam hoti, tasma
acchadesiti vuttam. PaNcasataviharanti pancasatagghanikam pannasalam kare-
siti attho. Sesam sabbattha uttanamevati.

Papancastidaniya majjhimanikayatthakathaya

Atthakanagarasuttavannana nitthita.

3. Sekhasuttavannana

22. Evam me sutanti sekhasuttam. Tattha navam santhagaranti adhuna karitam
santhagaram, eka mahasalati attho. Uyyogakaladisu hi rajano tattha thatva
“ettaka purato gacchantu, ettaka paccha, ettaka ubhohi passehi, ettaka hatthisu
abhiruhantu, ettaka assesu, ettaka rathesu titthanti’ti evam santham karonti,
mariyadam bandhanti, tasma tam thanam santhagaranti vuccati. Uyyogatthanato
ca agantva yava gehesu allagomayaparibhandadini karonti, tava dve tini divasani
te rajano tattha santhambhantitipi santhagaram. Tesam rajinam saha atthanusa-
sanam agarantipi santhagaram ganarajano hite (3.0012), tasma uppannakiccam
ekassa vasena na chijjati, sabbesam chando laddhum vattati, tasma sabbe tattha
sannipatitvd anusasanti. Tena vuttam “saha atthanusasanam agarantipi santhaga-
ran’ti. Yasma panete tattha sannipatitva “imasmim kale kasitum vattati, imasmim
kale vapitun”ti evamadina nayena gharavasakiccani sammantayanti, tasma
chiddavachiddam gharavasam tattha santharantitipi santhagaram. Acirakaritam
hotiti katthakamma-silakamma-cittakammadivasena susajjitam devavimanam
viya adhuna nitthapitam. Samanena vati ettha yasma



gharavatthupariggahakaleyeva devata attano vasanatthanam ganhanti, tasma
“devena va'ti avatva “samanena va brahmanena va kenaci va manussabhitena”-
ti vuttam.

Yena bhagava tenupasankamimsiti santhagaram nitthitanti sutva “gacchama,
nam passissama’ti gantva dvarakotthakato patthaya sabbam oloketva “idam
santhagaram devavimanasadisam ativiya manoramam sassirikam kena
pathamam paribhuttam amhakam digharattam hitaya sukhaya assa’ti cintetva
“amhakam natisetthassa pathamam diyyamanepi satthunova anucchavikam,
dakkhineyyavasena diyyamanepi satthunova anucchavikam, tasma pathamam
sattharam paribhunjapessama, bhikkhusanghassa agamanam karissama,
bhikkhusanghe agate tepitakam buddhavacanam &agatameva bhavissati,
sattharam tiyamarattim amhakam dhammakatham kathapessama, iti tithi ratanehi
paribhuttam mayam paccha paribhunjissama, evam no digharattam hitaya
sukhaya bhavissati’ti sannitthanam katva upasankamimsu.

Yena santhagaram tenupasankamimsiti tam divasam kira santhagaram
kincapi rajakulanam dassanatthaya devavimanam viya susajjitam hoti supatija-
ggitam, buddharaham pana katva appannattam. Buddha hi nama arannajjhasaya
arannarama antogame vaseyyum va no va, tasma bhagavato manam janitvava
pannapessamati cintetva te bhagavantam upasankamimsu. Idani pana manam
labhitva pannapetukama yena santhagaram tenupasankamimsu.

Sabbasantharim santhagaram santharitvati yatha sabbameva santhatam hoti,
evam tam santharapetva. Sabbapathamam tava “gomayam nama sabbamanga-
lesu vattati’ti (3.0013) sudhaparikammakatampi bhimim allagomayena opuncha-
petva parisukkhabhavam natva yatha akkantatthane padam na pannayati, evam
catujjatiyagandhehi limpapetva upari nanavanne katasarake santharitva tesam
upari mahapitthikakojavake adim katva hatthattharaka-assattharaka-sihattharaka-
byagghattharakacandattharaka-suriyattharaka-cittattharakadihi nanavannehi
attharanehi santharitabbakayuttam sabbokasam santharapesum. Tena vuttam
“sabbasantharim santhagaram santharitva’ti.

Asanani pannapetvati majjhatthane tava mangalatthambham nissaya maha-
raham buddhasanam pannapetva tattha yam yam mudukanca manoramanca
paccattharanam, tam tam paccattharitva bhagavato lohitakam manunnadassanam
upadhanam upadahitva upari suvannarajatatarakavicittam vitanam bandhitva
gandhadamapupphadamapattadamadihi paccattharanehi alankaritva samanta
dvadasahatthatthane pupphajalam karitva timsahatthamattam thanam patasaniya
parikkhipapetva pacchimabhittim nissaya bhikkhusanghassa pallankapitha-apa-
ssayapitha-mundapithani pannapetva upari setapaccattharanehi paccatthara-
petva pacinabhittim nissaya attano attano mahapitthikakojavake pannapetva
hamsalomadipdritani upadhanani thapapesum “evam akilamamana sabbarattim
dhammam sunissama’ti. [Idam sandhaya vuttam “asanani pannapetva’ti.

Udakamanikanti mahakucchikam udakacatim. Upatthapetvati evam bhagava ca
bhikkhusangho ca yatharuciya hatthe va dhovissanti pade va, mukham va vikkha-



lessantiti tesu tesu thanesu manivannassa udakassa purapetva vasatthaya nana-
pupphani ceva udakavasacunnani ca pakkhipitva kadalipannehi pidahitva patittha-
pesum. ldam sandhaya vuttam “upatthapetva’ti.

Telappadipam aropetvati rajatasuvannadimayadandasu dipikasu yonakartpaki-
ratarupakadinam hatthe thapitasuvannarajatadimayakapallakadisu ca telappa-
dipam jalayitvati attho. Yena bhagava tenupasankamimsiiti ettha pana te sakyara-
jano na kevalam santhagarameva, atha kho yojanavatte kapilavatthusmim nagara-
vithiyopi sammajjapetva dhaje (3.0014) ussapetva gehadvaresu punnaghate ca
kadaliyo ca thapapetva sakalanagaram dipamaladihi vippakinnatarakam viya
katva “khirapayake darake khiram payetha, dahare kumare lahum lahum bhojetva
sayapetha, uccasaddam ma karittha, ajja ekarattim sattha antogame vasissati,
buddha nama appasaddakama honti'ti bherim carapetva sayam dandadipika
adaya yena bhagava tenupasankamimsu.

Atha kho bhagava nivasetva pattacivaramadaya saddhim bhikkhusanghena
yena navam santhagaram tenupasankamiti. “Yassa dani, bhante, bhagava kalam
mannati’ti evam kira kale arocite bhagava lakharasena tintarattakovilarapuppha-
vannam rattadupattam kattariya padumam kantanto viya samvidhaya timandalam
paticchadento nivasetva suvannapamangena padumakalapam parikkhipanto viya
vijjullatasassirikam kayabandhanam bandhitva rattakambalena gajakumbham
pariyonaddhanto viya ratanasatubbedhe suvannagghike pavalajalam khipamano
viya suvannacetiye rattakambalakancukam patimuncanto viya gacchantam punna-
candam rattavannavalahakena paticchadayamano viya kancanapabbatamatthake
supakkalakharasam parisincanto viya cittakltapabbatamatthakam vijjullataya
parikkhipanto viya ca sacakkavalasineruyugandharam mahapathavim caletva
gahitam nigrodhapallavasamanavannam rattavarapamsukilam parupitva gandha-
kutidvarato nikkhami kancanaguhato siho viya udayapabbatakitato punnacando
viya ca. Nikkhamitva pana gandhakutipamukhe atthasi.

Athassa kayato meghamukhehi vijjukalapa viya rasmiyo nikkhamitva suvannara-
sadharaparisekamanjaripattapupphaphalavitape viya aramarukkhe karimsu. Tava-
deva ca attano attano pattacivaramadaya mahabhikkhusangho bhagavantam
parivaresi. Te pana parivaretva thita bhikkht evarupa ahesum appiccha santuttha
pavivitta asamsattha araddhaviriya vattaro vacanakkhama codaka papagarahi sila-
sampanna samadhisampanna pannavimuttivimuttinanadassanasampannati.
Tehi parivarito bhagava rattakambalaparikkhitto viya suvannakkhandho rattapadu-
masandamajjhagata viya suvannanava pavalavedikaparikkhitto viya suvannapa-
sado virocittha. Sariputtamoggallanadayo mahatherapi nam meghavannam
pamsukilam (3.0015) parupitva manivammavammika viya mahanaga parivara-
yimsu vantaraga bhinnakilesa vijatitajata chinnabandhana kule va gane va alagga.

Iti bhagava sayam vitarago vitaragehi, vitadoso vitadosehi, vitamoho vitamo-
hehi, nittanho nittanhehi, nikkileso nikkilesehi, sayam buddho bahussutabuddhehi
parivarito, pattaparivaritam viya kesaram, kesaraparivarita viya kannika, atthana-
gasahassaparivarito viya chaddanto nagaraja, navutihamsasahassaparivarito viya



dhatarattho hamsaraja, senangaparivarito viya cakkavatti, maruganaparivarito
viya sakko devaraja, brahmaganaparivarito viya haritamahabrahma, taraganapari-
varito viya punnacando, asamena buddhavesena aparimanena buddhavilasena
kapilavatthugamanamaggam patipajji.

Athassa puratthimakayato suvannavanna rasmi utthahitva asitihatthatthanam
aggahesi. Pacchimakayato dakkhinahatthato, vamahatthato suvannavanna rasmi
utthahitva asitihatthatthanam aggahesi. Upari kesantato patthaya sabbakesava-
ttehi moragivavanna rasmi utthahitva gaganatale asitihatthatthanam aggahesi.
Hettha padatalehi pavalavanna rasmi utthahitva ghanapathaviyam asitihattha-
tthanam aggahesi. Evam samanta asitihatthamattam thanam chabbanna buddha-
rasmiyo vijjotamana vipphandamana kancanadandadipikahi niccharitva akasam
pakkhandajala viya catuddipikamahameghato nikkhantavijjullata viya vidhavimsu.
Sabbadisabhaga suvannacampakapupphehi vikiriyamana viya, suvannaghata
nikkhantasuvannarasadharahi sincamana viya, pasaritasuvannapataparikkhitta
viya, verambhavatasamutthitakimsukakanikarapupphacunnasamokinna viya
vippakirimsu.

Bhagavatopi asiti-anubyanjanabyamappabhadvattimsavaralakkhanasamujjalam
sariram samuggatatarakam viya gaganatalam, vikasitamiva padumavanam,
sabbapaliphullo viya yojanasatiko paricchattako, patipatiya thapitanam dvattimsu-
candanam dvattimsasitriyanam dvattimsacakkavattinam dvattimsadevarajanam
dvattimsamahabrahmanam (3.0016) siriya sirim abhibhavamanam viya virocittha,
yatha tam dasahi paramihi dasahi upaparamihi dasahi paramatthaparamihi supu-
ritahi samatimsaparamitahi alankatam. Kappasatasahasadhikani cattari asankhye-
yyani dinnadanam rakkhitasilam katakalyanakammam ekasmim attabhave osa-
ritva vipakam datum thanam alabhamanam sambadhapattam viya ahosi. Navasa-
hassabhandam ekanavam aropanakalo viya, sakatasahassabhandam ekasa-
katam aropanakalo viya, pancavisatiya nadinam oghassa sambhijja mukhadvare
ekato rasibhttakalo viya ca ahosi.

Imaya buddhasiriya obhasamanassapi ca bhagavato purato anekani dandadipi-
kasahassani ukkhipimsu. Tatha pacchato. Vamapasse dakkhinapasse. Jatikusu-
macampakavanamallikarattuppalaniluppalamakulasinduvarapupphani ceva nila-
pitadivannasugandhagandhacunnani ca catuddipikameghavissatthodakavutthiyo
viya vippakirimsu. Pancangikatliriyanigghosa ceva buddhadhammasanghaguna-
ppatisamyutta thutighosa ca sabbadisa piurayimsu. Devamanussanagasupanna-
gandhabbayakkhadinam akkhini amatapanam viya labhimsu. Imasmim pana
thane thatva padasahassena gamanavannam vattum vattati. Tatridam mukha-
mattam-

“Evam sabbangasampanno, kampayanto vasundharam;
ahethayanto panani, yati lokavinayako.

Dakkhinam pathamam padam, uddharanto narasabho;
gacchanto sirisampanno, sobhate dvipaduttamo.
Gacchato buddhasetthassa, hettha padatalam mudu;



samam samphusate bhimim, rajasa nupalippati.
Ninnatthanam unnamati, gacchante lokanayake;
unnatanca samam hoti, pathavi ca acetana.
Pasana sakkhara ceva, kathala khanukantaka;
sabbe magga vivajjanti, gacchante lokanayake.
Natiddre (3.0017) uddharati, naccasanne ca nikkhipam;
aghattayanto niyyati, ubho jani ca gopphake.
Natisigham pakkamati, sampannacarano muni;
na catisanikam yati, gacchamano samahito.
Uddham adho ca tiriyam, disanca vidisam tath3;
na pekkhamano so yati, yugamattamhi pekkhati.
Nagavikkantacaro so, gamane sobhate jino;
carum gacchati lokaggo, hasayanto sadevake.
Ulurajava sobhanto, catucariva kesarf;

tosayanto bahi satte, puram settham upagami ti.

Vannakalo nama kiresa, evamvidhesu kalesu buddhassa sariravanne va guna-
vanne va dhammakathikassa thamoyeva pamanam cunniyapadehi va gathaba-
ndhena va yattakam sakkoti, tattakam vattabbam. Dukkathitanti na vattabbam.
Appamanavanna hi buddha, tesam buddhapi anavasesato vannam vattum asa-
mattha, pageva itara pajati. Imina sirivilasena alankatappatiyattam sakyaraja-
puram pavisitva bhagava pasannacittena janena gandhadhimavasacunnadihi
pujayamano santhagaram



pavisi. Tena vuttam- “"atha kho bhagava nivasetva pattacivaramadaya saddhim
bhikkhusanghena yena evam santhagaram tenupasankamri ti.

Bhagavantamyeva purakkhatvati bhagavantam purato katva. Tattha bhagava
bhikkhGinanceva upasakananca majjhe nisinno gandhodakena nhapetva dukilacu-
mbatakena vodakam katva jatihingulakena maijjitva rattakambalapalivethite pithe
thapitarattasuvannaghanapatima viya ativirocittha. Ayam panettha porananam
vannabhananamaggo-

“Gantvana mandalamalam, nagavikkantacarano;
obhasayanto lokaggo, nisidi varamasane.
Tasmim (3.0018) nisinno naradammasarathi,
devatidevo satapunnalakkhano;

buddhasane majjhagato virocati,
suvannanekkham viya pandukambale.

Nekkham jambonadasseva, nikkhittam pandukambale;
virocati vitamalo, maniverocano yatha.
Mahasalova samphullo, nerurajavalankato;
suvannayilipasankaso, padumo kokanado yatha.
Jalanto diparukkhova, pabbatagge yatha sikhi;
devanam paricchattova, sabbaphullo virocatha’ti.

Kapilavatthave sakye bahudeva rattim dhammiya kathayati ettha dhammi katha
nama santhagara-anumodanappatisamyutta pakinnakakatha veditabba. Tada hi
bhagava akasagangam otarento viya pathavojam akaddhanto viya mahajambum
khandhe gahetva calento viya yojanikam madhubhandam cakkayantena piletva
madhupanam payamano viya kapilavatthavanam sakyanam hitasukhavaham
pakinnakakatham kathesi. “Avasadanam nametam maharaja mahantam,
tumhakam avaso maya paribhutto bhikkhusanghena paribhutto maya ca bhikkhu-
sanghena ca paribhutto pana dhammaratanena paribhutto yevati tithi ratanehi
paribhutto nama hoti. Avasadanasminhi dinne sabbadanam dinnameva hoti.
Bhimatthakapannasalaya va sakhamandapassa vapi anisamso nama paricchi-
nditum na sakka’ti nananayavicittam bahum dhammakatham kathetva-

“Sitam unham patihanti, tato valamigani ca;

sarisape ca makase, sisire capi vutthiyo.

Tato vatatapo ghoro, sanjato patihannati;

lenatthanca sukhatthanca, jhayitunca vipassitum.

Viharadanam sanghassa, aggam buddhena vannitam;

tasma hi pandito poso, sampassam atthamattano.

Vihare (3.0019) karaye ramme, vasayettha bahussute;

tesam annanca pananca, vatthasenasanani ca.

Dadeyya ujubhitesu, vippasannena cetasa;

te tassa dhammam desenti, sabbadukkhapanudanam;

yam so dhammam idhannaya, parinibbati anasavo’ti. (clilava. 295)-
Evam ayampi avase anisamso, ayampi anisamsoti bahudevarattim atirekataram



diyaddhayamam avasanisamsakatham kathesi. Tattha ima gathava sangaham
arulha, pakinnakadhammadesana pana sangaham na arohati. Sandassesiti-adini
vuttatthaneva.

Ayasmantam anandam amantesiti dhammakatham kathapetukamo janapesi.
Atha kasma sariputtamahamoggallanamahakassapadisu asitimahatheresu vijja-
manesu bhagava anandattherassa bharamakasiti. Parisajjhasayavasena.
Ayasma hi anando bahussutanam aggo, pahosi parimandalehi padabyanjanehi
madhuradhammakatham kathetunti sakiyamandale pakato pannato. Tassa sakya-
rajuhi viharam gantvapi dhammakatha sutapubba, orodha pana nesam na yatharu-
ciya viharam gantum labhanti, tesam etadahosi- “aho vata bhagava appamyeva
dhammakatham kathetva amhakam natisetthassa anandassa bharam kareyya’ti.
Tesam ajjhasayavasena bhagava tasseva bharamakasi.

Sekho patipadoti patipannako sekhasamano. So tuyham patibhatu upatthatu,
tassa patipadam desehiti patipadaya puggalam niyametva dasseti. Kasma pana
bhagava imam patipadam niyamesi? Bahiihi karanehi. Ime tava sakya mangalasa-
laya mangalam paccasisanti vaddhim icchanti, ayanca sekhapatipada mayham
sasane mangalapatipada vaddhamanakapatipadatipi imam patipadam niyamesi.
Tassanca parisati sekhava bahi nisinna, te attana patividdhatthane kathiyamane
akilamantava sallakkhessantitipi imam patipadam niyamesi. Ayasma ca anando
sekhapatisambhidapattova, so attana patividdhe paccakkhatthane kathento akila-
manto vinnapetum sakkhissatitipiimam patipadam niyamesi. Sekhapatipadaya ca
tissopi sikkha osata (3.0020), tattha adhisilasikkhaya kathitaya sakalam vinayapi-
takam kathitameva hoti, adhicittasikkhaya kathitaya sakalam suttantapitakam
kathitam hoti, adhipannasikkhaya kathitaya sakalam abhidhammapitakam
kathitam hoti, anando ca bahussuto tipitakadharo, so pahoti tihi pitakehi tisso
sikkha kathetum, evam kathite sakyanam mangalameva vaddhiyeva bhavissati-
tipi imam patipadam niyamesi.

Pitthi me agilayatiti kasma agilayati? Bhagavato hi chabbassani padhanam
padahantassa mahantam kayadukkham ahosi, athassa aparabhage mahallaka-
kale pitthivato uppajji. Akaranam va etam. Pahoti hi bhagava uppannam vedanam
vikkhambhetva ekampi dvepi sattahe ekapallankena nisiditum. Santhagarasalam
pana catthi iriyapathehi paribhunjitukdmo ahosi, tattha padadhovanatthanato
yava dhammasana agamasi, ettake thane gamanam nipphannam. Dhamma-
sanam patto thokam thatva nisidi, ettake thanam. Diyaddhayamam dhammasane
nisidi, ettake thane nisajja nipphanna. ldani dakkhinena passena thokam nipanne
sayanam nipphajjissatiti evam catihi iriyapathehi paribhunjitukamo ahosi. Upadi-
nnakasariranca nama "no agilayati'ti na vattabbam, tasma ciram nisajjaya
sanjatam appakampi agilayanam gahetva evamaha.

Sanghatim pannapetvati santhagarassa kira ekapasse te rajano pattasanim
parikkhipapetva kappiyamancakam pannapetva kappiyapaccattharanena attha-
ritva upari suvanna-taraka-gandhamala-damapatimanditam vitanam bandhitva
gandhatelappadipam aropayimsu “appeva nama sattha dhammasanato vutthaya



thokam vissamanto idha nipajjeyya, evam no imam santhagaram bhagavata
catiihi iriyapathehi paribhuttam digharattam hitaya sukhaya bhavissati ti.
Satthapi tadeva sandhaya tattha sanghatim pannapetva nipajji. Utthanasannam
manasi karitvati ettakam kalam atikkamitva vutthahissamiti vutthanasannam citte
thapetva.

23. Mahanamam sakkam amantesiti so kira tasmim kale tassam parisati
jetthako pamokkho, tasmim sangahite sesaparisa sangahitava (3.0021) hotiti
thero tameva amantesi. Silasampannoti silena sampanno, sampannasilo paripu-
nnasiloti attho. Saddhammehiti sundaradhammehi, satam va sappurisanam
dhammehi.

24. Kathanca mahanamati imina ettakena thanena sekhapatipadaya matikam
thapetva patipatiya vittharetukamo evamaha. Tattha silasampannoti-adini “sampa-
nnasila, bhikkhave, viharatha”ti akankheyyasuttadisu vuttanayeneva veditabbani.

25. Kayaduccaritenati-adisu upayogatthe karanavacanam, hiriyitabbani kayadu-
ccaritadini hiriyati jigucchatiti attho. Ottappaniddese hetvatthe karanavacanam,
kayaduccaritadihi ottappassa hetubhttehi ottappati bhayatiti attho. Araddhaviri-
yoti paggahitaviriyo anosakkitamanaso. Pahanayati pahanatthaya. Upasampada-
yati patilabhatthaya. Thamavati viriyathamena samannagato. Dalhaparakkamoti
thiraparakkamo. Anikkhittadhuro kusalesu dhammesiti kusalesu dhammesu ano-
ropitadhuro anosakkitaviriyo. Paramenati uttamena. Satinepakkenati satiya ca
nipakabhavena ca. Kasma pana satibhdjaniye panna agatati? Satiya balavabhava-
dipanattham. Pannavippayutta hi sati dubbala hoti, sampayutta balavatiti.

Cirakatampiti attana va parena va kayena cirakatam cetiyanganavattadi asiti
mahavattapatipattiptiranam. Cirabhasitampiti attana va parena va vacaya cirabha-
sitam sakkaccam uddisana-uddisapana-dhammosarana-dhammadesana-upanisi-
nnakatha-anumodaniyadivasena pavattitam vacikammam. Sarita anussaritati
tasmim kayena cirakate “kayo nama kayavinnatti, cirabhasite vaca nama vacivi-
nnatti. Tadubhayampi ripam, tamsamutthapika cittacetasika artipam. Iti ime rlpa-
ripadhamma evam uppajjitva evam niruddha’ti sarati ceva anussarati ca, satisa-
mbojjhangam samutthapetiti attho. Bojjhnangasamutthapika hi sati idha adhippeta.
Taya satiya esa sakimpi saranena sarita, punappunam saranena anussaritati
veditabba.

Udayatthagaminiyati (3.0022) pancannam khandhanam udayavayagaminiya
udayanca vayanca pativijhitum samatthaya. Ariyayati vikkhambhanavasena ca
samucchedavasena ca kilesehi araka thitaya parisuddhaya. Pahhaya samannaga-
toti vipassanapannaya ceva maggapannaya ca samangibhiito. Nibbedhikayati
sayeva nibbijjhanato nibbedhikati vuccati, taya samannagatoti attho. Tattha
maggapannaya samucchedavasena anibbiddhapubbam apadalitapubbam lobha-
kkhandham dosakkhandham mohakkhandham nibbijjhati padaletiti nibbedhika.
Vipassanapannaya tadangavasena nibbedhikaya maggapannaya patilabhasam-
vattanato cati vipassana “nibbedhika’ti vattum vattati. Samma dukkhakkhayaga-
miniyati idhapi maggapanna “samma hetuna nayena vattadukkham khepaya-



mana gacchatiti samma dukkhakkhayagamini nama. Vipassana tadangavasena
vattadukkhanca kilesadukkhanca khepayamana gacchatiti dukkhakkhayagamini.
Dukkhakkhayagaminiya va maggapannaya patilabhasamvattanato esa dukkha-
kkhayagamini’ti veditabba.

26. Abhicetasikananti abhicittam setthacittam sitanam nissitanam. Ditthadha-
mmasukhaviharananti appitappitakkhane sukhapatilabhahetinam. Nikamalabhiti
icchiticchitakkhane samapaijjita. Akicchalabhiti nidukkhalabhi. AkasiralabhiTi vipu-
lalabhi. Pagunabhavena eko icchiticchitakkhane samapajjitum sakkoti, samadhipa-
ripanthikadhamme pana akilamanto vikkhambhetum na sakkoti, so attano ani-
cchaya khippameva vutthati, yathaparicchedavasena samapattim thapetum na
sakkoti ayam kicchalabhi kasiralabhi nama. Eko icchiticchitakkhane ca samapa-
jjitum sakkoti, samadhiparipanthikadhamme ca akilamanto vikkhambheti, so



yathaparicchedavaseneva vutthatum sakkoti, ayam akicchalabhi akasiralabhi
nama.

27. Ayam vuccati mahanama ariyasavako sekho patipadoti mahanama ariyasa-
vako sekho patipado vipassanagabbhaya vaddhamanakapatipadaya samannaga-
toti vuccatiti dasseti. Apuccandatayati aputi-andataya. Bhabbo abhinibbhidayati
vipassanadinanappabhedaya bhabbo. Sambodhayati ariyamaggaya. Anuttarassa
yogakkhemassati arahattam (3.0023) anuttaro yogakkhemo nama, tadabhiga-
maya bhabboti dasseti. Ya panayamettha atthadipanattham upama ahata, sa ceto-
khilasutte vuttanayeneva veditabba. Kevalanhi tattha “tassa kukkutiya andesu tivi-
dhakiriyakaranam viya hiimassa bhikkhuno ussolhipannarasehi angehi samanna-
gatabhavo’ti yam evam opammasamsandanam agatam, tam idha evam silasa-
mpanno hotiti-adivacanato “tassa kukkutiya andesu tividhakiriyakaranam viya
imassa bhikkhuno silasampannatadihi pannarasehi dhammehi samangibhavo’ti.
Evam yojetva veditabbam. Sesam sabbattha vuttasadisameva.

28. Imamyeva anuttaram upekkhasatiparisuddhinti imam pathamadijjhanehi
asadisam uttamam catutthajjhanikam upekkhasatiparisuddhim. Pathamabhinibbhi-
dati pathamo nanabhedo. Dutiyadisupi eseva nayo. Kukkutacchapako pana eka-
varam matukucchito ekavaram andakosatoti dve vare jayati. Ariyasavako tihi
vijjahi tayo vare jayati. Pubbenivasacchadakam tamam vinodetva pubbenivasana-
nena pathamam jayati, sattanam cutipatisandhicchadakam tamam vinodetva
dibbacakkhunanena dutiyam jayati, catusaccapaticchadakam tamam vinodetva
asavakkhayananena tatiyam jayati.

29. ldampissa hoti caranasminti idampi silam assa bhikkhuno caranam nama
hotiti attho. Caranam nama bahu anekavidham, siladayo pannarasadhamma,
tattha idampi ekam carananti attho. Padattho pana carati tena agatapubbam
disam gacchatiti caranam. Esa nayo sabbattha.

Idampissa hoti vijjayaTi idam pubbenivasananam tassa vijja nama hotiti attho.
Vijja nama bahu anekavidha, vipassanananadini attha nanani, tattha idampi
nanam eka vijjatipi attho. Padattho pana vinivijjhitva etaya janatiti vijja. Esa nayo
sabbattha. Vijjasampanno itipiti tihi vijjahi vijjasampanno itipi. Caranasampanno iti-
piti pancadasahi dhammehi caranasampanno itipi. Tadubhayena pana vijjacarana-
sampanno itipiti.

30. Sanankumarenati (3.0024) poranakakumarena, cirakalato patthaya kuma-
roti pannatena. So kira manussapathe pancacillakakumarakakale jhanam nibba-
ttetva aparihinajjhano brahmaloke nibbatti, tassa so attabhavo piyo ahosi manapo,
tasma tadiseneva attabhavena carati, tena nam sanankumaroti sanjananti. Janeta-
sminti janitasmim, pajayati attho. Ye gottapatisarinoti ye janetasmim gottam patisa-
ranti “aham gotamo, aham kassapo’ti, tesu loke gottapatisarisu khattiyo settho.
Anumata bhagavatati mama panhabyakaranena saddhim samsanditva desitati
ambatthasutte buddhena bhagavata “ahampi, ambattha, evam vadami-

‘Khattiyo settho janetasmim, ye gottapatisarino;
vijjacaranasampanno, so settho devamanuse’ti’. (di. ni. 1.277)-



Evam bhasantena anunnata anumodita. Sadhu sadhu anandati, bhagava kira
adito patthaya niddam anokkamantova imam suttam sutva anandena sekhapatipa-
daya kitam gahitanti natva utthaya pallankam abhujitva nisinno sadhukaram
adasi. Ettavata ca panaidam suttam jinabhasitam nama jatam. Sesam sabbattha
uttanamevati.

Papancastidaniya majjhimanikayatthakathaya

Sekhasuttavannana nitthita.

4. Potaliyasuttavannana

31. Evam me sutanti potaliyasuttam. Tattha anguttarapesiti angayeva so jana-
pado, mahiya panassa uttarena ya apo, tasam aviduratta uttarapotipi vuccati. Kata-
ramahiya uttarena ya apoti, mahamahiya. Tatthayam avibhavakatha- ayam kira
jambudipo dasasahassayojanaparimano. Tattha ca catusahassayojanappamano
padeso udakena ajjhotthato samuddoti sankham gato (3.0025). Tisahassayojana-
ppamane manussa vasanti. Tisahassayojanappamane himava patitthito ubbe-
dhena pancayojanasatiko caturasitiklitasahassapatimandito samantato sandama-
napancasatanadivicitto, yattha ayamavittharena ceva gambhirataya ca pannasa-
pannasayojana diyaddhayojanasataparimandala anotattadaho kannamundadaho
rathakaradaho chaddantadaho kunaladaho mandakinidaho sthapapatadahoti
satta mahasara patitthita. Tesu anotattadaho sudassanakitam citraktitam kala-
kGtam gandhamadanakttam kelasakttanti imehi pancahi pabbatehi parikkhitto.

Tattha sudassanakiitam sovannamayam dviyojanasatubbedham antovankam
kakamukhasanthanam tameva saram paticchadetva thitam. CitrakiGtam sabbarata-
namayam. Kalaklitam anjanamayam. Gandhamadanakitam sanumayam abbha-
ntare muggavannam, milagandho saragandho pheggugandho tacagandho papa-
tikagandho rasagandho pattagandho pupphagandho phalagandho gandhaga-
ndhoti imehi dasahi gandhehi ussannam nanappakara-osadhasanchannam, kala-
pakkha-uposathadivase adittamiva angaram jalantam titthati. Kelasakitam rajata-
mayam. Sabbani sudassanena samanubbedhasanthanani, tameva saram pati-
cchadetva thitani. Tani sabbani devanubhavena naganubhavena ca vassanti,
nadiyo ca tesu sandanti. Tam sabbampi udakam anotattameva pavisati. Candima-
suriya dakkhinena va uttarena va gacchanta pabbatantarena tattha obhasam
karonti, ujum gacchanta na karonti, tenevassa anotattanti sankha udapad.i.

Tattha manoharasilatalani nimmacchakacchapani phalikasadisanimmaluda-
kani nhanatitthani supatiyattani honti, yesu buddhapaccekabuddhakhinasava ca
iddhimanto ca isayo nhayanti, devayakkhadayo uyyanakilakam kilanti.

Tassa catisu passesu sihamukham hatthimukham assamukham usabhamu-



khanti cattari mukhani honti, yehi catasso nadiyo sandanti. Sthamukhena nikkha-
ntanaditire sitha bahutara honti. Hatthimukhadihi hatthi-assa-usabha. Puratthima-
disato nikkhantanadi anotattam tikkhattum padakkhinam katva itara tisso nadiyo
anupagamma (3.0026) pacinahimavanteneva amanussapatham gantva mahasa-
muddam pavisati. Pacchimadisato ca uttaradisato ca nikkhantanadiyopitatheva
padakkhinam katva pacchimahimavanteneva uttarahimavanteneva ca amanussa-
patham gantva mahasamuddam pavisanti. Dakkhinadisato nikkhantanadi pana
tam tikkhattum padakkhinam katva dakkhinena ujukam pasanapittheneva satthiyo-
janani gantva pabbatam paharitva vutthaya parikkhepena tigavutappamana uda-
kadhara ca hutva akasena satthiyojanani gantva tiyaggale nama pasane patita,
pasano udakadharavegena bhinno. Tattha pannasayojanappamana tiyaggala
nama pokkharani jata, pokkharaniya kulam bhinditva pasanam pavisitva satthiyo-
janani gata. Tato ghanapathavim bhinditva umangena satthiyojanani gantva
vinjnum nama tiracchanapabbatam paharitva hatthatale pancangulisadisa panca-
dhara hutva pavattanti. Sa tikkhattum anotattam padakkhinam katva gatatthane
avattagangati vuccati. Ujukam pasanapitthena satthiyojanani gatatthane kanhaga-
ngati, akasena satthiyojanani gatatthane akasagangati, tiyaggalapasane pannasa-
yojanokase thita tiyaggalapokkharaniti, kilam bhinditva pasanam pavisitva satthi-
yojanani gatatthane bahalagangati, umangena satthiyojanani gatatthane umanga-
gangati vuccati. Vinjnum nama tiracchanapabbatam paharitva pancadhara hutva
pavattatthane pana ganga yamuna aciravati sarabhli mahiti pancadha sankham
gata. Evameta panca mahanadiyo himavantato pabhavanti. Tasu ya ayam
pancami mahi nama, sa idha mahamahiti adhippeta. Tassa uttarena ya apo, tasam
avidliratta so janapado anguttarapoti veditabbo. Tasmim anguttarapesu janapade.
Apanam namaTi tasmim kira nigame visati apanamukhasahassani vibhattani
ahesum. Iti so apananam ussannatta apanantveva sankham gato. Tassa ca niga-
massa avidure naditire ghanacchayo ramaniyo bhumibhago mahavanasando,
tasmim bhagava viharati. Tenevettha vasanatthanam na niyamitanti veditabbam.
Yenannataro vanasando tenupasankamiti (3.0027) bhikkhusangham vasana-
tthanam pesetva ekakova upasankami potaliyam gahapatim sandhaya. Potaliyopi
kho gahapatiTi potaliyoti evamnamako gahapati. Sampannanivasanapavuranoti
paripunnanivasanapavurano, ekam dighadasam satakam nivattho ekam parutoti
attho. Chattupahanahiti chattam gahetva upahana aruyhati attho. Asananiti palla-
nkapithapalalapithakadini. Antamaso sakhabhangampi hi asananteva vuccati.
GahapativadenaTi gahapatitiimina vacanena. Samudacaratiti voharati.
Bhagavantam etadavocati tatiyam gahapatiti vacanam adhivasetum asakkonto
bhagavantametam “tayidam, bho, gotama’ti-adivacanam avoca. Tattha naccha-
nnanti na anucchavikam. Nappatiripanti na saruppam. Akarati-adini sabbaneva
karanavevacanani. Dighadasavatthadharana-kesamassunakhathapanadini hi
sabbaneva gihibyanjanani tassa gihibhavam pakatam karontiti akara, gihisantha-
nena santhitatta linga, gihibhavassa sanjanananimittataya nimittati vutta. Yatha tam
gahapatissati yatha gahapatissa akaralinganimitta bhaveyyum, tatheva tuyham.



Tena taham evam samudacaramiti dasseti. Atha so yena karanena gahapati-
vadam nadhivaseti, tam pakasento “tatha hi pana me”ti-adimaha.

Niyyatanti niyyatitam. Anovadi anupavaditi “tata, kasatha, vapatha, vanippatham
payojetha”ti-adina hi nayena ovadanto ovadi nama hoti. “Tumhe na kasatha, na
vapatha, na vanippatham payojetha, katham jivissatha, puttadaram va bharissatha”-
ti-adina nayena pana upavadanto upavadi nama hoti. Aham pana ubhayampitam
na karomi. Tenaham tattha anovadi anupavaditi dasseti. Ghasacchadanaparamo
viharamiti ghasamattanceva acchadanamattanca paramam katva viharami, tato
param natthi, na ca patthemiti dipeti.

32. Giddhilobho pahatabboti gedhabhito lobho pahatabbo. Anindarosanti ani-
ndabhttam aghattanam. Nindarosoti nindaghattana. Voharasamucchedayati
ettha voharoti byavaharavoharopi pannattipi vacanampi cetanapi. Tattha-

“Yo (3.0028) hi koci manussesu, voharam upajivati;

evam vasettha janahi, vanijo so na brahmano’ti. (ma. ni. 2.457)-
Ayam byavaharavoharo nama. “Sankha samanna pannatti voharo’ti (dha. sa.
1313-1315) ayam pannattivoharo nama. “Tatha tatha voharati aparamasan”ti (ma.
ni. 3.332) ayam vacanavoharo nama. “Attha ariyavohara attha anariyavohara’ti (a.
ni. 8.67) ayam cetanavoharo nama, ayamidhadhippeto. Yasma va pabbajitakalato
patthaya gihiti cetana natthi, samanoti cetana hoti. Gihiti vacanam natthi, sama-
noti vacanam hoti. Gihiti pannatti natthi, samanoti pannatti hoti. Gihiti byavaharo
natthi, samanoti va pabbajitoti va byavaharo



hoti. Tasma sabbepete labbhanti.

33. Yesam kho aham samyojananam hetu panatipatiti ettha panatipatova
samyojanam. Panatipatasseva hi hetu panatipatapaccaya panatipati nama hoti.
Panatipatanam pana bahutaya “yesam kho ahan’ti vuttam. Tesaham samyojana-
nanti tesam aham panatipatabandhananam. Pahanaya samucchedaya patipa-
nnoti imina apanatipatasankhatena kayikasilasamvarena pahanatthaya samu-
cchedanatthaya patipanno. Attapi mam upavadeyyati kunthakipillikampi nama
jlvita avoropanakasasane pabbajitva panatipatamattatopi oramitum na sakkomi,
kim mayham pabbajjayati evam attapi mam upavadeyya. Anuviccapi mam vinnu
garaheyyunti evarupe nama sasane pabbajitva panatipatamattatopi oramitum na
sakkoti, kim etassa pabbajjayati evam anuvicca tulayitva pariyogahetva annepi
vinnl pandita garaheyyum. Etadeva kho pana samyojanametam nivarananti
dasasu samyojanesu pancasu ca nivaranesu apariyapannampi “attha nivarana’ti
desanavasenetam vuttam. Vattabandhanatthena hi hitapaticchadanatthena ca
samyojanantipi nivaranantipi vuttam. Asavati panatipatakarana eko avijjasavo
uppajjati. Vighataparilahati vighata ca parilaha ca. Tattha (3.0029) vighataggaha-
nena kilesadukkhanca vipakadukkhanca gahitam, parilahaggahanenapi kilesapa-
rilaho ca vipakaparilaho ca gahito. Imina upayena sabbattha attho veditabbo.

34-40. Ayam pana viseso- tesaham samyojananam pahanayati imasmim pade
imina dinnadanasankhatena kayikasilasamvarena, saccavacasankhatena vacasi-
kasilasamvarena, apisunavacasankhatena vacasikasilasamvarena, agiddhilobha-
sankhatena manasikasilasamvarena, anindarosasankhatena kayikavacasikasila-
samvarena, akodhupayasasankhatena manasikasilasamvarena, anatimanasa-
nkhatena manasikasilasamvarena pahanatthaya samucchedanatthaya patipa-
nnoti evam sabbavaresu yojana katabba.

Attapi mam upavadeyya anuviccapi mam vinid garaheyyunti imesu pana
padesu tinasalakampi nama upadaya adinnam aggahanasasane pabbajitva adi-
nnadanamattatopi viramitum na sakkomi, kim mayham pabbajjayati evam attapi
mam upavadeyya. Evaripe nama sasane pabbajitva adinnadanamattatopi ora-
mitum na sakkoti, kim imassa pabbajjayati evam anuviccapi mam vinni gara-
heyyum? Hasapekkhatayapi nama davakamyataya va musavadam akaranasa-
sane pabbajitva. Sabbakarena pisunam akaranasasane nama pabbajitva. Appa-
mattakampi giddhilobham akaranasdasane nama pabbajitvapi. Kakacena angesu
okkantiyamanesupi nama paresam nindarosam akaranasasane pabbajitva.
Chinnakhanukantakadisupi nama kodhupayasam akaranasasane pabbajitva.
Adhimanamattampi nama manam akaranasasane pabbajitva atimanamattampi
pajahitum na sakkomi, kim mayham pabbajjayati evam attapi mam upavadeyya.
Evaripe nama sasane pabbajitva atimanamattampi pajahitum na sakkoti, kim
imassa pabbajjayati evam anuviccapi mam vinni garaheyyunti evam sabbava-
resu yojana katabba.

Asavati imasmim pana pade adinnadanakarana kamasavo ditthasavo avijjasa-
voti tayo asava uppajjanti, tatha musavadakarana pisunavacakarana ca, giddhilo-



bhakarana ditthasavo avijjasavo (3.0030) ca, nindarosakarana avijjasavova, tatha
kodhupayasakarana, atimanakarana bhavasavo avijjasavo cati dveva asava uppa-
jjantiti evam asavuppatti veditabba.

Imesu pana atthasupi varesu asammohattham puna ayam sankhepavinicchayo-
purimesu tava catusu viramitum na sakkomiti vattabbam, pacchimesu pajahitum
na sakkomiti. Panatipatanindarosakodhupayasesu ca eko avijjasavova hoti, adi-
nnadanamusavadapisunavacasu kamasavo ditthasavo avijjasavo, giddhilobhe
ditthasavo avijjasavo, atimane bhavasavo avijjasavo, apanatipatam dinnadanam
kayikam silam, amusa apisunam vacasikasilam, thapetva anindarosam sesani
tini manasikasilani. Yasma pana kayenapi ghatteti roseti vacayapi, tasma aninda-
roso dve thanani yati, kayikasilampi hoti vacasikasilampi. Ettavata kim kathitam?
Patimokkhasamvarasilam. Patimokkhasamvarasile thitassa ca bhikkhuno patisa-
nkhapahanavasena gihivoharasamucchedo kathitoti veditabbo.

Kamadinavakathavannana

42. Vittharadesanayam tamenam dakkhoti padassa upasumbheyyati imina
saddhim sambandho veditabbo. Idam vuttam hoti, tamenam kukkuram upasu-
mbheyya, tassa samipe khipeyyati attho. Atthikankalanti uratthim va pitthika-
ntakam va sisatthim va. Tanhi nimmamsatta kankalanti vuccati. Sunikkantam nikka-
ntanti yatha sunikkantam hoti, evam nikkantam nillikhitam, yadettha allinamamsam
atthi, tam sabbam nillikhitva atthimattameva katanti attho. Tenevaha “nimmamsan”-
ti. Lohitam pana makkhitva titthati, tena vuttam “lohitamakkhitan™ti.

Bahudukkha bahupayasati ditthadhammikasamparayikehi dukkhehi bahu-
dukkha, upayasasamkilesehi bahupayasa. Yayam upekkha nanatta nanattasitati
ya ayam pancakamagunarammanavasena nanasabhava, taneva (3.0031) ca ara-
mmanani nissitatta “nanattasita’ti vuccati pancakamagunipekkha, tam abhiniva-
jjetva. Ekatta ekattasitati catutthajjhanupekkha, sa hi divasampi ekasmim ara-
mmane uppajjanato ekasabhava, tadeva ekam arammanam nissitatta ekattasita
nama. Yattha sabbaso lokamisupadana aparisesa nirujjhantiti yattha catutthajjha-
nupekkhayam yam upekkham agamma yam paticca sabbena sabbam aparisesa
lokdmisasankhata pancakamagunamisa nirujjhanti. Pancakamagunamisati ca
kamagunarammanachandaraga, gahanatthena teyeva ca upadanatipi vutta. Tame-
vupekkham bhavetiti tam lokamisipadananam patipakkhabhitam catutthajjhanu-
pekkhameva vaddheti.

43. Uddiyeyyati uppatitva gaccheyya. Anupatitvati anubandhitva. Vitacche-
yyunti mukhatundakena damsanta taccheyyum. Vissajjeyyunti mamsapesim
nakhehi kaddhitva pateyyum.

47. Yanam va poriseyyanti purisanucchavikam yanam. Pavaramanikundalanti
nanappakaram uttamamaninca kundalanca. Sani harantiTi attano bhandakani
ganhanti.

48. Sampannaphalanti madhuraphalam. Upapannaphalanti phalipapannam



bahuphalam.

49. Anuttaranti uttamam pabhassaram nirupakkilesam.

50. Araka aham, bhanteti pathavito nabham viya samuddassa orimatirato para-
tiram viya ca suviddravidire aham. Anajaniyeti gihivoharasamucchedanassa
karanam ajananake. Ajaniyabhojananti karanam janantehi bhuhfjitabbam
bhojanam. Anajaniyabhojananti karanam ajanantehi bhunjitabbam bhojanam.
Sesam sabbattha uttanamevati.

Papancastidaniya majjhimanikayatthakathaya

Potaliyasuttavannana nitthita.

5. Jivakasuttavannana

51. Evam (3.0032) me sutanti jivakasuttam. Tattha jivakassa komarabhaccassa
ambavaneti ettha jivatiti jlvako. Kumarena bhatoti komarabhacco. Yathaha “kim
etam bhane kakehi samparikinnanti? Darako devati. Jivati bhaneti? Jivati devati.
Tena hi bhane tam darakam amhakam antepuram netva dhatinam detha pose-
tunti. Tassa jivatiti jivakoti namam akamsu, kumarena posapitoti komarabhaccoti
namam akamsU’ti (mahava. 328). Ayamettha sankhepo. Vittharena pana jivaka-
vatthu khandhake agatameva. Vinicchayakathapissa samantapasadikaya vinaya-
tthakathaya vutta.

Ayam pana jivako ekasmim samaye bhagavato dosabhisannam kayam vire-
cetva siveyyakam dussayugam datva vatthanumodanapariyosane sotapattiphale
patitthaya cintesi- “maya divasassa dvattikkhattum buddhupatthanam gantabbam,
idanca veluvanam atidlire, mayham uyyanam ambavanam asannataram, yamni-
nahamettha bhagavato viharam kareyyan”ti. So tasmim ambavane rattitthanadiva-
tthanalenakutimandapadini sampadetva bhagavato anucchavikam gandhakutim
karetva ambavanam attharasahatthubbedhena tambapattavannena pakarena
parikkhipapetva buddhappamukham bhikkhusangham civarabhattena santa-
ppetva dakkhinodakam patetva viharam niyyatesi. Tam sandhaya vuttam- “jiva-
kassa komarabhaccassa ambavane’ti.

Arabhantiti ghatenti. Uddissakatanti uddisitva katam. Paticcakammanti attanam
paticca katam. Atha va paticcakammanti nimittakammassetam adhivacanam, tam
paticca kammamettha atthiti mamsam “paticcakamman”ti vuttam hoti yo eva-
ripam mamsam paribhunjati, sopitassa kammassa dayado hoti, vadhakassa viya
tassapi panaghatakammam hotiti tesam laddhi. Dhammassa canudhammam
byakarontiti bhagavata vuttakaranassa anukaranam kathenti. Ettha ca karanam
nama tikotiparisuddhamacchamamsaparibhogo, anukaranam nama mahajanassa
tatha byakaranam. Yasma pana bhagava uddissakatam na paribhunjati, tasma



neva tam karanam hoti, na titthiyanam tatha byakaranam (3.0033) anukaranam.
Sahadhammiko vadanuvadoti parehi vuttakaranena sakarano hutva tumhakam
vado va anuvado va vinnihi garahitabbakaranam koci appamattakopi kim na aga-
cchati. Idam vuttam hoti- “kim sabbakarenapi tumhakam vade garayham karanam
natthi’ti. Abbhacikkhantiti abhibhavitva acikkhanti.

52. Thanehiti karanehi. Ditthadisu dittham nama bhikkhinam atthaya miga-
macche vadhitva gayhamanam dittham. Sutam nama bhikkhinam atthaya miga-
macche vadhitva gahitanti sutam. Parisankitam nama ditthaparisankitam sutapari-
sankitam tadubhayavimuttaparisankitanti tividham hoti.

Tatrayam sabbasangahakavinicchayo- idha bhikkhlG passanti manusse jalava-
guradihatthe gamato va nikkhamante aranne va vicarante. Dutiyadivase ca nesam
tam gamam pindaya pavitthanam samacchamamsam pindapatam abhiharanti. Te
tena ditthena parisankanti “bhikkhGnam nu kho atthaya katan”ti, idam ditthaparisa-
nkitam nama, etam gahetum na vattati. Yam evam aparisankitam, tam vattati.
Sace pana te manussa “"kasma, bhante, na ganhatha’ti pucchitva tamattham
sutva “nayidam, bhante, bhikkhGnam atthaya katam, amhehi attano atthaya va
rajayuttadinam atthaya va katan’ti vadanti, kappati.

Na heva kho bhikkhiT passanti, apica sunanti “manussa kira jalavaguradihattha
gamato va nikkhamanti aranne va vicaranti’ti. Dutiyadivase ca nesam tam gamam
pindaya pavitthanam samacchamamsam pindapatam abhiharanti. Te tena sutena
parisankanti “bhikkhGnam nu kho atthaya katan’ti, idam sutaparisankitam nama,
etam gahetum na vattati. Yam evam aparisankitam, tam vattati. Sace pana te
manussa "kasma, bhante, na ganhatha”ti pucchitva tamattham sutva “nayidam,
bhante, bhikkhinam atthaya katam, amhehi attano atthaya va rajayuttadinam
atthaya va katan’ti vadanti, kappati.

Na heva kho pana passanti na sunanti, apica tesam gamam pindaya pavi-
tthanam pattam gahetva samacchamamsam pindapatam abhisankharitva abhiha-
ranti. Te parisankanti “bhikkh@inam nu kho atthaya katan”ti, idam tadubhayavimutta-
parisankitam nama. Etampi gahetum



na vattati. Yam evam aparisankitam, tam vattati (3.0034). Sace panate manussa
“kasma, bhante, na ganhatha”ti pucchitva tamattham sutva “nayidam, bhante,
bhikkhiGnam atthaya katam, amhehi attano atthaya va rajayuttadinam atthaya va
katam, pavattamamsam va katam, kappiyameva labhitva bhikkhtnam atthaya
sampaditan”ti vadanti, kappati.

Matanam petakiccatthaya mangaladinam va atthaya katepi eseva nayo. Yam
yanhi bhikkhlinamyeva atthaya akatam, yattha ca nibbematika honti, tam sabbam
kappati. Sace pana ekasmim vihare bhikkhi uddissa katam hoti, te ca attano
atthaya katabhavam najananti, anne jananti. Ye jananti, tesam na vattati, itaresam
vattati. Anne na jananti, teyeva jananti, tesamyeva na vattati, annesam vattati.
Tepi "amhakam atthaya katam’ti jananti annepi “etesam atthaya katan’ti jananti,
sabbesampi tam na vattati. Sabbe na jananti, sabbesam vattati. Pancasu hi saha-
dhammikesu yassa kassaci va atthaya uddissa katam sabbesam na kappati.

Sace pana koci ekam bhikkhum uddissa panam vadhitva tassa pattam piretva
deti, so ce attano atthaya katabhavam janamyeva gahetva annassa bhikkhuno
deti, so tassa saddhaya paribhunjati. Kassapattiti? Dvinnampi anapatti. Yanhi
uddissa katam, tassa abhuttataya anapatti, itarassa ajananataya. Kappiyamam-
sassa hi patiggahane apatti natthi. Uddissakatanca ajanitva bhuttassa paccha
natva apattidesanakiccam nama natthi. Akappiyamamsam pana ajanitva bhuttena
paccha natvapi apatti desetabba. Uddissakatanhi natva bhunjatova apatti, akappi-
yamamsam ajanitva bhuttassapi apattiyeva. Tasma apattibhirukena rupam salla-
kkhentenapi pucchitvava mamsam patiggahetabbam, paribhogakale pucchitva
paribhunjissamiti va gahetva pucchitvava paribhunjitabbam. Kasma? Duvinne-
yyatta. Acchamamsanhi sikaramamsasadisam hoti, dipimamsadini ca migamam-
sasadisani, tasma pucchitva gahanameva vattatiti vadanti.

Aditthanti bhikkhGnam atthaya vadhitva gayhamanam adittham. Asutanti
bhikkhGinam atthaya vadhitva gahitanti asutam. Aparisankitanti ditthaparisankita-
divasena aparisankitam. Paribhoganti vadamiti imehi tihi karanehi parisuddham
tikotiparisuddham nama hoti, tassa paribhogo aranne jataslipeyyasakaparibhoga-
sadiso hoti, tatharlipam paribhunjantassa mettaviharissa (3.0035) bhikkhuno doso
va vajjam va natthi, tasma tam paribhunjitabbanti vadamiti attho.

53. Idani tadisassa paribhoge mettaviharinopi anavajjatam dassetum idha, jivaka,
bhikkhiti-adimaha. Tattha kincapi aniyametva bhikkhiti vuttam, atha kho attana-
meva sandhaya etam vuttanti veditabbam. Bhagavata hi mahavacchagottasutte,
cankisutte, imasmim sutteti tisu thanesu attanamyeva sandhaya desana kata. Pani-
tena pindapatenati hettha ananganasutte yo koci mahaggho pindapato panitapi-
ndapatoti adhippeto, idha pana mamsitpasecanova adhippeto. Agathitoti tanhaya
agathito. Amucchitoti tanhamucchanaya amucchito. Anajjhopannoti na adhi-o-
panno, sabbam alumpitva ekappahareneva gilitukamo kako viya na hotiti attho.
Adinavadassaviti ekarattivasena udarapatalam pavisitvd navahi vanamukhehi
nikkhamissatiti-adina nayena adinavam passanto. Nissaranapanno paribhunja-
tiTi idamatthamaharaparibhogoti pannaya paricchinditva paribhunjati. Attabyaba-



dhaya va cetetiTi attadukkhaya va citeti. Sutametanti sutam maya etam pubbe,
etam mayham savanamattamevati dasseti. Sace kho te, jivaka, idam sandhaya
bhasitanti, jlvaka, mahabrahmuna vikkhambhanappahanena byapadadayo pahina,
tena so mettavihari mayham samucchedappahanena, sace te idam sandhaya
bhasitam, evam sante tava idam vacanam anujanamiti attho. So sampaticchi.

54. Athassa bhagava sesabrahmaviharavasenapi uttari desanam vaddhento
“idha, jivaka, bhikkhiG’ti-adimaha. Tam uttanatthameva.

55. Yo kho jivakati ayam pati-ekko anusandhi. Imasminhi thane bhagava
dvaram thaketi, sattanuddayam dasseti. Sace hi kassaci evamassa “ekam rasapi-
ndapatam datva kappasatasahassam saggasampattim patilabhanti, yamkinci
katva param maretvapi rasapindapatova databbo’ti, tam patisedhento “yo kho,
jivaka, tathagatam va’ti-adimaha.

Tattha (3.0036) imina pathamena thanenati imina anattimatteneva tava patha-
mena karanena. Galappavedhakenati yottena gale bandhitva kaddhito galena
pavedhentena. Arabhiyamanoti mariyamano. Akappiyena asadetiti acchamamsam
sGkaramamsanti, dipimamsam va migamamsanti khadapetva- “tvam kim samano
nama, akappiyamamsam te khaditanti ghatteti. Ye pana dubbhikkhadisu va
byadhiniggahanattham va “acchamamsam nama sikaramamsasadisam, dipi-
mamsam migamamsasadisan’ti jananta “slGkaramamsam idam, migamamsam
idan”ti vatva hitajjhasayena khadapenti, na te sandhayetam vuttam. Tesanhi bahu-
punnameva hoti. Esaham, bhante, bhagavantam saranam gacchami dhammanca
bhikkhusanghahncati ayam agataphalo vinnatasasano ditthasacco ariyasavako.
Imam pana dhammadesanam ogahanto pasadam uppadetva dhammakathaya
thutim karonto evamaha. Sesam sabbattha uttanamevati.

Papancastidaniya majjhimanikayatthakathaya

Jivakasuttavannana nitthita.

6. Upalisuttavannana

56. Evam me sutanti upalisuttam. Tattha nalandayanti nalandati evamnamake
nagare tam nagaram gocaragamam katva. Pavarikambavaneti dussapavarikase-
tthino ambavane. Tam kira tassa uyyanam ahosi, so bhagavato dhammadesanam
sutva bhagavati pasanno tasmim uyyane kutilenamandapadipatimanditam bhaga-
vato viharam katva niyyadesi, so viharo jivakambavanam viya pavarikambavana-
nteva sankham gato. Tasmim pavarikambavane viharatiti attho. Dighatapassiti
dighatta evamladdhanamo. Pindapatapatikkantoti pindapatato patikkanto. Sasane
viya kim pana bahirayatane pindapatoti voharo atthiti, natthi.

Pannapetiti dasseti thapeti. Dandani pannapetiti idam niganthasamayena



pucchanto aha. Kayadandam vacidandam manodandanti ettha purimadanda-
dvayam te acittakam payyapenti. Yatha kira vate vayante sakha calati, udakam (3.0C
calati, na ca tattha cittam atthi, evam kayadandopi acittakova hoti. Yatha ca vate
vayante talapannadini saddam karonti, udakani saddam karonti, na ca tattha cittam
atthi, evam vacidandopi acittakova hotiti imam dandadvayam acittakam panna-
penti. Cittam pana manodandanti pannapenti. Athassa bhagava vacanam patittha-
petukamo “kim pana tapassi ti-adimaha.

Tattha kathavatthusminti ettha kathayeva kathavatthu. Kathayam patitthapesiti
attho. Kasma pana bhagava evamakasi? Passati hi bhagava "ayam imam katham
adaya gantva attano satthu mahaniganthassa arocessati, tasanca parisati, upali
gahapati nisinno, so imam katham sutva mama vadam aropetum agamissati,
tassaham dhammam desessami, so tikkhattum saranam gamissati, athassa
cattari saccani pakasessami, so saccapakasanavasane sotapattiphale patitthahi-
ssati, paresam sangahatthameva hi maya paramiyo pdarita’ti. Imamattham
passanto evamakasi.

57. Kammani pannapesiti idam nigantho buddhasamayena pucchanto aha. Kaya-
kammam vacikammam manokammanti ettha kayadvare adanagahanamuncana-
copanapatta atthakamavacarakusalacetana dvadasakusalacetanati visaticetana
kayakammam nama. Kayadvare adanadini apatva vacidvare vacanabhedam
papayamana uppanna tayeva visaticetana vacikammam Nama. Ubhayadvare
copanam appatva manodvare uppanna ekunatimsakusalakusalacetana mano-
kammam nama. Apica sankhepato tividham kayaduccaritam kayakammam nama,
catubbidham vaciduccaritam vacikammam nama, tividham manoduccaritam
manokammam nama. Imasminca sutte kammam dhuram, anantarasutte “cattari-
mani punna kammani maya sayam abhinna sacchikatva paveditani’ti (ma. ni.
2.81) evamagatepi cetana dhuram. Yattha katthaci pavatta cetana “kanham
kanhavipakan’ti-adibhedam labhati. Niddesavare cassa “sabyabajjham kayasa-
nkharam abhisankharoti’ti-adina nayena sa vuttava. Kayadvare pavatta pana idha
kayakammanti adhippetam, vacidvare (3.0038) pavatta vacikammam, manodvare
pavatta manokammam. Tena vuttam- “imasmim sutte kammam dhuram, anantara-
sutte cetana’ti. Kammampi hi bhagava kammanti pannapeti yatha imasmimyeva
sutte. Cetanampi, yathaha- “cetanaham, bhikkhave, kammam vadami, cetayitva
kammam karoti’ti (a. ni. 6.63). Kasma pana cetana kammanti vutta? Cetanamiila-
katta kammassa.

Ettha ca akusalam patva kayakammam vacikammam mahantanti vadanto na
kilamati, kusalam patva manokammam. Tatha hi matughatadini cattari kammani
kayeneva upakkamitva kayeneva karoti, niraye kappatthikasanghabhedakammam
vacidvarena karoti. Evam akusalam patva kayakammam vacikammam maha-
ntanti vadanto na kilamati nama. Eka pana jhanacetana caturasitikappasaha-
ssani saggasampattim avahati, eka maggacetana sabbakusalam samugghatetva
arahattam ganhapeti. Evam kusalam patva manokammam mahantanti vadanto na
kilamati nama. Imasmim pana thane bhagava akusalam patva manokammam



mahasavajjam vadamano niyatamicchaditthim sandhaya vadati. Tenevaha-
“naham, bhikkhave, annam ekadhammampi samanupassami, yam evam mahasa-
vajjam, yathayidam, bhikkhave, micchaditthi. Micchaditthiparamani, bhikkhave,
mahasavajjani’ti (a. ni. 1.310).

ldani niganthopi tathdgatena gatamaggam patipajjanto kinci atthanipphattim
apassantopi “kim panavuso, gotama’ti-adimaha.

58. Balakiniyati upalissa kira balakalonakaragamo nama atthi, tato ayam
gahetva manussa agata, so “etha bhane, amhakam sattharam mahanigantham
passissama’ti taya parisaya parivuto tattha agamasi. Tam sandhaya vuttam “bala-
kiniya parisaya’ti, balakagamavasiniyati attho. Upalipamukhayati upalijetthakaya.
Apica balakiniyati balavatiya balussannayatipi attho. Upalipamukhayati upaligaha-
patiyeva tattha thokam sappanno, so tassa pamukho jetthako. Tenapi vuttam “upa-
lipamukhaya”ti. Handati vacasayatthe nipato. Chavoti lamako. Olarikassati maha-
ntassa (3.0039). Upanidhayati upanikkhipitva. ldam vuttam hoti, kdyadandassa
santike nikkhipitva "ayam nu kho mahanto, ayam mahanto”’ti evam olokiyamano
chavo manodando kim sobhati, kuto sobhissati, na sobhati, upanikkhepama-
ttampi nappahotiti dipeti. Sadhu sadhu, bhante, tapassiti dighatapassissa sadhu-
karam dento, bhanteti nataputtamalapati.

60. Na kho metam, bhante, ruccatiti, bhante, etam mayham na ruccati. Mayaviti
mayakaro. Avattanimayanti avattetva gahanamayam. Avattetiti avattetva parikkhi-
pitva ganhati. Gaccha tvam gahapatiti kasma mahanigantho gahapatim yavata-
tiyam pahinatiyeva? Dighatapassi pana patibahateva? Mahaniganthena hi bhaga-
vata saddhim ekam nagaram upanissaya viharantenapi na bhagava ditthapubbo.
Yo hi satthuvadapatinno hoti, so tam patinnam appahaya buddhadassane
abhabbo. Tasma esa buddhadassanassa aladdhapubbatta dasabalassa dassana-
sampattinca niyyanikakathabhavanca ajananto yavatatiyam pahinateva. Dighata-
passi pana kalena kalam bhagavantam upasankamitva titthatipi nisidatipi
panhampi pucchati, so tathagatassa dassanasampattimpi niyyanikakathabha-
vampi janati. Athassa etadahosi- "ayam gahapati pandito, samanassa gotamassa
santike



gantva dassanepi pasideyya, niyyanikakatham sutvapi pasideyya. Tato na puna
amhakam santikam agaccheyya’ti. Tasma yavatatiyam patibahateva.

Abhivadetvati vanditva. Tathagatanhi disva pasannapi appasannapi yebhu-
yyena vandantiyeva, appaka na vandanti. Kasma? Ati-ucce hi kule jato agaram
ajjhavasantopi vanditabboyevati. Ayam pana gahapati pasannattava vandi, dassa-
neyeva kira pasanno. Agama nu khvidhati agama nu kho idha.

61. Sadhu sadhu, bhante, tapassiti dighatapassissa sadhukaram dento,
bhanteti, bhagavantam alapati. Sacce patitthayati thusarasimhi akotitakhanuko
viya acalanto vacisacce patitthahitva. Siya noti bhaveyya amhakam.

62. Idhati (3.0040) imasmim Iloke. Assati bhaveyya. Sitodakapatikkhittoti
nigantha sattasannaya sitodakam patikkhipanti. Tam sandhayetam vuttam. Mano-
satta nama devati manamhi satta lagga lagita. Manopatibaddhoti yasma
manamhi patibaddho hutva kalankaroti, tasma manosattesu devesu upapajjatiti
dasseti. Tassa hi pittajararogo bhavissati. Tenassa unhodakam pivitum va hattha-
padadidhovanatthaya va gattaparisincanatthaya va upanetum na vattati, rogo bala-
vataro hoti. Sitodakam vattati, rogam viupasameti. Ayam pana unhodakameva
patisevati, tam alabhamano odanakanjikam patisevati. Cittena pana sitodakam
patukamo ca paribhunjitukamo ca hoti. Tenassa manodando tattheva bhijjati. So
kayadandam vacidandam rakkhamiti sitodakam patukamo va paribhunjitukamo va
sitodakameva dethati vattum na visahati. Tassa evam rakkhitapi kayadandavaci-
danda cutim va patisandhim va akaddhitum na sakkonti. Manodando pana
bhinnopi cutimpi patisandhimpi akaddhatiyeva. Iti nam bhagava dubbalakayada-
ndavacidanda chava lamaka, manodandova balava mahantoti vadapesi.

Tassapi upasakassa etadahosi. “Mucchavasena asannibhGtananhi sattahampi
assasapassasa happavattanti, cittasantatipavattimatteneva pana te matati na
vuccanti. Yada nesam cittam nappavattati, tada ‘mata ete niharitva te jhapetha’ti
vattabbatam apajjanti. Kayadando niriho abyaparo, tatha vacidando. Citteneva
pana tesam cutipi patisandhipi hoti. ltipi manodandova mahanto. Bhijjitvapi cutipa-
tisandhi-akaddhanato eseva mahanto. Amhakam pana mahaniganthassa katha
aniyyanika’ti sallakkhesi. Bhagavato pana vicittani panhapatibhanani sotukamo
na tava anujanati.

Na kho te sandhiyatiti na kho te ghatiyati. Purimena va pacchimanti “kayadando
mahanto”ti imina purimena vacanena idani "manodando mahanto”ti idam
vacanam. Pacchimena va purimanti tena va pacchimena adum purimavacanam
na ghatiyati.

63. ldanissa (3.0041) bhagava annanipi karanani aharanto “tam kim mannasi’ -
ti-adimaha. Tattha catuyamasamvarasamvutoTi na panamatipateti, na panamati-
patayati, na panamatipatayato samanunno hoti. Na adinnam adiyati, na adinnam
adiyapeti, na adinnam adiyato samanunno hoti. Na musa bhanati, na musa bhana-
peti, na musa bhanato samanunno hoti. Na bhavitamasisati, na bhavitamasisa-
peti, na bhavitamasisato samanunno hotiti imina catukotthdsena samvarena
samvuto. Ettha ca bhavitanti pancakamaguna.



Sabbavarivaritoti varitasabba-udako, patikkhittasabbasitodakoti attho. So hi sito-
dake sattasanni hoti, tasma na tam valanjeti. Atha va sabbavarivaritoti sabbena
papavaranena varitapapo. Sabbavariyuttoti sabbena papavaranena yutto. Sabba-
varidhutoti sabbena papavaranena dhutapapo. Sabbavariphutoti sabbena papava-
ranena phuto. Khuddake pane sanghatam apadetiti khuddake pane vadham apa-
deti. So kira ekindriyam panam duvindriyam pananti pannapeti. Sukkhadandaka-
puranapannasakkhara-kathalanipi panoteva pannapeti. Tattha khuddakam udaka-
bindu khuddako pano, mahantam mahantoti sanni hoti. Tam sandhayetam vuttam.
Kismim pannapetiti kattha katarasmim kotthdse pannapeti. Manodandasminti
manodandakotthase, bhanteti. Ayam pana upasako bhanantova sayampi salla-
kkhesi- "amhakam mahanigantho ‘asancetanikam kammam appasavajjam, sance-
tanikam mahasavajjan’ti pannapetva cetanam manodandoti pannapeti, aniyyanika
etassa katha, bhagavatova niyyanika’ti.

64. lddhati samiddha. Phitati atisamiddha sabbapaliphulla viya. Akinnamanu-
ssati janasamakula. Panati hatthi-assadayo tiracchanagata ceva itthipurisadaraka-
dayo manussajatika ca. Ekam mamsakhalanti ekam mamsarasim. Puhjanti
tasseva vevacanam. lddhimati anubhavasampanno. Cetovasippattoti citte vasi-
bhavappatto. Bhasmam karissamiti charikam karissami. Kinhi sobhati eka chava
nalandati idampi bhananto so gahapati- "kayapayogena pannasampi manussa
ekam nalandam ekam mamsakhalam katum na sakkonti, iddhima pana eko (3.0042)
ekeneva manopadosena bhasmam katum samattho. Amhakam mahaniganthassa
katha aniyyanika, bhagavatova katha niyyanika”ti sallakkhesi.

65. Arannam arannabhitanti agamakam arannameva hutva arannam jatam.
Isinam manopadosenati isinam atthaya katena manopadosena tam manopa-
dosam asahamanahi devatahi tani ratthani vinasitani. Lokika panaisayo manam
padosetva vinasayimsiti mannanti. Tasma imasmim lokavade thatvava idam
vadaropanam katanti veditabbam.

Tattha dandakirannadinam evam arannabhttabhavo janitabbo- sarabhangabo-
dhisattassa tava parisaya ativepullatam gataya kisavaccho nama tapaso mahasa-
ttassa antevasi vivekavasam patthayamano ganam pahaya godhavaritirato kali-
ngaratthe dandakiranno kumbhapuram nama nagaram upanissaya rajuyyane vive-
kamanubrihayamano viharati. Tassa senapati upatthako hoti.

Tada ca eka ganika ratham abhiruhitva pancamatugamasataparivara nagaram
upasobhayamana vicarati. Mahajano tameva olokayamano parivaretva vicarati,
nagaravithiyo nappahonti. Raja vatapanam vivaritva thito tam disva ka esati
pucchi. Tumhakam nagarasobhini devati. So ussliyamano “kim etaya sobhati,
nagaram sayam sobhissati’ti tam thanantaram acchindapesi.

Sa tato patthaya kenaci saddhim santhavam katva thanantaram pariyesamana
ekadivasam rajuyyanam pavisitvd cankamanakotiyam alambanaphalakam
nissaya pasanaphalake nisinnam tapasam disva cintesi- “kilittho vatayam tapaso
ananjitamandito, dathikahi parulhahi mukham pihitam, massuna uram pihitam,
ubho kaccha parulha’ti. Athassa domanassam uppajji- “aham ekena kiccena vica-



rami, ayanca me kalakanni dittho, udakam aharatha, akkhini dhovissami’ti udaka-
dantakattham aharapetva dantakattham khaditva tapasassa sarire pindam pindam
khelam patetva dantakattham jatamatthake khipitva mukham vikkhaletva udakam
tapasassa matthakasmimyeva sincitva (3.0043)- “yehi me akkhihi kalakanni dittho,
tani dhotani kalipavahito”ti nikkhanta.

Tamdivasanca raja satim patilabhitva- “bho kuhim nagarasobhini’ti pucchi. Ima-
smimyeva nagare devati. Pakatitthanantaram tassa dethati thanantaram dapesi.
Sa pubbe sukatakammam nissaya laddham thanantaram tapasassa sarire khela-
patanena laddhanti sannamakasi.

Tato katipahassaccayena raja purohitassa thanantaram ganhi. So nagarasobhi-
niya santikam gantva “bhagini kinti katva thanantaram patilabhi’ti pucchi. “Kim
brahmana annam katabbam atthi, rajuyyane ananjitakalakanni kitajatilo eko atthi,
tassa sarire khelam patehi, evam thanantaram labhissasi’ti aha. So “evam kari-
ssami bhagini’ti tattha gantva taya kathitasadisameva sabbam katva nikkhami.
Rajapi tamdivasameva satim patilabhitva- "kuhim, bho, brahmano”ti pucchi. Ima-
smimyeva nagare devati. “Amhehi anupadharetva katam, tadevassa thanantaram
detha’ti dapesi. Sopi punnabalena labhitva “tapasassa sarire khelapatanena
laddham me”ti sannamakasi.

Tato katipahassaccayena ranno paccanto kupito. Raja paccantam viipasame-
ssamiti caturanginiya senaya nikkhami. Purohito gantva ranno purato thatva
“jayatu maharaja’ti vatva- “tumhe, maharaja, jayatthaya gacchatha’ti pucchi. Ama
brahmanati. Evam sante rajuyyane ananjitakalakanni eko kitajatilo vasati, tassa
sarire khelam patethati. Raja tassa vacanam gahetva yatha ganikaya ca tena ca
katam, tatheva sabbam katva orodhepi anapesi- “etassa kitajatilassa sarire
khelam patetha’ti. Tato orodhapi orodhapalakapitatheva akamsu. Atha raja uyya-
nadvare rakkham thapapetva “ranna saddhim nikkhamanta sabbe tapasassa
sarire khelam apatetva nikkhamitum na labhanti’ti anapesi. Atha sabbo balakayo
ca seniyo cateneva niyamena tapasassa upari khelanca dantakatthani ca mukha-
vikkhalita udakanca papayimsu, khelo ca dantakatthani ca sakalasariram avattha-
rimsu.

Senapati (3.0044) sabbapaccha sunitva “mayham kira sattharam bhavantam
punnakkhettam saggasopanam evam ghattayimsi’ti usumajatahadayo mukhena
assasanto vegena rajuyyanam agantva tatha byasanapattam isim disva kaccham
bandhitva dvihi hatthehi dantakatthani apaviytuhitva ukkhipitva nisidapetva udakam
aharapetva nhapetva sabba-osadhehi ceva catujjatigandhehi ca sariram ubba-
ttetva sukhumasatakena punchitva purato anjalim katva thito evamaha “ayuttam,
bhante, manussehi katam, etesam kim bhavissati'ti. Devata senapati tidha bhinn3,
ekacca “rajanameva nasessama’ti vadanti, ekacca “saddhim parisaya rajanan’ti,
ekacca “ranno vijitam sabbam nasessama’ti. Idam vatva pana tapaso appamatta-
kampi kopam akatva lokassa santi-upayameva acikkhanto aha “aparadho nama
hoti, accayam pana desetum janantassa pakatikameva hoti ti.

Senapati nayam labhitva ranno santikam gantva rajanam vanditva aha-



“tumhehi, maharaja, niraparadhe mahiddhike tapase aparajjhantehi bhariyam
kammam katam, devata kira tidha bhinna evam vadanti’ti sabbam arocetva-
“khamapite kira, maharaja, pakatikam hoti, rattham ma nasetha, tapasam khama-
petha”ti aha. Raja attani dosam katam disvapi evam vadati “na tam khamapessa-
mi'ti. Senapati yavatatiyam vyacitva anicchantamaha- “aham, maharaja, tapa-
sassa balam janami, na so abhttavadi, napi kupito, sattanuddayena pana eva-
maha khamapetha nam maharaja’ti. Na khamapemiti. Tena hi senapatitthanam
annassa detha, aham tumhakam anapavattitthane na vasissamiti. Tvam yena-
kamam gaccha, aham mayham senapatim labhissamiti. Tato senapati tapasassa
santikam agantva vanditva “katham patipajjami, bhante’ti aha. Senapati ye te

sabbe saparikkhare sadhane sadvipadacatuppade gahetva

vacanam sunanti,
devata ativiya kupita dhuvam

sattadivasabbhantare bahi rajjasimam gaccha,
ratthampi arattham karissantiti. Senapati tatha akasi.

Raja gatamattoyeva amittamathanam katvajanapadam vipasametva agamma
jayakhandhavaratthane nisiditva nagaram patijaggapetva antonagaram pavisi.
Devata (3.0045) pathamamyeva udakavutthim patayimsu. Mahajano attamano
ahosi “kitajatilam aparaddhakalato patthaya amhakam ranno vaddhiyeva, amitte
nimmathesi, agatadivaseyeva devo vuttho ti. Devata puna sumanapupphavutthim

patayimsu, mahajano



attamanataro ahosi. Devata puna masakavutthim patayimsu. Tato kahapana-
vutthim, tato kahapanattham na nikkhameyyunti mannamana hatthlipagapadipa-

gadikatabhandavutthim patesum. Mahajano sattabhtumikapasade thitopi otaritva
abharanani pilandhanto attamano ahosi. “Arahati vata kitajatilake khelapatanam,

tassa upari khelapatitakalato patthdya amhakam ranno vaddhi jata, amittama-
thanam katam, agatadivaseyeva devo vassi, tato sumanavutthi masakavutthi
kahapanavutthi katabhandavutthiti catasso vutthiyo jata”ti attamanavacam niccha-
retva ranno katapape samanunno jato.

Tasmim samaye devata ekatodhara-ubhatodharadini nanappakarani avudhani
mahajanassa upari phalake mamsam kottayamana viya patayimsu. Tadanantaram
vitaccike vitadhime kimsukapupphavanne angare, tadanantaram kttagarappa-
mane pasane, tadanantaram antomutthiyam asanthahanikam sukhumavalikam
vassapayamana asitihatthubbedham thalam akamsu. Ranno vijitatthane kisava-
cchatapaso senapati matuposakaramoti tayova manussabhita aroga ahesum.
Sesanam tasmim kamme asamangibhitanam tiracchananam paniyatthane
paniyam nahosi, tinatthane tinam. Te yena paniyam yena tinanti gacchanta appa-
tteyeva sattame divase bahirajjasimam papunimsu. Tenaha sarabhangabodhi-
satto-

“Kisanhi vaccham avakiriya dandaki,
ucchinnamiulo sajano sarattho;
kukkulaname nirayamhi paccati,
tassa phulingani patanti kaye“ti. (ja. 2.17.70);
Evam tava dandakiranhassa arannabhitabhavo veditabbo.

Kalingaratthe (3.0046) pana nalikiraranfne rajjam kdrayamane himavati pancasa-
tatapasa anitthigandha ajinajatavakaciradhara vanamilaphalabhakkha hutva
ciram vitinametva lonambilasevanattham manussapatham otaritva anupubbena
kalingaratthe nalikiraranno nagaram sampatta. Te jatajinavakacirani santhapetva
pabbajitanuripam upasamasirim dassayamana nagaram bhikkhaya pavisimsu.
Manussa anuppanne buddhuppade tapasapabbajite disva pasanna nisajjatthanam
samvidhaya hatthato bhikkhabhajanam gahetva nisidapetva bhikkham sampa-
detva adamsu. Tapasa katabhattakicca anumodanam akamsu. Manussa sutva
pasannacitta “kuhim bhadanta gacchanti"ti pucchimsu. Yathaphasukatthanam,
avusoti. Bhante, alam annattha gamanena, rajuyyane vasatha, mayam bhuttapata-
rasa agantva dhammakatham sossamati. Tapasa adhivasetva uyyanam aga-
mamsu. Nagara bhuttapatarasa suddhavatthanivatthd “"dhammakatham sossama”-
ti sangha gana ganibhtta uyyanabhimukha agamamsu. Raja uparipasade thito te
tathd gacchamane disva upatthakam pucchi “kim ete bhane nagara suddhavattha
suddhuttarasanga hutva uyyanabhimukha gacchanti, kimettha samajjam va
natakam va atthi'ti? Natthi deva, ete tapasanam santike dhammam sotukama
gacchantiti. Tena hi bhane ahampi gacchissami, maya saddhim gacchantuti. So
gantva tesam arocesi- ‘rajapi gantukamo, rajanam parivaretvava gacchatha’ti.
Nagara pakatiyapi attamana tam sutva- “amhakam raja assaddho appasanno



dussilo, tapasa dhammika, te agamma rajapi dhammiko bhavissati'ti attamana-
tara ahesum.

Raja nikkhamitva tehi parivarito uyyanam gantva tapasehi saddhim patisa-
ntharam katva ekamantam nisidi. Tapasa rajanam disva parikathaya kusalasse-
kassa tapasassa ‘ranno dhammam kathehi’ti sannamadamsu, so tapaso parisam
oloketva pancasu veresu adinavam pancasu ca silesu anisamsam kathento-

“Pano (3.0047) na hantabbo, adinnam nadatabbam, kamesumicchacaro na
caritabbo, musa na bhasitabba, majjam na patabbam, panatipato nama niraya-
samvattaniko hoti tiracchanayonisamvattaniko pettivisayasamvattaniko, tatha
adinnadanadini. Panatipato niraye paccitva manussalokam agatassa vipakava-
sesena appayukasamvattaniko hoti, adinnadanam appabhogasamvattanikam,
micchacaro bahusapattasamvattaniko, musavado abhitabbhakkhanasamvatta-
niko, majjapanam ummattakabhavasamvattanikan”ti-

Pancasu veresu imam adinavam kathesi.

Raja pakatiyapi assaddho appasanno dussilo, dussilassa ca silakatha nama
dukkatha, kanne sillappavesanam viya hoti. Tasma so cintesi- “aham ‘ete pagga-
nhissamiti agato, ime pana mayham agatakalato patthdya mamyeva ghattenta
vijjhanta parisamajjhe kathenti, karissami nesam kattabban”ti. So dhammakatha-
pariyosane “acariya sve mayham gehe bhikkham ganhathad’ti nimantetva aga-
masi. So dutiyadivase mahante mahante kolumbe aharapetva guthassa pdura-
petva kadalipattehi nesam mukhani bandhapetva tattha tattha thapapesi, puna
bahalamadhukatelanagabalapicchilladinam kite puretva nissenimatthake thapa-
pesi, tattheva ca mahamalle baddhakacche hatthehi muggare gahapetva thapetva
aha “kOtatapasa ativiya mam vihethayimsu, tesam pasadato otaranakale kitehi
picchillam sopanamatthake vissajjetva sise muggarehi pothetva gale gahetva
sopane khipatha’ti. Sopanapadamiile pana cande kukkure bandhapesi.

Tapasapi “sve rajagehe bhunjissama’ti annamannam ovadimsu- “marisa raja-
geham nama sasankam sappatibhayam, pabbajitehi nama chadvararammane
sannatehi bhavitabbam, ditthaditthe arammane nimittam na gahetabbam, cakkhu-
dvare samvaro paccupatthapetabbo”ti.

Punadivase (3.0048) bhikkhacaravelam sallakkhetva vakaciram nivasetva ajina-
cammam ekamsagatam katva jatakalapam santhapetva bhikkhabhajanam
gahetva patipatiya rajanivesanam abhirulha. Raja arulhabhavam natva githakolu-
mbamukhato kadalipattam niharapesi. Duggandho tapasanam nasaputam paha-
ritvAd matthalungapatanakarapatto ahosi. Mahatapaso rajanam olokesi. Raja-
“ettha bhonto yavadattham bhunjantu ceva harantu ca, tumhakametam anuccha-
vikam, hiyyo aham tumhe pagganhissamiti agato, tumhe pana mamyeva
ghattento vijjhanta parisamajjhe kathayittha, tumhakamidam anucchavikam,
bhunjatha’ti mahatapasassa ulunkena githam upanamesi. Mahatapaso dhi dhiti
vadanto patinivatti. “Ettakeneva gacchissatha tumhe”ti sopane kitehi picchillam
vissajjapetva mallanam sannamadasi. Malla muggarehi sisani pothetva givaya
gahetva sopane khipimsu, ekopi sopane patitthatum nasakkhi, pavattamana sopa-



napadamilamyeva papunimsu. Sampatte sampatte candakukkura patapatati
luncamana khadimsu. Yopi nesam utthahitva palayati, sopi avate patati, tatrapi
nam kukkura anubandhitva khadantiyeva. Iti nesam kukkura atthisankhalikameva
avasesayimsu. Evam so raja tapasampanne pancasate tapase ekadivaseneva
jivita voropesi.

Athassa ratthe devata purimanayeneva puna navavutthiyo patesum. Tassa
rajjam satthiyojanubbedhena valikathalena avacchadiyittha. Tenaha sarabhango
bodhisatto-

“Yo sannate pabbajite avancayi,

dhammam bhanante samane adiusake;

tam nalikeram sunakha parattha,

sangamma khadanti viphandamanan’ti. (ja. 2.17.71);
Evam kalingarannassa arannabhdtabhavo veditabbo.

Atite pana baranasinagare ditthamangalika nama cattalisakotivibhavassa
setthino eka dhita ahosi dassaniya pasadika. Sa ripabhogakulasampattisampa-
nnataya bahtunam patthaniya ahosi. Yo (3.0049) panassa vareyyatthaya pahinati,
tam tam disvanassa jatiyam va hatthapadadisu va yattha katthaci dosam aropetva
“ko esa dujjato dussanthito’ti-adini vatva- “niharatha nan”ti niharapetva “evari-
pampi nama addasam, udakam aharatha, akkhini dhovissami’ti akkhini dhovati.
Tassa dittham dittham vippakaram papetva niharapetiti ditthamangalika tveva
sankha udapadi, milanamam antaradhayi.

Sa ekadivasam gangaya udakakilam kilissamiti tittham sajjapetva pahttam
khadaniyabhojaniyam sakatesu purapetva bahtuni gandhamaladini adaya pati-
cchannayanam aruyha natiganaparivuta gehamha nikkhami. Tena ca samayena
mahapuriso candalayoniyam nibbatto bahinagare cammagehe vasati, matangotve-
vassa namam ahosi. So solasavassuddesiko hutva kenacideva karaniyena anto-
nagaram pavisitukamo ekam nilapilotikam nivasetva ekam hatthe bandhitva
ekena hatthena pacchim, ekena ghandam gahetva “ussaratha ayya, candalohan”-
ti janapanattham tam vadento nicacittam paccupatthapetva ditthaditthe manusse
namassamano nagaram pavisitva mahapatham patipajji.

Ditthamangalikd ghandasaddam sutva sani-antarena olokenti diiratova tam aga-
cchantam disva “kimetan”ti pucchi. Matango ayyeti. “Kim vata, bho, akusalam aka-
ramha, kassayam nissando, vinaso nu kho me paccupatthito, mangalakiccena
nama gacchamana candalam addasan’ti sariram kampetva jigucchamana khelam
patetva dhatiyo aha- “vegena udakam aharatha, candalo dittho, akkhini ceva
nama gahitamukhanca dhovissami'ti dhovitva ratham nivattapetva sabbapatiya-
danam geham pesetva pasadam abhiruhi. Surasondadayo ceva tassa upatthaka-
manussa ca “kuhim, bho ditthamangalika, imayapi velaya nagacchati’ti pucchanta
tam pavattim sutva- “mahantam vata, bho, suramamsagandhamaladisakkaram
candalam nissaya anubhavitum na labhimha, ganhatha candalan”ti gatatthanam
gavesitva niraparadham matangapanditam tajjitva- “are matanga tam nissaya ida-
ncidanca sakkaram anubhavitum na labhimha’ti kesesu (3.0050) gahetva



~

bhiimiyam patetva janukapparapasanadihi kottetva matoti sannaya pade gahetva
kaddhanta sankaraklte chaddesum.

Mahapuriso sannam patilabhitva hatthapade paramasitva- “idam dukkham kam
nissaya uppannan’ti cintento- “na annam kanci, ditthamangalikam nissaya uppa-
nnan’ti natva “sacaham puriso, padesu nam nipatessami ti cintetva vedhamano
ditthamangalikaya kuladvaram gantva- “ditthamangalikam labhanto vutthahi-
ssami, alabhantassa ettheva maranan”ti gehangane nipajji. Tena ca samayena
jambudipe ayam dhammata hoti- yassa candalo kujjhitva gabbhadvare nipanno
marati, ye ca tasmim gabbhe vasanti, sabbe candala honti. Gehamajjhamhi mate
sabbe gehavasino, dvaramhi mate ubhato anantaragehavasika, anganamhi mate
ito satta ito sattati cuddasagehavasino sabbe candala hontiti. Bodhisatto pana
angane nipajji.

Setthissa arocesum- "matango te sami gehangane patito’ti gacchatha bhane,
kim karanati vatva ekamasakam datva utthapethati. Te gantva “imam kira
masakam gahetva utthaha’ti vadimsu. So- "“naham masakatthaya nipanno, dittha-
mangalikaya svaham nipanno’ti aha. Ditthamangalikaya ko dosoti? Kim tassa
dosam na passatha, niraparadho aham tassa manussehi byasanam papito, tam
labhantova vutthahissami, alabhanto na vutthahissamiti.

Te gantva setthissa arocesum. Setthi dhitu dosam natva “gacchatha, ekam
kahapanam detha’ti peseti. So “na icchami kahapanam, tamevaicchami'ti aha.
Tam sutva setthi ca setthibhariya ca- “ekayeva no piyadhita, paveniya ghatako
anno darakopi natthi’ti samvegappatta- “gacchatha tata, koci amhakam asaha-
nako etam jivitapi voropeyya, etasminhi mate sabbe mayam nattha homa, arakkha-
massa ganhatha”ti parivaretva arakkham samvidhaya yagum pesayimsu, bhattam
dhanam pesayimsu, evam so sabbam patikkhipi. Evam



eko divaso gato; dve, tayo, cattaro, panca divasa gata.

Tato (3.0051) sattasattagehavasika utthaya- “na sakkoma mayam tumhe
nissaya candala bhavitum, amhe ma nasetha, tumhakam darikam datva etam
utthapetha’ti ahamsu. Te satampi sahassampi satasahassampi pahinimsu, so
patikkhipateva. Evam cha divasa gata. Sattame divase ubhato cuddasagehava-
sika sannipatitva- “na mayam candala bhavitum sakkoma, tumhakam akamaka-
nampi mayam etassa darikam dassama’ti ahamsu.

Matapitaro sokasallasamappita visanni hutva sayane nipatimsu. Ubhato cudda-
sagehavasino pasadam aruyha supupphitakimsukasakham ucchindanta viya
tassa sabbabharanani omuncitva nakhehi simantam katva kese bandhitva nilasa-
takam nivasapetva hatthe nilapilotikakhandam vethetva kannesu tipupattake pila-
ndhapetva talapannapacchim datva pasadato otarapetva dvisu bahasu gahetva-
“tava samikam gahetva yahi'ti mahapurisassa adamsu.

Niluppalampi atibharoti anukkhittapubba sukhumaladarika “utthahi sami,
gacchama”ti aha. Bodhisatto nipannakova aha “naham utthahami’ti. Atha kinti
vadamiti. “Utthehi ayya matanga’ti evam mam vadahiti. Sa tatha avoca. Na
tuyham manussa utthanasamattham mam akamsu, bahaya mam gahetva utthape-
hiti. Sa tatha akasi. Bodhisatto utthahanto viya parivattetva bhimiyam patitva-
“nasitam, bho, ditthamangalikaya pathamam manussehi kottapetva, idani sayam
kotteti"ti viravittha. Sa kim karomi ayyati? Dvihi hatthehi gahetva utthapehiti. Sa
tatha utthapetva nisidapetva gacchama samiti. Gaccha nama aranne honti,
mayam manussa, atikottitomhi tuyham manussehi, na sakkomi padasa gantum,
pitthiya mam nehiti. Sa onamitva pitthim adasi. Bodhisatto abhiruhi. Kuhim nemi
samiti? Bahinagaram nehiti. Sa pacinadvaram gantva- “idha te sami vasanattha-
nan’ti pucchi. Kataratthanam etanti? Pacinadvaram samiti. Pacinadvare candala-
putta vasitum na labhantiti attano vasanatthanam anacikkhitvava sabbadvarani
ahindapesi. Kasma? Bhavaggapattamassa (3.0052) manam patessamiti. Maha-
jano ukkutthimakasi- “thapetva tumhadisam anno etissa manam bhedako
natthi ti.

Sa pacchimadvaram patva “idha te sami vasanatthanan”ti pucchi. Katara-
tthanam etanti? Pacchimadvaram samiti. Imina dvarena nikkhamitva camma-
geham olokenti gacchati. Sa tattha gantva aha “idam cammageham tumhakam
vasanatthanam sami’ti? Amati pitthito otaritvd cammageham pavisi.

Tattha sattatthadivase vasanto sabbannutagavesanadhiro ettakesu divasesu
na ca jatisambhedamakasi. “Mahakulassa dhita sace mam nissdaya mahantam
yasam na papunati, na camhaham catuvisatiya buddhanam antevasiko. Etissa
padadhovana-udakena sakalajambudipe rajinam abhisekakiccam karissami ti
cintetvd puna cintesi- “agaramajjhevasanto na sakkhissami, pabbajitva pana
sakkhissami’ti. Cintetva tam amantesi- “ditthamangalike mayam pubbe ekacara
kammam katvapi akatvapi sakka jivitum, idani pana darabharanam patipannamha,
kammam akatva na sakka jivitum, tvam yavaham agacchami, tava ma ukkanthi-
ttha’ti arannam pavisitva susanadisu nantakani sankaddhitva nivasanaparupanam



katva samanapabbajjam pabbajitva ekacaro laddhakayaviveko kasinapari-
kammam katva attha samapattiyo panca abhinnayo ca nibbattetva “idani sakka
ditthamangalikdya avassayena maya bhavitun’ti baranasi-abhimukho gantva
cilvaram parupitva bhikkham caramano ditthamangalikaya gehabhimukho aga-
masi.

Sa tam dvare thitam disva asanjananti- “aticchatha, bhante, candalanam vasa-
natthanametan’ti aha. Bodhisatto tattheva atthasi. Sa punappunam olokenti sanja-
nitva hatthehi uram paharitva viravamana padamile patitva aha- “yadi te sami
edisam cittam atthi, kasma mam mahata yasa parihapetva anatham akasi ti.
Nanappakaram paridevam paridevitva akkhini punchamana utthaya bhikkhabha-
janam gahetva antogehe nisidapetva bhikkham adasi. Mahapuriso bhattakiccam
katva aha- “ditthamangalike ma soci ma paridevi, aham tuyham padadhovana-u-
dakena sakalajambudipe rajunam abhisekakiccam karetum samattho, tvam pana
(3.0053) ekam mama vacanam karohi, nagaram pavisitvd ‘na mayham samiko
candalo, mahabrahma mayham samiko’ti ugghosayamana sakalanagaram cara-
hi”ti.

Evam vutte ditthamangalika- “pakatiyapi aham sami mukhadoseneva byasanam
patta, na sakkhissamevam vattun’ti aha. Bodhisatto- “kim pana taya mayham
agare vasantassa alikavacanam sutapubbam, aham tadapi alikam na bhanami,
idani pabbajito kim vakkhami, saccavadi puriso namahan’ti vatva- “ajja
pakkhassa atthami, tvam ‘ito sattahassaccayena uposathadivase mayham samiko
mahabrahma candamandalam bhinditva mama santikam agamissatiti sakalana-
gare ugghosehi’ti vatva pakkami.

Sa saddahitva hatthatuttha stra hutva sayampatam nagaram pavisitva tatha
ugghosesi. Manussa panina panim paharanta- “passatha, amhakam ditthamanga-
lika candalaputtam mahabrahmanam karoti'ti hasanta kelim karonti. Sa punadiva-
sepi tatheva sayampatam pavisitva- “idani chahaccayena, pancaha-catiha-tiha-
dviha-ekahaccayena mayham samiko mahabrahma candamandalam bhinditva
mama santikam agamissati ti ugghosesi.

Brahmana cintayimsu- “ayam ditthamangalika atisGra hutva katheti, kadaci
evam siya, etha mayam ditthamangalikaya vasanatthanam patijaggama’ti camma-
gehassa bahirabhagam samanta tacchapetva valikam okirimsu. Sapi uposathadi-
vase patova nagaram pavisitva “ajja mayham samiko agamissati’ti ugghosesi.
Brahmana cintayimsu- “ayam bho na diram apadissati, ajja kira mahabrahma
agamissati, vasanatthanam samvidahama’ti cammageham samajjapetva haritipa-
littam ahatavatthehi parikkhipitva maharaham pallankam attharitva upari celavi-
tanam bandhitva gandhamaladamani osarayimsu. Tesam patijaggantanamyeva
suriyo attham gato.

Mahapuriso cande uggatamatte abhinnapadakajjhanam samapajjitva vutthaya
kamavacaracittena parikammam katva iddhicittena dvadasayojanikam brahmatta-
bhavam mapetva vehasam abbhuggantva candavimanassa anto pavisitva (3.0054)
vanantato abbhussakkamanam candam bhinditva candavimanam ohaya purato



hutva “"mahajano mam passati’ti adhitthasi. Mahajano disva- “saccam, bho,
ditthamangalikaya vacanam, agacchantam mahabrahmanam pljessama’ti
gandhamalam adaya ditthamangalikaya gharam parivaretva atthasi. Mahapuriso

matthakamatthakena sattavare baranasim anuparigantva mahajanena dittha-
bhavam natva dvadasayojanikam attabhavam vijahitva manussappamanameva
mapetva mahajanassa passantasseva cammageham pavisi. Mahajano disva-
“otinno no mahabrahma, sanim aharatha’ti nivesanam mahasaniya parikkhipitva

parivaretva thito.

Mahapurisopi sirisayanamajjhe nisidi. Ditthamangalika samipe atthasi. Atha
nam pucchi “utusamayo te ditthamangalike”ti. Ama ayyati. Maya dinnam puttam
ganhahiti angutthakena nabhimandalam phusi. Tassa paramasaneneva gabbho
patitthasi. Mahapuriso- “ettavata te ditthamangalike padadhovana-udakam sakala-
jambudipe rajinam abhisekodakam bhavissati, tvam tittha”ti vatva brahmatta-
bhavam mapetva passantasseva mahajanassa nikkhamitva vehasam abbhu-
ggantva candamandalameva pavittho. Sa tato patthaya brahmapajapati nama jata.
Padadhovana-udakam labhanto nama natthi.

Brahmana- “brahmapajapatim antonagare vasapessama’'ti suvannasivikaya
aropetva yava sattamakotiya aparisuddhajatikassa sivikam gahetum na adamsu.
Solasa jatimantabrahmana ganhimsu. Sesa gandhapupphadihi pujetva nagaram
pavisitva- “na sakka, bho, ucchitthagehe brahmapajapatiya vasitum, vatthum
gahetva geham karissama, yava pana tam kariyati, tava mandapeva vasati’ti
mandape vasapesum. Tato patthaya cakkhupathe thatva vanditukama kaha-
panam datva vanditum Jlabhanti, savanupacare vanditukama satam datva
labhanti, asanne pakatikatham savanatthane vanditukama pancasatani datva
labhanti, padapitthiyam sisam thapetva vanditukama sahassam datva labhanti,
padadhovana-udakam patthayamana dasasahassani datva labhanti. Bahinaga-
rato antonagare yava mandapa agacchantiya laddhadhanamyeva kotisatamattam
ahosi.

Sakalajambudipo (3.0055) sankhubhi, tato sabbarajano “brahmapajapatiya
padadhovanena abhisekam karissama”ti satasahassam pesetva labhimsu.
Mandape vasantiya eva gabbhavutthanam ahosi. Mahapurisam paticca laddhaku-
maro pasadiko ahosi lakkhanasampanno. Mahabrahmuno putto jatoti sakala
jambudipo ekakolahalo ahosi. Kumarassa khiramanimilam hotati tato tato agata-
dhanam kotisahassam ahosi. Ettavata nivesanampi nitthitam. Kumarassa nama-
karanam karissamati nivesanam sajjetva kumaram gandhodakena nhapetva ala-
nkaritva mandape jatatta mandabyotveva namam akamsu.

Kumaro sukhena samvaddhamano sippuggahanavayapattoti sakalajambudipe
sippajananaka tassa santike agantva sippam sikkhapenti. Kumaro medhavi
pannava sutam sutam mutam avunanto viya ganhati, gahitagahitam suvanna-
ghate pakkhittatelam viya titthati. Yavata vacuggata pariyatti atthi, tena anugga-
hita nama nahosi. Brahmana tam parivaretva caranti, sopi brahmanabhatto ahosi.
Gehe asitibrahmanasahassani niccabhattam bhunjanti. Gehampissa sattadvarako-



tthakam mahantam ahosi. Gehe mangaladivase jambudipavasihi pesitadhanam
kotisahassamattam ahosi.

Bodhisatto avajjesi- “pamatto nu kho kumaro appamatto’ti. Athassa tam
pavattim natva- “brahmanabhatto jato, yattha dinnam mahapphalam hoti, tam na
janati, gacchami nam damemi’ti civaram parupitva bhikkhabhajanam gahetva-
“dvarakotthaka atisambadha, na sakka kotthakena pavisitun”ti akasenagantva
asitibrahmanasahassanam bhunjanatthane akasangane otari. Mandabyakuma-
ropi suvannakatacchum gahapetva- “idha slGpam detha idha odanan”ti parivisa-
pento bodhisattam disva dandakena ghattita-asiviso viya kupitva imam gatha-
maha-

“Kuto (3.0056) nu agacchasi dummavasi,

otallako pamsupisacakova;

sankaracolam patimunca kanthe,

ko re tuvam hosi adakkhineyyo’ti. (ja. 1.15.1);
Atha nam mahasatto akujjhitvava ovadanto aha-

“Annam tavedam pakatam yasassi,

tam khajjare bhunjare piyyare ca;

janasi mam tvam paradattapajivim,

uttittha pindam labhatam sapako’ti. (ja. 1.15.2);
So nayidam tumhadisanam patiyattanti dassento aha-

“Annam mamedam pakatam brahmananam,

atthatthitam saddahato mamedam;

apehi etto kimidhatthitosi,



na madisa tuyham dadanti jamma’ti. (ja. 1.15.3);

Atha bodhisatto “danam nama sagunassapi niggunassapi yassa kassaci
databbam, yatha hi ninnepi thalepi patitthapitam bijam pathavirasam aporasanca
agamma sampajjati, evam nipphalam nama natthi, sukhette vapitabijam viya guna-
vante mahapphalam hoti’ti dassetum imam gathamaha-

“Thale ca ninne ca vapanti bijam,
antupakhette phalamasamana;

etaya saddhaya dadahi danam,

appeva aradhaye dakkhineyye’ti. (ja. 1.15.4);

Atha kumaro kodhabhibhito- “kenimassa mundakassa paveso dinno”ti dvarara-

kkhadayo tajjetva-
“Khettani (3.0057) mayham viditani loke,
yesaham bijani patitthapemi;
ye brahmana jatimantipapanna,
tanidha khettani supesalani ti. (ja. 1.15.5)-
Gatham vatva “imam jammam venupadarena pothetva givayam gahetva sattapi
dvarakotthake atikkamitva bahi niharatha”ti aha. Atha nam mahapuriso aha-
“Girim nakhena khanasi, ayo dantebhi khadasi;
jatavedam padahasi, yo isim paribhasasi’ti. (ja. 1.15.9);

Evanca pana vatva- “sace myayam hatthe va pade va ganhapetva dukkham
uppadeyya, bahum apunnam pasaveyya’ti sattanuddayataya vehasam abbhu-
ggantva antaravithiyam otari. Bhagava sabbannutam patto tamattham pakasento
imam gathamaha-

“Ildam vatvana matango, isi saccaparakkamo;
antalikkhasmim pakkami, brahmananam udikkhatan’ti. (ja. 1.15.10);

Tavadeva nagararakkhikadevatanam jetthakadevaraja mandabyassa givam
parivattesi. Tassa mukham parivattetitva pacchamukham jatam, akkhini pariva-
ttani, mukhena khelam vamati, sariram thaddham sile aropitam viya ahosi. Asitisa-
hassa paricarakayakkha asitibrahmanasahassani tatheva akamsu. Vegena
gantva brahmapajapatiya arocayimsu. Sa taramanartpa agantva tam vippakaram
disva gathamaha-

“Avedhitam pitthito uttamangam,

bahum pasareti akammaneyyam;

setani akkhini yatha matassa,

ko me imam puttamakasi evan’ti. (ja. 1.15.11);
Athassa (3.0058) arocesum-

“ldhagama samano dummavasi,

otallako pamsupisacakova,

sankaracolam patimunca kanthe,

so te imam puttamakasi evan’ti. (ja. 1.15.12);

Sa sutvava annasi- “mayham yasadayako ayyo anukampaya puttassa pamatta-
bhavam natva agato bhavissati ti. Tato upatthake pucchi-



“Katamam disam agama bhiripanno,

akkhatha me manava etamattham;

gantvana tam patikaremu accayam,

appeva nam putta labhemu jivitanti. (ja. 1.15.13);
Te ahamsu-

“Vehayasam agama bhiripanno,

pathaddhuno pannaraseva cando;

apicapi so purimadisam agacchi,

saccappatinno isi sadhurtipo’ti. (ja. 1.15.14);

Mahapurisopi antaravithiyam otinnatthanato patthaya- “mayham padavalanjam
hatthi-assadinam vasena ma antaradhayittha, ditthamangalikayeva nam passatu,
ma anne’ti adhitthahitva pindaya caritva yapanamattam missakodanam gahetva
patikkamanasalayam nisinno bhunjitva thokam bhuttavasesam bhikkhabhajane-
yeva thapesi. Ditthamangalikapi pasada oruyha antaravithim patipajjamana pada-
valanjam disva- “idam mayham yasadayakassa ayyassa padan’ti padanusarena-
gantva vanditva aha- “tumhakam, bhante, dasena kataparadham mayham
khamatha, na hi tumhe kodhavasika nama, detha me puttassa jivitan’ti.

Evanca pana vatva-

“Avedhitam (3.0059) pitthito uttamangam,

bahum pasareti akammaneyyam;

setani akkhini yatha matassa,

ko me imam puttamakasi evan’ti. (ja. 1.15.15)-
Gatham abhasi. Mahapuriso daha- "“na mayam evarlipam karoma, pabbajitam
pana himsante disva pabbajitesu sagaravahi bhitayakkhadevatahi katam bhavi-
ssati ti.

Kevalam, bhante, tumhakam manopadoso ma hotu, devatahi katam hotu, sukha-
mapaya, bhante, devata, apicaham, bhante, katham patipajjamiti. Tena hi
osadham te kathessami, mama bhikkhabhajane bhuttavasesam bhattamatthi,
tattha thokam udakam asincitva thokam gahetva tava puttassa mukhe pakkhipa,
avasesam udakacatiyam aloletva asitiya brahmanasahassanam mukhe pakkhi-
pati. Sa evam karissamiti bhattam gahetva mahapurisam vanditva gantva tatha
akasi.

Mukhe pakkhittamatte jetthakadevaraja- “samimhi sayam bhesajjam karonte
amhehi na sakka kinci katun’ti kumaram vissajjesi. Sopi khipitva kinci dukkham
appattapubbo viya pakativanno ahosi. Atha nam mata avoca- “passa tatatava
kulupakanam hirottapparahitanam vippakaram, samana pana na evarupa honti,
samane tata bhojeyyasi’ti. Tato sesakam udakacatiyam alulapetva brahmananam
mukhe pakkhipapesi. Yakkha tavadeva vissajjetva palayimsu. Brahmana khipitva
khipitva utthahitva kim amhakam mukhe pakkhittanti pucchimsu. Matanga-isissa
ucchitthabhattanti. Te “candalassa ucchitthakam khadapitamha, abrahmana
danimha jata, idani no brahmana ‘asuddhabrahmana ime’ti sambhogam na dassa-
nti’ti tato palayitva majjharattham gantva majjharajassa nagare aggasanika



brahmana nama mayanti rajagehe bhunjanti.

Tasmim samaye bodhisatto papaniggaham karonto manajatike nimmadayanto
vicarati. Atheko “jatimantatapaso nama maya sadiso (3.0060) natthi'ti annesu
sannampi na karoti. Bodhisatto tam gangatire vasamanam disva “mananiggaha-
massa karissami'ti tattha agamasi. Tam jatimantatapaso pucchi- “kim jacco
bhavan’ti? Candalo aham acariyati. Apehi candala apehi candala, hetthagangaya
vasa, ma uparigangaya udakam ucchitthamakasiti.

Bodhisatto- “sadhu acariya, tumhehi vuttatthane vasissami’ti hetthagangaya
vasanto “gangaya udakam patisotam sandatt’ti adhitthasi. Jatimantatapaso
patova gangam oruyha udakam acamati, jata dhovati. Bodhisatto dantakattham
khadanto pindam pindam khelam udake pateti. Dantakatthakucchitthakampi
tattheva pavaheti. Yatha ce tam annattha alaggitva tapasasseva jatasu laggati,
tatha adhitthasi. Khelampi dantakatthampitapasassa jatasuyeva patitthati.

Tapaso candalassidam kammam bhavissatiti vippatisari hutva gantva pucchi-
“idam, bho candala, gangaya udakam taya patisotagamikatan”ti? Ama Zacariya.
Tena hi tvam hetthagangaya ma vasa, uparigangaya vasati. Sadhu acariya,
tumhehi vuttatthane vasissamiti tattha vasanto iddhim patippassambhesi, udakam
yathagatikameva jatam. Puna tapaso tadeva byasanam papuni. So puna gantva
bodhisattam pucchi,- “bho candala, tvamidam gangaya udakam kalena patisota-
gamim kalena anusotagamim karosi ti? Ama acariya. Candala, “tvam sukhaviha-
rfnam pabbajitanam sukhena vasitum na desi, sattame te divase sattadha muddha
phalati’ti. Sadhu acariya, aham pana siiriyassa uggantum na dassamiti.

Atha mahasatto cintesi- “etassa abhisapo etasseva upari patissati, rakkhami
nan’ti sattanuddayataya punadivase iddhiya striyassa uggantum na adasi. lddhi-
mato iddhivisayo nama acinteyyo, tato patthaya arunuggam na pannayati, rattindi-
vaparicchedo natthi, kasivanijjadini kammani payojento nama natthi.

Manussa- “yakkhavatto nu kho ayam bhiitadevattonagasupannavatto’ti upadda-
vappatta “kim nu kho katabban’ti cintetva “rajakulam nama mahapannam,
lokassa hitam cintetum sakkoti, tattha gacchama’ti rajakulam gantva (3.0061)
tamattham arocesum. Raja sutva bhitopi abhitakaram katva- “ma tata bhayatha,
imam karanam gangatiravasi jatimantatapaso janissati, tam pucchitva nikkankha
bhavissama”ti katipayeheva atthacarakehi manussehi saddhim tapasam upasa-
nkamitva katapatisantharo tamattham pucchi. Tapaso aha- “ama mahar3aja, eko
candalo atthi, so imam gangaya udakam kalena anusotagamim kalena patisota-
gamim karoti, maya tadattham kinci kathitam atthi, tam pucchatha, so janissati ti.

Raja matanga-isissa santikam gantva- “tumhe, bhante, arunassa uggantum na
detha’ti pucchi. Ama, maharajati. Kim karana bhanteti? Jatimantatapasakarana,
maharaja, jatimantatapasena agantva mam vanditva khamapitakale dassami
maharajati. Raja gantva “etha acariya, tapasam khamapetha’ti aha. Naham,
maharaja, candalam vandamiti. Ma acariya, evam



karotha, janapadassa mukham passathati. So puna patikkhipiyeva. Raja bodhi-
sattam upasankamitva “acariyo khamapetum naicchiti"ti aha. Akhamapite aham

striyam na muncamiti. Raja "ayam khamapetum na icchati, ayam akhamapite
stiriyam na muncati, kim amhakam tena tapasena, lokam olokessama’ti

“gacchatha, bho, tapasasantikam, tam hatthesu ca padesu ca gahetva matanga-i-
sissa padamiule netva nipajjapetva khamapetha etassa janapadanuddayatam
paticca’ti aha. Te rajapurisa gantvatam tatha katva anetva matanga-isissa pada-
miule nipajjapetva khamapesum.

Aham nama khamitabbam khamami, apica kho pana etassa katha etasseva
upari patissati. Maya silriye vissajjite silriyarasmi etassa matthake patissati,
athassa sattadha muddha phalissati. Tanca kho panesa byasanam ma papunatu,
etha tumhe etam galappamane udake otaretva mahantam mattikapindamassa
sise thapetha. Athaham sdriyam vissajjissami. Suriyarasmi mattikapinde patitva
tam sattadha bhindissati. Athesa mattikapindam chaddetva nimujjitva annena
titthena uttaratu, iti nam vadatha, evamassa sotthi bhavissatiti. Te manussa “evam
karissama'ti tatha karesum. Tassapi tatheva sotthi jata. So tato patthaya- “jati (3.00€
nama akaranam, pabbajitanam abbhantare gunova karanan’ti jatigottamanam
pahaya nimmado ahosi.

Iti jatimantatapase damite mahadjano bodhisattassa thamam annasi, mahakola-
halam jatam. Raja attano nagaram gamanatthaya bodhisattam yaci. Mahasatto
patinnam datva tani ca asitibrahmanasahassani damessami, patinnanca mocessa-
miti majjharajassa nagaram agamasi. Brahmana bodhisattam disvava- bho, "ayam
so, bho mahacoro, agato, idaneva sabbe ete mayham ucchitthakam khaditva abra-
hmana jatati amhe pakate karissati, evam no idhapi avaso na bhavissati, patika-
cceva maressama’ti rajanam puna upasankamitva ahamsu- “tumhe, maharaja,
etam candalapabbajitam ma sadhurtpoti mannittha, esa garukamantam janati,
pathavim gahetva akasam karoti, akasam pathavim, diram gahetva santikam
karoti, santikam diram, gangam nivattetva uddhagaminim karoti, icchanto
pathavim ukkhipitva patetum manne sakkoti. Parassa va cittam nama sabbakalam
na sakka gahetum, ayam idha patittham labhanto tumhakam rajjampi naseyya,
jlvitantarayampi vamsupacchedampi kareyya, amhakam vacanam karotha, maha-
raja, ajjeva imam maretum vattati ti.

Rajano nama parapattiya honti, iti so bahinam kathavasena nittham gato.
Bodhisatto pana nagare pindaya caritva udakaphasukatthane missakodanam
bhunjitva rajuyyanam gantva niraparadhataya nirasanko mangalasilapatte nisidi.
Atite cattalisa, anagate cattalisati asitikappe anussaritum samatthananassa anava-
jjanataya muhuttamattake kale sati nappahoti, raja annam ajanapetva sayameva
gantva niravajjanataya pamadena nisinnam mahapurisam asina paharitva dve
bhage akasi. Imassa ranno vijite atthamam lohakitavassam, navamam kalala-
vassam vassi. Itiimassapi ratthe nava vutthiyo patita. So ca raja sapariso mahani-
raye nibbatto. Tenaha samkiccapandito-

“Upahacca (3.0063) manam majjho, matangasmim yasassine;



saparisajjo ucchinno, majjharannam tada ahti’. (ja. 2.19.96)-
Evam majjharannassa arannabhitabhavo veditabbo. Matangassa pana isino
vasena tadeva matangarannanti vuttam.

66. PanhapatibhananiTi panhabyakaranani. Paccanikam katabbanti pacca-
nikam katabbam. Amannissanti viilomabhagam ganhanto viya ahosinti attho.

67. Anuviccakaranti anuvicaretva cintetva tulayitva katabbam karohiti vuttam
hoti. Sadhu hotiTi sundaro hoti. Tumhadisasminhi mam disva mam saranam
gacchante nigantham disva nigantham saranam gacchante- “kim ayam upali
ditthaditthameva saranam gacchati'ti? Garaha uppajjissati, tasma anuviccakaro
tumhadisanam sadhiti dasseti. Patakam parihareyyunti te kira evaridpam
savakam labhitva- "asuko nama r3aja va rajamahamatto va setthi va amhakam
saranam gato savako jato’ti patakam ukkhipitva nagare ghosenta ahindanti.
Kasma? Evam no mahantabhavo avi bhavissatiti ca, sace tassa “kimaham etesam
saranam gato’ti vippatisaro uppajjeyya, tampi so “etesam me saranagatabhavam
bahtT jananti, dukkham idani patinivattitun”ti vinodetva na patikkamissatiti ca.
“Tenaha patakam parihareyyun’ti.

68. Opanabhutanti patiyatta-udapano viya thitam. Kulanti tava nivesanam.
Databbam manneyyasiti pubbe dasapi visatipi satthipi jane dgate disva natthiti
avatva deti. Ildani mam saranam gatakaranamattenava ma imesam deyya-
dhammam, upacchindittha, sampattananhi databbamevati ovadati. Sutametam,
bhanteti kuto sutam? Niganthanam santika, te kira kulagharesu evam pakasenti-
“mayam ‘yassa kassaci sampattassa databban’ti vadama, samano pana gotamo
‘mayhameva danam databbam ...pe... na annesam savakanam dinnam maha-
pphalan’ti vadati'ti. Tam sandhaya ayam gahapati “sutametan”ti aha.

69. Anupubbim (3.0064) kathanti dananantaram silam, silanantaram saggam,
sagganantaram magganti evam anupatipatikatham. Tattha danakathanti idam
danam nama sukhanam nidanam, sampattinam miulam, bhoganam patittha, visa-
magatassa tanam lenam gatiparayanam, idhalokaparalokesu danasadiso ava-
ssayo patittha arammanam tanam lenam gati parayanam natthi. Idanhi avassaya-
tthena ratanamayasihasanasadisam, patitthanatthena mahapathavisadisam, ala-
mbanatthena alambanarajjusadisam. Idanhi dukkhanittharanatthena nava, sama-
ssasanatthena sangamasiiro, bhayaparittanatthena susankhatanagaram, macche-
ramaladihi anupalittatthena padumam, tesam nidahanatthena aggi, durasada-
tthena asiviso. Asantasanatthena siho, balavantatthena hatthi, abhimangalasa-
mmatatthena setavasabho, khemantabhimisampapanatthena valahako assaraja.
Danam namebham mayham gatamaggo, mayheveso vamso, maya dasa para-
miyo plrentena velamamahayanno, mahagovindamahayanno mahasudassana-
mahayanno, vessantaramahayannoti anekamahayanna pavattita, sasabhiitena
jalite aggikkhandhe attanam niyyadentena sampattayacakanam cittam gahitam.
Dananhi loke sakkasampattim deti, marasampattim deti, brahmasampattim deti,
cakkavattisampattim deti, savakaparaminanam, paccekabodhinanam, abhisambo-
dhinanam detiti evamadim danagunapatisamyuttam katham.



Yasma pana danam dadanto silam samadatum sakkoti, tasma tadanataram sila-
katham kathesi. Sillakathanti silam nametam avassayo patittha arammanam tanam
lenam gati parayanam, silam nametam mama vamso, aham sankhapalanagaraja-
kale, bhuridattanagarajakale, campeyyanagarajakale, silavanagarajakale, matupo-
sakahatthirajakale, chaddantahatthirajakaleti anantesu attabhavesu silam paripu-
resim. ldhalokaparalokasampattinanhi silasadiso avassayo, silasadisa patittha,
arammanam tanam lenam gati parayanam natthi, silalankarasadiso alankaro
natthi, silapupphasadisam puppham natthi, silagandhasadiso gandho natthi. Silala-
nkarena hi alankatam silakusumapilandhanam silagandhanulittam (3.0065) sade-
vakopi loko olokento tittim na gacchatiti evamadim silagunapatisamyuttam katham.

Idam pana silam nissaya ayam saggo labbhatiti dassetum silanantaram sagga-
katham kathesi. Saggakathanti ayam saggo nama ittho kanto manapo, nicca-
mettha kila, niccam sampattiyo labbhanti, catumaharajika deva navutivassasatasa-
hassani dibbasukham dibbasampattim anubhavanti, tavatimsa tisso ca vassako-
tiyo satthi ca vassasatasahassaniti evamadim saggagunapatisamyuttam katham.
Saggasampattim kathayantananhi buddhanam mukham nappahoti. Vuttampi
cetam “anekapariyayena kho aham, bhikkhave, saggakatham katheyyan’ti-adi
(ma. ni. 3.255).

Evam saggakathaya palobhetva puna hatthim alankaritva tassa sondam
chindanto viya- “"ayampi saggo anicco addhuvo, na ettha chandarago katabboti
dassanattham- “appassada kama vutta maya bahudukkha bahupayasa, adinavo
ettha bhiyyo’ti-adina (paci. 417; ma. ni. 1.235) nayena kamanam adinavam
okaram samkilesam kathesi. Tattha adinavoti doso. OkaroTi avakaro lamaka-
bhavo. Samkilesoti tehi sattanam samsare samkilissanam. Yathaha “kilissanti
vata, bho, satta’ti (ma. ni. 2.351).

Evam kamadinavena tajjitva nekkhamme anisamsam pakasesi. Kallacittanti aro-
gacittam. Samukkamsikati samam ukkamsika attanayeva gahetva uddharitva
gahita, sayambhiinanena dittha, asadharana annesanti attho. Ka panesati, ariya-
saccadesana? Tenevaha- “"dukkham samudayam nirodham maggan’ti.

Virajam vitamalanti ragarajadinam abhava virajam, ragamaladinam vigatatta
vitamalam. Dhammacakkhunti upari brahmayusutte tinnam magganam, cilarahu-
lovade asavakkhayassetam namam. ldha pana sotapattimaggo adhippeto. Tassa
uppatti-akaradassanattham “yamkinci samudayadhammam, sabbam tam nirodha-
dhamman”ti aha. Tanhi nirodham arammanam katva kiccavasena evam sabbasa-
nkhatam pativijjhantam uppajjati.

Dittho (3.0066) ariyasaccadhammo etenati ditthadhammo. Esa nayo sesapade-
supi. Tinna vicikiccha anenati tinnavicikiccho. Vigata kathamkatha assati vigataka-
thamkatho. Vesarajjappattoti vesarajjam patto. Kattha? Satthu sasane. Nassa
paro paccayo, na parassa saddhaya ettha vattatiti aparappaccayo.

70. Cittena sampaticchamano abhinanditva, vacaya pasamsamano anumoditva.
Avaramiti thakemi pidahami. Anavatanti na avaritam vivatam ugghatitam.

71. Assosi kho dighatapassiti so kira tassa gatakalato patthaya- “pandito gaha-



pati, samano ca gotamo dassanasampanno niyyanikakatho, dassanepi tassa
pasidissati, dhammakathayapi pasidissati, pasiditva saranam gamissati, gato nu
kho saranam gahapati na tava gato’ti ohitasotova hutva vicarati. Tasma patha-
mamyeva assosi.

72. Tena hi sammati balavasokena abhibhito “ettheva tittha”ti vacanam
sutvapi attham asallakkhento dovarikena saddhim sallapatiyeva.

Majjhimaya dvarasalayanti yassa gharassa satta dvarakotthaka, tassa sabba-a-
bbhantarato va sabbabahirato va patthaya catutthadvarakotthako, yassa panca,
tassa tatiyo, yassa tayo, tassa dutiyo dvarakotthako majjhimadvarasala nama.
Ekadvarakotthakassa pana gharassa majjhatthane mangalatthambham nissaya
majjhimadvarasala. Tassa pana gehassa satta dvarakotthaka, pancatipi vuttam.

73. Agganti-adini sabbani annamannavevacanani. Yam sudanti ettha yanti yam
nataputtam. Sudanti nipatamattam. Pariggahetvati teneva uttarasangena udare
parikkhipanto gahetva. Nisidapetiti sanikam acariya, sanikam acariyati mahantam
telaghatam thapento viya nisidapeti. Dattositi kim jalosi jatoti attho. Patimukkoti
sise parikkhipitva (3.0067) gahito. Andaharakoti-adim dutthullavacanampi
samanam upatthakassa annathabhavena uppannabalavasokataya idam nama
bhanamiti asallakkhetvava bhanati.

74. Bhaddika, bhante, avattaniti nigantho



mayameva sandhaya vadati, upasako attana patividdham sotapattimaggam. Tena
hiti nipatamattametam, bhante, upamam te karissamicceva attho. Karanavacanam
va, yena karanena tumhakam sasanam aniyyanikam, mama satthu niyyanikam,
tena karanena upamam te karissamiti vuttam hoti.

75. Upavijannati vijayanakalam upagata. Makkatacchapakanti makkatapotakam.
Kinitva anehiTi milam datvava ahara. Apanesu hi savinhanakampi avinnana-
kampi makkatadikilanabhandakam vikkinanti. Tam sandhayetam aha. Rajitanti
bahalabahalam pitavalepanarangajatam gahetva rajitva dinnam imam icchamiti
attho. Akotitapaccakotitanti akotitanceva parivattetva punappunam akotitanca.
Ubhatobhagavimatthanti manipasanena ubhosu passesu sutthu vimattham
ghattetva uppaditacchavim.

Rangakkhamo hi khoti savinnanakampi avinnanakampi rangam pivati. Tasma
evamaha. No akottanakkhamoti savinnanakassa tava akottanaphalake thapetva
kucchiyam akotitassa kucchi bhijjati, karisam nikkhamati. Sesi akotitassa sisam
bhijjati, mattalungam nikkhamati. Avinnanako khandakhanditam gacchati. Tasma
evamaha. No vimajjanakkhamoti savinnanako manipasanena vimaddiyamano
nillomatam nicchavitanca 3apajjati, avinnanakopi vacunnakabhavam apajjati.
Tasma evamaha. Rangakkhamo hi kho balananti balanam mandabuddhinam
rangakkhamo, ragamattam janeti, piyo hoti. Panditanam pana niganthavado va
anno va bharataramasitaharanadi niratthakakathamaggo appiyova hoti. No anuyo-
gakkhamo, no vimajjanakkhamoti anuyogam va vimamsam va na khamati, thuse
kottetva tandulapariyesanam viya kadaliyam saragavesanam viya ca rittako
tucchakova hoti. Rangakkhamo ceva panditananti (3.0068) catusaccakatha hi
panditanam piya hoti, vassasatampi sunanto tittim na gacchati. Tasma evamaha.
Buddhavacanam pana yatha vyathapi ogahissati mahasamuddo viya gambhira-
meva hotiti “anuyogakkhamo ca vimajjanakkhamo ca’ti aha. Sunohi yassaham
savakoti tassa gune sunahiti bhagavato vanne vattum araddho.

76. Dhirassati dhiram vuccati pandiccam, ya panna pajanana ...pe... samma-
ditthi, tena samannagatassa dhatu-ayatanapaticcasamuppadatthanatthanakusa-
lassa panditassaham savako, so mayham satthati evam sabbapadesu
sambandho veditabbo. Pabhinnakhilassati bhinnapancacetokhilassa. Sabbapu-
thujjane vijinimsu vijinanti vijinissanti vati vijaya. Ke te, maccumarakilesamarade-
vaputtamarati? Te vijita vijaya etenati vijitavijayo. Bhagava, tassa vijitavijayassa.
Anighassati kilesadukkhenapi vipakadukkhenapi niddukkhassa. Susamacitta-
ssati devadattadhanapalaka-angulimalarahulatheradisupi devamanussesu sutthu
samacittassa. Vuddhasilassati vaddhitacarassa. Sadhupannassati sundarapa-
nnassa. Vesamantarassati ragadivisamam taritva vitaritva thitassa. Vimalassati
vigataragadimalassa.

Tusitassati tutthacittassa. Vantalokamisassati vantakamagunassa. Muditassati
muditaviharavasena muditassa, punaruttameva va etam. Pasadavasena hi
ekampi gunam punappunam vadatiyeva. Katasamanassati katasamannassa,
samanadhammassa matthakam pattassati attho. ManujassaTi lokavoharavasena



ekassa sattassa. Narassati punaruttam. Annatha vuccamane ekekagathaya dasa
guna nappahonti.

Venayikassati sattanam vinayakassa. Ruciradhammassati sucidhammassa.
Pabhasakassati obhasakassa. Virassati viriyasampannassa. Nisabhassati usa-
bhavasabhanisabhesu sabbattha appatisamatthena nisabhassa. Gambhirassati
gambhiragunassa, gunehi va gambhirassa. MonapattassaTi nanapattassa. Veda-
ssati vedo vuccati nanam, tena samannagatassa. Dhammatthassati dhamme
thitassa. Samvutattassati pihitattassa.

Nagassati (3.0069) catuhi karanehi nagassa. Pantasenassati pantasenasa-
nassa. PatimantakassaTi patimantanapannaya samannagatassa. Monassati
monam vuccati nanam, tena samannagatassa, dhutakilesassa va. Dantassati
nibbisevanassa.

Isisattamassati vipassi-adayo cha isayo upadaya sattamassa. Brahmapatta-
ssati setthapattassa. Nhatakassati nhatakilesassa. Padakassati akkharadini samo-
dhanetva gathapadakaranakusalassa. Viditavedassati viditananassa. Purindada-
ssati sabbapathamam dhammadanadayakassa. Sakkassati samatthassa. Pattipa-
ttassati ye pattabba guna, te pattassa. Veyyakaranassati vittharetva atthadipa-
kassa. Bhagavata hi abyakatam nama tanti padam natthi sabbesamyeva attho
kathito.

Vipassissati vipassanakassa. Anabhinatassati anatassa. No apanatassati adu-
tthassa.

Ananugatantarassati kilese ananugatacittassa. Asitassati abaddhassa.

Bhiripannassati bhiri vuccati pathavi, taya pathavisamaya pannaya vipulaya
mahantaya vitthatdya samannagatassati attho. Mahapannassati mahapannaya
samannagatassa.

Anupalittassati tanhaditthikilesehi alittassa. Ahuneyyassati ahutim patiggahetum
yuttassa. Yakkhassati anubhavadassanatthena adissamanakatthena va bhagava
yakkho nama. Tenaha “yakkhassa’ti. Mahatoti mahantassa. Tassa savakohama-
smiti tassa evamvividhagunassa satthussa aham savakoti. Upasakassa sobhapa-
ttimaggeneva patisambhida agata. Iti patisambhidavisaye thatva padasatena
dasabalassa kilesappahanavannam kathento “kassa tam gahapati savakam
dharema’ti panhassa attham vissajjesi.

77. Kada (3.0070) sannulhati kada sampindita. Evam kirassa ahosi- “ayam ida-
neva samanassa gotamassa santikam gantva agato, kadanena ete vanna sampi-
ndita’ti. Tasma evamaha. Vicittam malam gantheyyati sayampi dakkhataya
pupphanampi nanavannataya ekatovantikadibhedam vicitramalam gantheyya. Eva-
meva kho, bhanteti ettha nanapupphanam mahapuppharasi viya nanavidhanam
vannanam bhagavato sinerumatto vannarasi datthabbo. Chekamalakaro viya
upali gahapati. Malakarassa vicitramalaganthanam viya gahapatino tathagatassa
vicitravannaganthanam.

Unham Ilohitam mukhato ugganchiti tassa hi bhagavato sakkaram asahama-
nassa etadahosi- “anatthiko dani ayam gahapati amhehi, sve patthaya pannasa



satthi jane gahetva etassa gharam pavisitva bhunjitum na labhissami, bhinna me
bhattakumbhi’ti. Athassa upatthakaviparinamena balavasoko uppaijji. Ime hi satta
attano attanova cintayanti. Tassa tasmim soke uppanne abbhantaram unham
ahosi, lohitam viliyittha, tam mahavatena samuddharitam kute pakkhittarajanam
viya pattamattam mukhato ugganchi. Nidhanagatalohitam vamitva pana appaka
satta jivitum sakkonti. Nigantho tattheva januna patito, atha nam patankiya bahina-
garam niharitva mancakasivikaya gahetva pavam agamamsu, SO na cirasseva
pavayam kalamakasi. Imasmim pana sutte ugghatitannipuggalassa vasena
dhammadesana parinitthitati.

Papancastidaniya majjhimanikayatthakathaya

Upalisuttavannana nitthita.

7. Kukkuravatikasuttavannana

78. Evam me sutanti kukkuravatikasuttam. Tattha koliyesuti evamnamake jana-
pade. So hi ekopi kolanagare patitthitanam koliyanam rajakumaranam nivasattha-
natta evam vuccati. Tasmim koliyesu janapade. Haliddavasananti tassa kira niga-
massa mapitakale pitakavatthanivattha (3.0071) manussa nakkhattam kilimsu. Te
nakkhattakilavasane nigamassa namam aropenta haliddavasananti namam
akamsu. Tam gocaragamam katva viharatiti attho. Viharo panettha kincapi na
niyamito, tathapi buddhanam anucchavike senasaneyeva vihasiti veditabbo. Gova-
tikoti samadinnagovato, sise singani thapetva nanguttham bandhitva gavihi
saddhim tinani khadanto viya carati. Aceloti naggo niccelo. Seniyoti tassa namam.

Kukkuravatikoti samadinnakukkuravato, sabbam sunakhakiriyam karoti. Ubho-
pete sahapamsukilika sahayaka. Kukkurova palikujjitvati sunakho nama sami-
kassa santike nisidanto dvihi padehi bhimiyam vilekhitva kukkuraktjitam ktjanto
nisidati, ayampi “kukkurakiriyam karissami’ti bhagavata saddhim sammoditva
dvihi hatthehi bhiGmiyam vilekhitva sisam vidhunanto ‘bhi bhT'ti katva hatthapade
saminjitva sunakho viya nisidi. Chamanikkhittanti bhtimiyam thapitam. Samattam
samadinnanti paripunnam katva gahitam. Ka gatiti ka nipphatti. Ko abhisampara-
yoti abhisamparayamhi kattha nibbatti. Alanti tassa appiyam bhavissatiti yavata-
tiyam patibahati. Kukkuravatanti kukkuravatasamadanam.

79. Bhavetiti vaddheti. Paripunnanti antinam. Abbokinnanti nirantaram. Kukkura-
sllanti kukkuracaram. Kukkuracittanti “ajja patthaya kukkurehi katabbam karissa-
mi'ti evam uppannacittam. Kukkurakappanti kukkuranam gamanakaro atthi, tittha-
nakaro atthi, nisidanakaro atthi, sayanakaro atthi, uccarapassavakaranakaro atthi,
anne kukkure disva dante vivaritva gamanakaro atthi, ayam kukkurakappo nama,
tam bhavetiti attho. Iminaham silenati-adisu aham imina acarena va vatasamada-



nena va dukkaratapacaranena va methunaviratibrahmacariyena vati attho.
Devoti sakkasuyamadisu annataro. Devannataroti tesam dutiyatatiyatthanadisu
annataradevo. Micchaditthiti adevalokagamimaggameva devalokagamimaggoti
gahetva uppannatdaya sa assa (3.0072) micchaditthi nama hoti. Ahnataram gatim
vadamiti tassa hi nirayato va tiracchanayonito va anna gati natthi, tasma evamaha.
Sampajjamananti ditthiya asammissam hutva nipajjamanam.

Naham, bhante, etam rodami, yam mam bhagava evamahati yam mam, bhante,
bhagava evamaha, ahametam bhagavato byakaranam na rodami na paridevami,
na anutthunamiti attho. Evam sakammakavasenettha attho veditabbo, na assumu-
ncanamattena.

“Matam va amma rodanti, yo va jivam na dissati;

jlvantam amma passanti, kasma mam amma rodasi ti. (sam. ni. 1.239)-
Ayancettha payogo. Apica me idam, bhanteti apica kho me idam, bhante, kukkura-
vatam digharattam samadinnam, tasmim sampajjantepi vuddhi natthi, vipajjantepi.
Iti “ettakam kalam maya katakammam mogham jatan”ti attano vipattim paccave-
kkhamano rodami, bhanteti.

80. Govatanti-adini kukkuravatadisu vuttanayeneva veditabbani. Gavakappanti
go-akappam. Sesam kukkurakappe vuttasadisameva. Yatha pana tattha anne
kukkure disva dante vivaritva gamanakaro, evamidha anne gavo disva kanne



ukkhipitva gamanakaro veditabbo. Sesam tadisameva.

81. Cattarimani punna kammaniti kasma imam desanam arabhi? Ayanhi
desana ekaccakammakiriyavasena agata, imasminca kammacatukke kathite
imesam Kkiriya pakata bhavissatitiimam desanam arabhi. Apica imam kammacatu-
kkameva desiyamanam ime sanjanissanti, tato eko saranam gamissati, eko
pabbajitva arahattam papunissatiti ayameva etesam sappayati natvapi imam
desanam arabhi.

Tattha kanhanti kalakam dasa-akusalakammapathakammam. Kanhavipakanti
apaye nibbattanato kalakavipakam. Sukkanti pandaram dasakusalakammapatha-
kammam. Sukkavipakanti sagge nibbattanato pandaravipakam. Kanhasukkanti
vomissakakammam. Kanhasukkavipakanti sukhadukkhavipakam. Missakaka-
mmanhi katva (3.0073) akusalena tiracchanayoniyam mangalahatthitthanadisu
uppanno kusalena pavatte sukham vediyati. Kusalena rajakulepi nibbatto akusa-
lena pavatte dukkham vediyati. Akanham asukkanti kammakkhayakaram catuma-
ggacetanakammam adhippetam. Tanhi yadi kanham bhaveyya, kanhavipakam
dadeyya. Yadi sukkam bhaveyya, sukkavipakam dadeyya. Ubhayavipakassa
pana adanato akanhasukkavipakatta "akanham asukkan”ti vuttam. Ayam tava
uddese attho.

Niddese pana sabyabajjhanti sadukkham. Kayasankharadisu kayadvare gaha-
nadivasena copanappattda dvadasa akusalacetana sabyabajjhakayasankharo
nama. Vacidvare hanusancopanavasena vacibhedapavattika tayeva dvadasa vaci-
sankharo nama. Ubhayacopanam appatta raho cintayantassa manodvare pavatta
manosankharo nama. Iti tisupi dvaresu kayaduccaritadibheda akusalacetanava
sankharati veditabba. Imasminhi sutte cetana dhuram, upalisutte kammam. Abhisa-
nkharitvati sankaddhitva, pindam katvati attho. Sabyabajjham lokanti sadukkham
lokam upapajjanti. Sabyabajjha phassa phusantiti sadukkha vipakaphassa
phusanti. Ekantadukkhanti nirantaradukkham. Bhutati hetvatthe nissakkavacanam,
bhutakammato bhiutassa sattassa uppatti hoti. ldam vuttam hoti- yathabhttam
kammam satta karonti, tathabhtitena kammena kammasabhagavasena tesam
upapatti hoti. Tenevaha “yam karoti tena upapajjati’ti. Ettha ca tenati kammena
viya vutta, upapatti ca nama vipakena hoti. Yasma pana vipakassa kammam hetu,
tasma tena milahetubhiitena kammena nibbattatiti ayamettha attho. Phassa
phusantiti yena kammavipakena nibbatto, tamkammavipakaphassa phusanti.
KammadayadaTi kammadayajja kammameva nesam dayajjam santakanti
vadami.

Abyabajjhanti niddukkham. Imasmim vare kayadvare pavatta attha kamavacara-
kusalacetana kayasankharo nama. Tayeva vacidvare pavatta vacisankharo nama.
Manodvare pavatta tayeva attha, tisso ca hetthimajhanacetana abyabajjhamanosa-
nkharo nama. Jhanacetana tava hotu, kamavacara kinti abyabajjhamanosankharo
nama jatati. Kasinasajjanakale (3.0074) ca kasinasevanakale ca labbhanti. Kama-
vacaracetana pathamajjhanacetanaya ghatita, catutthajjhanacetana tatiyajjhana-
cetanaya ghatita. Iti tisupi dvaresu kayasucaritadibheda kusalacetanava sankha-



rati veditabbo. Tatiyavaro ubhayamissakavasena veditabba.

Seyyathapi manussati-adisu manussanam tava kalena sukham kalena dukkham
pakatameva, devesu pana bhummadevatanam, vinipatikesu vemanikapetanam
kalena sukham kalena dukkham hotiti veditabbam. Hatthi-adisu tiracchanesupi
labbhatiyeva.

Tatrati tesu tisu kammesu. Tassa pahanaya ya cetanati tassa pahanatthaya
maggacetana. Kammam patvava maggacetanaya anno pandarataro dhammo
nama natthi. ldam pana kammacatukkam patva dvadasa akusalacetana kanha
nama, tebhumakakusalacetana sukka nama, maggacetana akanha asukkati
agata.

82. “Labheyyaham, bhante”ti idam so “ciram vata me aniyyanikapakkhe
yojetva atta kilamito, ‘sukkhanaditire nhayissamiti samparivattentena viya thuse
kottentena viya ca na koci attho nipphadito, handaham attanam yoge yojemi ti
cintetva aha. Atha bhagava yonena khandhake titthiyaparivaso pannatto, yam
annatitthiyapubbo samanerabhlimiyam thito- “aham, bhante, itthannamo annati-
tthiyapubbo imasmim dhammavinaye akankhami upasampadam, svaham, bhante,
sangham cattaro mase parivasam yacami ti-adina (mahava. 86) nayena samadi-
yitva parivasati, tam sandhaya “yo kho, seniya, annatitthiyapubbo”ti-adimaha.

Tattha pabbajjanti vacanasilitthatavaseneva vuttam. Aparivasitvayeva hi
pabbajjam labhati. Upasampadatthikena pana natikalena gamappavesanadini
attha vattani plrentena parivasitabbam. Araddhacittati atthavattaptranena tuttha-
citta. Ayamettha sankhepo. Vittharato panesa titthiyaparivaso samantapasadikaya
vinayatthakathaya pabbajjakhandhakavannanayam (mahava. attha. 86) vuttana-
yeneva veditabbo (3.0075). Apica metthati apica me ettha. Puggalavemattata vidi-
tati puggalananattam viditam. Ayam puggalo parivasaraho, ayam na parivasara-
hoti idam mayham pakatanti dasseti.

Tato seniyo cintesi- "aho acchariyam buddhasasanam, yattha evam ghamsitva
kottetva yuttameva ganhanti, ayuttam chaddenti’ti. Tato sutthutaram pabbajjaya
sanjatussaho sace, bhanteTi-adimaha. Atha bhagava tassa tibbacchandatam
viditva na seniyo parivasam arahatiti annataram bhikkhum amantesi- “gaccha
tvam, bhikkhu, seniyam nhapetva pabbajetva anehi’ti. So tatha katva tam pabba-
jetva bhagavato santikam anayi. Bhagava gane nisiditva upasampadesi. Tena
vuttam- “alattha kho acelo seniyo bhagavato santike pabbajjam alattha upasampa-
dan”ti.

Acirupasampannoti upasampanno hutva nacirameva. Vupakatthoti vatthukama-
kilesakamehi kayena ca cittena ca vupakattho. Appamattoti kammatthane satim
avijahanto. Atapiti kayikacetasikasankhatena viriyatapena atapi. Pahitattoti kaye
ca jivite ca anapekkhataya pesitatto vissattha-attabhavo. Yassatthayati yassa
atthaya. Kulaputtati acarakulaputta. Sammadevati hetunava karaneneva. Tadanu-
ttaranti tam anuttaram. Brahmacariyapariyosananti maggabrahmacariyapariyosa-
nabhitam arahattaphalam. Tassa hi atthaya kulaputta pabbajanti. Dittheva
dhammeti imasmimyeva attabhave. Sayam abhinha sacchikatvati attanayeva



pannaya paccakkham katva, aparappaccayam natvati attho. Upasampajja viha-
siti papunitva sampadetva vihasi. Evam viharantova khina jati ...pe... abbhannasi.
Evamassa paccavekkhanabhimim dassetva arahattanikiteneva desanam
nitthapetum “annataro kho panayasma seniyo arahatam ahosi’ti vuttam. Tattha
annataroti eko. Arahatanti arahantanam, bhagavato savakanam arahantanam
abbhantaro ahositi ayamevattha adhippayo. Sesam sabbattha uttanamevati.

Papancastidaniya majjhimanikayatthakathaya

Kukkuravatikasuttavannana nitthita.

8. Abhayarajakumarasuttavannana

83. Evam (3.0076) me sutanti abhayasuttam. Tattha abhayoTi tassa namam.
Rajakumaroti bimbisarassa orasaputto. Vadam aropehiti dosam aropehi. Nerayi-
koti niraye nibbattako. Kappatthoti kappatthitiko. Atekicchoti buddhasahassenapi
tikicchitum na sakka. Uggilitunti dve ante mocetva kathetum asakkonto uggilitum
bahi niharitum na sakkhiti. Ogilitunti pucchaya dosam datva haretum asakkonto
ogilitum anto pavesetum na sakkhiti.

Evam, bhanteti nigantho kira cintesi- “samano gotamo mayham savake
bhinditva ganhati, handaham ekam panham abhisankharomi, yam puttho samano
gotamo ukkutiko hutva nisinno utthatum na sakkhissati’'ti. So abhayassa geha
nihatabhatto siniddhabhojanam bhunjanto bahl panhe abhisankharitva- “ettha
samano gotamo imam nama dosam dassessati, ettha imam nama’ti sabbe
pah3daya catumasamatthake imam panham addasa. Athassa etadahosi- “imassa
panhassa pucchaya va vissajjane va na sakka doso datum, ovattikasaro ayam, ko
nu kho imam gahetva samanassa gotamassa vadam aropessati'ti. Tato "abhayo
rajakumaro pandito, so sakkhissatititam ugganhapemi’ti nittham gantva ugganha-
pesi. So vadajjhasayataya tassa vacanam sampaticchanto “evam, bhante,”ti aha.

84. Akalo kho ajjati ayam panho catiihi masehi abhisankhato, tattha idam
gahetva idam Vvissajjiyamane divasabhago nappahossatiti mannanto evam
cintesi. So daniti sve dani. Attacatutthoti kasma bahuhi saddhim na nimantesi?
Evam kirassa ahosi- "bahilsu nisinnesu thokam datva vadantassa annam suttam
annam karanam annam tatharGpam vatthum aharitva dassessati, evam sante
kalaho va kolahalameva va bhavissati. Athapi ekakamyeva nimantessami,
evampi me garaha uppajjissati ‘'yavamacchari vayam abhayo, bhagavantam
divase divase bhikkhinam satenapi sahassenapi saddhim carantam disvapi eka-
kamyeva (3.0077) nimantesi’ti. “Evam pana doso na bhavissati'ti aparehi tihi
saddhim attacatuttham nimantesi.

85. Na khvettha, rajakumara, ekamsenati na kho, rajakumara, ettha panhe ekam-



sena vissajjanam hoti. EvarGpanhi vacam tathagato bhaseyyapi na bhaseyyapi.
Bhasitapaccayena attham passanto bhaseyya, apassanto na bhaseyyati attho. Iti
bhagava mahaniganthena catlGhi masehi abhisankhatam panham asanipatena
pabbataklitam viya ekavacaneneva samcunnesi. Anassum niganthati nattha
nigantha.

86. Anke nisinno hotiti GriGsu nisinno hoti. Lesavadino hi vadam patthapenta
kincideva phalam va puppham va potthakam va gahetva nisidanti. Te attano jaye
sati param ajjhottharanti, parassa jaye sati phalam khadanta viya puppham
ghayanta viya potthakam vacenta viya vikkhepam dassenti. Ayam pana cintesi-
“sammasambuddho esa osatasangamo paravadamaddano. Sace me jayo bhavi-
ssati, iccetam kusalam. No ce bhavissati, darakam vijjhitva rodapessami. Tato
passatha, bho, ayam darako rodati, utthahatha tava, pacchapijanissama’ti tasma
darakam gahetva nisidi. Bhagava pana rajakumarato sahassagunenapi satasaha-
ssagunenapi vadivarataro, “imamevassa darakam upamam katva vadam bhindi-
ssami’ti cintetva “tam kim mannasi rajakumara’ti-adimaha.

Tattha mukhe ahareyyati mukhe thapeyya. Ahareyyassahanti apaneyyam assa
aham. AdikenevaTi pathamapayogeneva. Abhitanti abhdtattham. Atacchanti na
taccham. Anatthasamhitanti na atthasamhitam na vaddhinissitam. Appiya amana-
pati neva piya na manapa. Imina nayeneva sabbattha attho datthabbo.

Tattha appiyapakkhe pathamavaca acoramyeva coroti, adasamyeva dasoti,
aduppayuttamyeva duppayuttoti pavatta. Na tam tathagato bhasati. Dutiyavaca
coramyeva coro ayanti-adivasena pavatta. Tampi (3.0078) tathagato na bhasati.
Tatiyavaca “idani akatapunnataya duggato dubbanno appesakkho, idha thatvapi
puna punnam na karosi, dutiyacittavare katham catlhi apayehi na muccissasi ti
evam mahajanassa atthapurekkharena

dhammapurekkharena anusasanipurekkharena ca vattabbavaca. Tatra kalannu
tathagatoti tasmim tatiyabyakarane tassa vacaya byakaranatthaya tathagato
kalanni hoti, mahajanassa adanakalam gahanakalam janitvava byakarotiti attho.

Piyapakkhe pathamavaca atthaniyakatha nama. Sa evam veditabba- evam kira
gamavasimahallakam nagaram agantva panagare pivantam vancetukama samba-
hula dhutta pitatthane thatvatena saddhim suram pivanta “imassa nivasanapavu-
ranampi hatthe bhandakampi sabbam ganhissama’ti cintetva katikam akamsu-
“ekekam attapaccakkhakatham kathema, yo ‘abhitan’ti kathesi, kathitam va na
saddahati, tam dasam katva ganhissama’ti. Tampi mahallakam pucchimsu
“tumhakampi tata ruccati’ti. Evam hotu tatati.

Eko dhutto aha- mayham, bho matu, mayi kucchigate kapitthaphaladohalo
ahosi. Sa annam kapitthaharakam alabbhamana mamyeva pesesi. Aham gantva
rukkham abhiruhitum asakkonto attanava attanam pade gahetva muggaram viya
rukkhassa upari khipim; atha sakhato sakham vicaranto phalani gahetva otaritum
asakkonto gharam gantva nissenim aharitva oruyha matu santikam gantva
phalani matuya adasim; tani pana mahantani honti catippamanani. Tato me
matara ekasane nisinnaya samasatthiphalani khaditani. Maya ekucchangena ani-
taphalesu sesakani kulasantake game khuddakamahallakanam ahesum.
Amhakam gharam solasahattham, sesaparikkharabhandakam apanetva kapittha-
phaleheva yava chadanam pduritam. Tato atirekani gahetva gehadvare rasim
akamsu. So asitihatthubbedho pabbato viya ahosi. Kim idisam, bho sakka, sadda-
hitunti?

Gamikamahallako (3.0079) tunhi nisiditva sabbesam kathapariyosane pucchito
aha- “evam bhavissati tata, mahantam rattham, ratthamahantataya sakka sadda-
hitun”ti. Yatha ca tena, evam sesehipi tatharlipasu nikkaranakathasu kathitasu
aha- mayhampi tata sunatha, natumhakamyeva kulani, amhakampi kulam maha-
kulam, amhakam pana avasesakhettehi kappasakhettam mahantataram. Tassa
anekakarisasatassa kappasakhettassa majjhe eko kappasarukkho maha asitiha-
tthubbedho ahosi. Tassa panca sakha, tasu avasesasakha phalam na ganhimsu,
pacinasakhaya ekameva mahacatimattam phalam ahosi. Tassa cha amsiyo,
chasu amsisu cha kappasapindiyo pupphita. Aham massum karetva nhatavilitto
khettam gantva ta kappasapindiyo pupphita disva thitakova hattham pasaretva
ganhim. Ta kappasapindiyo thamasampanna cha dasa ahesum. Te sabbe mam
ekakam ohaya palata. Ettake addhane te na passami, ajja dittha, tumhe te cha
jana. Tvam nando nama, tvam punno nama, tvam vaddhamano nama, tvam citto
nama tvam mangalo nama, tvam potthiyo namati vatva utthaya nisinnakeyeva
cllasu gahetva atthasi. Te “na mayam dasa’tipi vattum nasakkhimsu. Atha ne
kaddhanto vinicchayam netva lakkhanam aropetva yavajivam dase katva pari-
bhunji. EvarlGpim katham tathagato na bhasati.

Dutiyavaca amisahetucatukamyatadivasena nanappakara paresam thomana-
vaca ceva, corakatham rajakathanti adinayappavatta tiracchanakatha ca. Tampi
tathagato na bhasati. Tatiyavaca ariyasaccasannissitakatha, yam vassasatampi



sunanta pandita neva tittim gacchanti. Ititathagato neva sabbampi appiyavacam
bhasati na piyavacam. Tatiyam tatiyameva pana bhasitabbakalam anatikkamitva
bhasati. Tattha tatiyam appiyavacam sandhaya hettha daharakumara-upama aga-
tati veditabbam.

87. Udahu thanasovetanti udahu thanuppattikananena tankhanamyeva tam
tathagatassa upatthatiti pucchati. Sannatoti nato pannato pakato. Dhammadha-
titi dhammasabhavo. Sabbannutannanassetam adhivacanam (3.0080). Tam
bhagavata suppatividdham, hatthagatam bhagavato. Tasma so yam yam icchati,
tam tam sabbam thanasova patibhatiti. Sesam sabbattha uttanameva. Ayam pana
dhammadesana neyyapuggalavasena parinitthitati.

Papancastidaniya majjhimanikayatthakathaya
Abhayarajakumarasuttavannana nitthita.

9. Bahuvedaniyasuttavannana

88. Evam me sutanti bahuvedaniyasuttam. Tattha pancakango thapatiti panca-
kangoti tassa namam. Vasipharasunikhadanadandamuggarakalasuttanalisankha-
tehi va angehi samannagatatta so pancangoti pannato. Thapatiti vaddhakijetthako.
Udayiti pandita-udayitthero.

89. Pariyayanti karanam. Dvepanandati dvepi, ananda. Pariyayenati karanena.
Ettha ca kayikacetasikavasena dve veditabba. Sukhadivasena tisso, indriyava-
sena sukhindriyadika panca, dvaravasena cakkhusamphassajadika cha, Upavica-
ravasena “cakkhuna rlGpam disva somanassatthaniyam rlipam upavicarati ti-a-
dika attharasa, cha gehassitani somanassani, cha nekkhammasitani somana-
ssani, cha gehassitani domanassani, cha nekkhammasitani domanassani, cha
gehassita upekkha, cha nekkhammasitati evam chattimsa, Ta atite chattimsa, ana-
gate chattimsa, paccuppanne chattimsati evam atthavedanasatam veditabbam.

90. Panca kho ime, ananda, kamagunati ayam pati-ekko anusandhi. Na keva-
lampi dve adim katva vedana bhagavata pannatta, pariyayena ekapi vedana
kathita. Tam dassento pancakangassa thapatino vadam upatthambhetum imam
desanam arabhi.

Abhikkantataranti sundarataram. Panitataranti atappakataram. Ettha ca catu-
tthajjhanato patthaya adukkhamasukha vedana, sapi santatthena panitatthena ca
sukhanti vutta. Cha gehassitani sukhanti vuttani. Nirodho avedayitasukhavasena
(3.0081) sukham nama jato. Pancakamagunavasena hi atthasamapattivasena ca
uppannam vedayitasukham nama. Nirodho avedayitasukham nama. Iti vedayita-
sukham va hotu avedayitasukham va, tam niddukkhabhavasankhatena sukha-
tthena ekantasukhameva jatam.



91. Yattha yatthati yasmim yasmim thane. Sukham upalabbhatiti vedayita-
sukham va avedayitasukham va upalabbhati. Tam tam tathagato sukhasmim
pannapetiti tam sabbam tathagato niddukkhabhavam sukhasmimyeva pannape-
titi. ldha bhagava nirodhasamapattim sisam katva neyyapuggalavasena arahatta-
nikiteneva desanam nitthapesiti.

Papancastidaniya majjhimanikayatthakathaya

Bahuvedaniyasuttavannana nitthita.

10. Apannakasuttavannana

92. Evam me sutanti apannakasuttam. Tattha carikanti aturitacarikam.

93. Atthi pana vo gahapatayoti kasma aha? So kira gamo atavidvare nivittho.
Nanavidha samanabrahmana divasam maggam gantva sayam tam gamam vasa-
tthaya upenti, tesam te manussa mancapithani pattharitva pade dhovitva pade
makkhetva kappiyapanakani datva punadivase nimantetva danam denti. Te pasa-
nnacitta tehi saddhim sammantayamana evam vadanti “atthi pana vo gahapatayo
kinci dassanam gahitan”ti? Natthi, bhanteti. “Gahapatayo vina dassanena loko na
niyyati, ekam dassanam ruccitvd khamapetva gahetum vattati, ‘sassato loko'ti
dassanam ganhatha”ti vatva pakkanta. Aparadivase anne agata. Tepi tatheva
pucchimsu. Te tesam “ama, bhante, purimesu divasesu tumhadisa samanabra-
hmana agantva ‘sassato loko’tiamhe idam dassanam gahapetva gata’ti arocesum.
“Te bala kim jananti? ‘Ucchijjati ayam loko’ti ucchedadassanam ganhatha’ti evam
tepi ucchedadassanam ganhapetva pakkanta. Etenupayena anne ekaccasa-
ssatam, anne antanantam (3.0082), anne amaravikkhepanti evam dvasatthi
ditthiyo ugganhapesum. Te pana ekaditthiyampi patitthatum nasakkhimsu. Sabba-
paccha bhagava agamasi. Sotesam hitatthaya pucchanto “atthi pana vo gahapa-
tayo’ti-adimaha. Tattha akaravatiti karanavati sahetuka. Apannakoti aviraddho
advejjhagami ekamsagahiko.

94. Natthi dinnanti-adi dasavatthuka micchaditthi hettha saleyyakasutte vittha-
rita. Tatha tabbipaccanikabhita sammaditthi.

95. Nekkhamme anisamsanti yo nesam akusalato nikkhantabhave anisamso,
yo ca vodanapakkho visuddhipakkho, tam na passantiti attho. Asaddhammasanna-
ttiti abhlitadhammasannapana. Attanukkamsetiti thapetva mam ko anno attano
dassanam pare ganhapetum sakkotiti attanam ukkhipati. Param vambhetiti etta-
kesu janesu ekopi attano dassanam pare ganhapetum na sakkotiti evam param
hettha khipati. Pubbeva kho panati pubbe micchadassanam ganhantasseva
susilyam pahinam hoti, dussilabhavo paccupatthito. EvamassimeTi evam assa
ime micchaditthi-adayo satta. Aparaparam uppajjanavasena pana teyeva miccha-



ditthipaccaya aneke papaka akusala dhamma uppajjanti nama.

Tatrati tasu tesam samanabrahmananam laddhisu. Kaliggahoti parajayaggaho.
Dussamatto samadinnoTi duggahito dupparamattho. Ekamsam pharitva titthatiti
ekantam ekakotthasam sakavadameva pharitva adhimuccitva titthati, “sace kho
natthi paro loko”ti evam santeyeva sotthibhavavaho hoti. Rincatiti vajjeti.

96. Saddhammasannattiti bhitadhammasannapana.

Kataggahoti jayaggaho. Susamatto samadinnoti suggahito suparamattho. Ubha-
yamsam pharitva titthatiti ubhayantam ubhayakotthasam sakavadam parava-
danca pharitva adhimuccitva titthati “sace kho atthi paro loko’ti evam santepi
“sace kho natthi paro loko”ti evam santepi sotthibhavavaho hoti. Paratopi ekam-
sa-ubhayamsesu iminava nayena attho veditabbo.

97. Karototi (3.0083) sahattha karontassa. Karayatoti anattiya karentassa.
Chindatoti paresam hatthadini chindantassa. Pacatoti dandena pilentassa va tajje-
ntassa va. SocayatoTi parassa bhandaharanadihi sokam sayam karontassapi
parehi  karentassapi. Kilamatoti aharupaccheda-bandhanagarappavesanadihi
sayam kilamantassapi parehi kilamapentassapi. Phandato phandapayatoti param
phandantam phandanakale sayampi phandato parampi phandapayato. Panamati-
patayatoti panam hanantassapi hanapentassapi. Evam sabbattha karanakarapa-
navaseneva attho veditabbo.

Sandhinti gharasandhim. Nillopanti mahavilopam. Ekagarikanti ekameva
gharam parivaretva vilumpanam. Paripanthe titthatoti agatagatanam acchinda-
nattham magge titthato. Karoto na kariyati papanti yamkinci papam karomiti
sannaya karotopi papam na kariyati, natthi papam. Satta pana karomati evamsa-
nnino hontiti attho. Khurapariyantenati khuranemina, khuradharasadisapariya-
ntena va. Ekam mamsakhalanti ekam mamsarasim. Punjanti tasseva vevacanam.
Tatonidananti ekamamsakhalakarananidanam. Dakkhinatire manussa kakkhala
daruna, te sandhaya hanantoti-adi vuttam. Uttaratire saddha honti pasanna



buddhamamaka dhammamamaka sanghamamaka, te sandhaya dadantoti-adi
vuttam.

Tattha yajantoti mahayagam karonto. Damenati indriyadamena uposathaka-
mmena. Samyamenati silasamyamena. Saccavajjenati saccavacanena. Agamoti
agamanam, pavattiti attho. Sabbathapi papapunnanam kiriyameva patikkhipanti.
Sukkapakkhopi vuttanayeneva veditabbo. Sesamettha purimavare vuttasadisa-
meva.

100. Natthi hetu natthi paccayoti ettha paccayo hetuvevacanam. Ubhayenapi
vijamanakameva kayaduccaritadisamkilesapaccayam kayasucaritadivisuddhipa-
ccayam patikkhipanti. Natthi balam, natthi viriyam, natthi purisathamo, natthi puri-
saparakkamoti sattanam samkilesitum va visujjhitum va (3.0084) balam va viriyam
va purisena katabbo nama purisathamo va purisaparakkamo va natthi.

Sabbe sattati otthagonagadrabhadayo anavasese nidassenti. Sabbe panati eki-
ndriyo pano dvindriyo panoti adivasena vadanti. Sabbe bhutati andakosavatthiko-
sesu bhite sandhaya vadanti. Sabbe jivati saliyavagodhumadayo sandhaya
vadanti. Tesu hete viruhanabhavena jivasannino. Avasa abala aviriyati tesam
attano vaso va balam va viriyam va natthi. Niyatisangatibhavaparinatati ettha niya-
titi niyatata. Sangatiti channam abhijatinam tattha tattha gamanam. Bhavoti sabha-
voyeva. Evam niyatiya ca sangatiya ca bhavena ca parinata nanappakaratam
patta. Yena hi yatha bhavitabbam, so tatheva bhavati. Yena no bhavitabbam, so
na bhavatiti dassenti. Chasvevabhijatistiti chasu eva abhijatisu thatva sukhanca
dukkhanca patisamvedenti, anna sukhadukkhabhimi natthiti dassenti.

Tattha cha abhijatiyo nama kanhabhijati nilabhijati lohitabhijati haliddabhijati
sukkabhijati paramasukkabhijatiti. Tattha sakuniko stukariko luddo macchagha-
tako coro coraghatako, ye va panannepi keci kurGrakammanta, ayam kanhabhi-
jati nama. Bhikkht nilabhijatiti vadanti. Te kira catisu paccayesu kantake pakkhi-
pitva khadanti. “BhikkhlT ca kantakavuttino’ti ayanhi nesam paliyeva. Atha va
kantakavuttikd evam nama eke pabbajitati vadanti. “Samanakantakavuttika tipi hi
nesam pali. Lohitabhijati nama nigantha ekasatakati vadanti. Ime kira purimehi
dvihi pandaratara. Gihi acelakasavaka haliddabhijatiti vadanti. Iti attano paccaya-
dayake niganthehipi jetthakatare karonti. Nando, vaccho, sankicco, ayam sukka-
bhijatiti vadanti. Te kira purimehi catihi pandaratara. Ajivake pana paramasukka-
bhijatiti vadanti. Te kira sabbehi pandaratara.

Tattha (3.0085) sabbe satta pathamam sakunikadayova honti, tato visujjha-
mana sakyasamana honti, tato visujjhamana nigantha, tato 3ajivakasavaka, tato
nandadayo, tato ajivakati ayametesam laddhi. Sukkapakkho vuttapaccanikena
veditabbo. Sesamidhapi purimavare vuttasadisameva.

Imasu pana tisu ditthisu natthikaditthi vipakam patibahati, akiriyaditthi kammam
patibahati, ahetukaditthi ubhayampi patibahati. Tattha kammam patibahantenapi
vipako patibahito hoti, vipakam patibahantenapi kammam patibahitam. Iti sabbe-
pete atthato ubhayapatibahaka natthikavada ceva ahetukavada akiriyavada ca
honti. Ye pana tesam laddhim gahetva rattitthane divatthane nisinna sajjhayanti



vimamsanti, tesam- “natthi dinnam natthi yittham, karoto na kariyati papam, natthi
hetu natthi paccayo’ti tasmim arammane micchasati santitthati, cittam ekaggam
hoti, javanani javanti, pathamajavane satekiccha honti, tatha dutiyadisu. Sattame
buddhanampi atekiccha anivattino aritthakantakasadisa.

Tattha koci ekam dassanam okkamati, koci dve, koci tinipi, ekasmim okkantepi
dvisu tisu okkantesupi niyatamicchaditthikova hoti, patto saggamaggavarana-
nceva mokkhamaggavarananca, abhabbo tassa attabhavassa anantaram
saggampi gantum, pageva mokkham. Vattakhanu namesa satto pathavigopako.
Kim panesa ekasmimyeva attabhave niyato hoti, udahu annasmimpiti? Ekasmi-
Nnneva niyato, asevanavasena pana bhavantarepi tam tam ditthim rocetiyeva. Eva-
ripassa hi yebhuyyena bhavato vutthanam nama natthi.

Tasma akalyanajanam, asivisamivoragam;
araka parivajjeyya, bhutikamo vicakkhanoti.

103. Natthi sabbaso aruppati aripabrahmaloko nama sabbakarena natthi. Mano-
mayati jhanacittamaya. SannamayaTi arlipajjhanasannaya sannamaya. Rlipanam-
yeva nibbidaya viragaya nirodhaya patipanno hotiti ayam labhi va hoti takki va.
Labhi nama riipavacarajjhanalabhi. Tassa rlipavacare kankha natthi, aripavacara-
loke atthi (3.0086). So- “aham aruppa atthiti vadantanampi natthiti vadantanampi
sunami, atthi natthiti pana na janami. Catutthajjhanam padatthanam katva arupa-
vacarajjhanam nibbattessami. Sace aruppa atthi, tattha nibbattissami, sace natthi,
ripavacarabrahmaloke nibbattissami. Evam me apannako dhammo apannakova
aviraddhova bhavissati'ti tatha patipajjati. Takki pana appatiladdhajjhano, tassapi
ripajjhane kankha natthi, arlipaloke pana atthi. So- “aham aruppa atthiti vadanta-
nampi natthiti vadantanampi sunami, atthi natthiti pana na janami. Kasinapari-
kammam katva catutthajjhanam nibbattetva tam padatthanam katva arupavacara-
jjnanam nibbattessami. Sace aruppa atthi, tattha nibbattissami. Sace natthi, rupa-
vacarabrahmaloke nibbattissami. Evam me apannako dhammo apannakova avira-
ddhova bhavissati ti tatha patipajjati.

104. BhavanirodhoTi nibbanam. Saragaya santiketi ragavasena vatte rajja-
nassa santike. Samyogayati tanhavasena samyojanatthaya. Abhinandanayati
tanhaditthivasena abhinandanaya. Patipanno hotiti ayampi labhi va hoti takki va.
Labhi nama atthasamapattilabhi. Tassa aruppe kankha natthi, nibbane atthi. So-
“aham nirodho atthitipi natthitipi sunami, sayam na janami. Samapattim padakam
katva vipassanam vaddhessami. Sace nirodho bhavissati, arahattam patva parini-
bbayissami. No ce bhavissati, aruppe nibbattissami’ti evam patipajjati. Takki pana
ekasamapattiyapi na labhi, aruppe panassa kankha natthi, bhavanirodhe atthi. So-
“aham nirodho atthitipi natthitipi sunami, sayam na janami, kasinaparikammam
katva atthasamapattiyo nibbattetva samapattipadatthanam vipassanam vaddhe-
ssami. Sace nirodho bhavissati, arahattam patva parinibbayissami. No ce bhavi-
ssati, aruppe nibbattissami’ti evam patipajjati. Etthaha- “atthi dinnanti-adini tava
apannakani bhavantu, natthi dinnanti-adini pana katham apannakani'ti. Gahana-
vasena. Tani hi apannakam apannakanti evam gahitatta apannakani nama jatani.



105. Cattarometi (3.0087) ayam pati-ekko anusandhi. Natthikavado, ahetuka-
vado akiriyavado, aruppa natthi nirodho natthiti evamvadino ca dveti ime panca
puggala hettha tayo puggalava honti. Atthikavadadayo panca eko catutthapugga-
lova hoti. Etamattham dassetum bhagava imam desanam arabhi. Tattha sabbam
atthato uttanamevati.

Papancastidaniya majjhimanikayatthakathaya

Apannakasuttavannana nitthita.

Pathamavaggavannana nitthita.

2. Bhikkhuvaggo

1. Ambalatthikarahulovadasuttavannana

107. Evam (3.0088) me sutanti ambalatthikarahulovadasuttam. Tattha ambala-
tthikayam viharatiti veluvanaviharassa paccante padhanagharasankhepe viveka-
kamanam vasanatthaya kate ambalatthikati evamnamake pasade pavivekam
bruhayanto viharati. Kantako nama jatakalato patthaya tikhinova hoti, evamevam
ayampi ayasma sattavassikasamanerakaleyeva pavivekam brihayamano tattha
vihasi. Patisallana vutthitoti phalasamapattito vutthaya. Asananti pakatipannatta-
mevettha asanam atthi, tam papphotetva thapesi. Udakadhaneti udakabhajane.
“Udakatthane”tipi patho.

Ayasmantam rahulam amantesiti ovadadanattham amantesi. Bhagavata hi rahu-
lattherassa sambahula dhammadesana kata. Samanerapanham therasseva
vuttam. Tatha rahulasamyuttam maharahulovadasuttam cularahulovadasutta-
midam ambalatthikarahulovadasuttanti.

Ayanhi ayasma sattavassikakale bhagavantam civarakanne gahetva “dayajjam
me samana dehi’ti dayajjam yacamano bhagavata dhammasenapatisariputtatthe-
rassa niyyadetva pabbajito. Atha bhagava daharakumara nama yuttayuttam
katham kathenti, ovadamassa demiti rahulakumaram amantetva “samanerena
nama, rahula, tiracchanakatham kathetum na vattati, tvam kathayamano evaripam
katham katheyyasi'ti sabbabuddhehi avijahitam dasapuccham pancapannasavi-
ssajjanam- “eko panho eko uddeso ekam veyyakaranam dve panha ...pe... dasa
panha dasa uddesa dasa veyyakaranati. Ekam nama kim? Sabbe satta aharatthi-
tika ...pe... dasa nama kim? Dasahangehi samannagato arahati vuccati’ti (khu.
pa. 4.10) imam samanerapanham kathesi. Puna cintesi “daharakumara nama



piyamusavada honti, aditthameva dittham amhehi, ditthameva na dittham amhe-
hiti vadanti ovadamassa demi'ti akkhihi oloketvapi sukhasanjananattham patha-

mameva catasso udakadhantupamayo (3.0089), tato dve hatthi-upamayo ekam
adaslipamanca dassetva imam suttam kathesi. Catlisu pana paccayesu tanhavi-
vattanam pancasu kamagunesu chandaragappahanam kalyanamittupanissa-
yassa mahantabhavanca dassetva rahulasuttam (su. ni. rahulasutta) kathesi. Aga-
tagatatthane bhavesu chandarago na kattabboti dassetum rahulasamyuttam (sam.

ni. 2.188 adayo) kathesi. “Aham sobhami, mama vannayatanam pasannan’ti atta-
bhavam nissaya gehassitachandarago na kattabboti maharahulovadasuttam
kathesi.

Tattha rahulasuttam imasmim nama kale vuttanti na vattabbam. Tanhi abhinho-
vadavasena vuttam. Rahulasamyuttam sattavassikakalato patthaya yava avassi-
kabhikkhukala vuttam. Maharahulovadasuttam attharasa vassasamanerakale
vuttam. Cilarahulovadasuttam avassikabhikkhukale vuttam. Kumarakapanhanca
idanca ambalatthikarahulovadasuttam sattavassikasamanerakale vuttam. Tesu
rahulasuttam abhinhovadattham, rahulasamyuttam, therassa vipassanagabbhaga-
hanattham, maharahulovadam gehassitachandaragavinodanattham, cularahulo-
vadam therassa pancadasa-vimuttiparipacaniya-dhammaparipakakale arahattaga-
hapanattham vuttam. ldanca pana sandhaya rahulatthero bhikkhusanghamajjhe
tathagatassa gunam kathento idamaha-

“Kikiva bijam rakkheyya, camari valamuttamam;
nipako silasampanno, mamam rakkhi tathagato’ti. (apa. 1.2.83);

Samanerapanham ayuttavacanapahanattham, idam ambalatthikarahulovada-
suttam sampajanamusavadassa akaranattham vuttam.

Tattha passasi noti passasi nu. Parittanti thokam. Samannanti samanadhammo.
Nikkujjitvati adhomukham katva. Ukkujjitvati uttanam katva.



108. Seyyathapi, rahula, rannho nagoti ayam upama sampajanamusavade
samvararahitassa opammadassanattham vutta. Tattha 1sadantoti rathisasadisa-
danto (3.0090). Urulhavati abhivaddhito arohasampanno. Abhijatoti sujato jatisa-
mpanno. Sangamavacaroti sangamam otinnapubbo. Kammam karotiti agatagate
pavattento ghateti. Puratthimakayadisu pana puratthimakayena tava patisenaya
phalakakotthakamundapakaradayo pateti, tatha pacchimakayena. Sisena
kammam nama niyametva etam padesam maddissamiti nivattitva oloketi, etta-
kena satampi sahassampi dvedha bhijjati. Kannehi kammam nama agatagate
sare kannehi paharitva patanam. Dantehi kammam nama patihatthi-assahattharo-
ha-assarohapadadinam vijjhanam. Nangutthena kammam nama nangutthe
bandhaya dighasilatthiya va ayamusalena va chedanabhedanam. Rakkhateva
sondanti sondam pana mukhe pakkhipitva rakkhati.

Tatthati tasmim tassa hatthino karane. Apariccattanti anissattham, paresam
jayam amhakanca parajayam passiti mannati. Sondayapi kammam karotiti ayamu-
ggaram va khadiramusalam va gahetva samanta attharasahatthatthanam
maddati. Pariccattanti vissattham, idani hatthiyodhadisu na kutoci bhayati,
amhakam jayam paresanca pardjayam passiti mannati. Naham tassa kinci
papanti tassa dukkatadi-apattivitikkame va matughatakadikammesu va kinci
papam akattabbam nama natthi. Tasma tiha teti yasma sampajanamusavadino
akattabbam papam nama natthi, tasma taya hasayapi davakamyatayapi musa na
bhanissamiti sikkhitabbam. Paccavekkhanatthoti olokanattho, yam mukhe vajjam
hoti, tassa dassanatthoti vuttam hoti. Paccavekkhitva paccavekkhitvati oloketva
oloketva.

109. Sasakkam na karaniyanti ekamseneva na katabbam. Patisamhareyyasiti
nivatteyyasi ma kareyyasi. Anupadajjeyyasiti anupadeyyasi upatthambheyyasi
punappunam kareyyasi. Ahorattanusikkhiti rattinca divanca sikkhamano.

111. Attiyitabbanti attena pilitena bhavitabbam. Harayitabbanti lajjitabbam. Jigu-
cchitabbanti giitham disva viya jiguccha uppadetabba. Manokammassa pana ade-
sanavatthukatta idha desetabbanti na vuttam. Kittake pana thane kayakammava-
cikammani (3.0091) sodhetabbani, kittake manokammanti. Kayakammavacika-
mmani tava ekasmim purebhatteyeva sodhetabbani. Bhattakiccam katva diva-
tthane nisinnena hi paccavekkhitabbam “arunuggamanato patthaya yava imasmim
thane nisajja atthi nu kho me imasmim antare paresam appiyam kayakammam va
vacikammam va’ti. Sace atthiti janati, desanayuttam desetabbam, avikarana-
yuttam avikatabbam. Sace natthi, teneva pitipamojjena vihatabbam. Mano-
kammam pana etasmim pindapatapariyesanatthane sodhetabbam. Katham?
“Atthi nu kho me ajja pindapatapariyesanatthane ripadisu chando va rago va
patigham va’ti? Sace atthi, “puna na evam karissami ti citteneva adhitthatabbam.
Sace natthi, teneva pitipamojjena vihatabbam.

112. Samana va brahmana vati buddha va paccekabuddha va tathagatasavaka
va. Tasmatihati yasma atitepi evam parisodhesum, anagatepi parisodhessanti,
etarahipi parisodhenti, tasma tumhehipi tesam anusikkhantehi evam sikkhita-



bbanti attho. Sesam sabbattha uttanameva. Imam pana desanam bhagava yava
bhavagga ussitassa ratanarasino yojaniyamanikkhandhena kitam ganhanto viya
neyyapuggalavasena parinitthapesiti.

Papancastidaniya majjhimanikayatthakathaya

Ambalatthikarahulovadasuttavannana nitthita.

2. Maharahulovadasuttavannana

113. Evam me sutanti maharahulovadasuttam. Tattha pitthito pitthito anuba-
ndhiti dassanam avijahitva gamanam abbocchinnam katva pacchato pacchato iri-
yapathanubandhanena anubandhi. Tada hi bhagava pade padam nikkhipanto vila-
sitagamanena purato purato gacchati, rahulatthero dasabalassa padanupadiko
hutva pacchato pacchato.

Tattha bhagava supupphitasalavanamajjhagato subhimi-otaranatthaya nikkha-
ntamattavaravarano viya virocittha, rahulabhaddo ca varavaranassa pacchato (3.00¢
nikkhantagajapotako viya. Bhagava sayanhasamaye maniguhato nikkhamitva
gocaram patipanno kesarasiho viya, rahulabhaddo ca sihamigarajanam anuba-
ndhanto nikkhantasihapotako viya. Bhagava manipabbatasassirikavanasandato
dathabalo mahabyaggho viya, rahulabhaddo ca byaggharajanam anubandhabya-
gghapotako viya. Bhagava simbalidayato nikkhantasupannaraja viya, rahula-
bhaddo ca supannarajassa pacchato nikkhantasupannapotako viya. Bhagava
cittaktutapabbatato gaganatalam pakkhandasuvannahamsaraja viya, rahula-
bhaddo ca hamsadhipatim anupakkhandahamsapotako viya. Bhagava maha-
saram ajjhogalha suvannamahanava viya, rahulabhaddo ca suvannanavam
paccha anubandhanavapotako viya. Bhagava cakkaratananubhavena gaganatale
sampayatacakkavattiraja viya, rahulabhaddo ca rajanam anusampayataparinaya-
karatanam viya. Bhagava vigatavalahakam nabham patipannatarakaraja viya,
rahulabhaddo ca tarakadhipatino anumaggapatipanna parisuddha-osadhitaraka
viya.

Bhagavapi mahasammatapaveniyam okkakarajavamse jato, rahulabhaddopi.
Bhagavapi sankhe pakkhittakhirasadiso suparisuddhajatikhattiyakule jato, rahula-
bhaddopi. Bhagavapi rajjam pahaya pabbajito, rahulabhaddopi. Bhagavatopi
sariram dvattimsamahapurisalakkhanapatimanditam devanagaresu samussitara-
tanatoranam viya sabbapaliphullo paricchattako viya ca atimanoharanam, rahula-
bhaddassapi. Iti dvepi abhintharasampanna, dvepi rajapabbajita, dvepi khattiyasu-
khumala, dvepi suvannavanna, dvepilakkhanasampanna ekamaggam patipanna
patipatiya gacchantanam dvinnam candamandalanam dvinnam suriyamanda-
lanam dvinnam sakkasuyamasantusitasunimmitavasavattimahabrahmadinam



siriya sirim abhibhavamana viya virocimsu.

Tatrayasma rahulo bhagavato pitthito pitthito gacchantova padatalato yava
upari kesanta tathagatam alokesi. So bhagavato buddhavesavilasam disva
“sobhati bhagava dvattimsamahapurisalakkhanavicittasariro byamappabhapari-
kkhittataya vippakinnasuvannacunnamajjhagato viya, vijjulataparikkhitto kanaka-
pabbato viya, yantasuttasamakaddhitaratanavicittam suvanna-agghikam viya,
rattapamsukulacivarapaticchannopi rattakambalaparikkhittakanakapabbato viya,
pavalalatapatimanditam suvanna-agghikam viya (3.0093), cinapitthacunnapujitam
suvannacetiyam viya, lakharasanulitto kanakayupo viya, rattavalahakantarato
tankhanabbhuggatapunnacando viya, aho samatimsaparamitanubhavasajjitassa
attabhavassa sirisampatti’ti cintesi. Tato attanampi oloketva- "ahampi sobhami.
Sace bhagava catusu mahadipesu cakkavattirajjam akarissa, mayham parinayaka-
tthanantaram adassa. Evam sante ativiya jambudipatalam asobhissa’ti atta
bhavam nissaya gehassitam chandaragam uppadesi.

Bhagavapi purato gacchantova cintesi- “paripunnacchavimamsalohito dani
rahulassa attabhavo. Rajaniyesu ruparammanadisu hi cittassa pakkhandanakalo
jato, kim bahulataya nu kho rahulo vitinameti’ti. Atha sahavajjaneneva pasanna-u-
dake maccham viya, parisuddhe adasamandale mukhanimittam viya ca tassa tam
cittuppadam addasa. Disvava- “ayam rahulo mayham atrajo hutva mama
pacchato @agacchanto ‘aham sobhami, mayham vannayatanam pasannan’ti atta-
bhavam nissaya gehassitachandaragam uppadeti, atitthe pakkhando uppatham
patipanno agocare carati, disamiulha-addhiko viya agantabbam disam gacchati.
Ayam kho panassa kileso abbhantare vaddhanto attatthampi yathabhutam
passitum na dassati, paratthampi, ubhayatthampi. Tato nirayepi patisandhim
ganhapessati, tiracchanayoniyampi, pettivisayepi, asurakayepi, sambadhepi matu-
kucchisminti anamatagge samsaravatte paripatessati. Ayanhi-

Anatthajanano lobho, lobho cittappakopano;

bhayamantarato jatam, tam jano navabujjhati.

Luddho attham na janati, luddho dhammam na passati;

andhatamam tada hoti, yam lobho sahate naram. (itivu. 88)-
Yatha kho pana anekaratanapura mahanava bhinnaphalakantarena udakam adi-
yamana muhuttampi na ajjhupekkhitabba hoti, vegenassa vivaram pidahitum
vattati, evamevam ayampi na ajjhupekkhitabbo. Yavassa ayam kileso abbhantare
silaratanadini na vinaseti, tavadeva nam nigganhissami’ti ajjhasayamakasi. Evari-
pesu pana thanesu buddhanam nagavilokanam (3.0094) nama hoti. Tasma
yantena parivattitasuvannapatima viya sakalakayeneva parivattetva thito rahula-
bhaddam amantesi. Tam sandhaya “atha kho bhagava apaloketva’ti-adi vuttam.

Tattha yamkinci rtpanti-adini sabbakarena visuddhimagge khandhaniddese
vittharitani. Netam mamati-adini mahahatthipadopame vuttani. Rupameva nu kho
bhagavati kasma pucchati? Tassa kira- “sabbam rlGpam netam mama, nesoha-
masmi na meso atta’ti sutva- “bhagava sabbam ripam vipassanapannaya evam
datthabbanti vadati, vedanadisu nu kho katham patipajjitabban”ti nayo udapadi.



Tasma tasmim naye thito pucchati. Nayakusalo hesa ayasma rahulo, idam na
kattabbanti vutte idampi na kattabbam idampi na kattabbamevati nayasatenapi
nayasahassenapi pativijjhati. Idam kattabbanti vuttepi eseva nayo.

Sikkhakamo hi ayam ayasma, patova gandhakutiparivene patthamattam
valikam okirati- “ajja sammasambuddhassa santika mayham upajjhayassa
santika ettakam ovadam ettakam paribhasam labhami’ti. Sammasambuddhopi
nam etadagge thapento- “etadaggam, bhikkhave, mama savakanam bhikkhinam
sikkhakamanam vyadidam rahulo”ti (a. ni. 1.209) sikkhayameva aggam katva
thapesi. Sopi ayasma bhikkhusanghamajjhe tameva sthanadam nadi-

“Sabbametam abhinnaya, dhammaraja pita mama;
sammukha bhikkhusanghassa, etadagge thapesi mam.
Sikkhakamanaham aggo, dhammarajena thomito;
saddhapabbajitananca, sahayo pavaro mama.
Dhammaraja pita mayham, dhammarakkho ca pettiyo;
sariputto upajjhayo, sabbam me jinasasanan’ti.

Athassa bhagava yasma na kevalam rlUpameva, vedanadayopi evam
datthabba, tasma rupampi rahulati-adimaha. Ko najjati ko nu ajja. Therassa kira
etadahosi “sammasambuddho mayham attabhavanissitam chandaragam natva
‘samanena nama evarlpo vitakko na vitakkitabbo'ti neva pariyayena katham
kathesi, gaccha bhikkhu rahulam vadehi (3.0095) ‘ma puna evarlpam vitakkam
vitakkesi'ti na ditam pesesi. Mam sammukkhe thatvayeva pana sabhandakam
coram culaya ganhanto viya sammukha sugatovadam adasi. Sugatovado ca
nama asankheyyehipi kappehi dullabho. Evartipassa buddhassa sammukha



ovadam labhitva ko nu vinnl panditajatiko ajja gamam pindaya pavisissati ti.

Athesa ayasma aharakiccam pahaya yasmim nisinnatthane thitena ovado laddho,

tatova patinivattetva annatarasmim rukkhamile nisidi. Bhagavapi tam aya-
smantam nivattamanam disva na evamaha- “ma nivatta tava, rahula, bhikkhacara-
kalo te’ti. Kasma? Evam kirassa ahosi- “ajja tava kayagatasati-amatabhojanam
bhunjatd’ti.

Addasa kho ayasma sariputtoti bhagavati gate paccha gacchanto addasa.
Etassa kirayasmato ekakassa viharato annam vattam, bhagavata saddhim viha-
rato annam. Yada hi dve aggasavaka ekakino vasanti, tada patova senasanam
sammajjitva sarirapatijagganam katva samapattim appetva sannisinna attano citta-
ruciya bhikkhacaram gacchanti. Bhagavata saddhim viharanta panathera evam
na karonti. Tada hi bhagava bhikkhusanghaparivaro pathamam bhikkhacaram
gacchati. Tasmim gate thero attano senasana nikkhamitva- “bahlinam vasana-
tthane nama sabbeva pasadikam katum sakkonti va, na va sakkonti ti tattha tattha
gantva asammattham thanam sammajjati. Sace kacavaro achaddito hoti, tam
chaddeti. Paniyatthapetabbatthanamhi paniyakite asati paniyaghatam thapeti.
Gilananam santikam gantva, “avuso, tumhakam kim aharami, kim vo icchitabban”-
ti? Pucchati. Avassikadaharanam santikam gantva- “abhiramatha, avuso, ma
ukkanthittha, patipattisarakam buddhasasanan”ti ovadati. Evam katva sabba-
paccha bhikkhacaram gacchati. Yatha hi cakkavatti kuhinci gantukamo senaya
parivarito pathamam nikkhamati, parinayakaratanam senangani samvidhaya
paccha nikkhamati, evam saddhammacakkavatti bhagava bhikkhusanghaparivaro
pathamam nikkhamati, tassa bhagavato parinayakaratanabhito dhammasena-
pati imam kiccam katva sabbapaccha nikkhamati. So evam nikkhanto tasmim
divase annatarasmim rukkhamile nisinnam rahulabhaddam addasa. Tena vuttam
“paccha gacchanto addasa’ti.

Atha (3.0096) kasma anapanassatiyam niyojesi? Nisajjanucchavikatta. Thero
kira “etassa bhagavata ripakammatthanam kathitan”ti anavajjitvava yenakarena
ayam acalo anobaddho hutva nisinno, idamassa etissa nisajjaya kammatthanam
anucchavikanti cintetva evamaha. Tattha anapanassatinti assasapassase parigga-
hetva tattha catukkapancakajjhanam nibbattetva vipassanam vaddhetva ara-
hattam ganhahiti dasseti.

Mahapphala hotiti kivamahapphala hoti? Idha bhikkhu anapanassatim anuyutto
ekasane nisinnova sabbasave khepetva arahattam papunati, tatha asakkonto
maranakale samasisi hoti, tatha asakkonto devaloke nibbattitva dhammakathika-
devaputtassa dhammam sutva arahattam papunati, tato viraddho anuppanne
buddhuppade paccekabodhim sacchikaroti, tam asacchikaronto buddhanam
sammukhibhave bahiyattheradayo viya khippabhinno hoti, evam mahapphala.
Mahanisamsati tasseva vevacanam. Vuttampi cetam-

“Anapanassati yassa, paripunna subhavita;
anupubbam paricita, yatha buddhena desit3;
somam lokam pabhaseti, abbha muttova candima’ti. (theraga. 548; pati. ma.



1.1.60)-
Imam mahapphalatam sampassamano thero saddhiviharikam tattha niyojeti.

Iti bhagava rupakammatthanam, thero anapanassatinti ubhopi kammatthanam
acikkhitva gata, rahulabhaddo vihareyeva ohino. Bhagava tassa ohinabhavam
janantopi neva attana khadaniyam bhojaniyam gahetva agamasi, na anandatthe-
rassa hatthe pesesi, na pasenadimaharaja-anathapindikadinam sannam adasi.
Sannamattakanhi labhitva te kdjabhattam abhihareyyum. Yatha ca bhagava, evam
sariputtattheropi na kinci akasi. Rahulatthero niraharo chinnabhatto ahosi. Tassa
pandayasmato- “bhagava mam vihare ohinam janantopi attana laddhapindapatam
napi sayam gahetva agato, na annassa hatthe pahini (3.0097), na manussanam
sannam adasi, upajjhayopi me ohinabhavam jananto tatheva na kinci akasi ti
cittampi na wuppannam, kuto tappaccaya omanam va atimanam va janessati.
Bhagavata pana acikkhitakammatthanameva purebhattampi pacchabhattampi-
“itipi rGpam aniccam, itipi dukkham, itipi asubham, itipi anatta”ti aggim abhima-
tthento viya nirantaram manasikatva sayanhasamaye cintesi- “aham upajjhayena
anapanassatim bhavehiti vutto, tassa vacanam na karissami. Acariyupajjhaya-
nanhi vacanam akaronto dubbaco nama hoti. ‘Dubbaco rahulo, upajjhayassapi
vacanam na karoti'ti ca garahuppattito kakkhalatara pila nama natthi’ti bhavanavi-
dhanam pucchitukamo bhagavato santikam agamasi. Tam dassetum atha kho
ayasma rahuloti-adi vuttam.

114. Tattha patisallanati ekibhavato. Yamkinci rahulati kasma? Bhagava anapa-
nassatim puttho ripakammatthanam kathetiti. Rupe chandaragappahanattham.
Evam kirassa ahosi- “rahulassa attabhavam nissaya chandarago uppanno, hettha
cassa sankhepena rlGpakammatthanam kathitam. Idanissapi dvicattalisaya aka-
rehi attabhavam virajetva visankharitva tamnissitam chandaragam anuppattidha-
mmatam apadessamiti. Atha akasadhatum kasma vittharesiti? Upadariipadassa-
nattham. Hettha hi cattari mahabhttaneva kathitani, na upadarupam. Tasma
imina mukhena tam dassetum akasadhatum vittharesi. Apica ajjhattikena aka-
sena paricchinnaripampi pakatam hoti.

Akasena paricchinnam, ripam yati vibhltatam;

tassevam avibhavattham, tam pakasesi nayako.
Ettha pana purimasu tava catusu dhatisu yam vattabbam, tam mahahatthipado-
pame vuttameva.

118. Akasadhatuyam akasagatanti akasabhavam gatam. Upadinnanti-adinnam
gahitam paramattham, sariratthakanti attho. Kannacchiddanti mamsalohitadihi
asamphutthakannavivaram. Nasacchiddadisupi eseva nayo. Yena (3.0098) cati
yena chiddena. Ajjhoharatiti anto paveseti, jivhabandhanato hi yava udarapatala
manussanam vidatthicaturangulam chiddatthanam hoti. Tam sandhayetam vuttam.
Yattha cati yasmim okase. Santitthatiti patitthati. Manussananhi mahantam pata-
parissavanamattanca udarapatalam nama hoti. Tam sandhayetam vuttam. Adho-
bhagam nikkhamatiti yena hettha nikkhamati. Dvattimsahatthamattam ekavisatiya
thanesu vankam antam nama hoti. Tam sandhayetam vuttam. Yam va pananna-



mpiti imina sukhumasukhumam cammamamsadi-antaragatanceva lomakipabha-
vena ca thitam akasam dasseti. Sesametthapi pathavidhatu-adisu vuttanayeneva
veditabbam.

119. Idanissa tadibhavalakkhanam acikkhanto pathavisamanti-adimaha. Itthani-
tthesu hi arajjanto adussanto tadi nama hoti. Manapamanapati ettha attha lobhasa-
hagatacittasampayutta manapa nama, dve domanassacittasampayutta amanapa
nama. Cittam na pariyadaya thassantiti ete phassa uppajjitva tava cittam antomu-
tthigatam karonto viya pariyadaya gahetva thatum na sakkhissanti “aham
sobhami, mayham vannayatanam pasannan’ti puna attabhavam nissaya chanda-
rago nuppajjissati. Guthagatanti-adisu guthameva githagatam. Evam sabbattha.

Na katthaci patitthitoti pathavipabbatarukkhadisu ekasmimpi na patitthito, yadi
hi pathaviyam patitthito bhaveyya, pathaviya bhijjamanaya saheva bhijjeyya,
pabbate patamane saheva pateyya, rukkhe chijjamane saheva chijjeyya.

120. Mettam rahulati kasma arabhi? Tadibhavassa karanadassanattham.
Hettha hi tadibhavalakkhanam dassitam, na ca sakka aham tadi homiti akarana
bhavitum, napi “aham uccakulappasuto bahussuto |labhi, mam rajarajamahamatta-
dayo bhajanti, aham tadi homi’ti imehi karanehi koci tadi nama hoti, mettadibhava-
naya pana hotiti tadibhavassa karanadassanattham imam desanam arabhi.

Tattha (3.0099) bhavayatoTi upacaram va appanam va papentassa. Yo byapa-
doti yo satte kopo, so pahiyissati. Vihesati pani-adihi sattanam vihimsanam. Ara-
titi pantasenasanesu ceva adhikusaladhammesu ca ukkanthitata. Patighoti yattha
katthaci sattesu sankharesu ca patihannanakileso. Asubhanti uddhumatakadisu
upacarappanam. Uddhumatakadisu asubhabhavana ca namesa vittharato visu-
ddhimagge kathitava. Ragoti pancakamagunikarago. Aniccasafnnanti aniccanupa-
ssanaya sahajatasannam. Vipassana eva va esa asannapi sannasisena sannati
vutta. Asmimanoti ripadisu asmiti mano.

121. Idani therena pucchitam panham vittharento anapanassatinti-adimaha.
Tattha idam kammatthananca kammatthanabhavana ca pali-attho ca saddhim
anisamsakathaya sabbo sabbakarena visuddhimagge anussatiniddese vittharito-
yeva. Imam desanam bhagava neyyapuggalavaseneva parinitthapesiti.

Papancastidaniya majjhimanikayatthakathaya

Maharahulovadasuttavannana nitthita.

3. Culamalukyasuttavannana

122. Evam me sutanti malukyasuttam. Tattha malukyaputtassati evamnama-
kassa therassa. Thapitani patikkhittaniti ditthigatani nama na byakatabbaniti evam
thapitani ceva patikkhittani ca. Tathagatoti satto. Tam me na ruccatiti tam abyaka-



ranam mayham na ruccati. Sikkham paccakkhayati sikkham patikkhipitva.

125. Ko santo kam paccacikkhasiti yacako va hi yacitakam paccacikkheyya,
yacitako va yacakam. Tvam neva yacako na yacitako, so danitvam ko santo kam
paccacikkhasiti attho.

126. Viddho (3.0100) assati parasenaya thitena viddho bhaveyya. Galhapalepa-
nenaTi bahalalepanena. Bhisakkanti vejjam. Sallakattanti sallakantanam sallaka-
ntiyasuttavacakam. Akkassati akkavake gahetva jiyam karonti. Tena vuttam “akka-
ssa’ti. Sanhassati venuvilivassa. Maruvakhirapanninampi vakehiyeva karonti.
Tena vuttam yadi va maruvaya yadi va khirapanninoti. Gacchanti pabbatagaccha-
nadigacchadisu jatam. Ropimanti ropetva vaddhitam saravanato saram gahetva
katam. Sithilahanunoti evamnamakassa pakkhino. Bheravassati kalasihassa.
Semharassati makkatassa. Evam noti etaya ditthiya sati na hotiti attho.

127. Attheva jatiti etaya ditthiya sati brahmacariyavasova natthi, jati pana atthi-
yeva. Tatha jaramaranadiniti dasseti. Yesahanti yesam aham. Nighatanti upa-
ghatam vinasam. Mama savaka hi etesu nibbinna idheva nibbanam papunantiti
adhippayo.

128. Tasmatihati yasma abyakatametam, catusaccameva maya byakatam,
tasmati attho. Na hetam malukyaputta atthasamhitanti etam ditthigatam va etam
byakaranam va



karananissitam na hoti. Na adibrahmacariyakanti brahmacariyassa adimattampi
pubbabhagasilamattampi na hoti. Na nibbidayati-adisu vatte nibbindanatthaya va
virajjhanatthaya va vattanirodhaya va ragadivipasamanatthdaya va abhinneyye
dhamme abhijananatthaya va catumaggasankhatasambodhatthaya va asankhata-
nibbanasacchikiriyatthaya va na hoti. Etam hiti etam catusaccabyakaranam. Adibra-
hmacariyakanti brahmacariyassa adibhtutam pubbapadatthanam. Sesam vuttapa-
tivipakkhanayena veditabbam. Imampi desanam bhagava neyyapuggalavasena
nitthapesiti.

Papancastidaniya majjhimanikayatthakathaya

Culamalukyasuttavannana nitthita.

4. Mahamalukyasuttavannana

129. Evam (3.0101) me sutanti mahamalukyasuttam. Tattha orambhagiyaniti
hettha kotthasikani kamabhave nibbattisamvattanikani. Samyojananiti bandha-
nani. Kassa kho namati kassa devassa va manussassa va desitani dharesi, kim
tvameveko assosi, na anno kociti? Anusetiti appahinataya anuseti. Anusayamano
samyojanam nama hoti.

Ettha ca Dbhagavata samyojanam pucchitam, therenapi samyojanameva
byakatam. Evam santepi tassa vade bhagavata doso aropito. So kasmati ce?
Therassa tathaladdhikatta. Ayanhitassa laddhi “samudacarakkhaneyeva kilesehi
samyutto nama hoti, itarasmim khane asamyutto”ti. Tenassa bhagavata doso aro-
pito. Athayasma anando cintesi- “bhagavata bhikkhusanghassa dhammam dese-
ssamiti attano dhammatayeva ayam dhammadesana araddha, sa imina apandi-
tena bhikkhuna visamvadita. Handaham bhagavantam yacitva bhikkhtnam
dhammam desessami’ti. So evamakasi. Tam dassetum “evam vutte ayasma ana-
ndo’ti-adi vuttam.

Tattha sakkayaditthipariyutthitenati sakkayaditthiya gahitena abhibhitena.
Sakkayaditthiparetenati sakkayaditthiya anugatena. Nissarananti ditthinissaranam
nama nibbanam, tam yathabhiltam nappajanati. Appativinitati avinodita anihata.
Orambhagiyam samyojananti hetthabhagiyasamyojanam nama hoti. Sesapade-
supi eseva nayo. Sukkapakkho uttanatthoyeva. “Sanusaya pahiyati’ti vacanato
panettha ekacce “annham samyojanam anno anusayo’ti vadanti. “Yatha hi sabya-
Njanam bhattan”ti vutte bhattato annam byanjanam hoti, evam “sanusaya’ti vaca-
nato pariyutthanasakkayaditthito annena anusayena bhavitabbanti tesam laddhi.
Te “sasisam parupitva’ti-adihi patikkhipitabba. Na hi sisato anno puriso atthi.
Athapi siya- “yadi tadeva samyojanam so anusayo, evam sante bhagavata
therassa (3.0102) tarunlpamo uparambho du-aropito hoti’ti. Na du-aropito,



kasma? Evamladdhikattati vittharitametam. Tasma soyeva kileso bandhanatthena
samyojanam, appahinatthena anusayoti imamattham sandhaya bhagavata “sanu-
saya pahiyati'ti evam vuttanti veditabbam.

132. Tacam chetvati-adisu idam opammasamsandanam- tacacchedo viya hi
samapatti datthabba, pheggucchedo viya vipassana, saracchedo viya maggo.
Patipada pana lokiyalokuttaramissakava vattati. Evamete datthabbaTi evaripa
puggala evam datthabba.

133. Upadhivivekati upadhivivekena. Imina pancakamagunaviveko kathito. Aku-
salanam dhammanam pahanati imina nivaranappahanam kathitam. Kayadutthu-
llanam patippassaddhiyati imina kayalasiyapatippassaddhi kathita. Vivicceva kame-
hiti upadhivivekena kamehi vina hutva. Vivicca akusalehiTi akusalanam
dhammanam pahanena kayadutthullanam patippassaddhiya ca akusalehi vina
hutva. Yadeva tattha hotiti yam tattha antosamapattikkhaneyeva samapattisamu-
tthitanca rUpadidhammajatam hoti. Te dhammeti te rlipagatanti-adina nayena
vutte rupadayo dhamme. Aniccatoti na niccato. Dukkhatoti na sukhato. Rogatoti-a-
disu abadhatthena rogato, antodosatthena gandato, anupaviddhatthena dukkhaja-
nanatthena ca sallato, dukkhatthena aghato, rogatthena abadhato, asakatthena
parato, palujjanatthena palokato, nissattatthena sunfiato, na attatthena anattato.
Tattha aniccato, palokatoti dvihi padehi aniccalakkhanam kathitam, dukkhatoti-a-
dihi chahi dukkhalakkhanam, parato sunnato anattatoti tthi anattalakkhanam.

So tehi dhammehiti so tehi evam tilakkhanam aropetva ditthehi antosamapa-
ttiyam pancakkhandhadhammehi. Cittam pativapetiti cittam patisamharati moceti
apaneti. Upasamharatiti vipassanacittam tava savanavasena (3.0103) thutiva-
sena pariyattivasena pannattivasena ca etam santam nibbananti evam asankha-
taya amataya dhatuya upasamharati. Maggacittam nibbanam arammanakaranava-
seneva etam santametam panitanti na evam vadati, imina pana akarena tam pati-
vijjhanto tattha cittam upasamharatiti attho. So tattha thitoti taya tilakkhanaramma-
naya vipassanaya thito. Asavanam khayam papunatiti anukkamena cattaro
magge bhavetva papunati. Teneva dhammaragenati samathavipassanadhamme
chandaragena. Samathavipassanasu hi sabbaso chandaragam pariyadatum
sakkonto arahattam papunati, asakkonto anagami hoti.

Yadeva tattha hoti vedanagatanti idha pana ripam na gahitam. Kasma? Sama-
tikkantatta. Ayanhi hettha rlipavacarajjnanam samapaijjitva ripam atikkamitva ari-
pavacarasamapattim samapannoti samathavasenapinena rupam atikkantam,
hettha ripam sammadeva sammasitva tam atikkamma idani artpam sammasatiti
vipassanavasenapinena rupam atikkantam. ArlGpe pana sabbasopi ripam natthiti
tam sandhayapiidha ripam na gahitam.

Atha kincarahiti kim pucchamiti pucchati? Samathavasena gacchato citteka-
ggata dhuram hoti, so cetovimutto nama. Vipassanavasena gacchato panna
dhuram hoti, so pannavimutto namati ettha therassa kankha natthi. Ayam sabha-
vadhammoyeva, samathavaseneva pana gacchantesu eko cetovimutto nama
hoti, eko pannavimutto. Vipassanavasena gacchantesupi eko pannavimutto nama



hoti, eko cetovimuttoti ettha kim karananti pucchati.

Indriyavemattatam vadamiti indriyananattatam vadami. ldam vuttam hoti, na
tvam, ananda, dasa paramiyo piretva sabbannutam pativijjhi, tena te etam apa-
katam. Aham pana pativijjhim, tena me etam pakatam. Ettha hiindriyananattata
karanam. Samathavaseneva hi gacchantesu ekassa bhikkhuno cittekaggata
dhuram hoti, so cetovimutto nama hoti. Ekassa panna dhuram hoti, so pannavi-
mutto nama hoti. Vipassanavaseneva ca gacchantesu ekassa panna dhuram hoti,
so pannavimutto (3.0104) nama hoti. Ekassa cittekaggata dhuram hoti, so cetovi-
mutto nama hoti. Dve aggasavaka samathavipassanadhurena arahattam patta.
Tesu dhammasenapati pannavimutto jato, mahamoggallanatthero cetovimutto. Iti
indriyavemattamettha karananti veditabbam. Sesam sabbattha uttanamevati.

Papancastidaniya majjhimanikayatthakathaya

Mahamalukyasuttavannana nitthita.

5. Bhaddalisuttavannana

134. Evam me sutanti bhaddalisuttam. Tattha ekasanabhojananti ekasmim pure-
bhatte asanabhojanam, bhunjitabbabhattanti attho. Appabadhatanti-adini kakaco-
pame vittharitani. Na ussahamiTi na sakkomi. Siya kukkuccam siya vippatisaroti
evam bhunjanto yavajivam brahmacariyam caritum sakkhissami nu kho, na nu
khoti iti me vippatisarakukkuccam bhaveyyati attho. Ekadesam bhunjitvati porana-
katthera kira patte bhattam pakkhipitva sappimhi dinne sappina unhameva thokam
bhunjitva hatthe dhovitva avasesam bahi niharitva chayldakaphasuke thane nisi-
ditva bhunjanti. Etam sandhaya sattha aha. Bhaddali, pana cintesi- “sace sakim
pattam pdretva dinnam bhattam bhunjitva puna pattam dhovitva odanassa
plretva laddham bahi niharitva chaylidakaphasuke thane bhunjeyya, iti evam
vatteyya, itarathd ko sakkoti’ti. Tasma evampi kho aham, bhante, na ussahamiti
aha. Ayam kira atite anantaraya jatiya kakayoniyam nibbatti. Kaka ca nama maha-
chataka honti. Tasma chatakatthero nama ahosi. Tassa pana viravantasseva
bhagava tam madditva ajjhottharitva- “yo pana bhikkhu vikale khadaniyam va
bhojaniyam va khadeyya va bhunjeyya va pacittiyan’ti (paci. 248) sikkhapadam
pannapesi. Tena vuttam atha kho ayasma, bhaddali, ...pe... anussaham pavede-
Siti.

Yatha (3.0105) tanti yatha annopi sikkhaya na pariplrakari ekaviharepi vasanto
satthu sammukhibhavam na dadeyya, tatheva na adasiti attho. Neva bhagavato
upatthanam agamasi, na dhammadesanatthanam na vitakkamalakam, na ekam
bhikkhacaramaggam patipajji. Yasmim kule bhagava nisidati, tassa dvarepi na
atthasi. Sacassa vasanatthanam bhagava gacchati, so puretarameva natva



annattha gacchati. Saddhapabbajito kiresa kulaputto parisuddhasilo. Tenassa na

anno vitakko ahosi,- “maya nama udarakarana bhagavato sikkhapadapanna-
panam patibahitam, ananucchavikam me katan”ti ayameva vitakko ahosi. Tasma

ekavihare vasantopi lajjaya satthu sammukhibhavam nadasi.

135. Civarakammam karontiti manussa bhagavato civarasatakam adamsu, tam
gahetva civaram karonti. Etam dosakanti etam okasametam aparadham, satthu
sikkhapadam pannapentassa patibahitakaranam sadhukam manasi karohiti attho.
Dukkarataranti vassanhi vasitva disapakkante bhikkhT kuhim vasitthati pucchanti,
tehi jetavane vasimhati vutte, “avuso, bhagava imasmim antovasse kataram
jatakam kathesi, kataram suttantam, kataram sikkhapadam pannapesi’ti pucchi-
taro honti. Tato “vikalabhojanasikkhapadam pannapesi, bhaddali, nama nam eko
thero patibahi’ti vakkhanti. Tam sutva bhikkhi- “bhagavatopi nama sikkhapadam
pannapentassa patibahitam ayuttam akaranan”ti vadanti. Evam te ayam doso
mahajanantare pakato hutva duppatikaratam apajjissatiti mannamana evama-
hamsu. Apica annepi bhikkhlT pavaretva satthu santikam agamissanti. Atha tvam
“ethavuso, mama satthdram khamapentassa sahaya hotha”ti sangham sannipate-
ssasi. Tattha agantuka pucchissanti, “avuso, kim iminapi bhikkhuna katan”ti. Tato
etamattham sutva “bhariyam katam bhikkhuna, dasabalam nama patibahissatiti
ayuttametan”ti vakkhanti. Evampite ayam aparadho mahajanantare pakato hutva
duppatikaratam apajjissatiti mannamanapi evamahamsu. Atha va bhagava pava-
retva carikam pakkamissati, atha tvam gatagatatthane bhagavato khamapana-
tthaya sangham sannipatessasi. Tatra disavasino (3.0106) bhikkhT pucchissanti,
“avuso, kim imina bhikkhuna katan’ti ...pe... duppatikaratam apajjissatiti manna-
manapi evamahamsu.

Etadavocati appatiripam maya katam, bhagava pana mahantepi agune ala-
ggitvd mayham accayam patigganhissatiti mannamano etam “accayo mam,
bhante,”’ti-adivacanam avoca. Tattha accayoti aparadho. Mam accagamati mam
atikkamma abhibhavitva pavatto. Patigganhatiti khamatu. Ayatim samvarayati
anagate samvaranatthaya, puna evarupassa aparadhassa dosassa khalitassa
akaranatthaya. Tagghati ekamsena. Samayopi kho te, bhaddaliti, bhaddali, taya
pativijjhitabbayuttakam ekam karanam atthi, tampite na patividdham na sallakkhi-
tanti dasseti.

136. Ubhatobhagavimuttoti-adisu dhammanusari, saddhanusariti dve ekacitta-
kkhanika maggasamangipuggala. Ete pana sattapi ariyapuggale bhagavatapi
evam anapetum na yuttam, bhagavata



anatte tesampi evam katum na yuttam. Atthanaparikappavasena pana ariyapugga-
lanam suvacabhavadassanattham bhaddalittherassa ca dubbacabhavadassana-
tthametam vuttam.

Api nu tvam tasmim samaye ubhatobhagavimuttoti desanam kasma arabhi?
Bhaddalissa niggahanattham. Ayanhettha adhippayo- bhaddali, ime satta ariyapu-
ggala loke dakkhineyya mama sasane samino, mayi sikkhapadam pannapente
patibahitabbayutte karane sati etesam patibahitum yuttam. Tvam pana mama
sasanato bahirako, mayi sikkhapadam pannapente tuyham patibahitum na
yuttanti.

Ritto tucchoti anto ariyagunanam abhavena rittako tucchako, issaravacane
kinci na hoti. Yathadhammam patikarositi yathda dhammo thito, tatheva karosi,
khamapesiti vuttam hoti. Tam te mayam patigganhamati tam tava aparadham
mayam khamama. Vuddhi hesa, bhaddali, ariyassa vinayeti esa, bhaddali, ari-
yassa vinaye buddhassa bhagavato sasane vuddhi nama. Katama? Accayam
accayato disva yathadhammam patikaritva ayatim samvarapajjana. Desanam
pana puggaladhitthanam karonto “yo accayam accayato disva yathadhammam
patikaroti, ayatim samvaram apajjati’ti aha.

137. Satthapi (3.0107) upavadatiti “asukaviharavasi asukassa therassa saddhi-
vihariko asukassa antevasiko itthannamo nama bhikkhu Ilokuttaradhammam
nibbattetum arannam pavittho’ti sutva- “kim tassa arannavasena, yo mayham
pana sasane sikkhaya apariptrakari'ti evam upavadati, sesapadesupi eseva
nayo, apicettha devata na kevalam upavadanti, bheravarammanam dassetva pala-
yanakarampi karonti. Attanapi attananti silam avajjantassa samkilitthatthanam
pakatam hoti, cittam vidhavati, na kammatthanam alliyati. So “kim madisassa ara-
nhavasena’ti vippatisari utthaya pakkamati. Attapi attanam upavaditoti attanapi
atta upavadito, ayameva va patho. Sukkapakkho vuttapaccanikanayena vedi-
tabbo. So vivicceva kamehiti-adi evam sacchikarotiti dassanattham vuttam.

140. Pasayha pasayha karanam karontiti appamattakepi dose niggahetva puna-
ppunam karenti. No tathati mahantepi aparadhe yathaitaram, evam pasayha na
karenti. So kira, “avuso, bhaddali, ma cintayittha, evariGpam nama hoti, ehi
sattharam khamapehi'ti bhikkhusanghatopi, kanci bhikkhum pesetva attano
santikam pakkosapetva, “bhaddali, ma cintayittha, evaripam nama hoti'ti evam
satthusantikapi anuggaham paccasisati. Tato "bhikkhusanghenapi na samassa-
sito, sattharapi’ti cintetva evamaha.

Atha bhagava bhikkhusanghopi satthapi ovaditabbayuttameva ovadati, na ita-
ranti dassetum idha, bhaddali, ekaccoti-adimaha. Tattha anhenannanti-adini anu-
manasutte vittharitani. Na samma vattatiti samma vattampi na vattati. Na lomam
patetiti anulomavatte na vattati, vilomameva ganhati. Na nittharam vattatiti nitthara-
nakavattamhi na vattati, apattivutthanattham turitaturito chandajato na hoti.
Tatrati tasmim tassa dubbacakarane. Abhinhapattikoti nirantarapattiko. Apattibahu-
loti sapattikakalovassa bahu, suddho nirapattikakalo appoti attho. Na khippameva
vupasammatiti khippam na vipasammati, dighasuttam hoti. Vinayadhara (3.0108)



padadhovanakale agatam “gacchavuso, vattavela”ti vadanti. Puna kalam
mannitva agatam “gacchavuso, tuyham viharavela, gacchavuso, samaneradinam
uddesadanavela, amhakam nhanavelad, therlpatthanavela, mukhadhovanavela”-
ti-adini vatva divasabhagepi rattibhagepi agatam uyyojentiyeva. “Kaya velaya,
bhante, okaso bhavissati’ti vuttepi “gacchavuso, tvam imameva thanam janasi,
asuko nama vinayadharatthero sinehapanam pivati, asuko virecanam kareti,
kasma turitosi ti-adini vatva dighasuttameva karonti.

141. Khippameva vupasammatiti lahum vipasammati, na dighasuttam hoti.
Ussukkapanna bhikkhi- “avuso, ayam subbaco bhikkhu, janapadavasino nama
gamantasenasane vasanatthananisajjanadini na phasukani honti, bhikkhacaropi
dukkho hoti, sighamassa adhikaranam vipasamema’ti sannipatitva apattito
vutthapetva suddhante patitthapenti.

142. Adhiccapattikoti kadaci kadaci apattim apajjati. So kincapi lajji hoti paka-
tatto, dubbacatta panassa bhikkhtu tatheva patipajjanti.

144. Saddhamattakena vahati pemamattakenati acariyupajjhayesu appamatti-
kaya gehassitasaddhaya appamattakena gehassitapemena yapeti. Patisandhigga-
hanasadisa hi ayam pabbajja nama, navapabbajito pabbajjaya gunam ajananto
acariyupajjhayesu pemamattena yapeti, tasma evarlipa sanganhitabba. Appama-
ttakampi hi sangaham labhitva pabbajjaya thita abhinnapatta mahasamana bhavi-
ssanti. Ettakena kathamaggena “ovaditabbayuttakam ovadanti, na itaran’ti ima-
meva bhagavata dassitam.

145. Annaya santhahimsiti arahatte patitthahimsu. Sattesu hayamanesiiti pati-
pattiya hayamanaya satta hayanti nama. Saddhamme antaradhayamaneti patipa-
ttisaddhamme antaradhayamane. Patipattisaddhammopi hi patipattipdrakesu
sattesu asati antaradhayati nama (3.0109). Asavatthaniyati asava titthanti etesiti
asavatthaniya. Yesu ditthadhammikasamparayika parupavadavippatisaravadha-
bandhanadayo ceva apayadukkhavisesabhtta ca asava titthantiyeva. Yasma
nesam te karanam hontiti attho. Te asavatthaniya vitikkamadhamma yava na
sanghe patubhavanti, na tava sattha savakanam sikkhapadam pannapetiti aya-
mettha yojana.

Evam akalam dassetva puna kalam dassetum yato ca kho, bhaddaliti-adimaha.
Tattha yatoti yada, yasmim kaleti vuttam hoti. Sesam vuttanusareneva veditabbam.
Ayam va ettha sankhepattho- yasmim kale asavatthaniya dhammati sankham
gata vitikkamadosa sanghe patubhavanti, tada sattha savakanam sikkhapadam
pannapeti. Kasma? Tesamyeva asavatthaniyadhammasankhatanam vitikkamado-
sanam patighataya.

Evam asavatthaniyanam dhammanam anuppattim sikkhapadapannattiya
akalam, uppattinca kalanti vatva idanitesam dhammanam anuppattikalanca uppa-
ttikalanca dassetum “na tava, bhaddali, idhekacce”ti-adimaha. Tattha mahattanti
mahantabhavam. Sangho hi yava na theranavamajjhimanam vasena mahattam
patto hoti, tava senasanani pahonti, sasane ekacce asavatthaniya dhamma na
uppajjanti. Mahattam patte pana te uppajjanti, atha sattha sikkhapadam panna-



peti. Tattha mahattam patte sanghe pannattasikkhapadani-

“Yo pana bhikkhu anupasampannena uttaridvirattatirattam sahaseyyam
kappeyya pacittiyam (paci. 51). Ya pana bhikkhuni anuvassam vutthapeyya paci-
ttiyam (paci. 1171). Ya pana bhikkhuni ekavassam dve vutthapeyya pacittiyan™ti
(paci. 1175).

Imina nayena veditabbani.

Labhagganti I1abhassa aggam. Sangho hi yava na labhaggapatto hoti, na tava
labham paticca asavatthaniya dhamma uppajjanti. Patte pana uppajjanti, atha
sattha sikkhapadam pannapeti-

“Yo (3.0110) pana bhikkhu acelakassa va paribbajakassa va paribbajikaya va
sahattha khadaniyam va bhojaniyam va dadeyya pacittiyan’ti (paci. 270).

Idanhi labhaggapatte sanghe sikkhapadam pannattam.

Yasagganti yasassa aggam. Sangho hi yava na yasaggapatto hoti, na tava
yasam paticca asavatthaniya dhamma uppajjanti. Patte pana uppajjanti, atha
sattha sikkhapadam pannapeti “suramerayapane pacittiyan’ti (paci. 327). Idanhi
yasaggapatte sanghe sikkhapadam pannattam.

Bahusaccanti bahussutabhavam. Sangho hi yava na bahusaccapatto hoti, na
tava asavatthaniya dhamma uppajjanti. Bahusaccapatte pana yasma ekam
nikayam dve nikaye pancapi nikaye uggahetva ayoniso ummujjamana puggala
rasena rasam samsandetva uddhammam ubbinayam satthu sasanam dipenti,
atha sattha- “yo pana bhikkhu evam vadeyya tathaham bhagavata dhammam
desitam &ajanami (paci. 418) ...pe... samanuddesopi ce evam vadeyya ti-adina
(paci. 429) nayena sikkhapadam pannapeti.

Rattannutam pattoti ettha rattiyo janantiti rattanfiid. Attano pabbajitadivasato
patthaya baht rattiyo jananti, cirapabbajitati vuttam hoti. Rattanninam bhavam
rattannutam. Tatra rattannutam patte sanghe upasenam vangantaputtam arabbha
sikkhapadam pannattanti veditabbam. So hayasma Ginadasavasse bhikkhil upasa-
mpadente disva ekavasso saddhiviharikam upasampadesi. Atha bhagava sikkha-
padam pannapesi- "na, bhikkhave, lnadasavassena upasampadetabbo, yo upa-
sampadeyya apatti dukkatassa’ti (mahava. 75). Evam pannatte sikkhapade puna
bhikkhTG “dasavassamha dasavassamha’ti bala abyatta upasampadenti. Atha
bhagava aparampi sikkhapadam pannapesi- “na, bhikkhave, balena abyattena
upasampadetabbo, yo upasampadeyya, apatti dukkatassa. Anujanami, bhikkhave,
byattena bhikkhuna patibalena dasavassena va atirekadasavassena va upasa-
mpadetun’ti. Iti rattannutam pattakale dve sikkhapadani pannattani.

146. Ajaniyasusiipamam (3.0111) dhammapariyayam desesinti tarunajaniya-u-
pamam katva dhammam desayim. Tatrati tasmim asarane. Na kho, bhaddali,
eseva hetuti na esa sikkhaya apariplrakaribhavoyeva eko hetu.

147. Mukhadhane karanam karetiti khalinabandhadihi mukhatthapane
sadhukam givam pagganhapetum karanam kareti. Visukayitaniti-adihi visevana-
caram kathesi. Sabbaneva hetani annamannavevacanani. Tasmim thaneti tasmim
visevanacare. Parinibbayatiti nibbisevano hoti, tam visevanam jahatiti attho. Yuga-



dhaneti yugatthapane yugassa sadhukam gahanattham.

Anukkameti cattaropi pade ekappahareneva ukkhipane ca nikkhipane ca. Para-
senaya hi avate thatva asim gahetva agacchantassa assassa pade chindanti.
Tasmim samaye esa ekappahareneva cattaropi pade ukkhipissatiti rajjubandhana-
vidhanena etam karanam karonti. Mandaleti yatha asse nisinnoyeva bhimiyam
patitam avudham gahetum sakkoti, evam karanattham mandale karanam kareti.
Khurakaseti aggaggakhurehi pathavikamane. Rattim okkantakaranasminhi yatha
padasaddo na suyyati, tadattham ekasmim thane sannam datva aggaggakhurehi-
yeva gamanam sikkhapenti. Tam sandhayetam vuttam. Javeti sighavahane.
“Dhave’tipi patho. Attano parajaye sati palayanattham, param palayantam anuba-
ndhitva gahanatthanca etam karanam kareti. Davatteti davattaya, yuddhakala-
sminhi hatthisu va koncanadam karontesu assesu va hasantesu rathesu va nigho-
santesu yodhesu va ukkutthim karontesu tassa ravassa abhayitva parasenapave-
sanattham ayam karana kariyati.

Rajaguneti ranna janitabbagune. Kitakannaranno kira gulavanno nama asso
ahosi. Raja pacinadvarena nikkhamitva cetiyapabbatam gamissamiti (3.0112)
kalambanaditiram sampatto. Asso tire thatva udakam otaritum na icchati, raja
assacariyam amantetva-



“aho taya asso sikkhapito udakam otaritum na icchati’ti aha. Acariyo- “susikkha-
pito deva asso, evamassa hi cittam ‘sacaham udakam otarissami, valam temi-
ssati, vale tinte ranno ange udakam pateyya’ti evam tumhakam sarire udakapata-
nabhayena na otarati, valam ganhapetha’ti aha. Ra3ja tatha karesi. Asso vegena
otaritva param gato. Etadattham ayam karana kariyati. Rajavamseti assaraja-
vamse. Vamso ceso assarajanam, tatharupena paharena chinnabhinnasarirapi
assaroham parasenaya apatetva bahi niharantiyeva. Etadattham karanam kare-
titi attho.

Uttame javeti javasampattiyam, yatha uttamajavo hoti, evam karanam karetiti
attho. Uttame hayeti uttamahayabhave, yatha uttamahayo hoti, evam karanam
karetiti attho. Tattha pakatiya uttamahayova uttamahayakaranam arahati, na anno.
Uttamahayakaranaya eva ca hayo uttamajavam patipajjati, na annoti.

Tatridam vatthu- eko kira raja ekam sindhavapotakam labhitva sindhavabhavam
ajanitvava imam sikkhapehiti acariyassa adasi. Acariyopi tassa sindhavabhavam
ajananto tam masakhadakaghotakanam karanasu upaneti. So attano ananuccha-
vikatta karanam na patipajjati. Sotam dametum asakkonto “klitasso ayam maha-
raja’ti vissajjapesi.

Athekadivasam eko assacariyapubbako daharo upajjhayassa bhandakam
gahetva gacchanto tam parikhapitthe carantam disva- “anaggho, bhante, sindha-
vapotako”ti upajjhayassa kathesi. Sace raja janeyya, mangalassam nam kare-
yyati. Thero aha- "micchaditthiko, tata, raja appeva nama buddhasasane pasi-
deyya ranno kathehi’ti. So gantva,- “maharaja, anaggho sindhavapotako atthi ti
kathesi. Taya dittho (3.0113), tatati? Ama, mahar3ajati. Kim laddhum vattatiti?
Tumhakam bhunjanakasuvannathale tumhakam bhunjanakabhattam tumhakam
pivanakaraso tumhakam gandha tumhakam malati. Raja sabbam dapesi. Daharo
gahapetva agamasi.

Asso gandham ghayitvava “mayham gunajananaka-acariyo atthi manne’ti
sisam ukkhipitva olokento atthasi. Daharo gantva “bhattam bhunja’ti accharam
pahari. Asso agantva suvannathale bhattam bhunji, rasam pivi. Atha nam
gandhehi vilimpitva rajapilandhanam pilandhitva “purato purato gaccha’ti
accharam pahari. So daharassa purato purato gantva mangalassatthane atthasi.
Daharo- “ayam te, maharaja, anaggho sindhavapotako, iminava nam niyamena
katipaham patijaggapehi’ti vatva nikkhami.

Atha katipahassa accayena agantva assassa anubhavam passissasi, mahara-
jati. Sadhu acariya kuhim thatva passamati? Uyyanam gaccha, maharajati. Raja
assam gahapetva agamasi. Daharo accharam paharitva “etam rukkham anupari-
yahi’ti assassa sannam adasi. Asso pakkhanditva rukkham anuparigantva agato.
Raja neva gacchantam na agacchantam addasa. Dittho te, maharajati? Na dittho,
tatati. Valanjakadandam etam rukkham nissdaya thapethati vatva accharam
pahari “valanjakadandam gahetva ehi’ti. Asso pakkhanditva mukhena gahetva
agato. Dittham, maharajati. Dittham, tatati.

Puna accharam pahari “uyyanassa pakaramatthakena caritva ehi ti. Asso tatha



akasi. Dittho, maharajati. Na dittho, tatati. Rattakambalam aharapetva assassa
pade bandhapetva tatheva sannam adasi. Asso ullanghitva pakaramatthakena
anupariyayi. Balavata purisena avinchana-alataggisikha viya uyyanapakarama-
tthake pannayittha. Asso gantva samipe thito. Dittham, maharajati. Dittham, tatati.
Mangalapokkharanipakaramatthake anupariyahiti sannam adasi.

Puna “pokkharanim otaritvd padumapattesu carikam carahi’ti sannam adasi.
Pokkharanim otaritva sabbapadumapatte caritva agamasi, ekam pattampi (3.0114)
anakkantam va phalitam va chinditam va khanditam va nahosi. Dittham, mahara-
jati. Dittham, tatati. Accharam paharitva tam hatthatalam upanamesi. Dhatipa-
tthaddho langhitva hatthatale atthasi. Dittham, maharajati? Dittham, tatati. Evam
uttamahayo eva uttamakaranaya uttamajavam patipajjati.

Uttame sakhalyeti muduvacaya. Muduvacaya hi, “tata, tvam ma cintayi, ranno
mangalasso bhavissasi, rajabhojanadini labhissasi'ti uttamahayakaranam kare-
tabbo. Tena vuttam “uttame sakhalye’ti. Rajabhoggoti ranno upabhogo. Rafnno
anganteva sankham gacchatiti yattha katthaci gacchantena hattham viya padam
viya anohayeva gantabbam hoti. Tasma anganti sankham gacchati, catlisu va
senangesu ekam angam hoti.

Asekhaya sammaditthiyati arahattaphalasammaditthiya. Sammasankappada-
yopi tamsampayuttava. Sammananam pubbe vuttasammaditthiyeva. Thapetva
pana attha phalangani sesa dhamma vimuttiti veditabba. Sesam sabbattha uttana-
meva. Ayam pana desana ugghatitannlpuggalassa vasena arahattaniklGtam
gahetva nitthapitati.

Papancastidaniya majjhimanikayatthakathaya

Bhaddalisuttavannana nitthita.

6. Latukikopamasuttavannana

148. Evam me sutanti latukikopamasuttam. Tattha yena so vanasandoti
ayampi maha-udayitthero bhagavata saddhimyeva pindaya pavisitva saddhim
patikkami. Tasma yena so bhagavata upasankamanto vanasando tenupasanka-
miti veditabbo. Apahattati apaharako. Upahattati upaharako. Patisallana vutthitoti
phalasamapattito vutthito.

149. Yam (3.0115) bhagavati yasmim samaye bhagava. Inghati anattiyam
nipato. Annathattanti cittassa annathattam. Tafca kho na bhagavantam paticca,
evaripam pana panitabhojanam alabhanta katham yapessamati evam panitabho-
janam paticca ahositi veditabbam. Bhutapubbanti imina rattibhojanassa panita-
bhavam dasseti. Supeyyanti silipena upanetabbam macchamamsakaliradi.
Samagga bhunjissamati ekato bhunjissama. Sankhatiyoti abhisankharikakhadani-



yani. Sabba ta rattinti sabba ta sankhatiyo rattimyeva honti, diva pana appa paritta
thokika hontiti. Manussa hi diva yagukanjiyadihi yapetvapi rattim yathasatti yatha-
panitameva bhunjanti.

Puna bhitapubbanti imina ratti vikalabhojane adinavam dasseti. Tattha andhaka-
ratimisayanti bahalandhakare. Manavehiti corehi. Katakammehiti katacoraka-
mmehi. Cora kira katakamma yam nesam devatam ayacitva kammam
nipphannam, tassa upaharatthaya manusse maretva galalohitadini ganhanti. Te
annesu manussesu mariyamanesu kolahala uppajjissanti, pabbajitam pariyesanto
nama natthiti mannamana bhikkhlG gahetva marenti. Tam sandhayetam vuttam.
Akatakammehiti atavito gamam agamanakale kammanipphannattham puretaram
balikammam katukamehi. Asaddhammena nimantetiti “ehi bhikkhu ajjekarattim
idheva bhunjitva idha vasitva sampattim anubhavitva sve gamissasi’ti methuna-
dhammena nimanteti.

Puna bhutapubbanti imina attana ditthakaranam katheti. Vijjantarikayati vijjuvijjo-
tanakkhane. Vissaramakasiti mahasaddamakasi. Abhummeti bhT'ti vaddhi, abh’-
ti avaddhi, vinaso mayhanti attho. Pisaco vata manti pisaco mam khaditum agato
vata. Atumari matumariti ettha attti pita, matati mata. Idam vuttam hoti- yassa pita
va mata va atthi, tam matapitaro amhakam puttakoti yatha tatha va uppadetva
yamkinci khadaniyabhojaniyam datva ekasmim thane sayapenti. So evam rattim
pindaya na carati. Tuyham pana matapitaro mata manne, tena evam carasiti.

150. Evamevati (3.0116) evameva kinci anisamsam apassanta nikkaraneneva.
Evamahamsiti garahanto aha. Tattha ahamsuti vadanti. Kim panimassati imassa
appamattakassa hetu kim vattabbam nama, nanu apassantena viya asunantena
viya bhavitabbanti. Oramattakassati parittamattakassa. Adhisallikhatevayanti
ayam samano navanitam pisanto viya padumanalasuttam kakacena okkantanto
viya atisallekhati, ativayamam karoti. Sikkhakamati sariputtamoggallanadayo viya
sikkhakama, tesu ca appaccayam upatthapenti. Tesanhi evam hoti “sace ete
‘appamattakametam, haratha bhagava’ti vadeyyum, kim sattha na hareyya. Evam
pana avatva bhagavantam parivaretva nisinna ‘evam bhagava, sadhu bhagava,
pannapetha bhagava’'ti atirekataram ussaham patilabhanti’ti. Tasma tesu appa-
ccayam upatthapenti.

Tesanti tesam ekaccanam moghapurisanam. Tanti tam appamattakam paha-
tabbam. Thiulo kalingaroti gale baddham mahakattham viya hoti. Latukika sakuni-
kati catakasakunika. Sa kira ravasatam ravitva naccasatam naccitva sakim
gocaram ganhati. Akasato bhiimiyam patitthitam pana nam disva vacchapalaka-
dayo kilanattham pitilataya bandhanti. Tam sandhayetam vuttam. Agametiti
upeti. Tanhi tassati tam pitilatabandhanam tassa appasarirataya ceva appatha-
mataya ca balavabandhanam nama, mahantam nalikerarajju viya ducchijjam hoti.
Tesanti tesam moghapurisanam saddhamandataya ca pannamandataya ca
balavam bandhanam nama, dukkatavatthumattakampi mahantam parajikavatthu
viya duppajaham hoti.

151. Sukkapakkhe pahatabbassati kim imassa appamattakassa pahatabbassa



hetu bhagavata vattabbam atthi, yassa no bhagava pahanamaha. Nanu evam
bhagavato adhippayam natvapi pahatabbamevati attho. Appossukkati anussukka.
Pannalomati patitaloma, na tassa pahatabbabhayena uddhaggaloma. Paradattavu-
ttati parehi dinnavuttino, parato laddhena yapentati attho. Migabhutena cetasa
viharantiti apaccasisanapakkhe (3.0117) thita hutva viharanti. Migo hi paharam
labhitva manussavasam gantva bhesajjam va vanatelam va labhissamiti ajjha-
sayam akatva paharam labhitvava agamakam arannam pavisitva pahatatthanam
hettha katva nipatitva phasubhttakale utthaya gacchati. Evam miga apaccasisana-
pakkhe thita. ldam sandhaya vuttam “migabhiltena cetasa viharanti"ti. Tanhi
tassati tam varattabandhanam tassa hatthinagassa mahasarirataya ceva maha-
thamataya ca dubbalabandhanam nama. Putilata viya suchijjam hoti. Tesam tanti
tesam tam kulaputtanam saddhamahantataya ca pannamahantataya ca
mahantam parajikavatthupi dukkatavatthumattakam viya suppajaham hoti.

152. Daliddoti daliddiyena samannagato. Assakoti nissako. Analhiyoti anaddho.
Agarakanti khuddakageham. Oluggavilugganti yassa gehayatthiyo pitthivamsato
muccitvad mandale lagga, mandalato muccitva bhimiyam lagga. Kakatidayinti
yattha kincideva bhunjissamati anto nisinnakale visum dvarakiccam nama natthi,
tato tato kaka pavisitva parivarenti. Stirakaka hi palayanakale ca yathasammukha-
tthaneneva nikkhamitva palayanti. Naparamaridpanti na punnavantanam geham
viya uttamartpam. Khatopikati vilivamancako. Oluggaviluggati onatunnata.
Dhannasamavapakanti dhannanca samavapakanca. Tattha dhannam nama
kudriusako. Samavapakanti labubijjakumbhandabijakadi bijajatam. Naparamaru-
panti yatha punnavantanam gandhasalibijadi parisuddham bijam, na evarlGpam.
Jayikati kapanajaya. Naparamarupati pacchisisa



lambatthani mahodara pisaca viya bibhaccha. Samannanti samanabhavo. So
vatassam, yohanti so vataham puriso nama assam, yo kesamassum oharetva
pabbajeyyanti.

So na sakkuneyyati so evam cintetvapi geham gantva- “pabbajja nama labhaga-
ruka dukkara durasada, sattapi atthapi game pindaya caritva yathadhoteneva
pattena agantabbampi hoti, evam yapetum asakkontassa (3.0118) me puna aga-
tassa vasanatthanam icchitabbam, tinavallidabbasambhara nama dussamodha-
niya, kinti karomi’ti vimamsati. Athassa tam agarakam vejayantapasado viya upa-
tthati. Athassa khatopikam oloketva- “mayi gate imam visankharitva uddhanalatam
karissanti, puna attanipadavilivadini laddhabbani honti, kinti karissami'ti cinteti.
Athassa sa sirisayanam viya upatthati. Tato dhannakumbhim oloketva- “mayi gate
ayam gharani imam dhannam tena tena saddhim bhunjissati. Puna agatena jivita-
vutti nama laddhabba hoti, kinti karissami’ti cinteti. Athassa sa addhatelasani
kotthagarasatani viya upatthati. Tato matugamam oloketva- “mayi gate imam
hatthigopako va assagopako va yo koci palobhessati, puna agatena bhattapacika
nama laddhabba hoti, kinti karissami’ti cinteti. Athassa sa ripini devi viya upa-
tthati. Idam sandhaya “so na sakkuneyya”ti-adi vuttam.

153. Nikkhaganananti suvannanikkhasatanam. Cayoti santanato katasannicayo.
Dhannaganananti dhannasakatasatanam.

154. Cattarome, udayi, puggalati idha kim dasseti? Hettha “te tanceva paja-
hanti, te tanceva nappajahanti’ti pajahanaka ca appajahanaka ca rasivasena
dassita, na patiyekkam vibhatta. Idani yatha nama dabbasambharattham gato
puriso patipatiya rukkhe chinditva puna nivattitva vankanca pahaya kamme upane-
tabbayuttakameva ganhati, evameva appajahanake chaddetva abboharike katva
pajahanakapuggala cattaro hontiti dassetum imam desanam arabhi.

Upadhipahanayati khandhupadhikilesupadhi-abhisankharupadhikamagunipa-
dhiti imesam upadhinam pahanaya. Upadhipatisamyuttati upadhi-anudhavanaka.
Sarasankappati ettha saranti dhavantiti sara. Sankappentiti sankappa. Padadva-
yenapi vitakkayeva vutta. Samudacarantiti abhibhavanti ajjhottharitva vattanti.
Samyuttoti kilesehi samyutto. Indriyavemattatati indriyananattata (3.0119). Kadaci
karahaciti bahukalam vitivattetva. Satisammosati satisammosena. Nipatoti ayoka-
tahamhi patanam. Ettavata “nappajahati, pajahati, khippam pajahati’ti tayo rasayo
dassita. Tesu cattaro jana nappajahanti nama, cattaro pajahanti nama, cattaro
khippam pajahanti nama.

Tattha puthujjano sotapanno sakadagami anagamiti ime cattaro jana nappaja-
hanti nama. Puthujjanadayo tava ma pajahantu, anagami katham na pajahatiti?
Sopi hi yavadevassa bhavalobho atthi, tava ahosukham ahosukhanti abhinandati.
Tasma nappajahati nama. Eteyeva pana cattaro jana pajahanti nama. Sotapanna-
dayo tava pajahantu, puthujjano katham pajahatiti? Araddhavipassako hi satisa-
mmosena sahasa kilese uppanne “madisassa nama bhikkhuno kileso uppanno’ti
samvegam katva viriyam paggayha vipassanam vaddhetva maggena kilese samu-
gghateti. Iti so pajahati nama. Teyeva cattaro khippam pajahanti nama. Tattha



imasmim sutte, mahahatthipadopame (ma. ni. 1.288 adayo), indriyabhavaneti (ma.
ni. 3.453 adayo) imesu suttesu kincapitatiyavaro gahito, panho pana dutiyavare-
neva kathitoti veditabbo.

Upadhi dukkhassa mulanti ettha panca khandha upadhi nama. Tam dukkhassa
mulanti iti viditva kilesupadhina nirupadhi hoti, niggahano nitanhoti attho. Upadhisa-
nkhaye vimuttoti tanhakkhaye nibbane arammanato vimutto.

155. Evam cattaro puggale vittharetva idani ye pajahanti, te “ime nama ettake
kilese pajahanti”. Ye nappajahanti, tepi “ime nama ettake kilese nappajahantiti
dassetum panca kho ime udayi kamagunati-adimaha. Tattha milhasukhanti asuci-
sukham. Anariyasukhanti anariyehi sevitasukham. Bhayitabbanti etassa
sukhassa patilabhatopi vipakatopi bhayitabbam. Nekkhammasukhanti kamato
nikkhantasukham. Pavivekasukhanti ganatopi kilesatopi pavivittasukham. Upasa-
masukhanti ragadivipasamatthaya sukham. Sambodhasukhanti maggasankha-
tassa sambodhassa nibbattanatthaya (3.0120) sukham. Na bhayitabbanti etassa
sukhassa patilabhatopi vipakatopi na bhayitabbam, bhavetabbamevetam.

156. Injitasmim vadamiti injanam calanam phandananti vadami. Kinca tattha ifji-
tasminti kinca tattha injitam. Idam tattha injitasminti ye ete aniruddha vitakkavi-
cara, idam tattha injitam. Dutiyatatiyajjhanesupi eseva nayo. Aninjitasmim vada-
miti idam catutthajjhanam aninjanam acalanam nipphandananti vadami.

Analanti vadamiti akattabba-alayanti vadami, tanhalayo ettha na uppadetabboti
dasseti. Atha va analam apariyattam, na ettavata alametanti sannitthanam kata-
bbanti vadami. Nevasannanasannayatanassapiti evarlipayapi santaya samapa-
ttiya pahanameva vadami. Anpum va thulam vati khuddakam va mahantam va
appasavajjam va mahasavajjam va. Sesam sabbattha uttanameva. Desana pana
neyyapuggalassa vasena arahattanikliteneva nitthapitati.

Papancastidaniya majjhimanikayatthakathaya

Latukikopamasuttavannana nitthita.

7. Catumasuttavannana

157. Evam me sutanti catumasuttam. Tattha catumayanti evamnamake game.
Pancamattani bhikkhusataniti adhuna pabbajitanam bhikkhGnam pafca satani.
Thera kira cintesum- “ime kulaputta dasabalam adisvava pabbajita, etesam bhaga-
vantam dassessama, bhagavato santike dhammam sutva attano attano yatha-upa-
nissayena patitthahissanti'ti. Tasma te bhikkhlG gahetva agata. Patisammodama-
nati “kaccavuso, khamaniyan’ti-adim patisantharakatham kurumana. Senasanani
panhapayamanati attano attano acariyupajjhayanam vasanatthanani pucchitva
dvaravatapanani vivaritvd mancapithakatasarakadini nitharitva papphotetva yatha-



tthane santhapayamana. Pattacivarani patisamayamanati, bhante, idam (3.0121)
me pattam thapetha, idam civaram, idam thalakam, idam udakatumbam, imam
kattarayatthinti evam samanaparikkhare sangopayamana.

Uccasadda mahasaddati uddham uggatatta uccam, patthatatta mahantam avi-
nibbhogasaddam karonta. Kevatta manne macchavilopeti kevattanam macchapa-
cchithapitatthane mahajano sannipatitva- “idha annam ekam maccham dehi, ekam
macchaphalam dehi, etassa te maha dinno, mayham khuddako”ti evam ucca-
saddam mahasaddam karonti. Tam sandhayetam vuttam. Macchagahanattham
jale pakkhittepi tasmim thane kevatta ceva anne ca “pavittho na pavittho, gahito
na gahito”ti mahasaddam karonti. Tampi sandhayetam vuttam. Panamemiti niha-
rami. Na vo mama santike vatthabbanti tumhe madisassa buddhassa vasana-
tthanam agantva evam mahasaddam karotha, attano dhammataya vasanta kim
nama saruppam karissatha, tumhadisanam mama santike vasanakiccam natthiti
dipeti. Tesu ekabhikkhupi “bhagava tumhe mahasaddamattakena amhe paname-
tha’ti va annam va kinci vattum nasakkhi, sabbe bhagavato vacanam sampati-
cchanta “evam, bhante,’ti vatva nikkhamimsu. Evam panatesam ahosi “mayam
sattharam passissama, dhammakatham sossama, satthu santike vasissamati
agata. Evarupassa pana garuno satthu santikam agantva mahasaddam karimha,
amhakameva dosoyam, panamitamha, na no laddham bhagavato santike vatthum,
na suvannavannasariram oloketum, na madhurassarena dhammam sotun’ti. Te
balavadomanassajata hutva pakkamimsu.

158. Tenupasankamimsiiti te kira sakya agamanasamayepite bhikkhi tattheva
nisinna passimsu. Atha nesam etadahosi- "kim nu kho ete bhikkhi pavisitvava
patinivatta, janissama tam karanan’ti cintetva yena te bhikkhi tenupasankamimsu.
Handati vavassaggatthe nipato. Kaham pana tumheti tumhe idaneva agantva
kaham gacchatha, kim tumhakam koci upaddavo, udahu dasabalassati? Tesam
pana bhikkhGnam,- “avuso, mayam bhagavantam dassanaya agata, dittho no
bhagava, idani attano vasanatthanam gacchama’ti kincapi evam vacanapariharo
atthi, evarupam pana lesakappam (3.0122) akatva yathabhutameva arocetva
bhagavata kho, avuso, bhikkhusangho panamitoti ahamsu. Te pana rajano
sasane dhuravaha, tasma cintesum- “dvihi aggasavakehi saddhim pancasu
bhikkhusatesu gacchantesu bhagavato padamilam vigacchissati, imesam nivatta-
nakaram karissama’ti. Evam cintetva tena hayasmantoti-adimahamsu. Tesupi
bhikkhTGisu “mayam mahasaddamattakena panamita, na mayam jivitum asakkonta
pabbajita’ti ekabhikkhupi patippharito nama nahosi, sabbe pana samakamyeva,
“evamavuso,’ti sampaticchimsu.

159. AbhinandatuTi bhikkhusanghassa agamanam icchanto abhinandatu. Abhi-
vadatuti etu bhikkhusanghoti evam cittam uppadento abhivadatu. Anuggahitoti
amisanuggahena ca dhammanuggahena ca anuggahito. Annathattanti dasaba-
lassa dassanam nalabhamati pasadannathattam bhaveyya. Viparinamoti pasada-
nnathattena vibbhamantanam viparinamannathattam bhaveyya. Bljanam taruna-
nanti tarunasassanam. Siya annathattanti udakavarakale udakam alabhantanam



milatabhavena annathattam bhaveyya, sussitva milatabhavam apajjanena vipari-
namo bhaveyya. Vacchakassa pana khirapipasaya sussanam annathattam nama,
sussitva kalakiriya viparinamo nama.

160. Pasadito bhagavati thero kira tattha nisinnova dibbacakkhuna brahmanam
agatam addasa, dibbaya sotadhatuya ca ayacanasaddam suni, cetopariyananena
bhagavato pasannabhavam annasi. Tasma- “kanci bhikkhum pesetva pakkosiya-
mananam gamanam nama na phasukam, yava sattha na peseti, tavadeva gami-
ssama’ti mannamano evamaha. Appossukkoti annesu kiccesu anussukko hutva.
Ditthadhammasukhaviharanti phalasamapattiviharam anuyutto manne bhagava
viharitukamo, so idani yatharuciya viharissatiti evam me ahositi vadati. Mayampi
daniti mayam param ovadamana viharato nikkaddhita, kim amhakam parovadena.
ldani mayampi ditthadhammasukhavihareneva viharissamati dipeti. Thero
imasmim thane viraddho attano bharabhavam na annasi. Ayanhi bhikkhusangho
dvinnampi mahatheranam bharo, tena (3.0123) nam patisedhento bhagava agame-
hiti-adimaha. Mahamoggallanatthero pana attano bharabhavam annasi. Tenassa
bhagava sadhukaram adasi.

161. Cattarimani, bhikkhaveti kasma arabhi? Imasmim sasane cattari bhayani.
Yo tani abhito hoti, so imasmim sasane patitthatum sakkoti. Iltaro pana na sakko-
titi dassetum imam desanam arabhi. Tattha udakorohanteti udakam orohante
puggale. Kumbhilabhayanti sumsumarabhayam. Susukabhayanti candamaccha-
bhayam.

162. Kodhupayasassetam adhivacananti yatha hi bahiram udakam otinno
umisu osiditva marati, evam imasmim sasane kodhupayase osiditva vibbhamati.
Tasma kodhupayaso “Gmibhayan”ti vutto.

163. Odarikattassetam adhivacananti yatha hi



bahiram udakam otinno kumbhilena khadito marati, evam imasmim sasane odari-
kattena khadito vibbhamati. Tasma odarikattam “kumbhilabhayan”ti vuttam.

164. Arakkhiteneva kayenati sisappacalakadikaranena arakkhitakayo hutva. Ara-
kkhitaya vacayati dutthullabhasanadivasena arakkhitavaco hutva. Anupatthitaya
satiyati kayagatasatim anupatthapetva. Asamvutehiti apihitehi. Panhcannetam kama-
gunanam adhivacananti yatha hi bahiram udakam otinno avatte nimujjitva marati,
evam imasmim sasane pabbajito pancakamagunavatte nimujjitva vibbhamati.
Tasma panca kamaguna “avattabhayan’ti vutta.

165. Anuddhamsetiti kilameti milapeti. Raganuddhamsenati raganuddhamsi-
tena. Matugamassetam adhivacananti yatha hi bahiram udakam otinno canda-
maccham agamma laddhappaharo marati, evam imasmim sasane matugamam
agamma uppannakamarago vibbhamati. Tasma matugamo “susukabhayan’ti
vutto.

Imani (3.0124) pana cattari bhayani bhayitva yatha udakam anorohantassa
udakam nissaya anisamso natthi, udakapipasaya pipasito ca hoti rajojallena kili-
tthasariro ca, evamevam imani cattari bhayani bhayitva sasane apabbajantassapi
imam sasanam nissaya anisamso natthi, tanhapipasaya pipasito ca hoti kilesara-
jena sampkilitthacitto ca. Yatha pana imani cattari bhayani abhayitva udakam oro-
hantassa vuttappakaro anisamso hoti, evam imani abhayitva sasane pabbajita-
ssapi vuttappakaro anisamso hoti. Thero panaha- “cattari bhayani bhayitva
udakam anotaranto sotam chinditva paratiram papunitum na sakkoti, abhayitva
otaranto sakkoti, evamevam bhayitva sasane apabbajantopitanhasotam chinditva
nibbanaparam datthum na sakkoti, abhayitva pabbajanto pana sakkoti’ti. Sesam
sabbattha uttanameva. Ayam pana desana neyyapuggalassa vasena nitthapitati.

Papancastidaniya majjhimanikayatthakathaya

Catumasuttavannana nitthita.

8. Nalakapanasuttavannana

166. Evam me sutanti nalakapanasuttam. Tattha nalakapaneti evamnamake
game. Pubbe kira amhakam bodhisatto vanarayoniyam nibbatto, mahakayo kapi-
raja anekavanarasahassaparivuto pabbatapade vicarati. Pannava kho pana hoti
mahapunno. So parisam evam ovadati- “imasmim pabbatapade tata, visaphalani
nama honti, amanussapariggahita pokkharaniyo nama honti, tumhe pubbe khadi-
tapubbaneva phalani khadatha, pitapubbaneva paniyani ca pivatha, ettha vo mam
patipucchitabbakiccam natthi, akhaditapubbani pana phalani apitapubbani ca
paniyani mam apucchitva ma khadittha ma pivittha ti.

Te (3.0125) ekadivasam caramana annam pabbatapadam gantva gocaram



gahetva paniyam olokenta ekam amanussapariggahitam pokkharanim disva
sahasa apivitva samanta parivaretva mahasattassa agamanam olokayamana
nisidimsu. Mahasatto agantva "kim tata paniyam na pivatha’ti aha. Tumhakam
agamanam olokemati. Sadhu tatati samanta padam pariyesamano otinnapadam-
yeva addasa, na uttinnapadam, disva saparissayati annasi. Tavadeva ca tattha
abhinibbatta-amanusso udakam dvedha katva utthasi setamukho nilakucchi ratta-
hatthapado mahadathiko vankadatho virlipo bibhaccho udakarakkhaso. So eva-
maha- “kasma paniyam na pivatha, madhuram udakam pivatha, kim tumhe
etassa vacanam sunatha’ti? Mahasatto aha- “tvam idha adhivattho amanusso”ti?
Amahanti. Tvam idha otinne labhasiti? Ama labhami, tumhe pana sabbe khadissa-
miti. Na sakkhissasi, yakkhati. Paniyam pana pivissathati? Ama pivissamati. Evam
sante ekopi vo na muccissatiti. Paniyanca pivissama, na ca te vasam gamissa-
mati ekanalam aharapetva kotiyam gahetva dhami, sabbo ekacchiddo ahosi, tire
nisiditvava paniyam pivi, sesavanaranam patiyekke nale aharapetva dhamitva
adasi. Sabbe yakkhassa passantasseva paniyam pivimsu. Vuttampi cetam-

“Disva padamanuttinnam, disvano’ taritam padam;

nalena varim pissama, neva mam tvam vadhissasi ti. (ja. 1.1.20);

Tato patthaya yava ajjadivasa tasmim thane nala ekacchiddava honti. Imina hi
saddhim imasmim kappe cattari kappatthiyapatihariyani nama- cande sasa-
bimbam, vattakajatakamhi saccakiriyatthane aggissa gamanupacchedo, ghatikara-
kumbhakarassa matapitinam vasanatthane devassa avassanam, tassa pokkhara-
niya tire nalanam ekacchiddabhavoti. Iti sa pokkharani nalena paniyassa pitatta
nalakapanati namam labhi. Aparabhage tam pokkharanim nissaya gamo pati-
tthasi, tassapi nalakapananteva namam jatam. Tam sandhaya vuttam “nalakapa-
ne’ti. Palasavaneti kimsukavane.

167. Taggha (3.0126) mayam, bhanteti ekamseneva mayam, bhante, abhirata.
Annepi ye tumhakam sasane abhiramanti, te amhehi sadisava hutva abhirama-
ntiti dipenti.

Neva rajabhinitati-adisu eko ranno aparadham katva palayati. Raja kuhim, bho,
asukoti? Palato devati. Palatatthanepi me na muccissati, sace pana pabbajeyya,
mucceyyati vadati. Tassa kocideva suhado gantva tam pavattim arocetva tvam
sace jivitumicchasi, pabbajahiti. So pabbajitva jivitam rakkhamano carati. Ayam
rajabhinito nama.

Eko pana coranam milam chindanto carati. Cora sutva “purisanam atthika-
bhavam na janati, janapessama nan’ti vadanti. So tam pavattim sutva palayati.
Cora palatoti sutva “palatatthanepi no na muccissati, sace pana pabbajeyya,
mucceyya’ti vadanti. So tam pavattim sutva pabbajati. Ayam corabhinito nama.

Eko pana bahum inam khaditva tena inena atto pilito tamha gama palayati. Ina-
samika sutva “palatatthanepi no na muccissati, sace pana pabbajeyya, mucceyya’-
ti vadanti. So tam pavattim sutva pabbajati. Ayam inatto nama.

Rajabhayadinam pana annatarena bhayena bhito atto aturo hutva nikkhamma
pabbajito bhayatto nama. Dubbhikkhadisu jivitum asakkonto pabbajito ajivikapa-



kato nama, ajivikaya pakato abhibhttoti attho. Imesu pana ekopiimehi karanehi
pabbajito nama natthi, tasma “neva rajabhinito’ti-adimaha.

Vivekanti vivicca vivitto hutva. Ildam vuttam hoti- yam kamehi ca akusaladha-
mmehi ca vivittena pathamadutiyajjhanasankhatam pitisukham adhigantabbam,
sace tam vivicca kamehi vivicca akusalehi dhammehi pitisukham nadhigacchati,
annam va upari dvinnam jhananam catunnanca magganam vasena santataram
sukham nadhigacchati, tassa ime abhijjhadayo cittam pariyadaya titthantiti. Tattha
aratiti adhikusalesu dhammesu ukkanthitata. Tanditi alasiyabhavo. Evam yo
pabbajitva pabbajitakiccam katum na sakkoti, tassa ime satta papadhamma uppa-
jitva (3.0127) cittam pariyadiyantiti dassetva idani yassa te dhamma cittam pariya-
daya titthanti, soyeva samanakiccampi katum na sakkotiti puna vivekam anu-
ruddha ...pe... annam va tato santataranti aha.

Evam kanhapakkham dassetva idaniteneva nayena sukkapakkham dassetum
puna vivekanti-adimaha. Tassattho vuttanayeneva veditabbo.

168. Sankhayati janitva. Ekanti ekaccam. Patisevatiti sevitabbayuttakam sevati.
Sesapadesupi eseva nayo. Upapattisu byakarotiti sappatisandhike tava byakarotu,
appatisandhike katham byakarotiti. Appatisandhikassa puna bhave patisandhi
natthiti vadanto upapattisu byakaroti nama.

Janakuhanatthanti janavimhapanattham. Janalapanatthanti mahajanassa upala-
panattham. Na iti mam jano janatuti evam mam mahajano janissati, evam me
mahajanassa antare Kkittisaddo uggacchissatiti iminapi karanena na byakarotiti
attho. Ularavedati mahantatutthino.

169. So kho panassa ayasmati so parinibbuto ayasma imassa thitassa aya-
smato. Evamsiloti-adisu lokiyalokuttaramissakava siladayo veditabbo. Evamdha-
mmoTi ettha pana samadhipakkhika dhamma dhammati adhippeta. Phasuviharo
hotiti tena bhikkhuna pdritapatipattim pilrentassa arahattaphalam sacchikatva
phalasamapattiviharena phasuviharo hoti, arahattam pattumasakkontassa pati-
pattim plrayamanassa caratopi phasuviharoyeva nama hoti. Imina nayena sabba-
varesu attho veditabboti.

Papancastidaniya majjhimanikayatthakathaya

Nalakapanasuttavannana nitthita.

9. Goliyanisuttavannana

173. Evam me sutanti goliyanisuttam. Tattha padasamacaroti dubbalasama-
caro olarikacaro, paccayesu sapekkho maharakkhitatthero (3.0128) viya. Tam
kira upatthakakule nisinnam upatthako aha “asukattherassa me, bhante, civaram
dinnan”ti. Sadhu te katam tamyeva takketva viharantassa civaram dentenati.



Tumhakampi, bhante, dassamiti. Sadhu karissasi tamyeva takkentassati aha.
Ayampi evaripo olarikacaro ahosi. Sappatissenati sajetthakena, na attanam
jetthakam katva viharitabbam. Seriviharenati sacchandaviharena nirankusaviha-
rena.

Nanupakhajjati na anupakhajja na anupavisitva. Tattha yo dvisu mahatheresu
ubhato nisinnesu te anapucchitvava civarena va januna va ghattento nisidati,
ayam anupakhajja nisidati nama. Evam akatva pana attano patta-asanasantike
thatva nisidavusoti vutte nisiditabbam. Sace na vadanti, nisidami, bhanteti apu-
cchitva nisiditabbam apucchitakalato patthaya nisidati vuttepi avuttepi nisiditum
vattatiyeva. Na patibahissamiti ettha yo attano pattasanam atikkamitva nava-
kanam papunanatthane nisidati, ayam nave bhikkht asanena patibahati nama.
Tasminhi tathd nisinne nava bhikkhTG “amhakam nisiditum na deti'ti ujjhayanta
titthanti va asanam va pariyesanta ahindanti. Tasma attano pattasaneyeva nisidi-
tabbam. Evam na patibahati nama.

Abhisamacarikampi dhammanti abhisamacarikam vattapatipattimattampi. Natika-
lenati na atipato pavisitabbam, na atidiva patikkamitabbam, bhikkhusanghena
saddhimyeva pavisitabbanca nikkhamitabbanca. Atipato pavisitva atidiva nikkha-
mantassa hi cetiyanganabodhiyanganavattadini parihayanti. Kalasseva mukham
dhovitva makkatakasuttani chindantena ussavabindlU nipatentena gamam pavi-
sitva yagum pariyesitva yava bhikkhakala antogameyeva nanappakaram tiraccha-
nakatham kathentena nisiditva bhattakiccam katva



diva nikkhamma bhikkhinam padadhovanavelaya viharam paccagantabbam hoti.
Na purebhattam pacchabhattam kulesu carittam apajjitabbanti “yo pana bhikkhu
nimantito sabhatto samano santam bhikkhum anapuccha purebhattam va paccha-
bhattam va kulesu carittam apajjeyya, annatra samaya pacittiyan’ti (paci. 299)
imam sikkhapadam rakkhantena tassa (3.0129) vibhange vuttam purebhattanca
pacchabhattanca carittam na apajjitabbam. Uddhato hoti capaloti uddhaccapaka-
tiko ceva hoti civaramandana-pattamandana-senasanamandana imassa va putika-
yassa kelayana mandanati evam vuttena ca tarunadarakavacapalyena samanna-
gato.

Pannavata bhavitabbanti civarakammadisu itikattabbesu upayapannaya sama-
nnagatena bhavitabbam. Abhidhamme abhivinayeti abhidhammapitake ceva
vinayapitake ca palivasena ceva atthakathavasena ca yogo karaniyo. Sabbanti-
mena hi paricchedena abhidhamme dukatikamatikahi saddhim dhammahadayavi-
bhangam vina na vattati. Vinaye pana kammakammavinicchayena saddhim suvi-
nicchitani dve patimokkhani vina na vattati.

Aruppati ettavata atthapi samapattiyo vutta honti. Ta pana sabbena sabbam
asakkontena sattasupi yogo karaniyo, chasupi ...pe... pancasupi. Sabbantimena
paricchedena ekam kasine parikammakammatthanam pagunam katva adaya vica-
ritabbam, ettakam vina na vattati. Uttarimanussadhammeti imina sabbepi lokutta-
radhamme dasseti. Tasma arahantena hutva vihatabbam, arahattam anabhisa-
mbhunantena anagamiphale sakadagamiphale sotapattiphale va patitthatabbam.
Sabbantimena pariyayena ekam vipassanamukham vyava arahatta pagunam
katva adaya vicaritabbam. Sesam sabbattha uttanameva. Imam pana desanam
ayasma sariputto neyyapuggalassa vasena abhisamacarikavattato patthaya anu-
pubbena arahattam papetva nitthapesiti.

Papancastidaniya majjhimanikayatthakathaya

Goliyanisuttavannana nitthita.

10. Kitagirisuttavannana

174. Evam me sutanti kitagirisuttam. Tattha kasislti evamnamake janapade.
Etha tumhepi, bhikkhaveti etha tumhepi, bhikkhave, ime panca anisamse (3.0130)
sampassamana annatreva rattibhojana bhunjatha. Iti bhagava rattim vikalabho-
janam, diva vikalabhojananti imani dve bhojanani ekappaharena ajahapetva
ekasmim samaye diva vikalabhojanameva jahapesi, puna kalam atinametva rattim
vikalabhojanam jahapento evamaha. Kasma? Imani hi dve bhojanani vattama-
nani vatte acinnani samacinnani nadim otinna-udakam viya anupakkhandani, niva-
tesu ca gharesu subhojanani bhunjitva vaddhita sukhumala kulaputta dve bhoja-



nani ekappaharena pajahanta kilamanti. Tasma ekappaharena ajahapetva
bhaddalisutte diva vikalabhojanam jahapesi, idha rattim vikalabhojanam. Jaha-
pento pana na tajjitva va nigganhitva va, tesam pahanapaccaya pana appabadha-
tanca sanjanissathati evam anisamsam dassetvava jahapesi. Kitagiriti tassa niga-
massa namam.

175. Assajipunabbasukati assaji ca punabbasuko ca chasu chabbaggiyesu dve
ganacariya. Panduko lohitako mettiyo bhummajako assaji punabbasukotiime cha
jana chabbaggiya nama. Tesu pandukalohitaka attano parisam gahetva sava-
tthiyam vasanti, mettiyabhummajaka rajagahe, ime dve jana kitagirismim avasika
honti. Avasikati nibaddhavasino, tamnibandha akatam senasanam karonti, jinnam
patisankharonti, kate issara honti. Kalikanti anagate kale pattabbam anisamsam.

178. Maya cetam, bhikkhaveti idha kim dasseti? Bhikkhave, divasassa tayo
vare bhunjitva sukhavedanamyeva uppadento na imasmim sasane kiccakari
nama hoti, ettaka pana vedana sevitabba, ettaka na sevitabbati etamattham
dassetum imam desanam arabhi. Evaripam sukhavedanam pajahathati idanca
gehassitasomanassavasena vuttam, upasampajja viharathati idanca nekkhamma-
sitasomanassavasena. Ito paresupi dvisu varesu gehassitanekkhammasitanam-
yeva domanassananca upekkhananca vasena attho veditabbo.

181. Evam sevitabbasevitabbavedanam dassetva idani yesam appamadena
kiccam kattabbam, yesanca na kattabbam, te dassetum naham, bhikkhave (3.0131),
sabbesamyevati-adimaha. Tattha katam tesam appamadenati tesam yam appa-
madena kattabbam, tam katam. Anulomikaniti patipatti-anulomani kammatthana-
sappayani, yattha vasantena sakka honti maggaphalani papunitum. Indriyani sama-
nnanayamanati saddhadini indriyani samanam kurumana.

182. Sattime, bhikkhave, puggalati idha kim dasseti? Yesam appamadena kara-
niyam natthi, te dve honti. Yesam atthi, te pancati evam sabbepiime satta puggala
hontiti imamattham dasseti.

Tattha ubhatobhagavimuttoTi dvihi bhagehi vimutto. ArGpasamapattiya rupaka-
yato vimutto, maggena namakayato. So catunnam artpasamapattinam ekekato
vutthaya sankhare sammasitva arahattam pattanam catunnam, nirodha vutthaya
arahattam patta-anagamino ca vasena pancavidho hoti. Pali panettha- "katamo
ca puggalo ubhatobhagavimutto, idhekacco puggalo attha vimokkhe kayena
phusitva viharati, pannaya cassa disva asava parikkhina honti'ti (pu. pa. 208)
evam abhidhamme atthavimokkhalabhino vasena agata.

Pannavimuttoti pannaya vimutto. So sukkhavipassako, catihijhanehi vutthaya
arahattam patta cattaro cati imesam vasena pancavidhova hoti. Pali panettha
atthavimokkhapatikkhepavaseneva agata. Yathaha- “na heva kho attha vimokkhe
kayena phusitva viharati, pannaya cassa disva asava parikkhina honti. Ayam
vuccati puggalo pannavimutto’ti.

Phutthantam sacchikarotiti kayasakkhi. Yo jhanaphassam pathamam phusati,
paccha nirodham nibbanam sacchikaroti, so sotapattiphalattham adim katva yava
arahattamaggattha chabbidho hontiti veditabbo. Tenevaha- “idhekacco puggalo



attha vimokkhe kayena phusitva viharati, pannaya cassa disva ekacce asava pari-
kkhina honti. Ayam vuccati puggalo kayasakkhiti.

Ditthantam (3.0132) pattoti ditthippatto. Tatridam sankhepalakkhanam- dukkha
sankhara, sukho nirodhoti natam hoti dittham viditam sacchikatam phusitam
pannayati ditthippatto. Vittharato panesopi kayasakkhi viya chabbidho hoti. Tene-
vaha- “idhekacco puggalo idam dukkhanti yathabhitam pajanati ...pe... ayam
dukkhanirodhagamini patipadati yathabhttam pajanati, tathagatappavedita cassa
dhamma pannaya vodittha honti vocarita ...pe... ayam vuccati puggalo ditthippa-
tto”ti (pu. pa. 208).

Saddhavimuttoti saddhaya vimutto. Sopi vuttanayeneva chabbidho hoti. Tene-
vaha- “idhekacco puggalo idam dukkhanti- yathabhltam pajanati ...pe... ayam
dukkhanirodhagamini patipadati yathabhttam pajanati. Tathagatappavedita cassa
dhamma pannaya vodittha honti vocarita ...pe... no ca kho yatha ditthippattassa.
Ayam vuccati puggalo saddhavimutto’ti (pu. pa. 208). Etesu hi saddhavimuttassa
pubbabhagamaggakkhane saddahantassa viya okappentassa viya adhimucca-
ntassa viya ca kilesakkhayo hoti, ditthippattassa pubbabhagamaggakkhane kilesa-
cchedakananam adandham tikhinam stiram hutva vahati. Tasma yatha nama
natitikhinena asina kadalim chindantassa chinnatthanam na mattham hoti, asi na
sigham vahati, saddo suyyati, balavataro vayamo katabbo hoti, evaripa saddhavi-
muttassa pubbabhagamaggabhavana. Yatha pana nisita-asina kadalim chinda-
ntassa chinnatthanam mattham hoti, asi sigham vahati, saddo na suyyati, balava-
vayamakiccam na hoti, evaripa pannavimuttassa pubbabhagamaggabhavana
veditabba.

Dhammam anussaratiti dhammanusari. Dhammoti panna, pannapubbangamam
maggam bhavetiti attho. Saddhanusarimhi ca eseva nayo. Ubho panete sotapatti-
maggatthayeva. Vuttampi cetam- “yassa puggalassa sotapattiphalasacchikiriyaya
patipannassa pannindriyam adhimattam hoti, pannavahim pannapubbangamam
ariyamaggam bhaveti. Ayam vuccati puggalo dhammanusari’ti (pu. pa. 208).
Tatha- “yassa puggalassa sotapattiphalasacchikiriyaya patipannassa saddhi-
ndriyam adhimattam hoti, saddhavahim saddhapubbangamam ariyamaggam
bhaveti. Ayam vuccati puggalo saddhanusari'ti. Ayamettha sankhepo. Vittharato (3.(
panesa ubhatobhagavimuttadikatha visuddhimagge pannabhavanadhikare vutta.
Tasma tattha vuttanayeneva veditabba. Ya panesa etesam vibhagadassanattham
idha pali agata, tattha yasma ruUupasamapattiya vina arupasamapattiyo nama
natthi, tasma aruppati vuttepi attha vimokkha vuttava hontiti veditabba.

Kayena phusitvati sahajatanamakayena phusitva. Pannaya cassa disvati
pannaya ca etassa ariyasaccadhamme disva. Ekacce asavati pathamamagga-
dihi pahatabba ekadesa-asava. Tathagatappaveditati tathagatena pavedita catu-
saccadhamma. Pannaya vodittha hontitiimasmim thane silam kathitam, imasmim
samadhi, imasmim vipassana, imasmim maggo, imasmim phalanti evam atthena
atthe karanena karane cinnacaritatta maggapannaya sudittha honti. Vocaritati
vicarita. Saddha nivittha hotiti okappanasaddha patitthita hoti. Mattaso nijjhanam



khamantiti mattaya olokanam khamanti. Saddhamattanti saddhayeva, itaram
tasseva vevacanam

Itiimesu appamadena karaniyesu puggalesu tayo patividdhamaggaphala sekha.
Tesu anulomasenasanam sevamana kalyanamitte bhajamana indriyani samanna-
nayamana anupubbena arahattam ganhanti. Tasma tesam yathathitova pali-attho.
Avasane pana dve sotapattimaggasamangino. Tehitassa maggassa anulomase-
nasanam sevitam, kalyanamitta bhajita, indriyani samannanitani. Upari pana
tinnam magganam atthaya sevamana bhajamana samannanayamana anupu-
bbena arahattam papunissantiti ayamettha pali-attho.

Vitandavadi pana imameva palim gahetva- “lokuttaramaggo na ekacittakkha-
niko, bahucittakkhaniko’ti vadati. So vattabbo- “yadi annena cittena senasanam
patisevati, annena kalyanamitte bhajati, annena indriyani samannaneti, annam
maggacittanti sandhaya tvam 'na ekacittakkhaniko maggo, bahucittakkhaniko'ti
vadasi, evam sante senasanam sevamano nilobhasam pabbatam passati, vanam
passati, migapakkhinam (3.0134) saddam sunati, pupphaphalanam gandham
ghayati, paniyam pivanto rasam sayati, nisidanto nipajjanto phassam phusati.
Evam te pancavinhanasamangipi lokuttaradhammasamangiyeva bhavissati. Sace
panetam sampaticchasi, satthara saddhim pativirujjhasi. Satthara hi pancavinna-
nakaya ekantam abyakatava vutta, tamsamangissa kusalakusalam patikkhittam,
lokuttaramaggo ca ekantakusalo. Tasma pajahetam vadan’ti pannapetabbo.
Sace pannattim na upagacchati, “gaccha patova viharam pavisitva yagum pivahi -
ti uyyojetabbo.

183. Naham, bhikkhave, adikenevati aham, bhikkhave, pathamameva manda-
kassa uppatitvd gamanam viya annaradhanam arahatte patitthanam na vadami.
Anupubbasikkhati karanatthe paccattavacanam. Parato padadvayepi eseva nayo.
Saddhajatoti okappaniyasaddhaya jatasaddho. Upasankamatiti gariinam samipam
gacchati. Payirupasatiti santike nisidati. DharetiTi sadhukam katva dhareti. Chando
jayatiti kattukamyatakusalacchando jayati. Ussahatiti viriyam karoti. Tuletiti
aniccam dukkham anattati tulayati. Tulayitva padahatiti evam



tiranavipassanaya tulayanto maggapadhanam padahati. Pahitattoti pesitacitto.
Kayena ceva paramasaccanti namakayena nibbanasaccam sacchikaroti. Pannaya
cati namakayasampayuttdya maggapannaya pativijjhati passati.

ldani yasma te satthu agamanam sutva paccuggamanamattampi na akamsu,
tasma tesam cariyam garahanto sapi nama, bhikkhave, saddha nahositi-adimaha.
Tattha Kivadurevimeti kittakam dire thane. Yojanasatampi yojanasahassampi apa-
kkantati vattum vattati, na pana kinci aha. Catuppadam veyyakarananti catusacca-
byakaranam sandhaya vuttam.

184. YassudditthassaTi yassa udditthassa. Yopi so, bhikkhave, satthati bahira-
kasattharam dasseti. Evarupiti evamjatika. Panopanaviyati panaviya ca opana-
viya ca. Na upetiti na hoti. Kayavikkayakale viya agghavaddhanahapanam na
hotiti attho. Ayam gono (3.0135) kim agghati, visati agghatiti bhananto panati
nama. Na visati agghati, dasa agghatiti bhananto opanati nama. Ildam patise-
dhento aha “panopanaviya na upetiti. Idani tam panopanaviyam dassetum
evanca no assa, atha nam kareyyama, na ca no evamassa, na nam kareyyamati
aha.

Kim pana, bhikkhaveti, bhikkhave, yam tathagato sabbaso amisehi visamsattho
viharati, evam visamsatthassa satthuno evaripa panopanaviya kim yujjissati? Pari-
yogahiya vattatoti pariyogahitva ukkhipitva gahetva vattantassa. Ayamanudha-
mmoti ayam sabhavo. Janati bhagava, naham janamiti bhagava ekasanabhojane
anisamsam janati, aham na janamiti mayi saddhaya divasassa tayo vare
bhojanam pahaya ekasanabhojanam bhunjati. Rulahaniyanti rohaniyam. Ojava-
ntanti sinehavantam. Kamam taco cati imina caturangaviriyam dasseti. Ettha hi
taco ekam angam, nharu ekam, atthi ekam, mamsalohitam ekanti evam caturanga-
samannagatam viriyam adhitthahitva arahattam appatva na vutthahissamiti evam
patipajjatiti dasseti. Sesam sabbattha uttanameva. Desanam pana bhagava
neyyapuggalassa vasena arahattanikitena nitthapesiti.

Papancastidaniya majjhimanikayatthakathaya
Kitagirisuttavannana nitthita.
Dutiyavaggavannana nitthita.

3. Paribbajakavaggo

1. Tevijjavacchasuttavannana



185. Evam (3.0136) me sutanti tevijjavacchasuttam. Tattha ekapundariketi
pundariko vuccati setambarukkho, so tasmim arame eko pundariko atthiti ekapu-
ndariko. EtadahosiTi tattha pavisitukamataya ahosi. Cirassam kho, bhanteti paka-
tiya agatapubbatam upadaya. Dhammassa canudhammanti idha sabbannuta-
nhanam dhammo nama, mahajanassa byakaranam anudhammo nama. Sesam
jlvakasutte (ma. ni. 2.51 adayo) vuttanayameva. Na me teti ananunnaya thatva
anunnampi patikkhipati. “Sabbannl sabbadassavi aparisesam nhanadassanam
patijanati’ti hi idam anujanitabbam siya,- “carato ca me ...pe... paccupatthitan’ti
idam pana nanujanitabbam. Sabbannutannanena hi avajjitva pajanati. Tasma ana-
nunnaya thatva anunnampi patikkhipanto evamaha.

186. Asavanam khayati ettha sakim khinanam asavanam puna khepetabba-
bhava yavadevati na vuttam. Pubbenivasananena cettha bhagava atitajanana-
gunam dasseti, dibbacakkhunanena paccuppannajananagunam, asavakkhayana-
nena lokuttaragunanti. Iti imahi tihi vijjahi sakalabuddhagune samkhipitva kathesi.

Gihisamyojananti gihibandhanam gihiparikkharesu nikantim. Natthi kho
vacchati gihisamyojanam appahaya dukkhassantakaro nama natthi. Yepi hi santa-
timahamatto uggaseno setthiputto vitasokadarakoti gihilinge thitava arahattam
patta, tepi maggena sabbasankharesu nikantim sukkhapetva patta. Tam patva
pana na tena lingena atthamsu, gihilingam nametam hinam, uttamagunam
dharetum na sakkoti. Tasma tattha thito arahattam patva tamdivasameva pabba-
jati va parinibbati va. Bhimadevata pana titthanti. Kasma? Niliyanokasassa atthi-
taya. Sesakamabhave manussesu sotapannadayo tayo titthanti, kamavacarade-
vesu (3.0137) sotapanna sakadagamino ca, anagamikhinasava panettha na
titthanti. Kasma? Tanhi thanam lalitajanassa avaso, natthi tattha tesam paviveka-
raham paticchannatthananca. Iti tattha khinasavo parinibbati, anagami cavitva
suddhavase nibbattati. Kamavacaradevato upari pana cattaropi ariya titthanti.

Sopasi kammavaditi sopi kammavadi ahosi, kiriyampi na patibahittha. Tanhi
ekanavutikappamatthake attanamyeva gahetva katheti. Tada kira mahasatto pasa-
ndaparigganhanattham pabbajito tassapi pasandassa nipphalabhavam janitva
viriyam na hapesi, kiriyavadi hutva sagge nibbattati. Tasma evamaha. Sesam
sabbattha uttanamevati.

Papancastidaniya majjhimanikayatthakathaya
Tevijjavacchasuttavannana nitthita.
2. Aggivacchasuttavannana

187. Evam me sutanti aggivacchasuttam. Tattha na kho ahanti pathamavare
naham sassataditthikoti vadati, dutiye naham ucchedaditthikoti. Evam antanantika-



divasena sabbavaresu patikkhepo veditabbo. Hoti ca na ca hotiti ayam panettha
ekaccasassatavado. Neva hoti na na hotiti ayam amaravikkhepoti veditabbo.

189. Sadukkhanti kilesadukkhena ceva vipakadukkhena ca sadukkham. Savigha-
tanti tesamyeva dvinnam vasena sa-upaghatakam. Sa-upayasanti tesamyeva
vasena sa-upayasam. Saparilahanti tesamyeva vasena saparilaham.

Kinci ditthigatanti kaci eka ditthipi ruccitvd khamapetva gahita atthiti pucchati.
Apanitanti nihatam apaviddham. Ditthanti pannaya dittham. Tasmati yasma
pancannam khandhanam udayavayam addasa, tasma. Sabbamannitananti
sabbesam tinnampi tanhaditthimanamannitanam. Mathitananti tesamyeva veva-
canam. ldanitani vibhajitva dassento sabba-ahamkara-mamamkara-mananusaya-
nanti aha. Ettha (3.0138) hi ahamkaro ditthi, mamamkaro tanha, mananusayo
mano. Anupada vimuttoti catihi upadanehi kanci dhammam anupadiyitva vimutto.

190. Na upetiti na yujjati. Ettha ca “"na upapajjati’ti idam anujanitabbam siya.
Yasma pana evam vutte so paribbajako ucchedam ganheyya, upapajjatiti pana
sassatameva, upapajjati ca na ca upapajjatiti ekaccasassatam, neva upapajjati na
na upapajjatiti amaravikkhepam, tasma bhagava- “ayam appatittho analambo
hotu, sukhapavesanatthanam ma labhatl’ti ananunnaya thatva anunnampi pati-
kkhipi. Alanti samattham pariyattam. Dhammoti paccayakaradhammo. Ahnatrayo-
genati annattha payogena. ARnnatracariyakenati paccayakaram ajanantanam
annesam acariyanam santike vasantena.

191. Tena hi vacchati yasma tvam sammohamapadinti vadasi, tasma tamye-
vettha patipucchissami. Anaharo nibbutoTi appaccayo nibbuto.

192. Yenarilpenati yena rlipena sattasankhatam tathagatam ripiti pannapeyya.
Gambhiroti gunagambhiro. Appameyyoti pamanam ganhitum na sakkuneyyo.
Duppariyogalhoti du-ogaho dujjano. Seyyathapi mahasamuddoti yatha mahasa-
muddo gambhiro appameyyo dujjano, evameva khinasavopi. Tam arabbha upapa-
jjatiti-adi sabbam na yujjati. Katham? Yatha parinibbutam aggim arabbha pura-
tthimam disam gatoti-adi sabbam na yujjati, evam.

Aniccatati aniccataya. Sare patitthitanti lokuttaradhammasare patitthitam.
Sesam sabbattha uttanamevati.

Papancastidaniya majjhimanikayatthakathaya

Aggivacchasuttavannana nitthita.

3. Mahavacchasuttavannana

193. Evam (3.0139) me sutanti mahavacchasuttam. Tattha sahakathiti saddhim-
vado, bahum maya tumhehi saddhim kathitapubbanti katham sareti mettim
ghateti. Purimani hi dve suttani etasseva kathitani, samyuttake abyakatasam-



yuttam (sam. ni. 4.416 adayo) nama etasseva kathitam- “kim nu kho, bho gotama,

sassato loko idameva saccam moghamannanti abyakatametan”ti evam ekuttara-
nikayepi imina saddhim kathitam atthiyeva. Tasma evamaha. Sammasambu-
ddhopi tassa agatagatassa sangaham katva okasamakasiyeva. Kasma? Ayanhi
sassataditthiko, sassataditthika ca sigham laddhim na vissajjenti, vasatelamakkhi-
tapilotika viya cirena sujjhanti. Passati ca bhagava- “ayam paribbajako kale
gacchante gacchante laddhim vissajjetva mama santike pabbajitva cha abhinnayo

sacchikatva abhinnatasavako bhavissati’ti. Tasma tassa agatagatassa sangaham
katva okasamakasiyeva. |ldam panassa pacchimagamanam. So hiimasmim sutte

taranam va hotu ataranam va, yatthim otaritva udake patamano viya samanassa
gotamassa santikam gantva pabbajissamiti sannitthanam katva agato. Tasma
dhammadesanam yacanto sadhu me bhavam gotamoti-adimaha. Tassa bhagava

milavasena samkhittadesanam, kammapathavasena vittharadesanam desesi.
Milavasena cettha atisamkhitta desana, kammapathavasena samkhitta vittharasa-
disa. Buddhanam pana nippariyayena vittharadesana nama natthi. Catuvisatisa-
mantapatthanampi hi sattapakarane abhidhammapitake ca sabbam samkhitta-
meva. Tasma milavasenapi kammapathavasenapi samkhittameva desesiti vedi-
tabbo.

194. Tattha panatipata veramani kusalanti-adisu patipatiya sattadhamma kama-
vacara, anabhijjhadayo tayo catubhtumikapi vattanti.

Yato kho, vaccha, bhikkhunoti kincapi aniyametva vuttam, yatha pana jivaka-
sutte ca cankisutte ca, evam imasmim sutte ca attanameva sandhayetam bhaga-
vata vuttanti veditabbam.

195. Atthi (3.0140) panati kim pucchamiti pucchati? Ayam kirassa laddhi-
“tasmim tasmim sasane satthava araha hoti, savako pana arahattam pattum
samattho natthi. Samano ca gotamo ‘yato kho, vaccha, bhikkhuno'ti ekam
bhikkhum kathento viya katheti, atthi nu kho samanassa gotamassa savako araha-
ttappatto’ti. Etamattham pucchissamiti pucchati. Tattha titthatuti bhavam tava
gotamo titthatu, bhavanhi loke pakato arahati attho. Tasmim byakate uttari
bhikkhuni-adinam vasena panham pucchi, bhagavapissa byakasi.

196. Aradhakoti sampadako paripirako.



197. Sekhaya vijjaya pattabbanti hetthimaphalattayam pattabbam. Tam sabbam
maya anuppattanti vadati. Vitandavadi panaha- “katame dhamma sekkha?
Cattaro magga apariyapanna hetthimani ca tini samannaphalani’ti (dha. sa. 1023)
vacanato arahattamaggopi anena pattoyeva. Phalam pana apattam, tassa pattiya
uttari yogam kathapetiti. So evam sannapetabbo-

“Yo ve kilesani pahaya panca,
paripunnasekho aparihanadhammo;
cetovasippatto samahitindriyo,

sa ve thitattoti naro pavuccati ti. (a. ni. 4.5);

Anagamipuggalo hi ekantaparipunnasekho. Tam sandhaya “sekhaya vijjaya
pattabban’ti aha. Maggassa pana ekacittakkhanikatta tattha thitassa puccha
nama natthi. Imina suttena maggopi bahucittakkhaniko hottti ce. Etam na buddha-
vacanam, vuttagathaya ca attho virujjhati. Tasma anagamiphale thatva arahatta-
maggassa vipassanam kathapetiti veditabbo. Yasma panassa na kevalam
suddha-arahattasseva upanissayo, channampi abhinnanam upanissayo atthi,
tasma bhagava- “evamayam samathe kammam katva panca abhinna nibbatte-
ssati, vipassanaya kammam katva arahattam papunissati. Evam chalabhinno
mahasavako bhavissati’ti vipassanamattam akathetva samathavipassana
acikkhi.

198. Sati (3.0141) sati-ayataneti sati satikarane. Kincettha karanam? Abhinna
va abhinnapadakajjhanam va avasane pana arahattam va karanam arahattassa
vipassana vati veditabbam.

200. Paricinno me bhagavati satta hi sekha bhagavantam paricaranti nama,
khinasavena bhagava paricinno hoti. Iti sankhepena arahattam byakaronto thero
evamaha. Te pana bhikkht tamattham na janimsu, ajanantava tassa vacanam
sampaticchitva. Bhagavato arocesum. Devatati tesam gunanam labhi devata.
Sesam sabbattha uttanamevati.

Papancastidaniya majjhimanikayatthakathaya

Mahavacchasuttavannana nitthita.

4. Dighanakhasuttavannana

201. Evam me sutanti dighanakhasuttam. Tattha sukarakhatayanti sikarakha-
tati evamnamake lene. Kassapabuddhakale kira tam lenam ekasmim buddha-
ntare pathaviya vaddhamanaya antobhtumigatam jatam. Athekadivasam eko
stukaro tassa chadanapariyantasamipe pamsum khani. Deve vutte pamsudhoto
chadanapariyanto pakato ahosi. Eko vanacarako disva- “pubbe silavantehi pari-
bhuttalenena bhavitabbam, patijaggissami nan’ti samantato pamsum apanetva



lenam sodhetva kuttaparikkhepam katva dvaravatapanam yojetva suparinitthita-
sudhakammacittakammarajatapattasadisaya valukaya santhataparivenam lenam
katva mancapitham pannapetva bhagavato vasanatthaya adasi. Lenam
gambhiram ahosi otaritva abhiruhitabbam. Tam sandhayetam vuttam.

Dighanakhoti tassa paribbdjakassa namam. Upasankamiti kasma upasankami?
So kira there addhamasapabbajite cintesi- “mayham matulo annam pasandam
gantva na ciram titthati, idani panassa samanassa gotamassa santikam gatassa
addhamaso jato. Pavattimpissa na sunami, ojavantam (3.0142) nu kho sasanam,
janissami nan’ti gantukamo jato. Tasma upasankami. Ekamantam thitoti tasmim
kira samaye thero bhagavantam bijayamano thito hoti, paribbajako matule hirotta-
ppena thitakova panham pucchi. Tena vuttam “ekamantam thito”ti.

Sabbam me nakkhamatiti sabba me upapattiyo nakkhamanti, patisandhiyo
nakkhamantiti adhippayena vadati. Ettavatanena “ucchedavadohamasmi’ti
dipitam hoti. Bhagava panassa adhippayam muncitva akkhare tava dosam
dassento yapi kho teti-adimaha. Tattha esapi te ditthi nakkhamatiti esapi te
pathamam ruccitva khamapetva gahitaditthi nakkhamatiti. Esa ce me, bho gotama,
ditthi khameyyati mayhanhi sabbam nakkhamatiti ditthi, tassa mayham ya esa
sabbam me nakkhamatiti ditthi, esd me khameyya. Yam tam “sabbam me nakkha-
mati’ti vuttam, tampissa tadisameva. Yatha sabbagahanena gahitapi ayam ditthi
khamati, evamevam tampi khameyya. Evam attano vade aropitam dosam natva
tam pariharamiti sannaya vadati, atthato panassa “esa ditthi na me khamati’ti apa-
jjati. Yassa panesa na khamati na ruccati, tassayam taya ditthiya sabbam me na
khamatiti ditthi rucitam. Tena hi ditthi-akkhamena arucitena bhavitabbanti sabbam
khamatiti ruccatiti apajjati. Na panesa tam sampaticchati, kevalam tassapi ucche-
daditthiya ucchedameva ganhati. Tenaha bhagava ato kho te, aggivessana, ...pe...
annanca ditthim upadiyantiti. Tattha atoti pajahanakesu nissakkam, ye pajahanti,
tehi ye nappajahantiti vucciyanti, teva bahutarati attho. Bahu hi bahutarati ettha
hikaro nipatamattam, bahi bahutarati attho. Parato tanu hi tanutarati padepi
eseva nayo. Ye evamahamsiiti ye evam vadanti. Tanceva ditthim nappajahanti,
annanca ditthim upadiyantiti mdladassanam nappajahanti, aparadassanam upadi-
yanti.

Ettha ca sassatam gahetva tampi appahaya ucchedam va ekaccasassatam va
gahetum na sakka, ucchedampi gahetva tam appahaya sassatam va ekaccasa-
ssatam va na sakka gahetum, ekaccasassatampi gahetva tam appahaya
sassatam va ucchedam va na sakka gahetum. Milasassatam pana appahaya (3.014
annam sassatameva sakka gahetum. Katham? Ekasminhi samaye “riipam sassa-
tan”ti gahetva aparasmim samaye “na suddharlipameva sassatam, vedanapi
sassata, vinnanampi sassatan’ti ganhati. Ucchedepi ekaccasassatepi eseva nayo.
Yatha ca khandhesu, evam ayatanesupi yojetabbam. Ildam sandhaya vuttam-
“tanceva ditthim nappajahanti, annanca ditthim upadiyanti ti.

Dutiyavare atoti appajahanakesu nissakkam, ye nappajahanti, tehi, ye pajaha-
ntiti vucciyanti, teva tanutara appatarati attho. Tanceva ditthim pajahanti, anfianca



ditthim na upadiyantiti tanca mitladassanam pajahanti, annanca dassanam na
ganhanti. Katham? Ekasminhi samaye “rUpam sassatan”ti gahetva aparasmim
samaye tattha adinavam disva “olarikametam mayham dassanan’ti pajahati “na
kevalanca rlipam sassatanti dassanameva olarikam, vedanapi sassata ...pe...
vinnanampi sassatanti dassanam olarikameva’ti vissajjeti. Ucchedepi ekaccasa-
ssatepi eseva nayo. Yatha ca khandhesu, evam ayatanesupi yojetabbam. Evam
tanca miladassanam pajahanti, annanca dassanam na ganhanti.

Santaggivessanati kasma arabhi? Ayam ucchedaladdhiko attano laddhim niga-
hati, tassa pana laddhiya vanne vuccamane attano laddhim patukarissatiti tisso
laddhiyo ekato dassetva vibhajitum imam desanam arabhi.

Saragaya santiketi-adisu ragavasena vatte rajjanassa asanna tanhaditthisamyo-
janena vattasamyojanassa santike. Abhinandanayati tanhaditthivaseneva gilitva
pariyadiyanassa gahanassa ca asannati attho. Asaragaya santiketi-adisu vatte
arajjanassa asannati-adina nayena attho veditabbo.

Ettha ca sassatadassanam appasavajjam dandhaviragam, ucchedadassanam
mahasavajjam khippaviragam. Katham? Sassatavadi hi idhalokam paralokanca
atthiti janati, sukatadukkatanam phalam atthiti janati, kusalam karoti, akusalam
karonto bhayati, vattam assadeti, abhinandati. Buddhanam (3.0144) va buddhasa-
vakanam va sammukhibhtto sigham laddhim jahitum na sakkoti. Tasma tam
sassatadassanam appasavajjam dandhaviraganti vuccati. Ucchedavadi pana idha-
lokaparalokam atthiti janati, sukatadukkatanam phalam atthiti janati, kusalam na
karoti, akusalam karonto na Dbhayati, vattam na assadeti, nabhinandati,
buddhanam va buddhasavakanam va sammukhibhave sigham dassanam paja-
hati. Paramiyo puretum sakkonto buddho hutva, asakkonto abhintharam katva
savako hutva parinibbayati. Tasma ucchedadassanam mahasavajjam khippavira-
ganti vuccati.

202. So pana paribbajako etamattham asallakkhetva- “mayham dassanam
samvanneti pasamsati, addha me sundaram dassanan’ti sallakkhetva ukkamseti
me bhavanti-adimaha.

ldani yasma ayam paribbajako kanjiyeneva tittakalabu, ucchedadassaneneva
pirito, so yatha kanjiyam appahaya na sakka labumhi telaphanitadini pakkhipitum,
pakkhittanipi na ganhati, evamevam tam laddhim appahaya abhabbo maggapha-
lanam labhaya, tasma laddhim jahapanattham tatraggivessanati-adi araddham.
Viggahoti kalaho. Evametasam ditthinam pahanam hotiti evam viggahadi-adi-
navam disva tasam ditthinam pahanam hoti. So hi paribb3djako “kim me imina
viggahadina’ti tam ucchedadassanam pajahati.

205. Athassa bhagava vamitakanjiye labumhi sappiphanitadini pakkhipanto
viya hadaye amatosadham pilressamiti vipassanam acikkhanto ayam kho pana,
aggivessana, kayoti-adimaha. Tassattho vammikasutte vutto. Aniccatoti-adinipi
hettha vittharitaneva. Yo kayasmim kayachandoti ya kayasmim tanha. Snehoti
tanhasnehova. Kayanvayatati kayanugamanabhavo, kayam anugacchanakakile-
soti attho.



Evam rupakammatthanam dassetva idani aripakammatthanam dassento tisso
khoti-adimaha. Puna tasamyeva vedananam asammissabhavam dassento yasmim,
aggivessana, samayeti-adimaha. Tatrayam sankhepattho (3.0145)- yasmim
samaye sukhadisu ekam vedanam vedayati, tasmim samaye anna vedana attano
varam va okasam va olokayamana nisinna nama natthi, atha kho anuppannava
honti bhinna-udakapupphula viya ca antarahita va. Sukhapi khoti-adi tasam veda-
nanam cunnavicunnabhavadassanattham vuttam.

Na kenaci samvadatiti tassatam gahetva “sassatavadi ahan’ti ucchedavadi-
napi saddhim na samvadati, tameva gahetva “sassatavadi ahan’ti ekaccasassata-
vadina saddhim na vivadati. Evam tayopi vada parivattetva yojetabba. Yanca loke
vuttanti yam loke kathitam voharitam, tena voharati aparamasanto kinci dhammam
paramasaggahena agganhanto. Vuttampi cetam-

“Yo hoti bhikkhu araham katavi,

khinasavo antimadehadhari;

aham vadamitipi so vadeyya,

mamam vadantitipi so vadeyya;

loke samannam kusalo viditva,

voharamattena so vohareyya’ti. (sam. ni. 1.25);
Aparampi vuttam- “ima kho citta lokasamanna lokaniruttiyo lokavohara lokapanna-
ttiyo, yahi tathagato voharati



aparamasan’ti (di. ni. 1.440).

206. Abhinnapahanamahati sassatadisu tesam tesam dhammanam sassatam
abhinnaya janitva sassatassa pahanamaha, ucchedam, ekaccasassatam abhi-
nnaya ekaccasassatassa pahanam vadati. Rlpam abhinnaya ripassa pahanam
vadatiti-adina nayenettha attho veditabbo.

Patisancikkhatoti paccavekkhantassa. Anupadaya asavehi cittam vimucciti anu-
ppadanirodhena niruddhehi asavehi aggahetvava cittam vimucci. Ettavata cesa
parassa vaddhitam bhattam bhunjitva khudam vinodento viya parassa (3.0146)
araddhaya dhammadesanaya nanam pesetva vipassanam vaddhetva arahatta-
nceva patto, savakaparaminanassa ca matthakam, solasa ca panna pativijjhitva
thito. Dighanakho pana sotapattiphalam patva saranesu patitthito.

Bhagava pana imam desanam siuriye dharamaneyeva nitthapetva gijjhaktta
oruyha veluvanam gantva savakasannipatamakasi, caturangasamannagato
sannipato ahosi. Tatrimani angani- maghanakkhattena yutto punnama-uposatha-
divaso, kenaci anamantitani hutva attanoyeva dhammataya sannipatitani addhate-
lasani bhikkhusatani, tesu ekopi puthujjano va sotapanna-sakadagami-anagami-
sukkhavipassaka-arahantesu va annataro natthi, sabbe chalabhinnava, ekopi
cettha satthakena kese chinditva pabbajito nama natthi, sabbe ehibhikkhunoye-
vati.

Papancastidaniya majjhimanikayatthakathaya

Dighanakhasuttavannana nitthita.

5. Magandiyasuttavannana

207. Evam me sutanti magandiyasuttam. Tattha agyagareti aggihomasalayam.
Tinasantharaketi dve magandiya matulo ca bhagineyyo ca. Tesu matulo pabba-
jitva arahattam patto, bhagineyyopi sa-upanissayo nacirasseva pabbajitva ara-
hattam papunissati. Athassa bhagava upanissayam disva ramaniyam devaga-
bbhasadisam gandhakutim pahaya tattha charikatinakacavaradihi uklape agya-
gare tinasantharakam pannapetva parasangahakaranattham katipaham vasittha.
Tam sandhayetam vuttam. Tenupasankamiti na kevalam tamdivasameva, yasma
pana tam agyagaram gamupacare darakadarikahi okinnam avivittam, tasma
bhagava niccakalampi divasabhagam tasmim vanasande vitinametva sayam vasa-
tthaya tattha upagacchati.

Addasa (3.0147) kho ...pe... tinasantharakam pannattanti bhagava annesu diva-
sesu tinasantharakam sangharitva sannanam katva gacchati, tamdivasam pana
pannapetvava agamasi. Kasma? Tada hi pacclisasamaye lokam oloketvava
addasa- “ajja magandiyo idhagantva imam tinasantharakam disva bharadvajena



saddhim tinasantharakam arabbha kathasallapam karissati, athaham agantva
dhammam desessami, so dhammam sutva mama santike pabbajitva arahattam
papunissati. Paresam sangahakaranatthameva hi maya paramiyo parita’ti tinasa-
ntharakam pannapetvava agamasi.

Samanaseyyanuriipam manneti imam tinasantharakam “samanassa anuccha-
vika seyya’ti mannami. Na ca asannatasamanassa nivutthatthanametam. Tatha-
hettha hatthena akaddhitatthanam va padena akaddhitatthanam va sisena pahata-
tthanam va na pannayati, anakulo anakinno abhinno chekena cittakarena tiilikaya
paricchinditva pannatto viya. Sannatasamanassa vasitatthanam, kassa bho vasita-
tthananti pucchati. Bhunahunoti hatavaddhino mariyadakarakassa. Kasma eva-
maha? Chasu dvaresu vaddhipannapanaladdhikatta. Ayanhitassa laddhi- cakkhu
bruhetabbam vaddhetabbam, adittham dakkhitabbam, dittham samatikkami-
tabbam. Sotam brihetabbam vaddhetabbam, asutam sotabbam, sutam samatikka-
mitabbam. Ghanam bruhetabbam vaddhetabbam, aghayitam ghayitabbam,
ghayitam samatikkamitabbam. Jivha bruhetabba vaddhetabba, assayitam sayi-
tabbam, sayitam samatikkamitabbam. Kayo brihetabbo vaddhetabbo, aphuttham
phusitabbam, phuttham samatikkamitabbam. Mano bruhetabbo vaddhetabbo, avi-
nnatam vijanitabbam, vinnatam samatikkamitabbam. Evam so chasu dvaresu
vaddhim pannapeti. Bhagava pana-

“Cakkhuna samvaro sadhu, sadhu sotena samvaro;

ghanena samvaro sadhu, sadhu jivhaya samvaro.

Kayena samvaro sadhu, sadhu vacaya samvaro;

manasa samvaro sadhu, sadhu sabbattha samvaro;

sabbattha samvuto bhikkhu, sabbadukkha pamuccati’ti. (dha. pa. 360-361)-
Chasu (3.0148) dvaresu samvaram pannapeti. Tasma so “vaddhihato samano
gotamo mariyadakarako ti mannamano “bhinahuno’ti aha.

Ariye naye dhamme kusaleti parisuddhe karanadhamme anavajje. Imina kim
dasseti? Evarlipassa nama uggatassa pannatassa yasassino upari vacam bhasa-
manena vimamsitva upadharetva mukhe arakkham thapetva bhasitabbo hoti.
Tasma ma sahasa abhasi, mukhe arakkham thapehiti dasseti. Evanhi no sutte
ocaratiti yasma amhakam sutte evam agacchati, na mayam mukharulhiccha-
mattam vadama, sutte ca nama agatam vadamana kassa bhayeyyama, tasma
sammukhapi nam vadeyyamati attho. Appossukkoti mama rakkhanatthaya anu-
ssukko avavato hutvati attho. Vuttova nam vadeyyati maya vuttova hutva apucchi-
tova katham samutthapetva ambajambit-adini gahetva viya apirayamano maya
kathitaniyamena bhavam bharadvajo vadeyya, vadassdti attho.

208. Assosi khoti sattha alokam vaddhetva dibbacakkhuna magandiyam tattha
agatam addasa, dvinnam jananam bhasamananam dibbasotena saddampi
assosi. Patisallana vutthitoti phalasamapattiya vutthito. Samviggoti pitisamvegena
samviggo calito kampito. Tassa kira etadahosi- “neva magandiyena samanassa
gotamassa arocitam, na maya. Amhe muncitva anno ettha tatiyopi natthi, suto
bhavissati amhakam saddo tikhinasotena purisenad’ti. Athassa abbhantare piti



uppajjitva navanavutilomakipasahassani uddhaggani akasi. Tena vuttam

“samviggo lomahatthajato”ti. Atha kho magandiyo paribbajakoti paribbajakassa
pabhinnamukham viya bijam paripakagatam nanam, tasma sannisiditum asa-
kkonto ahindamano puna satthu santikam agantva ekamantam nisidi. Tam

dassetum “atha kho magandiyo’ti-adi vuttam.

209. Sattha- “evam kira tvam, magandiya, mam avaca’ti avatvava cakkhum kho,
magandiyati paribbajakassa dhammadesanam arabhi. Tattha vasanatthanatthena
(3.0149) rupam cakkhussa aramoti cakkhu ruparamam. Ripe ratanti ruparatam.
Ripena cakkhu amoditam pamoditanti rupasamuditam. Dantanti nibbisevanam.
Guttanti gopitam. Rakkhitanti thapitarakkham. Samvutanti pihitam. Samvarayati
pidhanatthaya.

210. Paricaritapubboti abhiramitapubbo. Rupaparilahanti ripam arabbha uppa-
jjanaparilaham. Imassa pana te, magandiya, kimassa vacaniyanti imassa riipam
parigganhitva arahattappattassa khinasavassa taya kim vacanam vattabbam assa,
vuddhihato mariyadakarakoti idam vattabbam, na vattabbanti pucchati. Na kinci,
bho gotamati, bho gotama, kinci vattabbam natthi. Sesadvaresupi eseva nayo.

211. Idani yasma taya pancakkhandhe pariggahetva arahattappattassa khinasa-
vassa kinci vattabbam natthi, ahanca pancakkhandhe pariggahetva sabbannutam
patto, tasma ahampi te na kinci vattabboti dassetum aham kho panati-adimaha.
Tassa mayham magandiyati gihikale attano sampattim dassento aha. Tattha vassi-
koti-adisu yattha sukham hoti vassakale vasitum, ayam vassiko. ltaresupi eseva
nayo. Ayam panettha vacanattho- vassam vaso vassam, vassam arahatiti vassiko.
ltaresupi eseva nayo.

Tattha vassiko pasado nati-ucco hoti natinico, dvaravatapananipissa natitanuni
natibahdni, bhimattharanapaccattharanakhajjabhojjanipettha missakaneva
vattanti. Hemantike thambhapi Dbhittiyopi nica honti, dvaravatapanani tanukani
sukhumacchiddani. Unhapavesanatthaya bhittiniyahani nihariyanti. Bhimatthara-
napaccattharananivasanaparupanani panettha unhaviriyani kambaladini vattanti.
Khajjabhojjam siniddham katukasannissitanca. Gimhike thambhapi bhittiyopi ucca
honti. Dvaravatapanani panettha bahtni vipulajalani bhavanti. Bhumattharana-
dini dukllamayani vattanti, khajjabhojjani madhurarasasitaviriyani. Vatapanasami-
pesu cettha nava catiyo thapetva udakassa piretva niluppaladihi sanchadenti.
Tesu tesu padesesu udakayantani (3.0150) karonti, yehi deve vassante viya uda-
kadhara nikkhamanti.

Bodhisattassa pana atthasatasuvannaghate ca rajataghate ca gandhodakassa
puretva niluppalagacchake katva sayanam parivaretva thapayimsu. Mahantesu
lohakatahesu gandhakalalam piretva niluppalapadumapundarikani ropetva utu-
ggahanatthaya tattha tattha thapesum. Sidriyarasmihi pupphani pupphanti. Nana-
vidha bhamaragana pasadam pavisitva pupphesu rasam ganhanta vicaranti.
Pasado atisugandho hoti. Yamakabhittiya antare lohanalim thapetva navabhtumi-
kapasadassa upari akasangane ratanamandapamatthake sukhumacchiddakam
jalam baddham ahosi. Ekasmim thane sukkhamahimsacammam pasareti. Bodhi-



sattassa udakakilanavelaya mahimsacamme pasanagule khipanti, meghathanita-
saddo viya hoti. Hettha yantam parivattenti, udakam abhiruhitva jalamatthake
patati, vassapatanasalilam viya hoti. Tada bodhisatto nilapatam nivaseti, nilapatam
parupati, nilapasadhanam pasadheti. Parivarapissa cattalisanatakasahassani nila-
vatthabharananeva nilavilepanani hutva mahapurisam parivaretva ratanama-
ndapam gacchanti. Divasabhagam udakakilam kilanto sitalam utusukham anu-
bhoti.

Pasadassa catusu disasu cattaro sara honti. Divakale nanavannasakunagana
pacinasarato vutthaya viravamana pasadamatthakena pacchimasaram gacchanti.
Pacchimasarato vutthaya pacinasaram, uttarasarato dakkhinasaram, dakkhinasa-
rato uttarasaram gacchanti, antaravassasamayo viya hoti. Hemantikapasado
pana pancabhimiko ahosi, vassikapasado sattabhtimiko.

Nippurisehiti purisavirahitehi. Na kevalancettha tliriyaneva nippurisani, sabba-
tthananipi nippurisaneva. Dovarikapi itthiyova, nhapanadiparikammakarapi itthi-
yova. Raja kira- “tatharipam issariyasukhasampattim anubhavamanassa purisam
disva parisanka uppajjati, sa me puttassa (3.0151) ma ahosi’ti sabbakiccesu itthi-
yova thapesi. Taya ratiya ramamanoti idam catutthajjhanikaphalasamapattiratim
sandhaya vuttam.

212. Gahapati va gahapatiputto vati ettha yasma khattiyanam setacchattasmim-
yeva patthana hoti, maha ca nesam papanco, brahmana mantehi atitta mante
gavesanta vicaranti, gahapatino pana muddagananamattam uggahitakalato
patthaya sampattimyeva anubhavanti, tasma khattiyabrahmane aggahetva “gaha-
pati va gahapatiputto va’ti aha. Avatteyyati manusakakamahetu avatto bhave-
yyati attho. Abhikkantatarati visitthatara. Panitatarati atappakatara. Vuttampi
cetam-



“Kusaggenudakamadaya, samudde udakam mine;
evam manusaka kama, dibbakamana santike’ti. (ja. 2.21.389)-
Samadhigayha titthatiti dibbasukham ganhitva tato visitthatara hutva titthati.

Opammasamsandanam panettha evam veditabbam- gahapatissa pancabhi
kamagunehi samangibhiitakalo viya bodhisattassa tisu pasadesu cattalisasaha-
ssa-itthimajjhe modanakalo, tassa sucaritam puretva sagge nibbattakalo viya
bodhisattassa abhinikkhamanam katva bodhipallanke sabbannutam patividdha-
kalo, tassa nandanavane sampattim anubhavanakalo viya tathagatassa catuttha-
jjnanikaphalasamapattiratiya vitivattanakalo, tassa manusakanam pancannam
kamagunanam apatthanakalo viya tathagatassa catutthajjhanikaphalasamapattira-
tiya vitinamentassa hinajanasukhassa apatthanakaloti.

213. Sukhiti pathamam dukkhito paccha sukhito assa. Seriti pathamam vejjadu-
tiyako paccha seri ekako bhaveyya. Sayamvasiti pathamam vejjassa vase vatta-
mano vejjena nisidati vutte nisidi, nipajjati vutte nipajji, bhunjati vutte bhunji, pivati
vutte pivi, paccha sayamvasijato. Yena kamam (3.0152) gamoti pathamam icchiti-
cchitatthanam gantum nalattha, paccha roge vipasante vanadassana-giridassana-
pabbatadassanadisupi yenakamam gamo jato, yattha yattheva gantum icchati,
tattha tattheva gaccheyya.

Etthapi idam opammasamsandanam- purisassa kutthikalo viya hi bodhisattassa
agaramajjhe vasanakalo, angarakapallam viya ekam kamavatthu, dve kapallani
viya dve vatthini, sakkassa pana devaranno addhateyyakotiyani angarakapallani
viya addhatiyanatakakotiyo, nakhehi vanamukhanitacchetva angarakapalle parita-
panam viya vatthupatisevanam, bhesajjam agamma arogakalo viya kamesu adi-
navam nekkhamme ca anisamsam disva nikkhamma buddhabhitakale catuttha-
jjnanikaphalasamapattiratiya vitivattanakalo, annam kutthipurisam disva apattha-
nakalo viya taya ratiya vitinamentassa hinajanaratiya apatthanakaloti.

214. Upahatindriyoti kimirakutthena nama upahatakayappasado. Upahatindri-
yati upahatapannindriya. Te yatha so upahatakayindriyo kutthi dukkhasamphassa-
smimyeva aggismim sukhamiti viparitasannam paccalattha, evam pannindriyassa
upahatatta dukkhasamphassesveva kamesu sukhamiti viparitasannam pacca-
latthum.

215. Asucitarani cevati-adisu pakatiyava tani asucini ca duggandhani ca putini
ca, idani pana asucitarani ceva duggandhatarani ca pdatitarani ca honti. Kaciti
tassa hi paritapentassa ca kanduvantassa ca panaka anto pavisanti, dutthalohita-
dutthapubba paggharanti. Evamassa kaci assadamatta hoti.

Arogyaparamati gathaya ye keci dhanalabha va yasalabha va puttalabha va
atthi, arogyam tesam paramam uttamam, natthi tato uttaritaro labhoti, arogyapa-
rama labha. Yamkinci jhanasukham va maggasukham va phalasukham va atthi,
nibbanam tattha paramam, natthi tato uttaritaram sukhanti nibbanam paramam
sukham. Atthangiko maggananti pubbabhagamagganam pubbabhiagagamane-
neva amatagaminam atthangiko khemo, natthi tato khemataro (3.0153) anno
maggo. Atha va khemam amatagaminanti ettha khemantipi amatantipi nibbana-



sseva namam. Yavata puthusamanabrahmana parappavada khemagamino ca
amatagamino cati laddhivasena gahita, sabbesam tesam khema-amatagaminam
magganam atthangiko paramo uttamoti ayamettha attho.

216. Acariyapacariyananti acariyananceva acariyacariyananca. Sametiti ekana-
liya mitam viya ekatulaya tulitam viya sadisam hoti ninnanakaranam. Anomajjatiti
panim hettha otarento majjati- “idam tam, bho gotama, arogyam, idam tam nibba-
nan’ti kdlena sisam kalena uram parimajjanto evamaha.

217. Chekanti sampannam. Sahulicirenati kalakehi elakalomehi katathilacirena.
Sankaracolakenatipi vadanti. Vacam nicchareyyati kalena dasaya kalena ante
kalena majjhe parimajjanto nicchareyya, vadeyyati attho. Pubbakehesati pubba-
kehi esa. Vipassipi hi bhagava ...pe... kassapopi bhagava catuparisamajjhe
nisinno imam gatham abhasi, “atthanissitagatha”ti mahajano ugganhi. Satthari
parinibbute aparabhage paribbajakanam antaram pavittha. Te potthakagatam
katva padadvayameva rakkhitum sakkhimsu. Tenaha- sa etarahi anupubbena
puthujjanagathati.

218. Rogova bhitoti rogabhuto. Sesapadesupi eseva nayo. Ariyam cakkhunti
parisuddham vipassananananceva magganananca. PahotiTi samattho. Bhesajjam
kareyyati uddhamvirecanam adhovirecanam anjanancati bhesajjam kareyya.

219. Na cakkhuni uppadeyyati yassa hi antara pittasemhadipalivethena cakkhu-
pasado upahato hoti, so chekam vejjam agamma sappayabhesajjam sevanto
cakkhtuni uppadeti nama. Jaccandhassa pana (3.0154) matukucchiyamyeva vina-
tthani, tasma so na labhati. Tena vuttam “na cakkhini uppadeyya’ti.

220. Dutiyavare jaccandhoti jatakalato patthaya pittadipalivethena andho. Amu-
sminti tasmim pubbe vutte. Amittatopi daheyyati amitto me ayanti evam amittato
thapeyya. Dutiyapadepi eseva nayo. Imina cittenati vatte anugatacittena. Tassa me
upadanapaccayati ekasandhi dvisankhepo paccayakaro kathito, vattam vibha-
vitam.

221. Dhammanudhammanti dhammassa anudhammam anucchavikam pati-
padam. Ime roga ganda sallati pancakkhandhe dasseti. Upadananirodhati
vivattam dassento aha. Sesam sabbattha uttanamevati.

Papancastidaniya majjhimanikayatthakathaya

Magandiyasuttavannana nitthita.

6. Sandakasuttavannana

223. Evam me sutanti sandakasuttam. Tattha pilakkhaguhayanti tassa guhaya
dvare pilakkharukkho ahosi, tasma pilakkhaguhatveva sankham gata. Patisallana
vutthitoti vivekato vutthito. Devakatasobbhoti vassodakeneva tinnatthane jato



maha-udakarahado. Guhadassanayati ettha guhaTi pamsuguha. Sa unname uda-
kamuttatthane ahosi, ekato umangam katva khanuke ca pamsunca niharitva anto
thambhe ussapetva matthake padaracchannagehasankhepena kata, tattha te
paribbajaka vasanti. Sa vassane udakapunna titthati, nidaghe tattha vasanti. Tam

sandhaya “"guhadassanaya’ti aha. Viharadassanatthanhi anamataggiyam pacca-
vekkhitva samuddapabbatadassanattham vapi gantum vattatiti.

Unnadiniyati (3.0155) uccam nadamanaya. Evam nadamanaya cassa uddha-
ngamanavasena ucco, disasu patthatavasena mahasaddoti uccasaddamaha-
saddo, taya uccasaddamahasaddaya. Tesam paribb3djakanam patova utthaya
kattabbam nama cetiyavattam va bodhivattam va acariyupajjhayavattam va yoni-
somanasikaro va natthi. Tena te patova utthaya balatape nisinna, sayam va
kathaya phasukatthaya sannipatita “imassa hattho sobhano imassa pado”ti evam
annhamannassa hatthapadadini va arabbha itthipurisadarakadarikavanne va
annam va kamassadabhavassadadivatthum arabbha katham patthapetva anupu-
bbena rajakathadi-anekavidham tiracchanakatham kathenti. Sa hi aniyyanikatta
saggamokkhamagganam tiracchanabhita kathati tiracchanakatha. Tattha rajanam
arabbha “"mahasammato mandhata dhammasoko evammahanubhavo’ti-adina
nayena pavatta katha rajakatha. Esa nayo corakathadisu.

Tesu “asuko raja abhirlGpo dassaniyo ti-adina nayena gehassitakathava tira-
cchanakatha hoti. “Sopi nama evam mahanubhavo khayam gato’ti evam pavatta
pana kammatthanabhave titthati. Coresupi “miladevo evammahanubhavo,
meghamalo evammahanubhavo”titesam kammam paticca aho siirati gehassitaka-
thava tiracchanakatha. Yuddhepi bharatayuddhadisu “asukena asuko evam
marito evam viddho”ti kamassadavaseneva katha tiracchanakatha. “Tepi nama
khayam gata’ti evam pavatta pana sabbattha katha kammatthanameva hoti.
Apica annadisu “evam vannavantam gandhavantam rasavantam phassasa-
mpannam khadimha bhunjimha pivimha paribhunjimha”ti kamassadavasena
kathetum na vattati, satthakam pana katva- “pubbe evam vannadisampannam
annam panam vattham sayanam malam gandham silavantanam adamha, cetiye
pUjam akarimha’ti kathetum vattati.

Natikathadisupi “amhakam Rataka sdra samattha’ti va “pubbe mayam evam
vicitrehi yanehi carimha’ti va assadavasena vattum na vattati, satthakam pana
katva “tepi no nataka khayam gata’ti va "pubbe mayam evarlpa upahana
sanghassa adamha”ti va kathetabba. Gamakathapi sunivitthadunnivitthasubhi-
kkhadubbhikkhadivasena va “"asukagamavasino siira samattha’ti va evam assa-
davasena na vattati, satthakam pana katva saddha pasannati (3.0156) va khaya-
vayam gatati va vattum vattati. Nigamanagarajanapadakathasupi eseva nayo. Itthi-
kathapi vannasanthanadini paticca assadavasena na vattati, saddha pasanna
khayam gatati evameva vattati. Surakathapi nandimitto nama yodho siro ahostti
assadavaseneva na vattati, saddho pasanno ahosi khayam gatoti evameva
vattati. Visikhakathapi asuka visikha sunivittha dunnivittha stra samatthati assada-
vaseneva na vattati, saddha pasanna khayam gata iccevam vattati.



Kumbhatthanakathati kumbhatthana-udakatitthakatha va vuccati kumbhadasi-
katha va. Sapi “pasadika naccitum gayitum cheka’ti assadavasena na vattati,
saddha pasannati-adina nayeneva vattati. Pubbapetakathati atitanatikatha. Tattha
vattamananatikathasadisova vinicchayo.

Nanattakathati purimapacchimakathavimutta avasesa nanasabhava niratthaka-
katha. Lokakkhayikati ayam loko kena nimmito, asukena nama nimmito, kaka seta
atthinam setatta, baka ratta lohitassa rattattati evamadika lokayatavitandasallapa-
katha.

Samuddakkhayika nama kasma samuddo sagaro, sagaradevena khanitatta
sagaro, khato meti hatthamuddaya niveditatta samuddoti evamadika niratthaka
samuddakkhayikakatha. Iti bhavo, iti abhavoti yam vatam va niratthakakaranam
vatva pavattitakatha itibhavabhavakatha. Ettha ca bhavoti sassatam, abhavoti
ucchedam. Bhavoti vaddhi, abhavoti hani. Bhavoti kamasukham, abhavoti attakila-
matho. Iti imaya chabbidhaya itibhavabhavakathaya saddhim battimsatiracchana-
katha nama hoti. Evarupim tiracchanakatham kathentiya nisinno hoti.

Tato sandako paribbajako te paribbajake oloketva- “ime paribbajaka ativiya
annamannam agarava appatissa, mayanca samanassa (3.0157) gotamassa patu-
bhavato patthaya siuriyuggamane khajjopanaktupama jata, labhasakkaropi no pari-
hino. Sace pana imam thanam samano gotamo gotamasavako va gihi-upattha-
kopi vassa agaccheyya, ativiya lajjaniyam bhavissati. Parisadoso kho pana



parisajetthakasseva upari arohati'ti ito cito ca vilokento theram addasa. Tena
vuttam addasa kho sandako paribbajako ...pe... tunhi ahesunti.

Tattha santhapesiti sikkhapesi, vajjamassa paticchadesi. Yatha sutthapita hoti,
tatha nam thapesi. Yatha nama parisamajjham pavisanto puriso vajjapaticchada-
nattham nivasanam santhapeti, parupanam santhapeti, rajokinnatthanam
punchati, evamassa vajjapaticchadanattham “appasadda bhonto”ti sikkhdpento
yatha sutthapita hoti, tatha nam thapesiti attho. Appasaddakamati appasaddam
icchanti, ekaka nisidanti, ekaka titthanti, na ganasanganikaya yapenti. Appasadda-
vinitati appasaddena niravena buddhena vinita. Appasaddassa vannavadinoti yam
thanam appasaddam nissaddam. Tassa vannavadino. Upasankamitabbam
manneyyati idhagantabbam manneyya.

Kasma panesa therassa upasankamanam paccasisatiti. Attano vuddhim pattha-
yamano. Paribbajaka kira buddhesu va buddhasavakesu va attano santikam aga-
tesu- “"ajja amhakam santikam samano gotamo agato, sariputto agato, na kho
panete yassa va tassa va santikam gacchanti, passatha amhakam uttamabhavan”-
ti attano upatthakanam santike attanam ukkhipanti ucce thane thapenti. Bhagava-
topi upatthake ganhitum vayamanti. Te kira bhagavato upatthake disva evam
vadanti- “tumhakam satthd bhavam gotamopi gotamassa savakapi amhakam
santikam agacchanti, mayam annamannam samagga. Tumhe pana amhe
akkhihi passitum na icchatha, samicikammam na karotha, kim vo amhehi apara-
ddhan’ti. Appekacce manussa- “buddhapi etesam santikam gacchanti, kim amha-
kan”ti tato patthaya te disva nappamajjanti. Tunhi ahesunti sandakam parivaretva
nissadda nisidimsu.

224. Svagatam bhoto anandassati su-agamanam bhoto anandassa. Bhavante
hi no agate anando hoti, gate sokoti (3.0158) dipeti. Cirassam khoti piyasamudaca-
ravacanametam. Thero pana kalena kalam paribbajakaramam carikatthaya
gacchatiti purimagamanam gahetva evamaha. Evanca pana vatva na mana-
tthaddho hutva nisidi, attano pana asana vutthaya tam asanam papphotetva
theram asanena nimantento nisidatu bhavam anando, idamasanam pannattanti
aha.

Antarakatha vippakatati nisinnanam vo arambhato patthdya yava mamaga-
manam etasmim antare ka nama katha vippakata, mamagamanapaccaya katama
katha pariyantam na gatati pucchati.

Atha paribbajako “niratthakakathava esa nissara vattasannissita, na tumhakam
purato vattabbatam arahati’ti dipento titthatesa, bhoti-adimaha. Nesa bhototi sace
bhavam sotukamo bhavissati, pacchapesa katha na dullabha bhavissati, amhakam
panimaya attho natthi. Bhoto pana agamanam labhitva annadeva sukaranam
katham sotukamamhati dipeti. Tato dhammadesanam vyacanto sadhu vata
bhavantam ye vati-adimaha. Tattha acariyaketi acariyasamaye. Anassasikaniti
assasavirahitani. Sasakkanti ekamsatthe nipato, vinnl puriso ekamseneva na
vaseyyati attho. Vasanto ca naradheyyati na sampadeyya, na pariplreyyati vuttam
hoti. Nayam dhammam kusalanti karanabhitam anavajjatthena kusalam



dhammam.

225. Idhati imasmim loke. Natthi dinnanti-adini saleyyakasutte (ma. ni. 1.440)
vuttani. Catumahabhitikoti catumahabhitamayo. Pathavi pathavikayanti ajjhattika
pathavidhatu bahirapathavidhatum. Anupetiti anuyati. Anupagacchatiti tasseva
vevacanam, anugacchatitipi attho, ubhayenapi upeti upagacchatiti dasseti. Apadi-
supi eseva nayo. Indriyaniti manacchatthani indriyani akasam pakkhandanti. Asa-
ndipancamati nipannamancena pancama, manco ceva, cattaro mancapade
gahetva thita cattaro purisa cati attho. Yavalahanati yava susana. Padaniti ayam
evam silava ahosi, evam dussiloti-adina nayena pavattani (3.0159) gunapadani.
Sarirameva va ettha padaniti adhippetam. Kapotakaniti kapotakavannani, parava-
tapakkhavannaniti attho.

Bhassantati bhasmanta, ayameva va pali. Ahutiyoti yam pahenakasakkaradi-
bhedam dinnadanam, sabbam tam charikavasanameva hoti, na tato param phala-
dayakam hutva gacchatiti attho. Dattupannattanti dattGhi balamanussehi
pannattam. Idam vuttam hoti- balehi abuddhihi pannattamidam danam, na pandi-
tehi. Bala denti, pandita ganhantiti dasseti. Atthikavadanti atthi dinnam dinnapha-
lanti imam atthikavadamyeva vadanti tesam tuccham vacanam musavilapo. Bale
ca pandite cati bala ca pandita ca.

Akatena me ettha katanti mayham akateneva samanakammena ettha etassa
samaye kammam katam nama hoti, avusiteneva brahmacariyena vusitam nama
hoti. Etthati etasmim samanadhamme. Samasamati ativiya sama, samena va
gunena sama. Samannam pattati samanabhavam patta.

226. Karatoti-adini apannakasutte vuttani. Tatha natthi hetuti-adini.

228. Catutthabrahmacariyavase akatati akata. Akatavidhati akatavidhana, evam
karohiti kenaci karapita na hontiti attho. Animmitati iddhiyapi na nimmita. Animma-
tati animmapita. Keci animmitabbati padam vadanti, tam neva paliyam, na atthaka-
thayam sandissati. Vanjhati vanjhapasuvanjhataladayo viya aphala, kassaci ajana-
kati attho. Etena pathavikayadinam rupadijanakabhavam patikkhipati. Pabbata-
kdta viya thitati kGtattha. Tsikatthayitthitati munje isika viya thita. Tatrayamadhi-
ppayo- yamidam jayatiti vuccati, tam munjato isika viya vijjamanameva nikkhama-
titi. “Esikatthayitthita”tipi patho, sunikhato esikatthambho niccalo titthati, evam
thitati attho. Ubhayenapi tesam vindsabhavam dipeti. Na injantiti esikatthambho
viya thitatta na calanti. Na viparinamentiti pakatim na jahanti. Na annamannam
byabadhentiti annamannam na upahananti. Nalanti na samattha.

Pathavikayoti-adisu (3.0160) pathaviyeva pathavikayo, pathavisamitho va.
Tatthati tesu jivasattamesu kayesu. Natthi hanta vati hantum va ghatetum va
sotum va savetum va janitum vajanapetum va samattho nama natthiti dipeti. Satta-
nnamtveva kayananti yatha muggarasi-adisu pahatam sattham muggarasi-adinam
antarena pavisati, evam sattannam kayanam antarena chiddena vivarena sattham
pavisati. Tattha “aham imam jivita voropemi'ti kevalam sannamattameva hotiti
dasseti. Yonipamukhasatasahassaniti pamukhayoninam uttamayoninam cuddasa-
satasahassani annani ca satthisatani annani ca chasatani. Panca ca kammuno



sataniti panca kammasatani ca, kevalam takkamattakena niratthakam ditthim
dipeti. Panca ca kammani tini ca kammaniti-adisupi eseva nayo. Keci panahu
panca kammaniti pancindriyavasena bhanati. Tiniti kayakammadivasenati. Kamme
ca addhakamme cati ettha panassa kdyakammanca vacikammanca kammanti
laddhi, manokammam upaddhakammanti. Dvatthipatipadati dvasatthi patipadati
vadati. Dvatthantarakappati ekasmim kappe catusatthi antarakappa nama honti,
ayam pana anne dve ajananto evamaha. Chalabhijatiyo apannakasutte vittharita.

Attha purisabhumiyoti mandabhimi khiddabhimi vimamsakabhimi ujugata-
bhimi sekkhabhimi samanabhtmi jinabhimi pannabhiUmitiima attha purisabhi-
miyoti vadati. Tattha jatadivasato patthaya sattadivase sambadhatthanato nikkha-
ntatta satta manda honti momuha. Ayam mandabhtumiti vadati. Ye pana duggatito
agata honti, te abhinham rodanti ceva viravanti ca. Sugatito agata tam anussaritva
anussaritva hasanti. Ayam khiddabhtimi nama. Matapitunam hattham va padam
va mancam va pitham va gahetva bhimiyam padanikkhipanam vimamsaka-
bhimi nama. Padasava gantum samatthakalo ujugatabhimi nama. Sippanam
sikkhanakalo sekkhabhtimi nama. Ghara nikkhamma pabbajanakalo samana-
bhimi nama. Acariyam sevitva jananakalo jinabhlmi nama. Bhikkhu ca pannako
jino na kinci ahati evam alabhim samanam pannabhimiti vadati.

Ekinapannasa (3.0161) ajivasateti eklinapannasa ajivavuttisatani. Paribbajaka-
sateti paribbajakapabbajjasatani. Nagavasasateti nagamandalasatani. Vise indriya-
sateti visa indriyasatani. Timse nirayasateti timsa nirayasatani. Rajodhatuyoti
raja-okiranatthanani. Hatthapitthipadapitthadini sandhaya vadati. Satta sanhiga-
bbhati otthagonagadrabha-ajapasumigamahimse sandhaya vadati. Asahniga-
bbhati saliyavagodhumamuggakanguvarakakudrisake sandhaya vadati. Niganthi-
gabbhati niganthimhi jatagabbha, ucchuvelunaladayo sandhaya vadati. Satta
devati bahi deva, so pana sattati vadati. Manusapi ananta, so sattati vadati. Satta
pisacati pisaca mahanta, sattati vadati.

Sarati mahasara. Kannamunda-rathakara-anotatta-sihapapatakulira-mucalinda-
kunaladahe gahetva vadati. Pavutati ganthika. Papatati mahapapata. Papatasata-
niTi khuddakapapatasatani. Supinati mahasupina. Supinasataniti khuddakasupi-
nasatani. Mahakappinoti mahakappanam. Ettha ekamha sara vassasate vassa-
sate kusaggena ekam udakabindum niharitva niharitva sattakkhattum tamhi sare
nirudake kate eko mahakappoti vadati. Evarupanam mahakappanam caturasitisa-
tasahassani khepetva bala ca pandita ca dukkhassantam karontiti ayamassa
laddhi. Panditopi kira antara sujjhitum na sakkoti, balopi tato uddham na gacchati.

Silenati acelakasilena va annena va yena kenaci. Vatenati tadisena vatena.
Tapenati tapokammena. Aparipakkam paripaceti nama yo “aham pandito’ti
antara visujjhati. Paripakkam phussa phussa byantim karoti nama yo “aham balo”-
ti vuttaparimanam kalam atikkamitva yati. Hevam natthiti evam natthi. Tanhi ubha-
yampi na sakka katunti dipeti. DonamiteTi donena mitam viya. Sukhadukkheti
sukhadukkham. Pariyantakateti vuttaparimanena kalena katapariyanto. Natthi
hayanavaddhaneti natthi hayanavaddhanani. Na samsaro panditassa hayati, na



balassa vaddhatiti attho. Ukkamsavakamseti ukkamsavakamsa, hapanavaddhana-
namevetam vevacanam. ldanitamattham upamaya sadhento (3.0162) seyyathapi
namati-adimaha. Tattha suttaguleti vethetva katasuttagulam. Nibbethiyamanameva
paletiti pabbate va rukkhagge va thatva khittam suttapamanena nibbethiyamanam
gacchati, sutte khine tattha titthati na gacchati. Evamevam vuttakalato uddham na
gacchatiti dasseti.

229. Kimidanti kimidam tava annanam, kim sabbannu nama tvanti evam puttho
samano niyativade pakkhipanto sunham me agaranti-adimaha.

230. Anussaviko hotiti anussavanissito hoti. Anussavasaccoti savanam saccato
gahetva thito. Pitakasampadayati vaggapannasakaya pitakaganthasampattiya.

232. Mandoti mandapanno. Momuhoti atimilho. Vacavikkhepam apajjatiti
vacaya vikkhepam apajjati. Kidisam? Amaravikkhepam, apariyantavikkhepanti
attho.



Atha va amara nama macchajati. Sa ummujjananimmujjanadivasena udake
sandhavamana gahetum na sakkati evameva ayampi vado ito cito ca sandhavati,
gaham na upagacchatiti amaravikkhepoti vuccati. Tam amaravikkhepam.

Evantipi me noti-adisu idam kusalanti puttho “evantipi me no’ti vadati, tato kim
akusalanti vutte “tathatipi me no’ti vadati, kim ubhayato annathati vutte “annatha-
tipi me no”ti vadati, tato tividhenapi na hotiti te laddhiti vutte “notipi me no’ti
vadati, tato kim no noti te laddhiti vutte "no notipi me no”ti vikkhepamapajjati, eka-
smimpi pakkhe na titthati. Nibbijja pakkamatiti attanopi esa sattha avassayo
bhavitum na sakkoti, mayham kim sakkhissatiti nibbinditva pakkamati. Purime-
supi anassasikesu eseva nayo.

234. Sannidhikarakam kame paribhunjitunti yathd pubbe gihibhito sannidhim
katva vatthukame paribhunjati, evam tilatandulasappinavanitadini sannidhim
katva idani paribhunjitum abhabboti attho. Nanu ca khinasavassa vasanatthane (3.0
tilatanduladayo pannayantiti. No na pannayanti, na panesa te attano atthaya
thapeti, aphasukapabbajitadinam atthaya thapeti. Anagamissa kathanti. Tassapi
panca kamaguna sabbasova pahina, dhammena pana laddham vicaretva paribhu-
njati.

236. Puttamataya puttati so kira imam dhammam sutva ajivaka mata namati
sanni hutva evamaha. Ayanhettha attho- ajivaka mata nama, tesam mata putta-
mata hoti, iti ajivaka puttamataya putta nama honti. Samane gotameti samane
gotame brahmacariyavaso atthi, annattha natthiti dipeti. Sesam sabbattha uttana-
mevati.

Papancastidaniya majjhimanikayatthakathaya

Sandakasuttavannana nitthita.

7. Mahasakuludayisuttavannana

237. Evam me sutanti mahasakuludayisuttam. Tattha moranivapeti tasmim
thane moranam abhayam ghosetva bhojanam adamsu. Tasma tam thanam mora-
nivapoti sankham gatam. Annabharoti ekassa paribbajakassa namam. Tatha vara-
dharoti. Anne cati na kevalam ime tayo, annepi abhinnata baht paribbajaka. Appa-
saddassa vannavaditi idha appasaddavinitoti avatvava idam vuttam. Kasma? Na
hi bhagava annena vinitoti.

238. Purimaniti hiyyodivasam upadaya purimani nama honti, tato param purima-
tarani. Kutuhalasalayanti kutihalasala nama paccekasala natthi, yattha pana
nanatitthiya samanabrahmana nanavidham katham pavattenti, sa bahinam-
“ayam kim vadati, ayam kim vadati'ti kutGhaluppattitthanato “kutlhalasala’ti
vuccati. “KotlUhalasala tipi patho. Labhati ye evarlipe samanabrahmane datthum



panham pucchitum (3.0164) dhammakatham va nesam sotum labhanti, tesam
angamagadhanam ime labhati attho.

Sanghinoti-adisu pabbajitasamihasankhato sangho etesam atthiti sanghino.
Sveva gano etesam atthiti ganino. Acarasikkhapanavasena tassa ganassa acari-
yati ganacariya. Natati pannata pakata. Yathabhuccagunehi ceva ayathabhitagu-
nehi ca samuggato yaso etesam atthiti yasassino. Plranadinanhi “appiccho
santuttho, appicchataya vatthampi na nivaseti'ti-adina nayena yaso samuggato,
tathagatassa “itipi so bhagava’ti-adihi yathabhttagunehi. Titthakarati laddhikara.
Sadhusammatati ime sadhi sundara sappurisati evam sammata. Bahujanassati
assutavato ceva andhabalaputhujjanassa vibhavino ca panditajanassa. Tattha
titthiya balajanassa evam sammata, tathagato panditajanassa. Imina nayena
plirano kassapo sanghiti-adisu attho veditabbo. Bhagava pana yasma atthatimsa
arammanani vibhajanto bahiini nibbana-otaranatitthani akasi, tasma “titthakaro™ti
vattum vattati.

Kasma panete sabbepi tattha osatati? Upatthakarakkhanatthanceva labhasa-
kkaratthanca. Tesanhi evam hoti- “amhakam upatthaka samanam gotamam
saranam gaccheyyum, te ca rakkhissama. Samanassa ca gotamassa upatthake
sakkaram karonte disva amhakampi upatthaka amhakam sakkaram karissanti ti.
Tasma yattha yattha bhagava osarati, tattha tattha sabbe osaranti.

239. Vadam aropetvaTi vade dosam aropetva. Apakkantati, apagata, keci disam
pakkanta, keci gihibhavam patta, keci imam sasanam agata. Sahitam meti
mayham vacanam sahitam silittham, atthayuttam karanayuttanti attho. Asahitam
teti tuyham vacanam asahitam. Adhicinnam te viparavattanti yam tuyham dighara-
ttacinnavasena suppagunam,tam mayham ekavacaneneva viparavattam vipariva-
ttitva thitam, na kifci jatanti attho. Aropito te vadoti maya tava vade doso (3.0165)
aropito. Cara vadappamokkhayati dosamocanattham cara vicara, tattha tattha
gantva sikkhati attho. Nibbethehi va sace pahositi atha sayam pahosi, idaneva
nibbethehi. Dhammakkosenati sabhavakkosena.

240. Tam no sossamaTitam amhakam desitam dhammam sunissama. Khudda-
madhunti khuddakamakkhikahi katam dandakamadhum. Anelakanti niddosam
apagatamacchikandakam. Pileyyati dadeyya. Paccasisamanarupoti pdretva nu
kho no bhojanam dassatiti bhajanahattho paccasisamano paccupatthito assa.
Sampayojetvati appamattakam vivadam katva.

241. Itaritarenati lamakalamakena. Pavivittoti idam paribbajako kayaviveka-
mattam sandhaya vadati, bhagava pana tihi vivekehi vivittova.

242. Kosakaharapiti danapatinam ghare aggabhikkhathapanattham khuddaka-
sarava honti, danapatino aggabhattam va tattha thapetva bhunjanti, pabbajite
sampatte tam bhattam tassa denti. Tam saravakam kosakoti vuccati. Tasma ye ca
ekeneva bhattakosakena yapenti, te kosakaharati. Beluvaharati beluvamattabha-
ttahara. Samatittikanti otthavattiya hetthimalekhasamam. Imina dhammenati
imina appaharatadhammena. Ettha pana sabbakareneva bhagava anappaharoti
na vattabbo. Padhanabhimiyam chabbassani appaharova ahosi, veranjayam



tayo mase patthodaneneva yapesi palileyyakavanasande tayo mase bhisamulale-
heva yapesi. Idha pana etamattham dasseti- “aham ekasmim kale appaharo
ahosim, mayham pana savaka dhutangasamadanato patthaya yavajivam
dhutangam na bhindanti’ti. Tasma yadi te imina dhammena sakkareyyum, maya
hi te visesatara. Anno ceva pana dhammo atthi, yena mam te sakkarontiti dasseti.
Imina nayena sabbavaresu yojana veditabba.

Pamsukilikati (3.0166) samadinnapamsukiilikanga. Lukhacivaradharati sattha-
suttalukhani civarani dharayamana. Nantakaniti antavirahitani vatthakhandani,
yadi hi nesam anto bhaveyya, pilotikati sankham gaccheyyum. Uccinitvati
phaletva dubbalatthanam pahaya thiratthanameva gahetva. Alabulomasaniti ala-
bulomasadisasuttani sukhumaniti dipeti. Ettavata ca sattha civarasantosena asa-
ntutthoti na vattabbo. Atimuttakasusanato hissa punnadasiya parupitva patitasana-
pamsukilam gahanadivase udakapariyantam katva mahapathavi akampi. Idha
pana etamattham dasseti- “aham ekasmimyeva kale pamsukilam ganhim,
mayham pana savaka dhutangasamadanato patthaya yavajivam dhutangam na
bhindanti’ti.

Pindapatikati atirekalabham patikkhipitva samadinnapindapatikanga. Sapadana-
carinoti loluppacaram patikkhipitvda samadinnasapadanacara. Unchasake vate
ratati unchacariyasankhate bhikkhlGinam pakativate rata, uccanicagharadvarattha-
yino hutva kabaramissakam bhattam samharitva paribhunjantiti attho. Antaragha-
ranti brahmayusutte ummarato patthaya antaragharam, idha indakhilato patthaya
adhippetam. Ettavata ca sattha pindapatasantosena asantutthoti na vattabbo,
appaharataya vuttaniyameneva pana sabbam vittharetabbam. Idha pana eta-
mattham dasseti- “aham ekasmimyeva kale nimantanam na sadayim, mayham
pana savaka dhutangasamadanato patthaya yavajivam dhutangam na bhindanti’ -
ti.

Rukkhamilikati channam patikkhipitva samadinnarukkhamilikanga. Abbhokasi-
kati channanca rukkhamilanca patikkhipitva samadinna-abbhokasikanga. Atthama-
seti hemantagimhike mase. Antovasse pana civaranuggahattham channam pavi-
santi. Ettavata ca sattha senasanasantosena asantutthoti na vattabbo, senasana-
santoso panassa chabbassikamahapadhanena ca palileyyakavanasandena ca
dipetabbo. Idha pana etamattham dasseti- “aham ekasmimyeva kale channam na
pavisim, mayham pana savaka dhutangasamadanato patthaya yavajivam
dhutangam na bhindanti’ti.

Arannikati (3.0167) gamantasenasanam patikkhipitva samadinna-arannikanga.
Sanghamajjhe osarantiti abaddhasimaya kathitam, baddhasimayam pana vasanta
attano vasanatthaneyeva uposatham karonti. Ettavata ca sattha no pavivittoti na
vattabbo, “icchamaham, bhikkhave, addhamasam patisalliyitun’ti (para. 162; 565)
evanhissa paviveko pannayati. Idha pana etamattham dasseti “aham ekasmim-
yeva tatharlipe kale patisalliyim, mayham pana savaka dhutangasamadanato
patthaya yavajivam dhutangam na bhindanti"ti. Mamam savakati mam savaka.

244. Sanidananti sappaccayam. Kim pana appaccayam nibbanam na desetiti.



No na deseti, sahetukam panatam desanam katva deseti, no ahetukanti. Sappati-
hariyanti purimassevetam vevacanam, sakarananti attho. Tam vatati ettha vatati
nipatamattam.

245. Anagatam vadapathanti ajja thapetva sve va punadivase va addhamase va
mase va samvacchare va tassa tassa panhassa upari agamanavadapatham. Na
dakkhatiti yatha saccako nigantho attano niggahanattham agatakaranam vise-
setva vadanto na addasa, evam na dakkhatiti netam thanam vijjati. Sahadhamme-
nati sakaranena. Antarantara katham opateyyunti mama kathavaram pacchinditva
antarantare attano katham paveseyyunti attho. Na kho panaham, udayiti, udayi,
aham ambatthasonadandakiutadantasaccakaniganthadihi saddhim mahavade
vattamanepi- "aho vata me ekasavakopi upamam va karanam va aharitva dade-
yya’ti evam savakesu anusasanim na paccasisami. Mamayevati evarilipesu
thanesu savaka mamayeva anusasanim ovadam paccasisanti.

246. Tesaham cittam aradhemiti tesam aham tassa panhassa veyyakaranena
cittam ganhami sampademi pariplremi, annam puttho annam na byakaromi,
ambam puttho labujam viya labujam va puttho ambam viya. Ettha ca “adhisile
sambhaventi’ti vuttatthane buddhasilam nama kathitam, “abhikkante nanada-
ssane (3.0168) sambhaventi’ti vuttatthane sabbannutannanam, “adhipannaya
sambhaventi’ti vuttatthane thanuppattikapanna, “yena dukkhena’ti vuttatthane
saccabyakaranapanna. Tattha sabbannutannananca saccabyakaranapannanca
thapetva avasesa panna adhipannam bhajati.

247.1danitesam tesam visesadhigamanam patipadam acikkhanto puna caparam
udayiti-adimaha. Tattha abhinnavosanaparamippattati abhinnavosanasankhata-
nceva abhinnaparamisankhatanca arahattam patta.



cchandam janeti. Vayamatiti vayamam karoti. Viriyam arabhatiti viriyam pavatteti.

Sammappadhaneti upayapadhane. Chandam janetiti kattukamyatakusala-
cchandam janeti. Vayamatiti vayamam karoti. Viriyam arabhatiti viriyam pavatteti.
Cittam pagganhatiti cittam ukkhipati. Padahatiti upayapadhanam karoti. Bhava-
naya paripiriyati vaddhiya pariptGranattham. Apicettha- “ya thiti, so asammoso
...pe... yam vepullam, sa bhavanapariptri'ti (vibha. 406) evam purimam puri-
massa pacchimam pacchimassa atthotipi veditabbam.

Imehi pana sammappadhanehi kim kathitam? Kassapasamyuttapariyayena
savakassa pubbabhagapatipada kathita. Vuttanhetam tattha-

“Cattarome, avuso, sammappadhana. Katame cattaro? Idhavuso, bhikkhu, anu-
ppanna me papaka akusala dhamma uppajjamana anatthaya samvatteyyunti
atappam karoti. Uppanna me papaka akusala dhamma appahiyamana anatthaya
samvatteyyunti atappam karoti. Anuppanna me kusala dhamma anuppajjamana
anatthaya samvatteyyunti atappam karoti. Uppanna me kusala dhamma nirujjha-
mana anatthaya samvatteyyunti atappam karoti’'ti (sam. ni. 2.145).

Ettha ca papaka akusalati lobhadayo veditabba. Anuppanna kusala dhammati
samathavipassana ceva maggo ca, uppanna kusala nama samathavipassanava.
Maggo pana sakim uppajjitva nirujjhamano anatthaya samvattanako (3.0169)
nama natthi. So hi phalassa paccayam datvava nirujjhati. Purimasmimpi va sama-
thavipassanava gahetabbati vuttam, tam pana na yuttam.

Tattha “uppanna samathavipassana nirujjhamana anatthaya samvattanti ti
atthassa avibhavatthamidam vatthu- eko kira khinasavatthero “mahacetiyanca
mahabodhinca vandissami’ti samapattilabhina bhandagahakasamanerena
saddhim janapadato mahaviharam agantva viharaparivenam pavisi. Sayanhasa-
maye mahabhikkhusanghe cetiyam vandamane cetiyam vandanatthaya na
nikkhami. Kasma? Khinasavananhitisu ratanesu mahantam garavam hoti. Tasma
bhikkhusanghe vanditva patikkamante manussanam sayamasabhuttavelayam
samanerampi ajanapetva “cetiyam vandissami'ti ekakova nikkhami. Samanero-
“kim nu kho thero avelaya ekakova gacchati, janissami ti upajjhayassa padanupa-
diko nikkhami. Thero anavajjanena tassa agamanam ajananto dakkhinadvarena
cetiyanganam aruhi. Samaneropi anupadamyeva arulho.

Mahathero mahacetiyam ulloketva buddharammanam pitim gahetva sabbam
cetaso samannaharitva hatthapahattho cetiyam vandati. Samanero therassa
vandanakaram disva “upajjhayo me ativiya pasannacitto vandati, kim nu kho
pupphani labhitva pljam kareyya’ti cintesi. Thero vanditva utthaya sirasi anjalim
thapetva mahacetiyam ulloketva thito. Samanero ukkasitva attano agatabhavam
janapesi. Thero parivattetva olokento “kada agatosi’ti pucchi. Tumhakam cetiyam
vandanakale, bhante. Ativiya pasanna cetiyam vandittha kim nu kho pupphani
labhitva pljeyyathati? Ama samanera imasmim cetiye viya annatra ettakam
dhatinam nidhanam nama natthi, evaripam asadisam mahathipam pupphani
labhitva ko na puojeyyati. Tena hi, bhante, adhivasetha, aharissamiti tavadeva



jhanam samapajjitva iddhiya himavantam gantva vannagandhasampannapu-
pphani parissavanam piuretva mahathere dakkhinamukhato pacchimam mukham
asampatteyeva agantva pupphaparissavanam hatthe thapetva “pijetha, bhante,”-
ti aha. Thero “atimandani no samanera pupphani’ti aha. Gacchatha, bhante,
bhagavato gune avajjitva puajethati.

Thero (3.0170) pacchimamukhanissitena sopanena aruyha kucchivedikabhi-
miyam pupphapijam katum araddho. Vedikabhtumiyam paripunnani pupphani
patitva dutiyabhimiyam jannupamanena odhina pirayimsu. Tato otaritva padapi-
tthikapantim pUjesi. Sapi pariptri. Paripunnabhavam natva hetthimatale vikiranto
agamasi. Sabbam cetiyanganam pariptri. Tasmim paripunne “samanera
pupphani na khiyanti'ti aha. Parissavanam, bhante, adhomukham karothati. Adho-
mukham katva calesi, tada pupphani khinani. Parissavanam samanerassa datva
saddhim hatthipakarena cetiyam tikkhattum padakkhinam katva catisuthanesu
vanditva parivenam gacchanto cintesi- “yava mahiddhiko vatayam samanero,
sakkhissati nu kho imam iddhanubhavam rakkhitun”ti. Tato "na sakkhissati ti
disva samaneramaha- “samanera tvam idani mahiddhiko, evartipam pana iddhim
nasetva pacchimakale kanapesakariya hatthena madditakanjiyam pivissasi ti.
Daharakabhavassa namesa dosoyam, so upajjhayassa kathayam samyvijjitva-
“kammatthanam me, bhante, acikkhatha’ti na yaci, amhakam upajjhayo kim vada-
titi tam pana asunanto viya agamasi.

Thero mahacetiyanca mahabodhinca vanditva samaneram pattacivaram gaha-
petva anupubbena kutelitissamahaviharam agamasi. Samanero upajjhayassa
padanupadiko hutva bhikkhacaram na gacchati, “"kataram gamam pavisatha,
bhante,”ti pucchitva pana “idani me upajjhayo gamadvaram patto bhavissati ti
natva attano ca upajjhayassa ca pattacivaram gahetva akasena gantva therassa
pattacivaram datva pindaya pavisati. Thero sabbakalam ovadati- “samanera ma
evamakasi, puthujjaniddhi nama cala anibaddha, asappayam ripadi-arammanam
labhitva appamattakeneva bhijjati, santaya samapattiya parihinaya brahmacariya-
vaso santhambhitum na sakkoti'ti. Samanero “kim katheti mayham upajjhayo’ti
sotum na icchati, tatheva karoti. Thero anupubbena cetiyavandanam karonto
kammubinduviharam nama gato. Tattha vasantepi there samanero tatheva karoti.

Athekadivasam (3.0171) eka pesakaradhita abhirtpa pathamavaye thita
kammabindugamato nikkhamitva padumassaram oruyha gayamana pupphani
bhanjati. Tasmim samaye samanero padumassaramatthakena gacchati,
gacchanto pana silesikaya kanamacchika viya tassa gitasadde bajjhi. Tavade-
vassa iddhi antarahita, chinnapakkhakako viya ahosi. Santasamapattibalena pana
tattheva udakapitthe apatitva simbalitilam viya patamanam anupubbena paduma-
saratire atthasi. So vegena gantva upajjhayassa pattacivaram datva nivatti. Maha-
thero “pagevetam maya dittham, nivariyamanopi na nivattissati'ti kinci avatva
pindaya pavisi.

Samanero gantva padumasaratire atthasi tassa paccuttaranam agamayamano.
Sapi samaneram akasena gacchantanca puna agantva thitanca disva “addha esa



mam nissaya ukkanthito’ti natva “patikkama samanera’ti aha. So patikkami. ltara
paccuttaritva satakam nivasetva tam upasankamitva “kim, bhante,”ti pucchi. So
tamattham arocesi. Sa bahuthi karanehi gharavase adinavam brahmacariyavase
anisamsanca dassetva ovadamanapi tassa ukkantham vinodetum asakkonti-
“ayam mama karana evarlipaya iddhiya parihino, na dani yuttam pariccajitun’ti
idheva titthati vatva gharam gantva matapitunam tam pavattim arocesi. Tepi
agantva nanappakaram ovadamana vacanam agganhantam ahamsu- “tvam
amhe uccakulati sallakkhesi, mayam pesakara. Sakkhissasi pesakarakammam
katun’ti samanero aha- “upasaka gihibhlto nama pesakarakammam va kareyya
nalakarakammam va, kim imina satakamattena lobham karotha’ti. Pesakaro
udare baddhasatakam datva gharam netva dhitaram adasi.

So pesakarakammam ugganhitva pesakarehi saddhim salaya kammam karoti.
Annesam itthiyo patova bhattam sampadetva aharimsu, tassa bhariya na tava aga-
cchati. So itaresu kammam vissajjetva bhunjamanesu tasaram vattento nisidi. Sa
paccha agamasi. Atha nam so “aticirena (3.0172) agatasi’ti tajjesi. Matugamo ca
nama api cakkavattirajanam attani patibaddhacittam natva dasam viya salla-
kkheti. Tasma sa evamaha- “annesam ghare darupannalonadini sannihitani, bahi-
rato aharitva dayaka pesanatakarakapi atthi, aham pana ekikava, tvampi mayham
ghare idam atthi idam natthiti na janasi. Sace icchasi, bhunja, no ce icchasi, ma
bhunja’ti. So “na kevalanca ussiire bhattam aharasi, vacayapi mam ghattesi ti
kujjhitva annam paharanam apassanto tameva tasaradandakam tasarato luncitva
khipi. Sa tam agacchantam disva isakam parivatti. Tasaradandakassa ca koti
nama tikhina hoti, sa tassa parivattamanaya akkhikotiyam pavisitva atthasi. Sa
ubhohi hatthehi vegena akkhim aggahesi, bhinnatthanato lohitam paggharati. So
tasmim kale upajjhayassa vacanam anussari- "idam sandhaya mam upajjhayo
‘anagate kale kanapesakariya hatthehi madditakanjiyam pivissasi'ti aha, idam
therena dittham bhavissati, aho dighadassi ayyo ti mahasaddena roditum arabhi.
Tamenam anne- “alam, avuso, ma rodi, akkhi nama bhinnam na sakka rodanena
patipakatikam katun”ti ahamsu. So “nahametamattham rodami, apica kho imam
sandhaya rodami’ti sabbam patipatiya kathesi. Evam uppanna samathavipa-
ssana nirujjhamana anatthaya samvattanti.

Aparampi vatthu- timsamatta bhikkhi kalyanimahacetiyam vanditva atavima-
ggena mahamaggam otaramana antaramagge jhamakhette kammam katva aga-
cchantam ekam manussam addasamsu. Tassa sariram masimakkhitam viya
ahosi. Masimakkhitamyeva ekam kasavam kaccham piletva nivattham, olokiya-
mano jhamakhanuko viya khayati. So divasabhage kammam katva upaddhajjhaya-
mananam darinam kalapam ukkhipitva pitthiyam vippakinnehi kesehi kumma-
ggena agantva bhikkhGnam sammukhe atthasi. Samanera disva annamannam
olokayamana,- “avuso, tuyham pita tuyham mahapita tuyham matulo”ti hasamana
gantva “konamo tvam upasaka’tinamam pucchimsu. So namam pucchito vippati-
sari hutva darukalapam chaddetva (3.0173) vattham samvidhaya nivasetva maha-
there vanditva “titthatha tava, bhante,”’ti aha. Mahathera atthamsu.



Daharasamanera agantva mahatheranam sammukhapi parihasam karonti. Upa-
sako aha- “bhante, tumhe mam passitva parihasatha, ettakeneva matthakam
pattamhati ma sallakkhetha. Ahampi pubbe tumhadisova samano ahosim.
Tumhakam pana cittekaggatamattakampi natthi, aham imasmim sasane mabhi-
ddhiko mahanubhavo ahosim, akasam gahetva pathavim karomi, pathavim
akasam. Diuram ganhitva santikam karomi, santikam duram. Cakkavalasatasa-
hassam khanena vinivijjhami. Hatthe me passatha, idani makkatahatthasadisa,
aham imeheva hatthehi idha nisinnova candimasdiriye paramasim.Imesamyeva
padanam candimasiriye padakathalikam katva nisidim. Evartpa me iddhi pama-
dena antarahita, tumhe ma pamajjittha. Pamadena hi evarupam byasanam papu-
nanti. Appamatta viharanta jatijaramaranassa antam karonti. Tasma tumhe
manneva arammanam karitva appamatta hotha, bhante, ti tajjetva ovadamadasi.
Te tassa kathentasseva samvegam apajjitva vipassamana timsajana tattheva ara-
hattam papunimsiuti. Evampi uppanna samathavipassana nirujjhamana anatthaya
samyvattantiti veditabba.

Anuppannanam papakananti cettha “anuppanno va kamasavo na uppajjati ti-a-
disu vuttanayena attho veditabbo. Uppannanam papakananti ettha pana catu-
bbidham uppannam vattamanuppannam bhutvavigatuppannam, okasakatu-
ppannam, bhiimiladdhuppannanti. Tattha ye kilesa vijjamana uppadadisamangino,
idam vattamanuppannam nama. Kamme pana javite arammanarasam anubha-
vitva niruddhavipako bhutva vigatam nama. Kammam uppajjitva niruddham
bhavitva vigatam nama. Tadubhayampi bhutvavigatuppannanti sankham
gacchati. Kusalakusalam kammam annassa kammassa vipakam patibahitva
attano vipakassa okasam karoti, evam kate okase vipako uppajjamano okasakara-
nato patthdya uppannoti sankham gacchati. ldam okasakatuppannam nama.
Pancakkhandha pana vipassanaya bhimi nama. Te atitadibheda honti. Tesu anu-
sayitakilesa pana atita va anagata va paccuppanna vati na vattabba. Atitakha-
ndhesu anusayitapi hi appahinava honti, anagatakhandhesu, paccuppannakha-
ndhesu (3.0174) anusayitapi appahinava honti. Idam bhumiladdhuppannam nama.
Tenahu porana- “tasu tasu bhimisu asamugghatitakilesa bhimiladdhuppannati
sankham gacchanti ti.



ppannam, avikkhambhituppannam asamugghatituppannanti. Tattha sampati vatta-
manamyeva samudacaruppannam nama. Sakim cakkhini ummiletva arammane
nimitte gahite anussaritanussaritakkhane kilesa nuppajjissantiti na vattabba.
Kasma? Arammanassa adhigahitatta. Yatha kim? Yatha khirarukkhassa kuthariya
ahatahatatthane khiram na nikkhamissatiti na vattabbam, evam. ldam arammana-
dhigahituppannam Nama. Samapattiya avikkhambhita kilesa pana imasmim
nama thane nuppajjissantiti na vattabba. Kasma? Avikkhambhitatta. Yatha kim?
Yatha sace khirarukkhe kuthariya ahaneyyum, imasmim nama thane khiram na
nikkhameyyati na vattabbam, evam. Idam avikkhambhituppannam nama.
Maggena asamugghatitakilesa pana bhavagge nibbattassapi uppajjantiti purima-
nayeneva vittharetabbam. Idam asamugghatituppannam nama.

Imesu uppannesu vattamanuppannam bhutvavigatuppannam okasakatu-
ppannam samudacaruppannanti catubbidham uppannam na maggavajjham,
bhimiladdhuppannam arammanadhigahituppannam avikkhambhituppannam asa-
mugghatituppannanti catubbidham maggavajjham. Maggo hi uppajjamano ete
kilese pajahati. So ye kilese pajahati, te atita va anagata va paccuppanna vati na
vattabba. Vuttampi cetam-

“Hanci atite kilese pajahati, tena hi khinam khepeti, niruddham nirodheti, vigatam
vigameti atthangatam atthangameti. Atitam yam natthi, tam pajahati. Hanci ana-
gate kilese pajahati, tena hi ajatam pajahati, anibbattam, anuppannam, apatu-
bhitam pajahati. Anagatam yam natthi, tam pajahati, hanci paccuppanne kilese
pajahati, tena hi ratto ragam pajahati, duttho dosam, mulho moham, vinibaddho
manam, paramattho ditthim, vikkhepagato uddhaccam, anitthangato vicikiccham,
thamagato anusayam pajahati. Kanhasukkadhamma yuganaddha samameva
vattanti. Samkilesika maggabhavana hoti ...pe... tena hi natthi maggabhavana,
natthi phalasacchikiriya, natthi kilesappahanam, natthi dhammabhisamayoti. Atthi
(3.0175) maggabhavana ...pe... atthi dhammabhisamayoti. Yatha katham viya,
seyyathapi taruno rukkho ajataphalo ...pe... apatubhiitayeva na patubhavanti’ti.

Iti paliyam ajataphalarukkho agato, jataphalarukkhena pana dipetabbam. Yatha
hi saphalo tarunambarukkho, tassa phalani manussa paribhunjeyyum, sesani
patetva pacchiyo plreyyum. Athanno puriso tam pharasuna chindeyya, tenassa
neva atitani phalani nasitani honti, na anagatapaccuppannani nasitani. Atitani hi
manussehi paribhuttani, anagatani anibbattani, na sakka nasetum. Yasmim pana
samaye so chinno, tada phalaniyeva natthiti paccuppannanipi anasitani. Sace
pana rukkho acchinno, athassa pathavirasanca aporasanca agamma yani
phalani nibbatteyyum, tani nasitani honti. Tani hi ajataneva na jayanti, anibbatta-
neva na nibbattanti, apatubhdtaneva na patubhavanti, evameva maggo napi atita-
dibhede kilese pajahati, napi na pajahati. Yesanhi kilesanam maggena khandhesu
aparinnatesu uppatti siya, maggena uppajjitva khandhanam parinnatatta te kilesa
ajatava na jayanti, anibbattava na nibbattanti, apatubhttava na patubhavanti, taru-
naputtaya itthiya puna avijayanattham, byadhitanam rogavipasamanattham pita-



bhesajjehi capi ayamattho vibhavetabbo. Evam maggo ye kilese pajahati, te atita
va anagata va paccuppanna vati na vattabba, na ca maggo kilese na pajahati. Ye
pana maggo kilese pajahati, te sandhaya “uppannanam papakanan’ti-adi vuttam.

Na kevalanca maggo kileseyeva pajahati, kilesanam pana appahinatta ye ca
uppajjeyyum upadinnakakkhandha, tepi pajahatiyeva. Vuttampi cetam- “sotapatti-
maggananena abhisankharavinnanassa nirodhena satta bhave thapetva anama-
tagge samsare ye uppajjeyyum namanca rlipanca, etthete nirujjhanti’ti (cllani. 6)
vittharo. Iti maggo upadinna-anupadinnato vutthati. Bhavavasena pana sotapatti-
maggo apayabhavato vutthati, sakadagamimaggo sugatibhavekadesato, anaga-
mimaggo sugatikamabhavato, arahattamaggo (3.0176) ruparupabhavato vutthati.
Sabbabhavehi vutthatiyevatipi vadanti.

Atha maggakkhane katham anuppannanam uppadaya bhavana hoti, katham va
uppannanam thitiyati. Maggappavattiyayeva. Maggo hi pavattamano pubbe anu-
ppannapubbatta anuppanno nama vuccati. Anagatapubbanhi thanam agantva
ananubhitapubbam va arammanam anubhavitva vattaro bhavanti “"anagata-
tthanam agatamha, ananubhitam arammanam anubhavama’ti. Ya cassa pavatti,
ayameva thiti namati thitiya bhavetitipi vattum vattati.

Iddhipadesu sankhepakatha cetokhilasutte (ma. ni. 1.185 adayo) vutta. Upasa-
mamanam gacchati, kileslpasamattham va gacchatiti upasamagami. Sambujjha-
mana gacchati, maggasambodhatthaya va gacchatiti sambodhagami.

Vivekanissitadini sabbasavasamvare vuttani. Ayamettha sankhepo, vittharato
panayam bodhipakkhiyakatha visuddhimagge vutta.

248. Vimokkhakathayam vimokkheti kenatthena vimokkha, adhimuccanatthena.
Ko panayam adhimuccanattho nama? Paccanikadhammehi ca sutthu mucca-
nattho, arammane ca abhirativasena sutthu muccanattho, pitu-anke vissatthanga-
paccangassa darakassa sayanam viya aniggahitabhavena nirasankataya ara-
mmane pavattiti vuttam hoti. Ayam panattho pacchimavimokkhe natthi, purimesu
sabbesu atthi. Rupil rupani passatiti ettha ajjhattakesadisu nilakasinadivasena
uppaditam rdpajjhanam rupam, tadassa atthiti rupl. Bahiddha rupani passatiti
bahiddhapi nilakasinadini rupani jhanacakkhuna passati. Imina ajjhatta bahiddha-
vatthukesu kasinesu uppaditajjhanassa puggalassa cattaripi ridpavacarajjhanani
dassitani.

Ajjhattam artipasanniti ajjhattam na rlipasanni, attano kesadisu anuppaditaripa-
vacarajjhanoti attho. Imina bahiddha parikammam katva bahiddhava uppaditajjha-
nassa ripavacarajjhanani dassitani. Subhanteva adhimutto hotiti imina suvisu-
ddhesu niladisu vannakasinesu jhanani dassitani. Tattha kincapi anto-appanayam
subhanti (3.0177) abhogo natthi, yo pana suvisuddham subhakasinam ara-
mmanam katva viharati, so yasma subhanti adhimutto hotiti vattabbatam apajjati,
tasma evam desana kata. Patisambhidamagge pana “katham subhanteva adhi-
mutto hotiti vimokkho. Idha bhikkhu mettasahagatena cetasa ekam disam pharitva
viharati ...pe... mettaya bhavitatta satta appatikdla honti. Karunasahagatena,
muditasahagatena, upekkhasahagatena cetasa ekam disam pharitva viharati



...pe... upekkhaya bhavitatta satta appatikila honti. Evam subhanteva adhimutto
hotiti vimokkho™ti (pati. ma. 1.212) vuttam.

Sabbaso rupasannananti-adisu yam vattabbam, tam sabbam visuddhimagge
vuttameva. Ayam atthamo vimokkhoti ayam catunnam khandhanam sabbaso
vissatthatta vimuttatta atthamo uttamo vimokkho nama.

249. Abhibhayatanakathayam abhibhayatananiti abhibhavanakaranani. Kim
abhibhavanti? Paccanikadhammepi arammananipi. Tani hi patipakkhabhavena
paccanikadhamme abhibhavanti, puggalassa nanuttaritaya arammanani. Ajjhattam
rUpasanniti-adisu pana ajjhattarlipe parikammavasena ajjhattam rlipasanni nama
hoti. Ajjhattanca nilaparikammam karonto kese va pitte va akkhitarakaya va
karoti, pitaparikammam karonto mede va chaviya va hatthatalapadatalesu va
akkhinam pitatthane va karoti, lohitaparikammam karonto mamse va lohite va
jivhaya va akkhinam rattatthane va karoti, odataparikammam karonto atthimhi va
dante va nakhe va akkhinam setatthane va karoti. Tam pana sunilam supitakam
sulohitakam su-odatam na hoti, asuvisuddhameva hoti.

Eko bahiddha rupani passatiTi yassetam parikammam ajjhattam uppannam
hoti, nimittam pana bahiddha, so evam ajjhattam parikammassa bahiddha ca
appanaya vasena- " ajjhattam rlGpasanni eko bahiddha rlGpani passati’ti vuccati.
Parittaniti avaddhitani. Suvannadubbannaniti suvannani va hontu dubbannani va,
parittavaseneva idamabhibhayatanam vuttanti veditabbam. Tani (3.0178) abhibhu-
yyati yatha nama sampannagahaniko katacchumattam bhattam labhitva “kimettha
bhunjitabbam atthi’ti sankaddhitva ekakabalameva karoti, evamevam nanuttariko
puggalo visadanano- “kimettha parittake arammane samapajjitabbam atthi, nayam
mama bharo”ti tani rGpani abhibhavitva samapajjati, saha nimittuppadenevettha
appanam papetiti attho. Janami passamiti imina panassa abhogo kathito, so ca
kho samapattito vutthitassa, na antosamapattiyam. Evamsanni hotiti abhogasa-
nnayapi jhanasannayapi evamsanni hoti. Abhibhavasanna hissa antosamapa-
ttiyam atthi, abhogasanna pana samapattito vutthitasseva.

Appamananiti vaddhitappamanani, mahantaniti attho. Abhibhuyyati ettha pana
yatha mahagghaso puriso ekam bhattavaddhitakam labhitva “annapi hotu,
annapi hotu, kimesa mayham karissati’ti tam na mahantato passati, evameva
nanuttaro puggalo visadanano “kimettha samapajjitabbam, nayidam appamanam,
na mayham cittekaggatakarane bharo atthi’ti tani abhibhavitva samapajjati, saha
nimittuppadenevettha appanam papetiti attho.

Ajjhattam artipasanniti alabhitaya va anatthikataya va ajjhattartpe parikamma-
sannavirahito. Eko bahiddha ripani passatiTi yassa parikammampi nimittampi
bahiddhava uppannam, so evam bahiddha parikammassa ceva appanaya ca
vasena- “ajjhattam arlpasanni eko bahiddha rtGpani passati'ti vuccati. Sesa-
mettha catutthabhibhayatane vuttanayameva. Imesu pana catisu parittam vitakka-
caritavasena agatam, appamanam mohacaritavasena, suvannam dosacaritava-
sena, dubbannam ragacaritavasena. Etesanhi etani sappayani. Sa ca nesam
sappayata vittharato visuddhimaggecariyaniddese vutta.



Pancama-abhibhayatanadisu nilaniti sabbasangahikavasena vuttam. Nilavanna-
niti vannavasena. Nilanidassananiti nidassanavasena. Apannayamanavivarani
asambhinnavannani ekanilaneva hutva dissantiti vuttam (3.0179) hoti. Nilanibhasa-
niti idam pana obhasavasena vuttam, nilobhasani nilapabhayuttaniti attho. Etena
nesam suvisuddhatam dasseti. Visuddhavannavaseneva hi imani cattari abhibha-
yatanani vuttani. Umapupphanti etanhi puppham siniddham mudum dissama-
nampi nilameva hoti. Girikannikapupphadini pana dissamanani setadhatukani
honti. Tasma idameva gahitam, na tani. Baranaseyyakanti baranasiyam bhavam.
Tattha kira kappasopi mudu, suttakantikayopi tantavayapi cheka, udakampi suci
siniddham, tasma vattham ubhatobhagavimattham hoti, dvisu passesu mattham
mudu siniddham khayati. Pitaniti-adisu iminava nayena attho veditabbo. “Nilaka-
sinam ugganhanto nilasmim nimittam ganhati pupphasmim va vatthasmim va
vannadhatuya va’ti-adikam panettha kasinakarananceva parikammanca appana-
vidhananca sabbam visuddhimagge vittharato vuttameva.

Abhinnhavosanaparamippattati ito pubbesu satipatthanadisu te dhamme
bhavetva arahattappattava abhinnavosanaparamippatta nama honti, imesu pana
atthasu abhibhayatanesu cinnavasibhavayeva abhinnavosanaparamippatta nama.

250. Kasinakathayam sakalatthena kasinani, tadarammananam dhammanam
khettatthena adhitthanatthena va ayatanani. Uddhanti upari gaganatalabhi-
mukham. Adhoti hettha bhumitalabhimukham. Tiriyanti khettamandalamiva
samanta paricchinditva. Ekacco hi uddhameva kasinam vaddheti, ekacco adho,
ekacco samantato. Tena tena karanena evam pasareti



alokamiva rlpadassanakamo. Tena vuttam- “pathavikasinameko sanjanati
uddham-adhotiriyan”ti. Advayanti disa-anudisasu advayam. Ildam pana ekassa
annabhavanupagamanattham vuttam. Yatha hi udakam pavitthassa sabbadisasu
udakameva hoti anannam, evamevam pathavikasinam pathavikasinameva hoti,
natthi tassa anno kasinasambhedoti. Esa nayo sabbattha. Appamananti idam
tassa tassa pharana-appamanavasena vuttam. Tanhi cetasa pharanto sakala-
meva pharati, ayamassa adi, idam majjhanti pamanam ganhatiti. Vinhanakasi-
nanti cettha (3.0180) kasinugghatimakase pavattam vinnanam. Tattha kasinava-
sena kasinugghatimakase, kasinugghatimakasavasena tattha pavattavinnane
uddham-adhotiriyata veditabba. Ayamettha sankhepo. Kammatthanabhavanana-
yena panetani pathavikasinadini vittharato visuddhimagge vuttaneva. Idhapi cinna-
vasibhaveneva abhinnavosanaparamippatta hontiti veditabba. Tatha ito ananta-
resu catusu jhanesu. Yam panettha vattabbam, tam maha-assapurasutte vutta-
meva.

252. Vipassananane pana ripiti-adinamattho vuttoyeva. Ettha sitamettha patiba-
ddhanti ettha catumahabhiitike kaye nissitanca patibaddhanca. Subhoti sundaro.
Jatimati suparisuddha-akarasamutthito. Suparikammakatoti sutthu katapari-
kammo apanitapasanasakkharo. Acchoti tanucchavi. Vippasannoti sutthu vippa-
sanno. Sabbakarasampannoti dhovana vedhanadihi sabbehi akarehi sampanno.
Nilanti-adihi vannasampattim dasseti. Tadisanhi avutam pakatam hoti.

Evameva khoti ettha evam upamasamsandanam veditabbam- mani viya hi kara-
jakayo. Avutasuttam viya vipassanananam. Cakkhuma puriso viya vipassana-
labhi bhikkhu. Hatthe karitva paccavekkhato “ayam kho mani’ti manino avibhita-
kalo viya vipassanananam abhiniharitva nisinnassa bhikkhuno catumahabhitika-
kayassa avibhitakalo. “"Tatridam suttam avutan’ti suttassa avibhitakalo viya vipa-
ssanananam abhiniharitva nisinnassa bhikkhuno tadarammananam phassapanca-
makanam va sabbacittacetasikanam va vipassanananasseva va avibhttakaloti.

Kim panetam nanassa avibhitam, puggalassati. Nanassa, tassa pana avibha-
vatta puggalassa avibhitava honti. Idanca vipassanananam maggassa anantaram,
evam santepi yasma abhinnavare araddhe etassa antaravaro natthi, tasma
idheva dassitam. Yasma ca aniccadivasena akatasammasanassa dibbaya sota-
dhatuya bheravasaddam sunanto pubbenivasanussatiya bherave khandhe anu-
ssarato dibbena cakkhuna bheravarupam (3.0181) passato bhayasantaso uppa-
jjati, na aniccadivasena katasammasanassa, tasma abhinnapattassa bhayavinoda-
kahetusampadanatthampi idam idheva dassitam. Idhapi arahattavaseneva abhi-
nnavosanaparamippattata veditabba.

253. Manomayiddhiyam cinnavasitaya. Tattha manomayanti manena nibbattam.
Sabbangapaccanginti sabbehi angehi ca paccangehi ca samannagatam. Ahinindri-
yanti santhanavasena avikalindriyam. Iddhimata nimmitarGpanhi sace iddhima
odato, tampi odatam. Sace aviddhakanno, tampi aviddhakannanti evam sabbaka-
rehi tena sadisameva hoti. Munjamha isikanti-adi upamattayampitam sadisabha-
vadassanatthameva vuttam. Munjasadisa eva hitassa anto isika hoti. Kosasadiso-



yeva asi, vattaya kosiya vattam asimeva pakkhipanti, patthataya patthatam.

Karandati idampi ahikancukassa namam, na vilivakarandakassa. Ahikancuko
hi ahina sadisova hoti. Tattha kincapi “puriso ahim karanda uddhareyya’ti
hatthena uddharamano viya dassito, atha kho cittenevassa uddharanam vedi-
tabbam. Ayanhi ahi nama sajatiyam thito, katthantaram va rukkhantaram va
nissaya, tacato sariranikkaddhanapayogasankhatena thamena, sariram khada-
manam viya puranatacam jigucchantoti imehi catihi karanehi sayameva
kancukam jahati, na sakka tato annena uddharitum. Tasma cittena uddharanam
sandhaya idam vuttanti veditabbam. Iti munjadisadisam imassa bhikkhuno sariram,
iIsikadisadisam nimmitardpanti idamettha opammasamsandanam. Nimmanavi-
dhanam panettha parato ca iddhividhadipanca-abhinnakatha sabbakarena visu-
ddhimagge Vittharitati tattha vuttanayeneva veditabba. Upamamattameva hiidha
adhikam.

Tattha chekakumbhakaradayo viya iddhividhananalabhi bhikkhu datthabbo.
Suparikammakatamattikadayo viya iddhividhananam datthabbam. Icchiticchita-
bhajanavikati-adikaranam viya tassa bhikkhuno vikubbanam datthabbam. Idhapi
cinnavasitavaseneva abhinnavosanaparamippattata veditabba. Tatha ito parasu
catlisu abhinnasu.

255. Tattha (3.0182) dibbasotadhatu-upamayam sankhadhamoti sankhadha-
mako. Appakasirenevati niddukkheneva. Vinnapeyyati janapeyya. Tattha evam
catuddisa vinnapente sankhadhamake “sankhasaddo ayan’ti vavatthapentanam
sattanam tassa sankhasaddassa avibhitakalo viya yogino diirasantikabhedanam
dibbananceva manusakananca saddanam avibhttakalo datthabbo.

256. Cetopariyanana-upamayam daharoti taruno. Yuvati yobbanena samanna-
gato. Mandanakajatikoti yuvapi samano na alasiyo Kkilitthavatthasariro, atha kho
mandanakapakatiko, divasassa dve tayo vare nhayitva suddhavattha-paridahana-
alankarakaranasiloti attho. Sakanikanti kalatilakavanka-mukhadisipilakadinam
annatarena sadosam. Tattha yatha tassa mukhanimittam paccavekkhato mukha-
doso pakato hoti, evam cetopariyananaya cittam abhiniharitvd nisinnassa
bhikkhuno paresam solasavidham cittam pakatam hotiti veditabbam. Pubbeniva-
sa-upamadisu yam vattabbam, tam sabbam maha-assapure vuttameva.

259. Ayam kho udayi pancamo dhammoti ekilinavisati pabbzni patipadavasena
ekam dhammam katva pancamo dhammoti vutto. Yatha hi atthakanagarasutte
(ma. ni. 2.17 adayo) ekadasa pabbani pucchavasena ekadhammo kato, evamidha
eklUnavisati pabbani patipadavasena eko dhammo katoti veditabbani. Imesu ca
pana eklnavisatiya pabbesu patipatiya atthasu kotthasesu vipassananane ca asa-
vakkhayanane ca arahattavasena abhinnavosanaparamippattata veditabba,
sesesu cinnavasibhavavasena. Sesam sabbattha uttanamevati.

Papancastidaniya majjhimanikayatthakathaya



Mahasakuludayisuttavannana nitthita.

8. Samanamundikasuttavannana

260. Evam (3.0183) me sutanti samanamundikasuttam. Tattha uggahamanoti
tassa paribbajakassa namam. Sumanoti pakatinamam. Kinci kinci pana uggahitum
uggahetum samatthataya uggahamanoti nam sanjananti. Samayam pavadanti
etthati samayappavadakam. Tasmim kira thane cankitarukkhapokkharasatippa-
bhutayo brahmana niganthacelakaparibbajakadayo ca pabbajita sannipatitva
attano attano samayam pavadanti kathenti dipenti, tasma so aramo samayappava-
dakoti vuccati. Sveva tindukacirasankhataya timbarlGsakarukkhapantiya parikkhi-
ttatta tindukaciram. Yasma panettha pathamam eka sala ahosi, paccha maha-
punnam potthapadaparibbdjakam nissaya bahi sala kata, tasma tameva ekam
salam upadaya laddhanamavasena ekasalakoti vuccati. Mallikaya pana pasena-
diranno deviya uyyanabhiito so pupphaphalasanchanno aramoti katva mallikaya
aramoti sankham gato. Tasmim samayappavadake tindukacire ekasalake malli-
kaya arame. Pativasatiti vasaphasutaya vasati. Diva divassati divasassa diva
nama majjhanhatikkamo, tasmim divasassapi divabhite atikkantamatte majjha-
nhike nikkhamiti attho. Patisallinoti tato tato ripadigocarato cittam patisamharitva
lino, jhanaratisevanavasena ekibhavam gato. Manobhavaniyananti manavaddha-
nakanam, ye avajjato manasikaroto cittam vinivaranam hoti unnamati vaddhati.
Yavatati yattakda. Ayam tesam annataroti ayam tesam abbhantaro eko savako.
Appeva namati tassa upasankamanam patthayamano aha. Patthanakaranam
pana sandakasutte vuttameva.

261. Etadavocati dandapanno ayam gahapati, dhammakathaya nam sanga-
nhitva attano savakam karissamiti mannamano etam “catlhi kho’ti-adivacanam
avoca. Tattha pannpemiti dassemi thapemi. Sampannakusalanti paripunnaku-
salam. Paramakusalanti uttamakusalam. Ayojjhanti vadayuddhena yujjhitva
caletum asakkuneyyam acalam nikkampam thiram. Na (3.0184) karotiti akarana-
mattameva vadati, ettha pana samvarappahanam va patisevanappahanam va na
vadati. Sesapadesupi eseva nayo.

Neva abhinanditi titthiya nama janitvapi ajanitvapi yam va tam va vadantiti
mannamano nabhinandi. Na patikkositi sasanassa anulomam viya pasannakaram
viya vadatiti mannamano na patisedheti.

262. Yatha uggahamanassati yatha tassa vacanam, evam sante uttanaseyyako
kumaro ayojjhasamano thirasamano bhavissati, mayam pana evam na vadamati
dipeti. Kayotipi na hotiti sakakayo parakayotipi visesananam na hoti. Annatra
phanditamattati paccattharane valisamphassena va manguladatthena va kayapha-
ndanamattam nama hoti. Tam thapetva annam kayena karanakammam nama
natthi. Tampi ca kilesasahagatacitteneva hoti. Vacatipi na hotiti micchavaca
sammavacatipi nanattam na hoti. Roditamattati jighacchapipasaparetassa pana



roditamattam hoti. Tampi kilesasahagatacitteneva. Sankappoti micchasankappo
sammasankappotipi nanattam na hoti. Vikujitamattati vikGjitamattam rodanahasita-
mattam hoti. Daharakumarakananhi cittam atitarammanam pavattati, nirayato

agata nirayadukkham saritva rodanti, devalokato agata hasanti, tampi kilesasaha-
gatacitteneva hoti. Ajivoti micchajivo sammajivotipi nanattam na hoti. Aflhatra matu-
thannati thannacoradarakda nama honti, matari khiram payantiya apivitva annavihi-
takale pitthipassena agantva thannam pivanti. Ettakam muncitva anno micchajivo
natthi. Ayampi kilesasahagatacitteneva hotiti dasseti.

263. Evam paribbajakavadam patikkhipitva idani sayam sekkhabhimiyam
matikam thapento catuhi kho ahanti-adimaha. Tattha samadhigayha titthatiti vise-
setva titthati. Na kayena papa kammanti-adisu na kevalam akaranamattameva,
bhagava pana ettha samvarappahanapatisankha pannapeti. Tam (3.0185)
sandhayevamaha. Na ceva sampannakusalanti-adi pana khinasavam sandhaya
vuttam.

Idani asekkhabhimiyam matikam thapento dasahi kho ahanti-adimaha. Tattha
tini padani nissaya dve pathamacatukka thapita, ekam padam nissaya dve pacchi-
macatukka. Ayam sekkhabhimiyam matika.

264. Idani tam vibhajanto katame ca thapati akusalasilati-adimaha. Tattha sara-
ganti atthavidham lobhasahagatacittam. Sadosanti patighasampayuttacittadvayam.
Samohanti vicikicchuddhaccasahagatacittadvayampi vattati, sabbakusalacittanipi.
Moho sabbakusale uppajjatiti hi vuttam. ltosamutthanati ito saragadicittato samu-
tthanam uppatti etesanti itosamutthana.

Kuhinti kataram thanam papunitva aparisesa nirujjhanti. Ettheteti sotapattiphale
bhummam. Patimokkhasamvarasilanhi



sotapattiphale paripunnam hoti, tam thanam patva akusalasilam asesam niru-
jijhati. Akusalasilanti ca dussilassetam adhivacananti veditabbam.

Akusalanam silanam nirodhaya patipannoti ettha yava sotapattimagga niro-
dhaya patipanno nama hoti, phalapatte pana te nirodhita nama honti.

265. Vitaraganti-adihi atthavidham kamavacarakusalacittameva vuttam. Etena
hi kusalasilam samutthati.

Silava hotiti silasampanno hoti gunasampanno ca. No ca silamayoti alametta-
vata, natthi ito kinci uttari karaniyanti evam silamayo na hoti. Yatthassa teti araha-
ttaphale bhummam. Arahattaphalanhi patva akusalasilam asesam nirujjhati.

Nirodhaya patipannoti ettha yava arahattamagga nirodhaya patipanno nama
hoti, phalapatte pana te nirodhita nama honti.

266. Kamasannadisu kamasanna atthalobhasahagatacittasahajata, itara dve
domanassasahagatacittadvayena sahajata.

Pathamam (3.0186) jhananti anagamiphalapathamajjhanam. Ettheteti anagami-
phale bhummam. Anagamiphalanhi patva akusalasankappa aparisesa nirujjhanti.

Nirodhaya patipannoti ettha yava anagamimagga nirodhaya patipanno nama
hoti, phalapatte pana te nirodhita nama honti. Nekkhammasannadayo hi tissopi
atthakamavacarakusalasahajatasannava.

267. Ettheteti arahattaphale bhummam. Dutiyajjhanikam arahattaphalanhi papu-
nitva kusalasankappa aparisesa nirujjhanti. Nirodhaya patipannoti ettha yava ara-
hattamagga nirodhaya patipanno nama hoti, phalapatte pana te nirodhita nama
honti. Sesam sabbattha uttanamevati.

Papancastidaniya majjhimanikayatthakathaya

Samanamundikasuttavannana nitthita.

9. Culasakuludayisuttavannana

270. Evam me sutanti cilasakuludayisuttam. Tattha yada pana, bhante, bhaga-
vati idam paribbajako dhammakatham sotukamo bhagavato dhammadesanaya
salayabhavam dassento aha.

271. Tamyevettha patibhatuti sace dhammam sotukamo, tuyhevettha eko
panho ekam karanam upatthatu. Yatha mam patibhaseyyati yena karanena
mama dhammadesana upatthaheyya, etena hi karanena kathaya samutthitaya
sukham dhammam desetunti dipeti. Tassa mayham, bhanteti so kira tam disva-
“sace bhagava idha abhavissa, ayametassa bhasitassa atthoti dipasahassam viya
ujjalapetva ajja me pakatam akarissa’ti dasabalamyeva anussari. Tasma tassa
mayham, bhanteTi-adimaha. Tattha aho nunati anussaranatthe nipatadvayam.
Tena tassa bhagavantam anussarantassa etadahosi “aho nina bhagava aho



niina sugato’ti. Yo imesanti yo imesam dhammanam. Sukusaloti sutthu (3.0187)
kusalo nipuno cheko. So bhagava aho nuna katheyya, so sugato aho nuna
katheyya, tassa hi bhagavato pubbenivasananassa anekani kappakotisahassani
ekanganani pakataniti, ayamettha adhippayo.

Tassa vaham pubbantam arabbhati yo hi labhi hoti, so “pubbe tvam khattiyo
ahosi, brahmano ahosi’ti vutte jananto sakkaccam sussisati. Alabhi pana- “evam
bhavissati evam bhavissati'ti sisakampamettameva dasseti. Tasma evamaha-
“tassa vaham pubbantam arabbha panhassa veyyakaranena cittam aradheyyan”-
ti.

So va mam aparantanti dibbacakkhulabhino hi anagatamsananam ijjhati, tasma
evamaha. Itaram pubbe vuttanayameva.

Dhammam te desessamiti ayam kira atite desiyamanepi na bujjhissati, anagate
desiyamanepi na bujjhissati. Athassa bhagava sanhasukhumam paccayakaram
desetukamo evamaha. Kim pana tam bujjhissatiti? Etam pageva na bujjhissati,
anagate panassa vasanaya paccayo bhavissatiti disva bhagava evamaha.

Pamsupisacakanti asucitthane nibbattapisacam. So hi ekam milam gahetva
adissamanakayo hoti. Tatridam vatthu- eka kira yakkhini dve darake thiparama-
dvare nisidapetva aharapariyesanattham nagaram gata. Daraka ekam pindapati-
kattheram disva ahamsu,- “bhante, amhakam mata anto nagaram pavittha, tassa
vadeyyatha ‘'yam va tam va laddhakam, gahetva sigham gaccha, daraka te jigha-
cchitam sandharetum na sakkonti’ti. Tamaham katham passissamiti? Idam,
bhante, ganhathati ekam milakhandam adamsu. Therassa anekani yakkhasaha-
ssani pannayimsu, so darakehi dinnasannanena tam yakkhinim addasa virGipam
bibhaccham kevalam vithiyam gabbhamalam paccasisamanam. Disva tamattham
kathesi. Katham mam tvam passasiti vutte mulakhandam dassesi, sa acchinditva
ganhi. Evam pamsupisacaka ekam milam gahetva adissamanakaya honti. Tam
sandhayesa “pamsupisacakampi (3.0188) na passami’ti aha. Na pakkhayatiti na
dissati na upatthati.

272. Dighapi kho te esati udayi esa tava vaca dighapi bhaveyya, evam vada-
ntassa vassasatampi vassasahassampi pavatteyya, na ca attham dipeyyati adhi-
ppayo. Appatihirakatanti aniyyanikam amilakam niratthakam sampajjatiti attho.

Idani tam vannam dassento seyyathapi, bhanteti-adimaha. Tattha panduka-
mbale nikkhittoti visabhagavanne rattakambale thapito. Evamvanno atta hotiti
idam so subhakinhadevaloke nibbattakkhandhe sandhaya- “amhakam matakale
atta subhakinhadevaloke khandha viya joteti ti vadati.

273. Ayam imesam ubhinnanti so kira yasma manissa bahi abha na niccharati,
khajjopanakassa anguladvangulacaturangulamattam niccharati, mahakhajjopana-
kassa pana khalamandalamattampi niccharatiyeva, tasma evamaha.

Viddheti ubbiddhe, meghavigamena diribhiteti attho. Vigatavalahaketi apagata-
meghe. Deveti akase. Osadhitarakati sukkataraka. Sa hi yasma tassa udayato
patthdya tena sannanena osadhani ganhantipi pivantipi, tasma “osadhitaraka’ti
vuccati. Abhido addharattasamayanti abhinne addharattasamaye. Imina gagana-



majjhe thitacandam dasseti. Abhido majjhanhikepi eseva nayo.

Ato khoti ye anubhonti, tehi bahutara, bahi ceva bahutara cati attho. Abha nanu-
bhontiti obhasam na valanjanti, attano sarirobhaseneva alokam pharitva viharanti.

274. ldani yasma so “ekantasukham lokam pucchissami'ti nisinno, puccha-
mulho pana jato, tasma nam bhagava tam puccham sarapento kim pana, udayi,
atthi ekantasukho Ilokoti-adimaha. Tattha (3.0189) akaravatiti karanavati. Ahna-
taram va pana tapogunanti acelakapalim sandhayaha, surapanaviratiti attho.

275. Katama pana sa, bhante, akaravati patipada ekantasukhassati kasma
pucchati? Evam kirassa ahosi- "“mayam sattanam ekantasukham vadama, pati-
padam pana kalena sukham kalena dukkham vadama. Ekantasukhassa kho pana
attano patipadayapi ekantasukhaya bhavitabbam. Amhakam katha aniyyanika,
satthu kathava niyyanika’ti. Idani sattharamyeva pucchitva janissamiti tasma
pucchati.

Ettha mayam anassamati etasmim karane mayam anassama. Kasma pana eva-
mahamsu? Te kira pubbe pancasu dhammesu patitthaya kasinaparikammam
katva tatiyajjhanam nibbattetva aparihinajjhana kalam katva subhakinhesu nibba-
ttantiti jananti, gacchante gacchante pana kale kasinaparikammampi na janimsu,
tatiyajjnanampi nibbattetum nasakkhimsu. Panca pubbabhagadhamme pana “aka-
ravati patipada’ti uggahetva tatiyajjnanam “ekantasukho loko’ti ugganhimsu.
Tasma evamahamsu. Uttaritaranti ito pancahi dhammehi uttaritaram patipadam
va tatiyajjhanato uttaritaram ekantasukham lokam va na janamati vuttam hoti. Appa-
sadde katvati ekappahareneva mahasaddam katum araddhe nissadde katva.

276. Sacchikiriyahetuti ettha dve sacchikiriya patilabhasacchikiriya ca pacca-
kkhasacchikiriya ca. Tattha tatiyajjhanam nibbattetva aparihinajjhano kalam katva
subhakinhaloke tesam devanam samanayuvanno hutva nibbattati, ayam patilabha-
sacchikiriya nama. Catutthajjhanam nibbattetva iddhivikubbanena subhakinha-
lokam gantva tehi devehi saddhim santitthati sallapati sakaccham apajjati, ayam
paccakkhasacchikiriya nama. Tasam dvinnampi tatiyajjhanam akaravati patipada
nama. Tanhi anuppadetva neva sakka subhakinhaloke nibbattitum, na catuttha-
jjnanam uppadetum. Iti duvidhampetam sacchikiriyam sandhaya- “etassa nina,
bhante, ekantasukhassa lokassa sacchikiriyahett”ti aha.

277. UdancanikoTi (3.0190) udakavarako. Antarayamakasiti yatha pabbajjam
na labhati, evam upaddutamakasi yatha tam upanissayavipannam. Ayam Kkira
kassapabuddhakale pabbajitva samanadhammamakasi. Athassa eko sahayako
bhikkhu sasane anabhirato, "avuso, vibbhamissami’ti arocesi. So tassa pattaci-
vare lobham uppadetva gihibhavaya vannam abhasi. Itaro tassa pattacivaram
datva vibbhami. Tenassa kammuna idani bhagavato sammukha pabbajjaya anta-
rayo jato. Bhagavata panassa purimasuttam atirekabhanavaramattam, idam
bhanavaramattanti ettakaya tantiya dhammo kathito, ekadesanayapi maggaphala-
pativedho na jato, anagate panassa paccayo bhavissatiti bhagava dhammam
deseti. Anagate paccayabhavancassa disva bhagava dharamano ekam
bhikkhumpi mettaviharimhi etadagge na thapesi. Passati hi bhagava- “anagate



ayam mama sasane pabbajitva mettaviharinam aggo bhavissatiti.

So bhagavati parinibbute dhammasokarajakale pataliputte nibbattitva pabba-
jitva arahattappatto assaguttatthero nama hutva mettaviharinam aggo ahosi.
Therassa mettanubhavena tiracchanagatapi mettacittam patilabhimsu, thero saka-
lajambudipe bhikkhusanghassa ovadacariyo hutva vattanisenasane avasi, timsa-
yojanamatta atavi ekam padhanagharam ahosi. Thero akase cammakhandam
pattharitva tattha nisinno kammatthanam kathesi. Gacchante gacchante kale
bhikkhacarampi agantva vihare nisinno kammatthanam kathesi, manussa vihara-
meva gantva danamadamsu. Dhammasokaraja therassa gunam sutva datthu-
kamo tikkhattum pahini. Thero bhikkhusanghassa ovadam dammiti ekavarampi
na gatoti.

Papancastidaniya majjhimanikayatthakathaya

Culasakuludayisuttavannana nitthita.



10. Vekhanasasuttavannana

278. Evam (3.0191) me sutanti vekhanasasuttam. Tattha vekhanasoti ayam kira
sakuludayissa acariyo, so “sakuludayi paribbajako paramavannapanhe parajito’ti
sutva “maya so sadhukam uggahapito, tenapi sadhukam uggahitam, katham nu
kho parajito, handaham sayam gantva samanam gotamam paramavannapanham
pucchitva janissami’ti rajagahato pancacattalisayojanam savatthim gantva yena
bhagava, tenupasankami, upasankamitva pana thitakova bhagavato santike
udanam udanesi. Tattha purimasadisam vuttanayeneva veditabbam.

280. Panca kho imeti kasma arabhi? Agariyopi ekacco kamagaruko kamadhi-
mutto hoti, ekacco nekkhammagaruko nekkhammadhimutto hoti. Pabbajitopi ca
ekacco kamagaruko kamadhimutto hoti, ekacco nekkhammagaruko nekkhamma-
dhimutto hoti. Ayam pana kamagaruko kamadhimutto hoti. So imaya kathaya
kathiyamanaya attano kamadhimuttattam sallakkhessati, evamassayam desana
sappaya bhavissatiti imam desanam arabhi. Kamaggasukhanti nibbanam adhi-
ppetam.

281. Papito bhavissatiti ajananabhavam papito bhavissati. Namakamyeva
sampajjatiti niratthakavacanamattameva sampajjati. Titthatu pubbanto titthatu apa-
rantoti yasma tuyham atitakathaya anucchavikam pubbenivasananam natthi, ana-
gatakathaya anucchavikam dibbacakkhunanam natthi, tasma ubhayampetam
titthattati aha. Suttabandhanehiti suttamayabandhanehi. Tassa hi arakkhatthaya
hatthapadesu ceva givaya ca suttakani bandhanti. Tani sandhayetam vuttam.
Mahallakakale panassa tani sayam va patini hutva muncanti, chinditva va haranti.

Evameva khoti imina idam dasseti- daharassa kumarassa suttabandhananam
ajananakalo viya avijjaya purimaya kotiya ajananam, na hi sakka avijjaya purima-
koti natum, mocanakale jananasadisam pana (3.0192) arahattamaggena avijjaba-
ndhanassa pamokkho jatoti jananam. Sesam sabbattha uttanamevati.

Papancastidaniya majjhimanikayatthakathaya
Vekhanasasuttavannana nitthita.
Tatiyavaggavannana nitthita.

4. Rajavaggo

1. Ghatikarasuttavannana



282. Evam (3.0193) me sutanti ghatikarasuttam. Tattha sitam patvakasiti maha-
maggena gacchanto annataram bhimippadesam oloketva- “atthi nu kho maya
cariyam caramanena imasmim thane nivutthapubban”ti avajjanto addasa- “kassa-
pabuddhakale imasmim thane vegalingam nama gamanigamo ahosi, aham tada
jotipalo nama manavo ahosim, mayham sahayo ghatikaro nama kumbhakaro
ahosi, tena saddhim maya idha ekam sukaranam katam, tam bhikkhusanghassa
apakatam paticchannam, handa nam bhikkhusanghassa pakatam karomi ti
magga okkamma annatarasmim padese thitakova sitapatukammamakasi, agga-
ggadante dassetva mandahasitam hasi. Yatha hilokiyamanussa uram paharanta-
“kuham kuhan”ti hasanti, na evam buddha, buddhanam pana hasitam hatthapaha-
tthakaramattameva hoti.

Hasitanca nametam terasahi somanassasahagatacittehi hoti. Tattha lokiyama-
hajano akusalato catuhi, kamavacarakusalato catuhiti atthahi cittehi hasati,
sekkha akusalato ditthisampayuttani dve apanetva chahi cittehi hasanti, khina-
sava catihi sahetukakiriyacittehi ekena ahetukakiriyacittenati pancahi cittehi
hasanti. Tesupi balavarammane apathagate dvihi nanasampayuttacittehi hasanti,
dubbalarammane duhetukacittadvayena ca ahetukacittena cati tihi cittehi hasanti.
Imasmim pana thane kiriyahetukamanovinnanadhatusomanassasahagatacittam
bhagavato hatthapahatthakaramattam hasitam uppadesi.

Tam panetam hasitam evam appamattakampitherassa pakatam ahosi. Katham?
Tathartupe hi kale tathagatassa catuhi dathahi catuddipikamahameghamukhato
sateratavijjulata viya virocamana mahatalakkhandhapamana rasmivattiyo uttha-
hitva tikkhattum sisavaram padakkhinam katva (3.0194) dathaggesuyeva antara-
dhayanti. Tena sannanena ayasma anando bhagavato pacchato gacchamanopi
sitapatubhavam janati.

Bhagavantam etadavocati- “ettha kira kassapo bhagava bhikkhusangham
ovadi, catusaccappakasanam akasi, bhagavatopi ettha nisiditum rucim uppade-
ssami, evamayam bhiumibhago dvihi buddhehi paribhutto bhavissati, mahajano
gandhamaladihi piujetva cetiyatthanam katva paricaranto saggamaggaparayano
bhavissati’ti cintetva etam “tena hi, bhante,’ti-adivacanam avoca.

283. Mundakena samanakenati mundam mundoti, samanam va samanoti
vattum vattati, ayam pana aparipakkananatta brahmanakule uggahitavoharavase-
neva hilento evamaha. Sottisinaninti sinanatthaya katasottim. Sotti nama kuruvi-
ndapasanacunnani lakhaya bandhitva katagulikakalapaka vuccati, yam sandhaya-
“tena kho pana samayena chabbaggiya bhikkhT kuruvindakasuttiya nahayanti’ti
(culava. 243) vuttam. Tam ubhosu antesu gahetva sariram ghamsanti. Evam
sammati yatha etarahipi manussa “cetiyavandanaya gacchama, dhammassavana-
tthaya gacchama’ti vutta ussaham na karonti, “natasamajjadidassanatthaya
gacchama’ti vutta pana ekavacaneneva sampaticchanti, tatheva sinhayitunti vutte
ekavacanena sampaticchanto evamaha.

284. Jotipalam manavam amantesiti ekapasse ariyapariharena pathamataram



nhayitva paccuttaritva thito tassa mahantena issariyapariharena nhayantassa
nhanapariyosanam agametva tam nivatthanivasanam kese vodake kurumanam
amantesi. Ayanti asannatta dassento aha. Ovattikam vinivatthetvati nagabalo
bodhisatto “apehi samma’ti isakam parivattamanova tena gahitagahanam vissajja-
petvati attho. Kesesu paramasitva etadavocati so kira cintesi- “ayam jotipalo
pannava, sakim dassanam labhamano tathagatassa dassanepi pasidissati,
dhammakathayapi pasidissati, pasanno ca pasannakaram katum sakkhissati,
mitta nama etadattham honti, yamkinci katva mama sahayam gahetva dasaba-
lassa santikam gamissami ti. Tasma nam kesesu paramasitva etadavoca.

Ittarajaccoti (3.0195) annajatiko, maya saddhim asamanajatiko, lamakajatikoti
attho. Na vatidanti idam amhakam gamanam na vata orakam bhavissati na
khuddakam, mahantam bhavissati. Ayanhi na attano thamena ganhi, satthu
thamena ganhiti gahanasmimyeva nittham agamasi. Yavatadohipiti ettha dokara-
hikarapikara nipata, yavatuparimanti attho. Idam vuttam hoti- “vacaya alapanam
ovattikaya gahananca atikkamitva yava kesaggahanampi tattha gamanattham
payogo kattabbo’ti.

285. Dhammiya kathayati idha satipatilabhatthaya pubbenivasapatisamyutta
dhammi katha veditabba. Tassa hi bhagava,- “jotipala, tvam na lamakatthanam
otinnasatto, mahabodhipallanke pana sabbannutannanam patthetva otinnosi, tadi-
sassa nama pamadaviharo na yutto’ti-adina nayena satipatilabhaya dhammam
kathesi. Parasamuddavasithera pana vadanti- “jotipala, yatha aham dasapara-
miyo pilretva sabbannutannanam pativijjhitva visatisahassabhikkhuparivaro loke
vicarami, evamevam tvampi dasaparamiyo piretva sabbannutannanam pativi-
jjhitva samanaganaparivaro loke vicarissasi. Evaripena nama taya pamadam apa-
jjitum na yuttan”ti yathassa pabbajjaya cittam namati, evam kamesu adinavam
nekkhamme ca anisamsam kathesiti.

286. Alattha kho, ananda, ...pe... pabbajjam alattha upasampadanti pabbajitva
kimakasi? Yam bodhisattehi kattabbam. Bodhisatta hi buddhanam sammukhe
pabbajanti. Pabbajitva ca pana ittarasatta viya patitasinga na honti, catuparisu-
ddhisile pana supatitthaya tepitakam buddhavacanam ugganhitva terasa dhuta-
ngani samadaya arannam pavisitva gatapaccagatavattam plrayamana samana-
dhammam karonta vipassanam vaddhetva yava anulomananam ahacca titthanti,
maggaphalattham vayamam na karonti. Jotipalopi tatheva akasi.

287. Addhamasupasampanneti kuladarakanhi pabbajetva addhamasampi ava-
sitva gate matapitinam soko na viupasammati, sopi pattacivaraggahanam (3.0196)
na janati, daharabhikkhusamanerehi saddhim vissaso na uppajjati, therehi
saddhim sineho na patitthati, gatagatatthane anabhirati uppajjati. Ettakam pana
kalam nivase sati matapitaro passitum labhanti. Tena tesam soko tanubhavam
gacchati, pattacivaraggahanam janati, samaneradaharabhikkhihi saddhim
vissaso jayati, therehi saddhim sineho patitthati, gatagatatthane abhiramati, na
ukkanthati. Tasma ettakam vasitum vattatiti addhamasam vasitva pakkami.

Panduputakassa salinoti putake katva sukkhapitassa rattasalino. Tassa Kkira



salino vappakalato patthaya ayam pariharo- kedara suparikammakata honti,
tattha bijani patitthapetva gandhodakena sincimsu, vappakale vitanam viya upari
vatthakilanjam bandhitva paripakkakale vihisisani chinditva mutthimatte putake
katva yottabaddhe vehasamyeva sukkhapetva gandhacunnani attharitva kottha-
kesu puretva tatiye vasse vivarimsu. Evam tivassam parivutthassa sugandharatta-
salino apagatakalake suparisuddhe tandule gahetva khajjakavikatimpi bhattampi
patiyadiyimsu. Tam sandhaya vuttam panitam khadaniyam bhojaniyam ...pe...
kalam arocapesiTi.

288. Adhivuttho meti kim sandhaya vadati? Vegalingato nikkhamanakale ghati-
karo attano santike vassavasam vasanatthaya patinnam aggahesi, tam sandhaya
vadati. Ahudeva anhnathattam ahu domanassanti temasam danam datum,
dhammanca sotum, imina ca niyamena visati bhikkhusahassani patijaggitum nala-
tthanti alabham arabbha cittannathattam cittadomanassam ahosi, na tathagatam
arabbha. Kasma? Sotapannatta. So kira pubbe brahmanabhatto ahosi. Athe-
kasmim samaye paccante kupite vipasamanattham gacchanto uracchadam
nama dhitaramaha- “amma amhakam deve ma pamaijji’ti. Brahmana tam rajadhi-
taram disva visannino ahesum. Ke ime cati vutte tumhakam bhimidevati. Bhlimi-
deva nama evarupa hontiti nitthubhitva pasadam abhiruhi. Sa ekadivasam vithim
olokenti thita kassapassa bhagavato aggasavakam disva pakkosapetva (3.0197)
pindapatam datva anumodanam sunamanayeva sotapanna hutva “annepi
bhikkhT atthi’ti pucchitva “sattha visatiya bhikkhusahassehi saddhim isipatane
vasati'ti ca sutva nimantetva danam adasi.

Raja paccantam vipasametva agato. Atha nam pathamatarameva brahmana
agantva dhitu avannam vatva paribhindimsu. Raja pana dhitu jatakaleyeva varam
adasi. Tassa “satta divasani rajjam databban”ti varam ganhimsu. Athassa raja
satta divasani rajjam niyyatesi. Sa sattharam bhojayamana rajanam pakkosa-
petva bahisaniyam nisidapesi. Raja satthu anumodanam sutvava sotapanno jato.
Sotapannassa ca nama tathagatam arabbha aghato natthi. Tena vuttam- “na
tathagatam arabbha’ti.

Yam icchati tam haratuti so kira bhajanani pacitva kayavikkayam na karoti,
evam pana vatva darutthdya va mattikatthaya va palalatthaya va arannam
gacchati. Mahajana “ghatikarena bhajanani pakkani'ti sutva



parisuddhatandulalonadadhitelaphanitadini gahetva agacchanti. Sace bhajanam
mahaggham hoti, milam appam, yam va tam va datva ganhamati tam na
ganhanti. Dhammiko vanijo matapitaro patijaggati, sammasambuddham upattha-
hati, bahu no akusalam bhavissatiti puna gantva miulam aharanti. Sace pana
bhajanam appaggham hoti, abhatam milam bahu, dhammiko vanijo, amhakam
punnam bhavissatiti yathabhatam gharasamika viya sadhukam patisametva
gacchanti. Evamguno pana kasma na pabbajatiti. Ranno vacanapatham pacchi-
ndanto andhe jinne matapitaro posetiti aha.

289. Ko nu khoti kuhim nu kho. Kumbhiyati ukkhalito. Pariyogati sGipabhajanato.
Paribhunjati bhunja. Kasma panete evam vadanti? Ghatikaro kira bhattam pacitva
sipam sampadetva matapitaro bhojetva sayampi bhunjitva bhagavato vaddhama-
nakam bhattaslipam patthapetva asanam pannapetva adharakam upatthapetva
udakam paccupatthapetva matapitinam sannam datva arannam gacchati. Tasma
evam vadanti. Abhivissatthoti (3.0198) ativissattho. Pitisukham na vijahatiti na
nirantaram vijahati, atha kho rattibhage va divasabhage va game va aranne va
yasmim yasmim khane- “sadevake nama loke aggapuggalo mayham geham pavi-
sitva sahatthena amisam gahetva paribhunjati, labha vata me’ti anussarati,
tasmim tasmim khane pancavanna piti uppajjati. Tam sandhaya evam vuttam.

290. Kalopiyati pacchito. Kim pana bhagava evamakasiti. Paccayo dhammiko,
bhikkhinam patte bhattasadiso, tasma evamakasi. Sikkhapadapannattipi ca sava-
kanamyeva hoti, buddhanam sikkhapadavela nama natthi. Yatha hi ranno uyyane
pupphaphalani honti, annesam tani ganhantanam niggaham karonti, raja yatharu-
ciya paribhunjati, evamsampadametam. Parasamuddavasithera pana “devata kira
patiggahetva adamsi’ti vadanti.

291. Haratha, bhante, haratha bhadramukhati amhakam putto "kuhim gatositi
vutte- “dasabalassa santikan”ti vadati, kuhim nu kho gacchati, satthu vasanattha-
nassa ovassakabhavampi na janatiti putte aparadhasannino gahane tutthacitta
evamahamsu.

Temasam akasacchadanam atthasiti bhagava kira catunnam vassikanam
masanam ekam masam atikkamitva tinam aharapesi, tasma evamaha. Ayam
panettha padattho- akasam chadanamassati akasacchadanam. Na devotivassiti
kevalam nativassi, yatha panettha pakatiya ca nibbakosassa udakapatatthana-
bbhantare ekampi udakabindu nativassi, evam ghanachadanagehabbhantare viya
na vatatapapi abadham akamsu, pakatiya utupharanameva ahosi. Aparabhage
tasmim nigame chadditepi tam thanam anovassakameva ahosi. Manussa
kammam karonta deve vassante tattha satake thapetva kammam karonti. Yava
kapputthana tam thanam tadisameva bhavissati. Tanca kho pana na tathagatassa
iddhanubhavena, tesamyeva pana gunasampattiya. Tesanhi- “sammasambuddho
kattha na labheyya, amhakam nama dvinnam andhakanam nivesanam uttinam
karesi'ti na tappaccaya domanassam udapadi- “sadevake loke aggapuggalo
amhakam (3.0199) nivesana tinam aharapetva gandhakutim chadapesi'ti pana
tesam anappakam balavasomanassam udapadi. Iti tesamyeva gunasampattiya



idam patihariyam jatanti veditabbam.

292. Tandulavahasataniti ettha dve sakatani eko vahoti veditabbo. Tadupiyanca
supeyyanti suUpatthaya tadanuripam telaphanitadim. Visatibhikkhusahassassa
temasatthaya bhattam bhavissatiti kira sannaya raja ettakam pesesi. Alam me
rannova hotlti kasma patikkhipi? Adhigata-appicchataya. Evam kirassa ahosi-
“naham ranna ditthapubbo, katham nu kho pesesi'ti. Tato cintesi- “sattha bara-
nasim gato, addha so ranno vassavasam yaciyamano mayham patinnatabhavam
arocetva mama gunakatham kathesi, gunakathaya laddhalabho pana natena
naccitva laddham viya gayakena gayitva laddham viya ca hoti. Kim mayham imina,
kammam katva uppannena matapitunampi sammasambuddhassapi upatthanam
sakka katun’ti. Sesam sabbattha uttanamevati.

Papancastidaniya majjhimanikayatthakathaya

Ghatikarasuttavannana nitthita.

2. Ratthapalasuttavannana

293. Evam me sutanti ratthapalasuttam. Tattha thullakotthikanti thullakottham
paripunnakotthagaram. So kira janapado niccasasso sada bijabhandam nikkha-
mati, khalabhandam pavisati. Tena tasmim nigame kottha niccapirava honti.
Tasma so thullakotthikanteva sankham gato.

294. Ratthapaloti kasma ratthapalo? Bhinnam rattham sandharetum paletum
samatthoti ratthapalo. Kada panassetam namam uppannanti. Padumuttarasa-
mmasambuddhakale. Ito hi pubbe satasahassakappamatthake vassasatasaha-
ssayukesu manussesu padumuttaro nama sattha uppajjitva bhikkhusatasahassa-
parivaro (3.0200) lokahitaya carikam cari, yam sandhaya vuttam-

“Nagaram hamsavati nama, anando nama khattiyo;
sujata nama janika, padumuttarassa satthuno’ti. (bu. vam. 12.19);

Padumuttare pana anuppanne eva hamsavatiya dve kutumbika saddha
pasanna kapanaddhikayacakadinam danam patthapayimsu. Tada pabbatavasino
pancasata tapasa hamsavatim anuppatta. Te dvepi jana tapasaganam majjhe
bhinditva upatthahimsu. Tapasa kincikalam vasitva pabbatapadameva gata. Dve
sanghatthera ohiyimsu. Tadatesam te yavajivam upatthanam akamsu. Tapasesu
bhunjitva anumodanam karontesu eko sakkabhavanassa vannam kathesi, eko
bhimindharanagarajabhavanassa.

Kutumbikesu eko sakkabhavanam patthanam katva sakko hutva nibbatto, eko
nagabhavane palitanagaraja nama. Tam sakko attano upatthanam agatam disva
nagayoniyam abhiramasiti pucchi. So nabhiramamiti aha. Tena hi padumutta-
rassa bhagavato danam datva imasmim thane patthanam karohi, ubho sukham



vasissamati. Nagaraja sattharam nimantetva bhikkhusatasahassaparivarassa
bhagavato sattaham mahadanam dadamano padumuttarassa dasabalassa puttam
uparevatam nama samaneram disva sattame divase buddhappamukhassa
sanghassa dibbavatthani datva samanerassa thanantaram patthesi. Bhagava ana-
gatam oloketva- “anagate gotamassa nama buddhassa putto rahulakumaro
bhavissati’ti disva “samijjhissati te patthana’ti kathesi. Nagaraja tamattham
sakkassa kathesi. Sakko tassa vacanam sutva tatheva sattaham danam datva
bhinnam rattham sandharetum paletum samatthakule nibbattitva saddhapabba-
jitam ratthapalam nama kulaputtam disva- “ahampi anagate lokasmim tumhadise
buddhe uppanne bhinnam rattham sandharetum paletum samatthakule nibbattitva
ayam kulaputto viya saddhapabbajito ratthapalo nama bhaveyyan’ti patthanama-
kasi. Sattha samijjhanakabhavam natva imam gathamaha-

“Sarajikam (3.0201) catuvannam, posetum yam pahossati;

ratthapalakulam nama, tattha jayissate ayan’ti.-
Evam padumuttarasammasambuddhakale tassetam namam uppannanti vedi-
tabbam.

Etadahositi kim ahosi? Yatha yatha khoti-adi. Tatrayam sankhepakatha- aham
kho yena yena karanena bhagavata dhammam desitam ajanami, tenatena me
upaparikkhato evam hoti- “yadetam sikkhattayabrahmacariyam ekadivasampi
akhandam katva carimakacittam papetabbataya ekantaparipunnam caritabbam,
ekadivasampi ca kilesamalena amalinam katva carimakacittam papetabbataya
ekantaparisuddham, sankhalikhitam vilikhitasankhasadisam dhotasankhasappati-
bhagam katva caritabbam, nayidam sukaram agaram ajjhavasata agaramajjhe
vasantena ekantaparipunnam ...pe... caritum, yamntinaham kesanca massunca
oharetva kasayarasapitataya kasayani brahmacariyam carantanam anucchavi-
kani vatthani acchadetva agarasma nikkhamitva anagariyam pabbajeyyan’ti.

Acirapakkantesu thullakotthikesu brahmanagahapatikesu yena bhagava tenu-
pasankamiti ratthapalo anutthitesu tesu na bhagavantam pabbajjam yaci. Kasma?
Tatthassa bahi natisalohita mittamacca santi, te- “tvam matapitinam ekaputtako,
na labbha taya pabbajitun”ti bahayampi gahetva akaddheyyum, tato pabbajjaya
antarayo bhavissatiti saheva parisaya utthahitva thokam gantva puna kenaci sari-
rakiccalesena nivattitva bhagavantam upasankamma pabbajjam yaci. Tena vuttam-
“atha kho ratthapalo kulaputto acirapakkantesu thullakotthikesu ...pe... pabbajetu
mam bhagava’ti. Bhagava pana yasma rahulakumarassa pabbajitato pabhuti
matapitihi ananunnatam puttam na pabba3jeti, tasma nam pucchi anunnatosi pana
tvam, ratthapala, matapituhi ...pe... pabbajjayati.

295. Ammatatati ettha ammati mataram alapati, tatati pitaram. Ekaputtakoti
ekova puttako, anno kocijettho va kanittho va natthi. Ettha ca ekaputtoti vattabbe
anukampavasena ekaputtakoti vuttam. Piyoti pitijanako. Manapoti manavaddha-
nako. Sukhedhitoti (3.0202) sukhena edhito, sukhasamvaddhitoti attho. Sukhapari-
bhatoti sukhena paribhato, jatakalato pabhuti dhatihi ankato ankam aharitva dhari-
yamano assakarathakadihi balakilanakehi kilayamano sadurasabhojanam bhoja-



yamano sukhena parihato. Na tvam, tata ratthapala, kassaci dukkhassa janasiti
tvam, tata ratthapala appamattakampi kalabhagam dukkhassa najanasi na sara-
siti attho. Maranenapi te mayam akamaka vina bhavissamati sacepi tava amhesu
jlvamanesu maranam bhaveyya, tenate maranenapi mayam akamaka anicchaka
na attano ruciya vina bhavissama, taya viyogam papunissamati attho. Kim pana
mayam tanti evam sante kim pana kim nama tam karanam, yena mayam tam
jlvantam anujanissama. Atha va kim pana mayam tanti kena pana karanena
mayam tam jivantam anujanissamati evamettha attho datthabbo.

296. Tatthevati yattha nam thitam matapitaro nanujanimsu, tattheva thane. Ana-
ntarahitayati kenaci attharanena anatthataya. Paricarehiti gandhabbanatanataka-
dini paccupatthapetva tattha sahayakehi saddhim yathasukham indriyani carehi
sancarehi, ito cito ca upanehiti vuttam hoti. Atha va paricarehiti gandhabbanatana-
takadini paccupatthapetva sahayakehi saddhim lala upalala rama, kilassutipi
vuttam hoti. Kame paribhunjantoti attano puttadarehi saddhim bhoge bhunjanto.
Punnani karontoti buddhanca dhammanca sanghanca arabbha danappadanadini
sugatimaggasamsodhakani kusalakammani karonto. Tunhi ahositi kathanuppaba-
ndhavicchedanattham niralapasallapo ahosi.

Athassa matapitaro tikkhattum vatva pativacanampi alabhamana sahayake
pakkosapetva “esa vo sahayako pabbajitukamo, nivaretha nan’ti ahamsu. Tepi
tam upasankamitva tikkhattum avocum, tesampi tunhi ahosi. Tena vuttam- atha
kho ratthapalassa kulaputtassa sahayaka ...pe... tunhi ahositi. Athassa sahaya-
kanam tikkhattum vatva etadahosi- “sace ayam pabbajjam alabhamano marissati,
na koci guno (3.0203) labbhati. Pabbajitam pana nam matapitaropi kalena kalam
passissanti, mayampi passissama, pabbajjapi ca namesa bhariya, divase divase
mattikapattam gahetva pindaya caritabbam, ekaseyyam ekabhattam brahmaca-
riyam atidukkaram, ayanca sukhumalo nagarikajatiyo, so tam caritum asakkonto
puna idheva agamissati, handassa matapitaro anujanapessama’ti. Te tatha
akamsu. Matapitaropi nam



“pabbajitena ca pana te matapitaro uddassetabba’ti imam katikam katva anuja-
nimsu. Tena vuttam- “atha kho ratthapalassa kulaputtassa sahayaka yena rattha-
palassa kulaputtassa matapitaro ...pe... anunnatosi matapitihi ...pe... uddasseta-
bba”’ti. Tattha uddassetabbati uddham dassetabba, yatha tam kalena kalam
passanti, evam agantva attanam dassetabba.

299. Balam gahetvati sappayabhojanani bhunjanto ucchadanadihi ca kayam
pariharanto kayabalam janetva matapitaro vanditva assumukham natiparivattam
pahaya yena bhagavatenupasankami ...pe... pabb3ajetu mam, bhante, bhagavati.
Bhagava samipe thitam annataram bhikkhum amantesi- “tena hi bhikkhu rattha-
palam pabbajehi ceva upasampadehi ca’ti. Sadhu, bhanteti kho so bhikkhu bhaga-
vato patissutva ratthapalam kulaputtam jinadattiyam saddhiviharikam laddha
pabb3jesi ceva upasampadesi ca. Tena vuttam- “alattha kho ratthapalo kulaputto
bhagavato santike pabbajjam, alattha upasampadan’ti.

Pahitatto viharantoti dvadasa samvaccharani evam viharanto. Neyyapuggalo
hi ayamayasma, tasma punnava abhintharasampannopi samano “ajja ajjeva ara-
hattan”ti samanadhammam karontopi dvadasame vasse arahattam papuni.

Yena bhagava tenupasankamiti mayham matapitaro pabbajjam anujanamana-
“taya kalena kalam agantva amhakam dassanam databban’ti vatva anujanimsu,
dukkarakarika kho pana matapitaro, ahanca yenajjhasayena pabbajito, so me
matthakam patto, idani bhagavantam apucchitva attanam (3.0204) matapitinam
dassessamiti cintetva apucchitukamo upasankami. Manasakasiti “kim nu kho
ratthapale gate koci upaddavo bhavissati'ti manasi akasi. Tato “bhavissati ti
natva “sakkhissati nu kho ratthapalo tam madditun”ti olokento tassa arahattasa-
mpattim disva “sakkhissati’ti annasi. Tena vuttam- yatha bhagava annasi ...pe...
kalam mannasiti.

Migacireti evamnamake uyyane. Tanhi ranna- “akale sampattapabbajitanam
dinnameva idam, yathasukham paribhunjanti’ti evamanunnatameva ahosi, tasma
thero- “mama agatabhavam matapitinam arocessami, te me padadhovana-unho-
dakapadamakkhanateladini pesissanti’'ti cittampi anuppadetva uyyanameva
pavisi. Pindaya pavisiti dutiyadivase pavisi.

Majjhimayati sattadvarakotthakassa gharassa majjhime dvarakotthake. Ullikha-
petiTi kappakena kese paharapeti. Etadavocati- “ime samanaka amhakam piyapu-
ttakam pabbajetva coranam hatthe nikkhipitva viya ekadivasampi na dassapenti,
evam pharusakaraka ete puna imam thanam upasankamitabbam mannanti,
ettova nikaddhitabba ete’ti cintetva etam “imehi mundakehi’ti-adivacanam avoca.
Natidasiti natakanam dasi. Abhidosikanti parivasikam ekarattatikkantam pdti-
bhatam. Tatthayam padattho- putibhavadosena abhibhitoti abhidoso, abhidosova
abhidosiko. Ekarattatikkantasseva namasanna esa yadidam abhidosikoti, tam
abhidosikam. Kummasanti yavakummasam. Chaddetukama hotiti yasma anta-
maso dasakammakaranam gorupanampi aparibhogaraho, tasma nam kacavaram
viya bahi chaddetukama hoti. Sacetanti sace etam. Bhaginiti ariyavoharena
attano dhatim natidasim alapati. Chaddaniyadhammanti chaddetabbasabhavam.



Idam vuttam hoti- “bhagini etam sace bahi chaddaniyadhammam nissatthapari-
ggaham, idha me patte akirahi'ti. Kim pana evam vattum labbhati, vinnatti va payu-
ttavaca va na hotiti. Na hoti. Kasma? Nissatthapariggahatta. Yanhi chaddaniya-
dhammam nissatthapariggaham, vyattha samika analaya honti, tam sabbam
“detha aharatha (3.0205) akiratha’ti vattum vattati. Teneva hi ayamayasma
agga-ariyavamsiko samanopi evamaha.

Hatthananti bhikkhagahanattham pattam upanamayato manibandhato pabhuti
dvinnampi hatthanam. Padananti nivasanantato patthaya dvinnampi padanam.
Sarassati sace tam bhaginiti vacam niccharayato sarassa ca. Nimittam aggahe-
siti hatthapitthi-adini olokayamana- “puttassa me ratthapalassa viya suvannaka-
cchapapitthisadisa ima hatthapadapitthiyo, haritalavattiyo viya suvattita anguliyo,
madhuro saro’ti gihikale sallakkhitapubbam akaram aggahesi sanjani sallakkhesi.
Tassa hayasmato dvadasavassani arannavasanceva pindiyalopabhojananca
paribhunjantassa annadiso sariravanno ahosi, tena nam sa natidasi disvava na
sanjani, nimittam pana aggahesiti.

300. Ratthapalassa mataram etadavocati therassa angapaccangani santha-
petva thannam payetva samvaddhitadhatipi samana pabbajitva mahakhinasava-
bhavappattena samiputtena saddhim- “tvam nu kho, me bhante, putto ratthapalo”-
ti-adivacanam vattum avisahanti vegena gharam pavisitva ratthapalassa mataram
etadavoca. Yaggheti arocanatthe nipato. Sace je saccanti ettha jeti alapane nipato.
Evanhi tasmim dese dasijanam alapanti, tasma “tvanhi, bhoti dasi, sace saccam
bhanasi’ti evamettha attho datthabbo.

Upasankamiti kasma upasankami? Mahakule itthiyo bahi nikkhamanta garaham
papunanti, idanca accayikakiccam, setthissa nam arocessamiti cinteti. Tasma upa-
sankami. ARhataram kuttamilanti tasmim kira dese danapatinam gharesu sala
honti, asanani cettha pannattani honti, upatthapitam udakakanjiyam. Tattha pabba-
jita pindaya caritva nisiditva bhunjanti. Sace icchanti, danapatinampi santakam
ganhanti. Tasma tampi annatarassa kulassa idisaya salaya annataram kuttami-
lanti veditabbam. Na hi pabbajita kapanamanussa viya asaruppe thane nisiditva
bhunjantiti.

Atthi (3.0206) nama tatati ettha atthiti vijjamanatthe, namati pucchanatthe
mannanatthe va nipato. Idanhi vuttam hoti- atthi nu kho, tata ratthapala, amhakam
dhanam, nanu mayam niddhanati vattabba, yesam no tvam idise thane nisiditva
abhidosikam kummasam paribhunjissasi. Tatha atthi nu kho, tata ratthapala,
amhakam jivitam, nanu mayam matati vattabba, yesam no tvam idise thane nisi-
ditva abhidosikam kummasam paribhunjissasi. Tatha atthi manne, tata ratthapala,
tava abbhantare sasanam nissaya patiladdho samanaguno, yam tvam subhojana-
rasasamvaddhitopi imam jigucchaneyyam abhidosikam kummasam amatamiva
nibbikaro paribhunjissasiti. So pana gahapati dukkhabhitunnataya etamattham
paripunnam katva vattumasakkonto- “atthi nama, tata ratthapala, abhidosikam
kummasam paribhunjissasi’ti ettakameva avaca. Akkharacintaka panettha idam
lakkhanam vadanti- anokappanamarisanatthavasenetam atthisadde upapade



“paribhunjissasi’ti anagatavacanam katam. Tassayamattho- “atthi nama ...pe...
paribhunjissasi, idam paccakkhampi aham na saddahami na marisayami ti. [dam
ettakam vacanam gahapati therassa pattamukhavattiyam gahetva thitakova
kathesi. Theropi pitari pattamukhavattiyam gahetva thiteyeva tam putikummasam
paribhunji sunakhavantasadisam patikukkutandamiva bhinnatthane pitikam
vayantam. Puthujjanena kira tatharGpam kummasam paribhunjitum na sakka.
Thero pana ariyiddhiyam thatva dibbojam amatarasam paribhunjamano viya pari-
bhunjitva dhamakaranena udakam gahetva pattanca mukhanca hatthapade ca
dhovitva kuto no gahapatiti-adimaha.

Tattha kuto noti kuto nu. Neva dananti deyyadhammavasena neva danam ala-
tthamha. Na paccakkhananti “kim, tata ratthapala, kacci te khamaniyam, kaccisi
appakilamathena agato, na tava tata gehe bhattam sampadiyati'ti evam patisa-
ntharavasena paccakkhanampi na alatthamha. Kasma pana thero evamaha? Pitu
anuggahena. Evam kirassa ahosi- “yatha esa mam vadati, annepi pabbajite evam
vadati manne. Buddhasasane ca pattantare padumam viya bhasmachanno aggi
viya pheggupaticchanno candanasaro viya suttikapaticchannam muttaratanam
viya valahakapaticchanno candima viya madisanam (3.0207) paticchannagu-
nanam bhikkhGnam anto natthi, tesupi na evaripam vacanam pavattessati,
samvare thassati’ti anuggahena evamaha.

Ehi tatati tata tuyham gharam ma hotu, ehi gharam gamissamati vadati. Alanti
thero ukkattha-ekasanikataya patikkhipanto evamaha. Adhivasesiti thero pana
pakatiya ukkatthasapadanacariko svatanayabhikkham nama nadhivaseti, matu
anuggahena pana adhivasesi. Matu kirassa theram anussaritva mahasoko
uppajji, rodaneneva pakkakkhi viya jata, tasma thero “sacaham tam apassitva
gamissami, hadayampissa phaleyya’ti anuggahena adhivasesi. Karapetvati ekam
hirannassa, ekam suvannassati dve punje karapetva. Kivamahanta pana punja
ahesunti. Yatha orato thito puriso parato thitam majjhimappamanam purisam na
passati, evammahanta.

301. Idam te tatati kahapanapunjanca suvannapunjanca dassento aha. Matti-
kanti matito agatam, idam te matamahiya matu imam geham agacchantiya
gandhamaladinam atthaya dinnam dhananti attho. Ahnam pettikam anham pitama-
hanti yam pana te pitu ca pitamahananca santakam, tam annamyeva, nihitanca
payuttanca ativiya bahu. Ettha ca “pitamahan”ti taddhitalopam katva vuttanti vedi-
tabbam. “Petamahan”ti va patho. Sakka tatonidananti dhanahetu dhanapaccaya.
Tam tam dhanam rakkhantassa ca rajadinam vasena dhanaparikkhayam papuna-
ntassa kassaci uppajjamanasokadayo sandhaya evamaha. Evam vutte setthi
gahapati- "aham imam uppabbajessamiti anesim, so dani me dhammakatham
katum araddho, ayam na me vacanam karissati ti utthaya gantva assa orodhanam
dvaram vivarapetva- “ayam vo samiko, gacchatha yam kinci katva nam ganhitum
vayamatha’ti uyyojesi. Suvaye thita natakitthiyo nikkhamitva theram parivara-
yimsu (3.0208), tasu dve jetthakitthiyo sandhaya puranadutiyikati-adi vuttam.
Paccekam padesu gahetvati ekekamhi pade nam gahetva.



Kidisa nama ta ayyaputta accharayoti kasma evamahamsu? Tada kira samba-
hule khattiyakumarepi brahmanakumarepi setthiputtepi mahasampattiyo pahaya
pabbajante disva pabbajjagunam ajananta katham samutthapenti “kasma ete
pabbajanti’ti. Athanne vadanti “devaccharadevanatakanam karana’ti. Sa katha
vittharika ahosi. Tam gahetva sabba evamahamsu. Atha thero patikkhipanto na
kho mayam bhaginiti-adimaha. Samudacaratiti voharati vadati. Tattheva mucchita
papatimsuti tam bhaginivadena samudacarantam disva “mayam ajja agamissati,
ajja agamissati’ti dvadasa vassani bahi na nikkhanta, etam nissaya no daraka na
laddha, yesam anubhavena jiveyyama, ito camha parihina annato ca. Ayam loko
nama attanova cintesi, tasma tapi “idani mayam anatha jata'ti attanova cintaya-
mana- “anatthiko dani amhehi ayam, so amhe pajapatiyo samana attana saddhim
ekamatukucchiya sayitadarika viya mannati’'ti samuppannabalavasoka hutva
tasmimyeva padese mucchita papatimsu, patitati attho.

Ma no vihethethati ma amhe dhanam dassetva matugame ca uyyojetva vihetha-
yittha, vihesa hesa pabbajitananti. Kasma evamaha? Matapitinam anuggahena.
So kira setthi- “pabbajitalingam nama kilittham, pabbajjavesam haretva nhayitva
tayo jana ekato bhunjissama’ti mannamano therassa bhikkham na deti. Thero-
“madisassa khinasavassa aharantarayam katva ete bahum apunnam pasaveyyun’-
titesam anuggahena evamaha.

302. Gatha abhasiTi gathayo abhasi. Tattha passati santike thitajanam
sandhaya vadati. Cittanti cittavicittam. Bimbanti attabhavam. Arukayanti
navannam vanamukhanam vasena vanakayam. Samussitanti tini atthisatani
navahi nharusatehi bandhitva navahi mamsapesisatehi limpitva samantato
ussitam.



Aturanti jaraturataya rogaturataya kilesaturataya ca niccaturam. Bahusanka-
ppanti paresam uppannapatthanasankappehi bahusankappam (3.0209). Itthi-
nanhi kaye purisanam sankappa uppajjanti, tesam kaye itthinam. Susane chaddi-
takalevarabhttampi cetam kakakulaladayo patthayantiyevati bahusankappo
nama hoti. Yassa natthi dhuvam thititi yassa kayassa mayamariciphenapinda uda-
kapupphuladinam viya ekamseneva thiti nama natthi, bhijjanadhammatava niyata.

Tacena onaddhanti allamanussacammena onaddham. Saha vatthebhi sobha-
titi gandhadihi manikundalehi ca cittakatampi ripam vatthehi saheva sobhati, vina
vatthehi jeguccham hoti anolokanakkhamam.

Alattakakatati alattakena ranjita. Cunnakamakkhitanti sasapakakkena mukhapi-
lakadini niharitva lonamattikaya dutthalohitam viliyapetva tilapitthena lohitam pasa-
detva haliddiya vannam sampadetva cunnakagandikaya mukham paharanti,
tenesa ativiya virocati. Tam sandhayetam vuttam.

Atthapadakatati rasodakena makkhitva nalatapariyante avattanaparivatte katva
atthapadakaracanaya racita. Anjaniti anjananalika.

Odahiti thapesi. Pasanti vakarajalam. Nasadati na ghattayi. Nivapanti nivapa-
sutte vuttanivapatinasadisabhojanam. Kandanteti viravamane paridevamane.
Imaya hi gathaya thero matapitaro migaluddake viya katva dassesi, avasesana-
take migaluddakaparisam viya, hirannasuvannam vakarajalam viya, attana bhutta-
bhojanam nivapatinam viya, attanam mahamigam viya katva dassesi. Yatha hi
mahamigo yavadattham nivapatinam khaditva paniyam pivitva givam ukkhipitva
disam oloketva “imam nama thanam gatassa sotthi bhavissati ti migaluddakanam
paridevantanamyeva vakaram aghattayamanova uppatitva arannam pavisitva
ghanacchayassa chattassa viya gumbassa hettha mandamandena vatena bijaya-
mano agatamaggam olokento titthati, evameva thero ima gatha bhasitva akase-
neva gantva migacire paccupatthasi.

Kasma pana thero akasena gatoti. Pita kirassa setthi sattasu dvarakotthakesu
aggalam dapetva malle anapesi- “sace nikkhamitva (3.0210) gacchati, hatthapa-
desu nam gahetva kasayani haritva gihivesam ganhapetha’ti. Tasma thero- “ete
madisam mahakhinasavam hatthe va pade va gahetva apunnam pasaveyyum,
tam nesam ma ahosi'ti cintetva akasena agamasi. Parasamuddavasittheranam
pana- “thitakova ima gatha bhasitva vehasam abbhuggantva ranno korabyassa
migacire paccupatthasi’ti ayam vacanamaggoyeva.

303. Migavoti tassa uyyanapalassa namam. Sodhentoti uyyanamaggam samam
karetva anto-uyyane tacchitabbayuttatthanani tacchapento sammajjitabbayuttani
thanani sammajjapento valuka-okirana-pupphavikirana-punnaghatatthapana-ka-
dalikkhandhathapanadini ca karontoti attho. Yena raja korabyo tenupasankamiTi
amhakam raja sada imassa kulaputtassa vannam kathesi, passitukamo etam, aga-
tabhavam panassa najanati, maha kho panayam pannakaro, gantva ranno aroce-
ssamiti cintetva yena raja korabyo tenupasankami.

Kittayamano ahositi so kira raja theram anussaritva balamajjhepi natakama-
jjnepi- “dukkaram katam kulaputtena tava mahantam sampattim pahaya pabba-



jitva punanivattitva anapalokentena’ti gunam kathesi, tam gahetva ayam eva-
maha. Vissajjethati vatvati orodhamahamattabalakayadisu yassa yam anuccha-
vikam, tassa tam dapetvati attho. Ussataya ussatayati ussitaya ussitaya, mahama-
ttamaharatthikadinam vasena uggatuggatameva parisam gahetva upasankamiti
attho. ldha bhavam ratthapalo hatthatthare nisidatuti hatthattharo tanuko bahala-
pupphadigunam katva atthato abhilakkhito hoti, tadise anapucchitva nisiditum na
yuttanti mannamano evamaha.

304. Parijunnaniti parijunnabhava parikkhaya. Jinnotijarajinno. Vuddhoti vayo-
vuddho. MahallakoTi jatimahallako. Addhagatoti addhanam atikkanto. Vayo-anu-
ppattoti pacchimavayam anuppatto. Pabbajatiti dhuraviharam gantva bhikkha
vanditva,- “bhante, maya daharakale (3.0211) bahum kusalam katam, idani maha-
llakomhi, mahallakassa cesa pabbajja nama, cetiyanganam sammajjitva appaha-
ritam katva jivissami, pabbajetha mam, bhante,’ti karunnam uppadento yacati,
thera anukampaya pabbajenti. Tam sandhayetam vuttam. Dutiyavarepi eseva
nayo.

Appabadhoti arogo. Appatankoti niddukkho. SamavepakiniyaTi samavipaca-
niya. Gahaniyati kammajatejodhatuya. Tattha yassa bhuttabhutto aharo jirati,
yassa va pana putabhattam viya tatheva titthati, ubhopete na samavepakiniya
gahaniya samannagata. Yassa pana bhuttakale bhattacchando uppajjateva, ayam
samavepakiniya samannagato. Natisitaya naccunhayati teneva karanena natisi-
taya naccunhaya. Anupubbenati rajano va harantiti-adina anukkamena. Dutiya-
vare rajabhayacorabhayachatakabhayadina anukkamena.

305. Dhammuddesa udditthati dhammaniddesa uddittha. Upaniyyatiti jaramara-
nasantikam gacchati, ayukkhayena va tattha niyyati. Addhuvoti dhuvatthanavira-
hito. Atanoti tayitum samatthena virahito. Anabhissaroti asarano abhisaritva abhi-
gantva assasetum samatthena virahito. Assakoti nissako sakabhandavirahito.
Sabbam pahaya gamaniyanti sakabhandanti sallakkhitam sabbam pahaya lokena
gantabbam. Tanhadasoti tanhaya daso.

306. Hatthisminti hatthisippe. Kataviti katakaraniyo, sikkhitasikkho pagunasi-
ppoti attho. Esa nayo sabbattha. Urubaliti Grubalasampanno. Yassa hi phalakanca
avudhanca gahetva parasenam pavisitva abhinnam bhindato bhinnam sandhara-
yato parahatthagatam rajjam aharitum Grubalam atthi, ayam Grubali nama. Bahuba-
liti bahubalasampanno. Sesam purimasadisameva. Alamattoti samattha-atta-
bhavo.

Pariyodhaya vattissantiTi uppannam uppaddavam odhaya avattharitva vattissa-
ntiti sallakkhetva gahita.

Samvijjati (3.0212) kho, bho ratthapala, imasmim rajakule pahiitam hiranhasu-
vannanti idam so raja upari dhammuddesassa karanam aharanto aha.

Athaparam etadavocati etam “passami loke’ti-adina nayena catunnam
dhammuddesanam anugitim avoca.

307. Tattha bhiyyova kame abhipatthayantiti ekam labhitva dve patthayanti, dve
labhitva cattaroti evam uttaruttari vatthukamakilesakame patthayantiyeva.



Pasayhati sapattaganam abhibhavitva. Sasagarantanti saddhim sagarantena.
Oram samuddassati yam samuddassa orato sakarattham, tena atittartpoti attho.
Na hatthiti na hi atthi.

Aho vata noti aho vata nu, ayameva va patho. Amarati cahuti amaram iti ca ahu.
Idam vuttam hoti- yam matam nati parivaretva kandanti, tam- “aho vata amhakam
bhata mato, putto mato’ti-adinipi vadanti.

Phusanti phassanti maranaphassam phusanti. Tatheva phutthoti yatha balo,
dhiropi tatheva maranaphassena phuttho, aphuttho nama natthi, ayam pana
viseso. Balo ca balya vadhitova setiti balo balabhavena maranaphassam
agamma vadhitova seti abhihatova sayati. Akatam vata me kalyananti-adivippati-
saravasena calati vedhati vipphandati. Dhiro ca na vedhatiti dhiro sugatinimittam
passanto na vedhati na calati.

Yaya vosanam idhadhigacchatiti yaya pannaya imasmim loke sabbakiccavo-
sanam arahattam adhigacchati, sava dhanato uttamatara. Abyositattati apariyosi-
tatta, arahattapattiya, abhavenati attho. Bhavabhavesiti hinappanitesu bhavesu.

Upeti gabbhanca paranca lokantitesu papam karontesu yo koci satto parampa-
raya samsaram apajjitva gabbhanca paranca lokam upeti. TassappapannoTi
tassa tadisassa appapannassa anno appapanno abhisaddahanto.

Sakammuna (3.0213) hannatiti attana katakammavasena “kasahipi taleti"ti-a-
dihi kammakaranahi hannati. Pecca paramhiloketi ito gantva paramhi apayaloke.

Viruparupenati vividharlipena, nanasabhavenati attho. Kamagunesiti ditthadha-
mmikasamparayikesu sabbakamagunesu adinavam disva. Daharati antamaso
kalalamattabhavam upadaya taruna. Vuddhati vassasatatikkanta. Apannakam
samainnameva seyyoti aviruddham advajjhagamim ekantaniyyanikam samanna-
meva “seyyo, uttaritaranca panitataranca’ti upadharetva pabbajitosmi maharajati.
Tasma yam tvam vadasi- “kim disva va sutva va'ti, idam disva ca sutva ca pabba-
jitosmiti mam dharehiti desanam nitthapesiti.

Papancastidaniya majjhimanikayatthakathaya

Ratthapalasuttavannana nitthita.

3. Maghadevasuttavannana

308. Evam me sutanti maghadevasuttam. Tattha maghadeva-ambavaneti
pubbe maghadevo nama raja tam ambavanam ropesi. Tesu rukkhesu palujjama-
nesu aparabhage annepi rajano ropesumyeva. Tam pana pathamavoharavasena
maghadevambavananteva sankham gatam. Sitam patvakasiti sayanhasamaye
viharacarikam caramano ramaniyam bhimibhagam disva- “vasitapubbam nu kho
me imasmim okase’ti avajjanto- “pubbe aham maghadevo nama raja hutva imam



ambavanam ropesim, ettheva pabbajitva cattaro brahmavihare bhavetva brahma-
loke nibbattim. Tam kho panetam karanam bhikkhusanghassa apakatam, pakatam
karissami’ti aggaggadante dassento sitam patu akasi.

thitoti dasakusalakammapathadhamme thito. Dhammam caratiti samam carati (3.02
Tatra brahmanagahapatikesiti yopi so pubbarajuohi brahmananam dinnapariharo,
tam ahapetva pakatiniyameneva adasi, tatha gahapatikanam. Tam sandhayetam
vuttam. Pakkhassati imina patiharikapakkhopi sangahito. Atthami-uposathassa hi
paccuggamananuggamanavasena sattamiyanca navamiyanca, catuddasapanna-
rasanam paccuggamananuggamanavasena terasiyanca patipade cati ime divasa
patiharikapakkhati veditabba. Tesupi uposatham upavasi.

309. Devaditati devoti maccu, tassa ditati devadtta. Sirasminhi palitesu patu-
bhitesu maccurajassa santike thito viya hoti, tasma palitani maccudevassa dutati
vuccanti. Deva viya ditatipi devadita. Yatha hi alankatapatiyattaya devataya
akase thatva “asukadivase marissati ti vutte tam tatheva hoti, evam sirasmim pali-
tesu patubhttesu devatabyakaranasadisameva



hoti. Tasma palitani devasadisa dutati vuccanti. Visuddhidevanam dutatipi deva-
duta. Sabbabodhisatta hijinnabyadhitamatapabbajite disvava samvegamapajjitva
nikkhamma pabbajanti. Yathaha-

“Jinnanca disva dukhitanca byadhitam,

matanca disva gatamayusankhayam;

kasayavattham pabbajitanca disva,

tasma aham pabbajitomhi raja’ti.
Imina pariyayena palitani visuddhidevanam dutatta devaddudtati vuccanti.

Kappakassa gamavaram datvaTi satasahassutthanakam jetthakagamam datva.
Kasma adasi? Samviggamanasatta. Tassa hi anjalismim thapitani palitani disvava
samvego uppajjati. Annani caturasitivassasahassani ayu atthi, evam santepi
maccurajassa santike thitam viya attanam mannamano samviggo pabbajjam
roceti. Tena vuttam-

“Sire (3.0215) disvana palitam, maghadevo disampati;

samvegam alabhi dhiro, pabbajjam samarocayri ti.
Aparampi vuttam-

“Uttamangaruha mayham, ime jata vayohara;

patubhita devadita, pabbajjasamayo mama’ti.

Purisayugeti vamsasambhave purise. Kesamassum oharetvati tapasapabbajjam
pabbajantapi hi pathamam kesamassum oharetva pabbajanti, tato patthaya
vaddhite kese bandhitva jatakalapadhara hutva vicaranti. Bodhisattopi tapasapa-
bbajjam pabbaji. Pabbajito pana anesanam ananuyunjitva rajagehato ahatabhi-
kkhaya yapento brahmaviharam bhavesi. Tasma so mettasahagatenati-adi vuttam.

Kumarakilitam Kkiliti ankena ankam parihariyamano kili. Malakalapam viya hi
nam ukkhipitvava vicarimsu. Ranno maghadevassa putto ...pe... pabbajitiimassa
pabbajitadivase panca mangalani ahesum. Maghadevaranno matakabhattam,
tassa ranno pabbajitamangalam, tassa puttassa chattussapanamangalam, tassa
puttassa uparajjamangalam, tassa puttassa namakaranamangalanti ekasmim-
yeva samaye panca mangalani ahesum, sakalajambudipatale unnangalamahosi.

311. PuttapaputtakaTi putta ca puttaputta cati evam pavatta tassa parampara.
Pacchimako ahositi pabbajjapacchimako ahosi. Bodhisatto kira brahmaloke
nibbatto- “pavattati nu kho tam maya manussaloke nihatam kalyanavattan’ti ava-
jjanto addasa- “ettakam addhanam pavattati, idani na pavattissati'ti. Na kho
panaham mayham paveniya ucchijjitum dassamiti attano vamse jatarannoyeva
aggamahesiya kucchismim patisandhim gahetva attano vamsassa nemim
ghatento viya nibbatto, tenevassa nimiti namam ahosi. Iti so pabbajitarajunam (3.021
sabbapacchimako hutva pabbajitoti pabbajjapacchimako ahosi. Gunehi pana atire-
kataro. Tassa hi sabbarajuhi atirekatara dve guna ahesum. Catusu dvaresu sata-
sahassam satasahassam vissajjetva devasikam danam adasi, anuposathikassa
ca dassanam nivaresi. Anuposathikesu hi rajanam passissamati gatesu dovariko
pucchati “tumhe uposathika no va’ti. Ye anuposathika honti, te nivareti “anuposa-
thikanam raja dassanam na deti'ti. "Mayam janapadavasino kale bhojanam kuhim



labhissama’tipi tattha vacanokaso natthi. Catlisu hi dvaresu rajangane ca ane-
kani bhattacatisahassani patiyattaneva honti. Tasma mahajano icchiticchitatthane
massum karetva nhayitva vatthani parivattetva yatharucitam bhojanam bhunjitva
uposathangani adhitthadya ranno gehadvaram gacchati. Dovarikena “uposathika
tumhe”ti pucchitapucchita "ama ama’ti vadanti. Tena hi agacchathati pavesetva
ranno dasseti. Iti imehi dvihi gunehi atirekataro ahosi.

312. Devanam tavatimsananti tavatimsabhavane nibbattadevanam. Te kira
deva videharatthe mithilanagaravasino ranno ovade thatva panca silani rakkhitva
uposathakammam katva tattha nibbatta ranno gunakatham kathenti. Te sandhaya
vuttam “devanam tavatimsananti.

Nisinno hotiti pasadavarassa uparigato dananca silanca upaparikkhamano
nisinno hoti. Evam kirassa ahosi- “danam nu kho mahantam udahu silam, yadi
danam mahantam, ajjhottharitva danameva dassami. Atha silam, silameva puri-
ssami’ti. Tassa “idam mahantam idam mahantan’ti nicchitum asakkontasseva

sakko gantva purato paturahosi. Tena vuttam atha kho, ananda, ...pe...
sammukhe paturahositi. Evam kirassa ahosi- “ranno kankha uppanna, tassa
kankhacchedanattham panhanca kathessami, idhagamanatthaya patinnanca

ganhissami’ti. Tasma gantva sammukhe paturahosi. Raja aditthapubbam ripam
disva bhito ahosilomahatthajato. Atha nam sakko- “ma bhayi, maharaja, vissattho
panham puccha, kankham te pativinodessami'ti aha.

Raja (3.0217)-

“Pucchamitam maharaja, sabbabhitanamissara;

danam va brahmacariyam va, katamam su mahapphalan”ti.-
Panham pucchi. Sakko- “danam nama kim, silameva gunavisitthataya mahantam.
Ahanhi pubbe, maharaja, dasavassasahassani dasannam jatilasahassanam
danam datva pettivisayato na mutto, silavanta pana mayham danam bhunjitva
brahmaloke nibbatta’ti vatva ima gatha avoca-

“Hinena brahmacariyena, khattiye upapajjati;

majjhimena ca devattam, uttamena visujjhati.

Na hete sulabha kaya, yacayogena kenaci;

ye kaye upapajjanti, anagara tapassino’ti. (ja. 2.22.429-430);

Evam ranno kankham vinodetva devalokagamanaya patinnagahanattham labha
te maharajati-adimaha. Tattha avikampamanoti abhayamano. AdhivasesiTi aham
mahadjanam kusalam samadapemi, punnavantanam pana vasanatthanam disva
agatena manussapathe sukham kathetum hotiti adhivasesi.

313. Evam bhaddantavati evam hotu bhaddakam tava vacananti vatva. Yoje-
tvaTi ekasmimyeva yuge sahassa-assajaniye yojetva. Tesam pana patiyekkam
yojanakiccam natthi, manam agamma yuttayeva honti. So pana dibbaratho diya-
ddhayojanasatiko hoti, naddhito patthdya rathasisam pannasayojanani, akkha-
bandho pannasayojanani, akkhabandhato patthaya pacchabhago pannasayoja-
nani, sabbo sattavannaratanamayo. Devaloko nama uddham, manussaloko adho,
tasma hetthamukham ratham pesesiti na sallakkhetabbam. Yatha pana pakati-



maggam peseti, evameva manussanam sayamasabhatte nitthite candena
saddhim yuganaddham katva pesesi, yamakacanda utthita viya ahesum. Maha-
jano disva “yamakacanda uggata’ti aha. Agacchante agacchante na yamaka-
canda, ekam vimanam, na vimanam, eko rathoti. Rathopi agacchanto agacchanto (
pakatirathappamanova, assapi pakati-assappamanava ahesum. Evam ratham
aharitva ranno pasadam padakkhinam katva pacinasihapanjaratthane ratham
nivattetva agatamaggabhimukham katva sihapanjare thatvava arohanasajjam
thapesi.

Abhiruha maharajati raja- “dibbayanam me laddhan”ti na tavadeva abhiruhi,
nagaranam pana ovadam adasi “passatha tata, yam me sakkena devaranna
dibbaratho pesito, so ca kho na jatigottam va kulappadesam va paticca pesito,
mayham pana silacaragune pasiditva pesito. Sace tumhepi silam rakkhissatha,
tumhakampi pesessati, evam rakkhitum yuttam nametam silam. Naham deva-
lokam gantva cirayissami, appamatta hotha’ti mahajanam ovaditva pancasu
silesu patitthapetva ratham abhiruhi. Tato matali sangahako "ahampi mahara-
jassa mamanucchavikam karissami ti akasamhi dve magge dassetva apica maha-
rajati-adimaha.

Tattha katamenaTi, maharaja, imesu maggesu eko nirayam gacchati, eko deva-
lokam, tesu tam katamena nemi. Yenati yena maggena gantva yattha papaka-
mmanta papakanam kammanam vipakam patisamvediyanti, tam thanam sakka
hoti passitunti attho. Dutiyapadepi eseva nayo. Jatakepi-

“Kenatam nemi maggena, radjasettha disampati;

yena va papakammanta, punnakamma ca ye nara’ti. (ja. 2.22.450)-
Gathaya ayamevattho. Tenevaha-

“Niraye tava passami, avase papakamminam;

thanani luddakammanam, dussilananca ya gati'ti. (ja. 2.22.451);

Ubhayeneva mam matali nehiti matali dvihi maggehi mam nehi, aham nirayam
passitukamo devalokampiti. Pathamam katamena nemiti. Pathamam nirayama-
ggena nehiti. Tato matali attano anubhavena rajanam pancadasa mahaniraye
dassesi. Vittharakatha panettha-

“Dassesi (3.0219) matali ranno, duggam vetaranim nadim;

kuthitam kharasamyuttam, tattam aggisikhGipaman”ti. (ja. 2.22.452)-
Jatake vuttanayena veditabba. Nirayam dassetva ratham nivattetva devalokabhi-
mukham gantva biranidevadhitaya sonadinnadevaputtassa ganadevaputtananca
vimanani dassento devalokam nesi. Tatrapi vittharakatha-

“Yadite suta biranijivaloke,

amayadasi ahu brahmanassa;

sa pattakale atithim viditva,

matava puttam sakimabhinandi;

samyama samvibhaga ca,

sa vimanasmi modati’ti. (ja. 2.22.507)-



Jatake vuttanayeneva veditabba.

Evam gacchato pana tassa rathanemi vattiya cittaktutadvarakotthakassa
ummare pahatamatteva devanagare kolahalam ahosi. Sakkam devarajanam eka-
kamyeva ohaya devasangho mahasattam paccuggamanamakasi, tam devatanam
adaram disva sakko cittam sandharetum asakkonto- “abhirama, mahar3ja,
devesu devanubhavena’ti aha. Evam kirassa ahosi- “ayam raja ajja agantva eka-
divaseneva devaganam attano abhimukhamakasi. Sace ekam dve divase vasi-
ssati, na mam deva olokessanti’ti. So usliyamano, “maharaja, tuyham imasmim
devaloke vasitum punnam natthi, annesam punnena vasahi’tiimina adhippayena
evamaha. Bodhisatto- “nasakkhi jarasakko manam sandharetum, param nissaya
laddham kho pana yacitva laddhabhandakam viya hoti'ti patikkhipanto alam mari-
sati-adimaha. Jatakepi vuttam-

“Yatha yacitakam yanam, yatha yacitakam dhanam;

Evamsampadameve tam, yam parato danapaccaya;

na cahametamicchami, yam parato danapaccaya’ti. (ja. 2.22.585-586)-
Sabbam (3.0220) vattabbam. Bodhisatto pana manussattabhavena kativare deva-
lokam gatoti. Cattaro- mandhaturajakale sadhinarajakale guttilavinavadakakale
nimimaharajakaleti. So mandhatukale devaloke asankhyeyyam kalam vasi,
tasminhi vasamaneyeva chattimsa sakka cavimsu. Sadhinarajakale sattaham
vasi, manussagananaya satta vassasatani honti. Guttilavinavadakakale ca nimira-
jakale ca muhuttamattam vasi, manussagananaya satta divasani honti.

314. Tattheva mithilam patinesiti patinetva pakatisirigabbheyeva patitthapesi.

315. Kalarajanakoti tassa namam. Kalaradantataya pana kalarajanakoti vutto.
Na so agarasma anagariyam pabbajiti ettakamattameva na akasi, sesam sabbam
pakatikameva ahosi.

316. Samucchedo hotiTi ettha kalyanavattam ko samucchindati, kena samu-
cchinnam, ko pavatteti, kena pavattitam nama hotiti ayam vibhago veditabbo.
Tattha silava bhikkhu “na sakka maya arahattam laddhun”ti viriyam akaronto
samucchindati. Dussilena samucchinnam nama hoti. Satta sekha pavattenti.
Khinasavena pavattitam nama hoti. Sesam sabbattha uttanamevati.

Papancastidaniya majjhimanikayatthakathaya

Maghadevasuttavannana nitthita.

4. Madhurasuttavannana

317. Evam me sutanti madhurasuttam. Tattha mahakaccanoti gihikale ujjenika-
ranno purohitaputto abhirGpo dassaniyo pasadiko suvannavanno ca. Madhura-
yanti evamnamake nagare. Gundavaneti kanhakagundavane (3.0221). Avantipu-



ttoti avantiratthe ranno dhitaya putto. Vuddho ceva araha cati daharam araha-
ntampi na tatha sambhaventi yatha mahallakam, thero pana vuddho ceva ahosi
araha ca. Brahmana, bho kaccanati so kira raja brahmanaladdhiko, tasma eva-
maha. Brahmanova settho vannoti-adisu jatigottadinam pannapanatthane brahma-
nava setthati dasseti. Hino anno vannoti itare tayo vanna hina lamakati vadati.
Sukkoti pandaro. Kanhoti kalako. Sujjhantiti jatigottadipannapanatthanesu

sujjnanti. Brahmuno puttati mahabrahmuno putta. Orasa mukhato jatati ure

vasitva mukhato nikkhanta, ure katva samvaddhitati va orasa. Brahmajati

brahmato nibbatta. Brahmanimmitati brahmuna nimmita. Brahmadayadati
brahmuno dayada. Ghosoyeva kho esoti voharamattamevetam.

318. ljjheyyati samijjheyya, yattakani dhanadini pattheyya, tattakehissa mano-
ratho pidreyyati attho. Khattiyopissassati khattiyopi assa issariyasampattassa
pubbutthayi assa. Nesam ettha kinciti na etesam ettha kinci.

322. Asanena va nimanteyyamati nisinnasanam papphotetva idha nisidati vade-
yyama. Abhinimanteyyamapi nanti abhiharitva tam nimanteyyama. Tattha
duvidho abhiharo vacaya ceva kayena ca. "Tumhakam icchiticchitakkhane
mamam civaradihi vadeyyatha yenattho”ti vadanto hi vacaya abhiharitva nima-
nteti nama. Civaradivekallam sallakkhetva “idam ganhatha’ti tani dento pana
kayena abhiharitva nimanteti nama. Tadubhayampi sandhaya “abhinimanteyya-
mapi nan”ti aha. Rakkhavaranaguttinti rakkhasankhatanceva avaranasankha-
tanca guttim. Ya panesa avudhahatthe purise thapentena rakkha, sa dhammika
nama samvihita na hoti. Yatha pana avelaya katthaharikapannaharikadayo
viharam na pavisanti, migaluddakadayo viharasimaya mige va macche va na
ganhanti, evam samvidahantena dhammika nama samvihita hoti. Tam sandha-
yaha “dhammikan’ti.

Evam (3.0222) santeti evam catunnampi vannanam pabbajitanam pabbajitasa-
kkarena same samane. Sesam sabbattha uttanamevati.

Papancastidaniya majjhimanikayatthakathaya

Madhurasuttavannana nitthita.

5. Bodhirajakumarasuttavannana

324. Evam me sutanti bodhirajakumarasuttam. Tattha kokanadoti kokanadam
vuccati padumam. So ca mangalapasado olokanakapadumam dassetva kato,
tasma kokanadoti sankham labhi.

325. Yava pacchimasopanakalevarati ettha pacchimasopanakalevaranti
pathamam sopanaphalakam vuttam. Addasa khoti olokanatthamyeva dvarako-
tthake thito addasa. Bhagava tunhi ahositi “kissa nu kho atthaya rajakumarena



ayam mahasakkaro kato’ti avajjanto puttapatthanaya katabhavam annasi. So hi
rajakumaro aputtako, sutancanena ahosi- “buddhanam kira adhikaram katva
manasa icchitam labhanti"ti. So- “sacaham puttam labhissami, sammasa-
mbuddho mama celappatikam akkamissati. No ce labhissami, na akkamissati ti
patthanam katva santharapesi. Atha bhagava "nibbattissati nu kho etassa putto’ti
avajjetva “na nibbattissati’ti addasa.

Pubbe kira so ekasmim dipe vasamano samacchandena sakunapotake khadi.
Sacassa matugamo annova bhaveyya, puttam labheyya. Ubhohi pana samana-
cchandehi hutva papakammam katam, tenassa putto na nibbattissatiti annasi.
Dusse pana akkante- “buddhanam adhikaram katva patthitapatthitam labhantiti
loke anussavo, maya ca maha-abhiniharo kato, na ca puttam labhami, tuccham
idam vacanan”ti micchagahanam ganheyya. Titthiyapi- “natthi samananam aka-
ttabbam nama, celappatikam maddanta ahindanti'ti ujjhayeyyum (3.0223). Eta-
rahi ca akkamantesu bahU bhikkhi paracittaviduno, te bhabbam janitva akkami-
ssanti, abhabbam janitva na akkamissanti. Anagate pana upanissayo mando
bhavissati, anagatam na janissanti. Tesu akkamantesu sace patthitam ijjhissati,
iccetam kusalam. No ce ijjhissati,- “pubbe bhikkhusanghassa abhinitharam katva
icchiticchitam labhanti, tam idani na labhanti. Teyeva manne bhikkhi patipattipt-
raka ahesum, ime patipattim plretum na sakkonti’ti manussa vippatisarino bhavi-
ssantiti imehi karanehi bhagava akkamitum anicchanto tunhi ahosi. Sikkhapadam
pannapesi "na, bhikkhave, celappatika akkamitabba’ti (cllava. 268). Mangala-
tthaya pannattam anakkamantesu pana akkamanatthaya anupannattim thapesi-
“gihi, bhikkhave, mangalika, anujanami, bhikkhave, gihinam mangalatthaya’ti
(culava. 268).

326. Pacchimam janatam tathagato anukampatitiidam thero vuttesu karanesu
tatiyam karanam sandhayaha. Na kho sukhena sukhanti kasma aha? Kamasukha-
likanuyogasanni hutva sammasambuddho na akkami, tasma ahampi satthara
samanacchando bhavissamiti mannamano evamaha.

327. So kho ahanti-adi “yava rattiya pacchime yame”ti tava mahasaccake (ma.
ni. 1.364 adayo) vuttanayena veditabbam. Tato param yava pancavaggiyanam
asavakkhaya pasarasisutte (ma. ni. 1.272 adayo) vuttanayena veditabbam.

343. Ankusagayhe sippeti ankusagahanasippe. Kusalo ahanti cheko aham.
Kassa panayam santike sippam ugganhiti? Pitu santike, pitapissa pitu santikeva
ugganhi. Kosambiyam kira parantaparaja nama rajjam karesi. Rajamahesi garu-
bhara akasatale ranna saddhim balatapam tappamana rattakambalam parupitva
nisinna hoti, eko hatthilingasakuno “mamsapesi’ti mannamano gahetva akasam
pakkhandi. S3 “chaddeyya man’ti bhayena nissadda ahosi, so tam pabbatapade
rukkhavitape thapesi. Sa panissaram karonti mahasaddamakasi. Sakuno (3.0224)
palayi, tassa tattheva gabbhavutthanam ahosi. Tiyamarattim deve vassante
kambalam parupitva nisidi. Tato ca avidire tapaso vasati. So tassa saddena
arune uggate rukkhamilam agato jatim pucchitva nissenim bandhitva otaretva
attano vasanatthanam netva yagum payesi. Darakassa megha-utunca pabbata-u-



tunca gahetva jatatta udenoti namam akasi. Tapaso phalaphalani aharitva dvepi
jane posesi.

Sa ekadivasam tapasassa agamanavelaya paccuggamanam katva itthikuttam
dassetva tapasam silabhedam apadesi. Tesam ekato vasantanam kale gacchante
parantaparaja kalam akasi. Tapaso rattibhage nakkhattam oloketva ranno mata-
bhavam natva- “tuyham raja mato, putto te kim idha vasitum icchati, udahu pettike
rajje chattam ussapetun’ti pucchi. Sa puttassa adito patthaya sabbam pavattim
acikkhitva chattam ussapetukamatancassa natva tapasassa arocesi. Tapaso ca
hatthiganthasippam janati, kutonena laddham? Sakkassa santika. Pubbe kirassa
sakko upatthanam agantva “kena kilamatha”ti pucchi. So “hatthiparissayo atthi’ti
arocesi. Tassa sakko hatthiganthanceva vinakanca datva “palapetukamataya
sati imam tantim vadetva imam silokam vadeyyatha, pakkositukamataya sati imam
silokam vadeyyatha’ti aha. Tapaso tam sippam kumarassa adasi. So ekam vata-
rukkham abhiruhitva hatthisu agatesu tantim vadetva silokam vadati, hatthi bhita
palayimsu.

So sippassa anubhavam natva punadivase pakkosanasippam payojesi. Jettha-
kahatthi agantva khandham upanamesi. So tassa khandhagato yuddhasamatthe
tarunahatthi uccinitva kambalanca muddikanca gahetva matapitaro vanditva
nikkhanto anupubbena tam tam gamam pavisitva- “aham ranno putto, sampattim
atthika agacchanti’ti janasangaham katva nagaram parivaretva- “aham ranno
putto, mayham chattam detha”ti asaddahantanam kambalanca muddikanca
dassetva chattam ussapesi. So hatthivittako hutva “asukatthane sundaro hatthi
atthi’ti vutte gantva ganhati. Candapajjoto (3.0225) “tassa santike sippam ganhi-
ssami ti katthahatthim payojetva tassa anto yodhe



nisidapetva tam hatthim gahanatthaya agatam ganhitva tassa santike sippam
gahanatthaya dhitaram uyyojesi. So taya saddhim samvasam kappetva tam
gahetva attano nagaramyeva agamasi. Tassa kucchiyam uppanno ayam bodhira-
jakumaro attano pitu santike sippam ugganhi.

344. Padhaniyanganiti padhanam vuccati padahanabhavo, padhanamassa
atthiti padhaniyo. Padhaniyassa bhikkhuno anganiti padhaniyangani. Saddhoti
saddhaya samannagato. Sa panesa agamanasaddha adhigamasaddha okappa-
nasaddha pasadasaddhati catubbidha. Tattha sabbannubodhisattanam saddha
abhintharato patthaya agatatta agamanasaddha nama. Ariyasavakanam pative-
dhena adhigatatta adhigamasaddha nama. Buddho dhammo sanghoti vutte acala-
bhavena okappanam okappanasaddha Nama. Pasaduppatti pasadasaddha nama,
idha pana okappanasaddha adhippeta. Bodhinti catumaggananam. Tam suppati-
viddham tathagatenati saddahati, desanasisameva cetam, imina pana angena
tisupi ratanesu saddha adhippeta. Yassa hi buddhadisu pasado balava, tassa
padhanam viriyam ijjhati.

Appabadhoti arogo. Appatankoti niddukkho. Samavepakiniyati samavipacaniya.
Gahaniyati kammajatejodhatuya. Natisitaya naccunhayati atisitagahaniko hi sita-
bhird hoti, accunhagahaniko unhabhird, tesam padhanam na ijjhati. Majjhimagaha-
nikassa ijjhati. Tenaha “"majjhimaya padhanakkhamaya’ti. Yathabhutam attanam
avikattati yathabhiGtam attano agunam pakaseta. Udayatthagaminiyati udayanca
atthanca gantum paricchinditum samatthaya, etena pannasalakkhanaparigga-
hikam udayabbayananam vuttam. Ariyayati parisuddhaya. Nibbedhikayati anibbi-
ddhapubbe lobhakkhandhadayo nibbijjhitum samatthaya. Sammadukkhakkhayaga-
miniyati tadangavasena kilesanam pahinatta yam dukkham khiyati, tassa
dukkhassa khayagaminiya. Iti sabbehipiimehi padehi vipassanapannava kathita.
Duppannassa hi padhanam naijjhati. Imani ca panca padhaniyangani lokiyaneva
veditabbani.

345. Sayamanusittho (3.0226) pato visesam adhigamissatiti atthangate siriye
anusittho arunuggamane visesam adhigamissati. Patamanusittho sayanti arunu-
ggamane anusittho siriyatthangamanavelayam. Ayanca pana desana neyyapu-
ggalavasena vutta. Dandhapanno hi neyyapuggalo sattahi divasehi arahattam
papunati, tikkhapanno ekadivasena, sesadivase majjhimapannavasena vedi-
tabbam. Aho buddho aho dhammo aho dhammassa svakkhatatati yasma buddha-
dhammanam ularataya dhammassa ca svakkhatataya pato kammatthanam katha-
petva sayam arahattam papunati, tasma pasamsanto evamaha. Yatra hi namati
vimhayatthe nipato.

346. Kucchimatiti apannasatta. Yo me ayam, bhante, kucchigatoti kim panevam
saranam gahitam hotiti. Na hoti. Acittakasaranagamanam nama natthi, arakkho
panassa paccupatthitova hoti. Atha nam yada mahallakakale matapitaro,- “tata,
kucchigatameva tam saranam ganhapayimha’ti sarenti, so ca sallakkhetva “aham
saranam gato upasako’ti satim uppadeti, tada saranam gahitam nama hoti. Sesam
sabbattha uttanamevati.



Papancastidaniya majjhimanikayatthakathaya

Bodhirajakumarasuttavannana nitthita.

6. Angulimalasuttavannana

347. Evam me sutanti angulimalasuttam. Tattha angulinam malam dharetiti
kasma dhareti? Acariyavacanena. Tatrayam anupubbikatha-

Ayam kira kosalaranno purohitassa mantaniya nama brahmaniya kucchismim
patisandhim aggahesi. Brahmaniya rattibhage gabbhavutthanam ahosi. Tassa
matukucchito nikkhamanakale sakalanagare avudhani pajjalimsu, ranno mangala-
sakuntopi sirisayane thapita asilatthipi (3.0227) pajjali. Brahmano nikkhamitva
nakkhattam olokento coranakkhattena jatoti ranno santikam gantva sukhaseyya-
bhavam pucchi.

Raja “"kuto, me acariya, sukhaseyya? Mayham mangalavudham pajjali, rajjassa
va jivitassa va antarayo bhavissati manne”ti. Ma bhayi, maharaja, mayham ghare
kumaro jato, tassanubhavena na kevalam tuyham nivesane, sakalanagarepi avu-
dhani pajjalitaniti. Kim bhavissati acariyati? Coro bhavissati maharajati. Kim eka-
corako, udahu rajjadlisako coroti? Ekacorako devati. Evam vatva ca pana ranno
manam ganhitukdmo aha- "“maretha nam deva’ti. Ekacorako samano kim kari-
ssati? Karisasahassakhette ekasalisisam viya hoti, patijaggatha nanti. Tassa
namaggahanam ganhanta sayane thapitamangala-asilatthi, chadane thapita sara,
kappasapicumhi thapitam talavantakaranasatthakanti ete pajjalanta kinci na
himsimsu, tasma ahimsakoti namam akamsu. Tam sippuggahanakale takkasilam
pesayimsu.

So dhammantevasiko hutva sippam patthapesi. Vattasampanno kimkarapati-
ssavi manapacari piyavadi ahosi. Sesa-antevasika bahiraka ahesum. Te- “ahimsa-
kamanavakassa agatakalato patthaya mayam na pannayama, katham nam
bhindeyyama’ti? Nisiditvd mantayanta- “sabbehi atirekapannatta duppannoti. Na
sakka vattum, vattasampannatta dubbattoti. Na sakka vattum, jatisampannatta
dujjatoti na sakka vattum, kinti karissama’ti? Tato ekam kharamantam manta-
yimsu “acariyassa antaram katva nam bhindissama’ti tayo rasi hutva pathamam
ekacce acariyam upasankamitva vanditva atthamsu. Kim tatati? Imasmim gehe
eka katha suyyatiti. Kim tatati? Ahimsakamanavo tumhakam antare dubbhatiti
mannamati. Acariyo santajjetva- “gacchatha vasala, ma me puttam mayham
antare paribhindatha’ti nitthubhi. Tato itare, atha itarehitayopi kotthasa agantva
tatheva vatva- “amhakam asaddahanta upaparikkhitva janatha”ti ahamsu.

Acariyo (3.0228) sinehena vadante disva “atthi manne santhavo’ti paribhijjitva
cintesi “ghatemi nan’ti. Tato cintesi- “sace ghatessami ‘disapamokkho acariyo



attano santikam sippuggahanattham agate manavake dosam uppadetva jivita
voropetiti. Puna koci sippuggahanattham na agamissati, evam me labho parihayi-
ssati, atha nam sippassa pariyosanupacaroti vatva janghasahassam ghatehiti
vakkhami. Avassam ettha eko utthaya tam ghatessati ti.

Atha nam aha- “ehi tata janghasahassam ghatehi, evam te sippassa upacaro
kato bhavissati'ti. Mayam ahimsakakule jata, na sakka acariyati. Aladdhupacaram
sippam phalam na deti tatati. So pancavudham gahetva acariyam vanditva atavim
pavittho. Atavim pavisanatthanepi atavimajjhepi atavito nikkhamanatthanepi
thatva manusse ghateti. Vattham va vethanam va na ganhati. Eko dveti ganitama-
ttameva karonto gacchati, gananampi na ugganhati. Pakatiyapi pannava esa,
panatipatino pana cittam na patitthati, tasma anukkamena gananampi na salla-
kkhesi, ekekam angulim chinditva thapeti. Thapitatthane anguliyo vinassanti, tato
vijjhitva angulinam malam katva dharesi, teneva cassa angulimaloti sankha uda-
padi. So sabbam arannam nissancaramakasi, daru-adinam atthaya arannam
gantum samattho nama natthi.

Rattibhage antogamampi agantva padena paharitva dvaram ugghateti. Tato
sayiteyeva maretva eko ekoti gahetva gacchati. Gamo osaritva nigame atthasi,
nigamo nagare. Manussa tiyojanato patthaya gharani pahaya darake hatthesu
gahetva agamma savatthim parivaretva khandhavaram bandhitva rajangane
sannipatitva- “coro, te deva, vijite angulimalo nama’ti-adini vadanta kandanti.
Bhaggavo “mayham putto bhavissati'ti natva brahmanim aha- bhoti angulimalo
nama coro uppanno, so na anno, tava putto ahimsakakumaro. Idani raja tam
ganhitum nikkhamissati, kim kattabbanti? Gaccha (3.0229) sami, puttam me
gahetva ehiti. Naham bhadde ussahami, catisu hi janesu vissaso nama natthi,
coro me puranasahayoti avissasaniyo, sakha me puranasanthatati avissasaniya,
raja mam pdjetiti avissasaniyo, itthi me vasam gatati avissasaniyati. Matu
hadayam pana mudukam hoti. Tasma aham pana gantva mayham puttam anessa-
miti nikkhanta.

Tamdivasanca bhagava pacclisasamaye lokam volokento angulimalam disva-
“mayi gate etassa sotthi bhavissati. Agamake aranne thito catuppadikam gatham
sutva mama santike pabbajitva cha abhinna sacchikarissati. Sace na gamissami,
matari aparajjhitva anuddharaniyo bhavissati, karissamissa sangahan’ti pubba-
nhasamayam nivasetva pindaya pavisitva katabhattakicco tam sanganhitukamo
vihara nikkhami. Etamattham dassetum “atha kho bhagava’ti-adi vuttam.

348. Sankaritva sankaritvati sanketam katva vaggavagga hutva. Hatthattham
gacchantiti hatthe attham vinasam gacchanti. Kim pana te bhagavantam sanja-
nitva evam vadanti asanjanitvati? Asanjanitva. Annatakavesena hi bhagava eka-
kova agamasi. Coropi tasmim samaye digharattam dubbhojanena ca dukkhase-
yyaya ca ukkanthito hoti. Kittaka pananena manussa maritati? Ekeninasahassam.
So panaidani ekam labhitva sahassam plressatiti sanni hutva yameva pathamam
passami, tam ghatetva gananam piretva sippassa upacaram katva kesamassum
oharetva nhayitva vatthani parivattetva matapitaro passissamiti atavimajjhato ata-



vimukham agantva ekamantam thitova bhagavantam addasa. Etamattham
dassetum “addasa kho’ti-adi vuttam.

Iddhabhisankharam abhisankhasiti mahapathavim ummiyo utthapento viya
samharitva aparabhage akkamati, orabhage valiyo nikkhamanti, angulimalo sara-
kkhepamattam muncitva gacchati. Bhagava purato mahantam anganam dassetva
sayam majjhe hoti, coro ante. So “idani nam papunitva ganhissami’ti sabbatha-
mena dhavati. Bhagava anganassa parimante (3.0230) hoti, coro majjhe. So
“ettha nam papunitva ganhissami’ti vegena dhavati. Bhagava tassa purato
matikam va thalam va dasseti, etenupayena tini yojanani gahetva agamasi. Coro
kilami, mukhe khelo sussi, kacchehi seda muccimsu. Athassa “acchariyam vata
bho”ti etadahosi. Migampiti migam kasma ganhati? Chatasamaye aharattham. So
kira ekam gumbam ghattetva mige utthapeti. Tato cittaruciyam migam anuba-
ndhanto ganhitva pacitva khadati. Puccheyyanti yena karanenayam gacchantova
thito nama, ahanca thitova atthito nama, yamninaham imam samanam tam
karanam puccheyyanti attho.

349. Nidhayati yo vihimsanattham bhitesu dando pavattayitabbo siya, tam
nidhaya apanetva mettaya khantiya patisankhaya avihimsaya saraniyadhammesu
ca thito ahanti attho. Tuvamatthitositi panesu asannatatta ettakani panasaha-
ssani ghatentassa tava metta va khanti va patisankha va avihimsa va saraniya-
dhammo va natthi, tasma tuvam atthitosi, idaniiriyapathena thitopi niraye dhavi-
ssasi, tiracchanayoniyam pettivisaye asurakaye va dhavissasiti vuttam hoti.

Tato coro- “maha ayam sihanado, mahantam gajjitam, na idam annassa bhavi-
ssati, mahamayaya puttassa siddhatthassa samanaranno etam gajjitam, dittho
vatamhi manne tikhinacakkhuna sammasambuddhena, sangahakaranattham me
bhagava agato’ti cintetva cirassam vata meti-adimaha. Tattha mahitoti devamanu-
ssadihi catupaccayapijaya pdijito. Paccupaditi cirassam kalassa accayena
mayham sangahatthaya imam mahavanam patipajji. Pahaya papanti pajahitva
papam.

ltvevati evam vatvayeva. Avudhanti paficavudham. Sobbheti samantato chinne.



Papateti ekato chinne. Naraketi phalitatthane. Idha pana tihipi imehi padehi ara-
nnameva vuttam. AKiriti khipi chaddesi.

Tamehi (3.0231) bhikkhuti tada avocati bhagavato imam pabbajento kuhim
satthakam labhissami, kuhim pattacivaranti pariyesanakiccam natthi, kammam
pana olokesi. Athassa pubbe silavantanam atthaparikkharabhandakassa dinna-
bhavam natva dakkhinahattham pasaretva- “ehi bhikkhu svakkhato dhammo,
cara brahmacariyam samma dukkhassa antakiriyaya’ti aha. So saha vacaneneva
iddhimayapattacivaram patilabhi. Tavadevassa gihilingam antaradhayi, samana-
lingam paturahosi.

“Ticivaranca patto ca, vasi slici ca bandhanam;

parissavanena atthete, yuttayogassa bhikkhuno’ti.-
Evam vutta attha parikkhara sarirapatibaddhava hutva nibbattimsu. Eseva tassa
ahu bhikkhubhavoti esa ehibhikkhubhavo tassa upasampannabhikkhubhavo
ahosi, na hi ehibhikkhinam visum upasampada nama atthi.

350. Pacchasamanenati bhandaggahakena pacchasamanena, teneva attano
pattacivaram gahapetva tam pacchasamanam katva gatoti attho. Matapissa
attha-usabhamattena thanena antarita,- “tata, ahimsaka kattha thitosi, kattha nisi-
nnosi, kuhim gatosi? Maya saddhim na kathesi tata’ti vadanti ahinditva apassa-
mana ettova gata.

Pancamattehi assasatehiti sace corassa parajayo bhavissati, anubandhitva nam
ganhissami. Sace mayham parajayo bhavissati, vegena palayissamiti sallahukena
balena nikkhami. Yena aramoti kasma aramam agamasi? So kira corassa
bhayati, cittena gantukamo na gacchati, garahabhayena nikkhami. Tenassa etada-
hosi- “sammasambuddham vanditva nisidissami, so pucchissati ‘’kasma balam
gahetva nikkhantositi. Athadham arocessami, bhagava hi mam na kevalam sampa-
rayikeneva atthena sanganhati, ditthadhammikenapi sanganhatiyeva. So sace
mayham jayo bhavissati, adhivasessati. Sace parajayo bhavissati ‘kim te, maha-
raja, ekam coram arabbha gamanena’ti vakkhati. Tato (3.0232) mam jano evam
sanjanissati- ‘raja coram gahetum nikkhanto, sammasambuddhena pana nivattito’-
ti” garahamokkham sampassamano agamasi.

Kuto panassati kasma aha? Api nama bhagava tassa upanissayam oloketva
tam anetva pabbajeyyati bhagavato pariganhanattham aha. Rannoti na kevalam
rannoyeva bhayam ahosi, avasesopi mahajano bhito phalakavudhani chaddetva
sammukhasammukhatthaneva palayitva nagaram pavisitva dvaram pidhaya atta-
lake aruyha olokento atthasi. Evanca avoca- “angulimalo ‘raja mayham santikam
agacchati’'ti natva pathamataram agantva jetavane nisinno, raja tena gahito,
mayam pana palayitva mutta’ti. Natthi te ito bhayanti ayanhi idani kunthakipillikam
jivita na voropeti, natthi te imassa santika bhayanti attho.

Katham gottoti? Kasma pucchati? Pabbajitam darunakammena uppannanamam
gahetva voharitum na yuttam, matapitunam gottavasena nam samudacarissamiti
mannamano pucchi. Parikkharananti etesam atthaya aham ussukkam karissamiti
attho. Kathentoyeva ca udare baddhasatakam muncitva therassa padamile



thapesi.

351. Arannikoti-adini cattari dhutangani paliyam agatani. Therena pana tera-
sapi samadinnaneva ahesum, tasma alanti aha. Yanhhi mayam, bhanteti kim
sandhaya vadati? “Hatthimpi dhavantam anubandhitva ganhami'ti agatatthane
ranna pesitahatthadayo so evam aggahesi. Rajapi- “hatthihiyeva nam parikkhi-
pitva ganhatha, asseheva, ratheheva’ti evam anekavaram bahU hatthadayo
pesesi. Evam gatesu panatesu- “aham are angulimalo”ti tasmim utthaya saddam
karonte ekopi avudham parivattetum nasakkhi, sabbeva kottetva maresi. Hatthi
arannahatthi, assa aranna-assa, rathapi tattheva bhijjantiti idam sandhaya raja
evam vadati.

Pindaya pavisiti na idam pathamam pavisi. Itthidassanadivasam sandhaya
panetam vuttam. Devasikampi panesa pavisateva, manussa ca nam disva uttasa-
ntipi palayantipi dvarampi thakenti, ekacce angulimaloti sutvava palayitva arannam
va pavisanti, gharam va pavisitva dvaram thakenti. Palayitum (3.0233) asakkonta
pitthim datva titthanti. Thero ulungayagumpi katacchubhikkhampi na labhati,
pindapatena kilamati. Bahi alabhanto nagaram sabbasadharananti nagaram pavi-
sati. Yena dvarena pavisati, tattha angulimalo agatoti kitasahassanam bhijjanaka-
ranam hoti. Etadahositi karunnappattiya ahosi. Ekena Glnamanussasahassam
ghatentassa ekadivasampi karunnam nahosi, gabbhamilhaya itthiya dassanama-
tteneva katham uppannanti? Pabbajjabalena, pabbajjabalanhi etam.

Tena hiti yasma te karunnam uppannam, tasmati attho. Ariyaya jatiyati, anguli-
mala, etam tvam ma ganhi, nesa tava jati. Gihikalo esa, gihi nama panampi
hananti, adinnadanadinipi karonti. ldani pana te ariya nama jati. Tasma tvam “yato
aham, bhagini, jato”ti sace evam vattum kukkuccayasi, tena hi “ariyaya jatiya’ti
evam visesetva vadahiti uyyojesi.

Tam itthim etadavocati itthinam gabbhavutthanatthanam nama na sakka puri-
sena upasankamitum. Thero kim karositi? Angulimalatthero saccakiriyam katva
sotthikaranatthaya agatoti arocapesi. Tato te saniya parikkhipitva therassa bahisa-
niyam pithakam pannapesum. Thero tattha nisiditva- “yato aham bhagini sabba-
nnubuddhassa ariyaya jatiya jato’ti saccakiriyam akasi, saha saccavacaneneva
dhamakaranato mutta-udakam viya darako nikkhami. Mataputtanam sotthi ahosi.
Imanca pana parittam na kinci parissayam na maddati, mahaparittam nametanti
vuttam. Therena nisiditva saccakiriyakatatthane pithakam akamsu. Gabbha-
mulham tiracchanagatitthimpi anetva tattha nisajjapenti, tavadeva sukhena
gabbhavutthanam hoti. Ya dubbala hoti na sakka anetum, tassa pithakadhova-
na-udakam netva sise sincanti, tankhanamyeva gabbhavutthanam hoti, annampi
rogam vipasameti. Yava kappa titthanakapatihariyam kiretam.

Kim pana bhagava theram vejjakammam karapesiti? Na karapesi. Theranhi
disva manussa bhita palayanti. Thero bhikkhaharena kilamati, samanadhammam
katum na sakkoti. Tassa anuggahena saccakiriyam karesi. Evam kirassa ahosi-
“idani kira angulimalatthero mettacittam (3.0234) patilabhitva saccakiriyaya manu-
ssanam sotthibhavam karotiti manussa theram upasankamitabbam mannissanti,



tato bhikkhaharena akilamanto samanadhammam katum sakkhissati’ti anugga-
hena saccakiriyam karesi. Na hi saccakiriya vejjakammam hoti. Therassapi ca
“samanadhammam karissami’ti milakammatthanam gahetva rattitthanadiva-
tthane nisinnassa cittam kammatthanabhimukham na gacchati, ataviyam thatva
manussanam ghatitatthanameva pakatam hoti. “Duggatomhi, khuddakaputtomhi,

jlvitam me dehi samiti maranabhitanam vacanakaro ca hatthapadavikaro ca

apatham agacchati, so vippatisari hutva tatova utthaya gacchati, athassa bhagava

tam jatim abboharikam katvavayam vipassanam vaddhetva arahattam ganhissa-
titi ariyaya jatiya saccakiriyam karesi. Eko viupakatthoTi-adi vatthasutte (ma. ni. 1.

80) vittharitam.

352. Annenapi leddu khittoti kakasunakhasikaradinam patikkamapanatthaya
samanta sarakkhepamatte thane yena kenaci disabhagena khitto agantva thera-
sseva kaye patati. Kittake thane evam hoti? Ganthikam patimuncitva pindaya
caritva patinivattetva vyava ganthikapatimukkatthanam agacchati, tava hoti.
Bhinnena sisenati mahacammam chinditva yava atthimariyada bhinnena.

Brahmanati khinasavabhavam sandhaya 3aha. Yassa kho tvam, brahmana,
kammassa vipakenati idam sabhagaditthadhammavedaniyakammam sandhaya
vuttam. Kammanhi kariyamanameva tayo kotthase pireti. Sattasu cittesu kusala
va akusala va pathamajavanacetana ditthadhammavedaniyakammam nama hoti.
Tam imasmimyeva attabhave vipakam deti. Tatha asakkontam ahosikammam,
nahosi kammavipako, na bhavissati kammavipako, natthi kammavipakoti imassa
tikassa vasena ahosikammam nama hoti. Atthasadhika sattamajavanacetana upa-
pajjavedaniyakammam nama. Tam anantare attabhave vipakam deti. Tatha asa-
kkontam vuttanayeneva tam ahosikammam nama hoti. Ubhinnamantare pancaja-
vanacetana aparapariyavedaniyakammam nama hoti. Tam anagate yada okasam
labhati, tada (3.0235) vipakam deti. Sati samsarappavattiya ahosikammam nama
na hoti. Therassa pana upapajjavedaniyanca aparapariyavedaniyancati imani dve
kammani kammakkhayakarena arahattamaggena samugghatitani, ditthadhamma-
vedaniyam atthi. Tam arahattappattassapi vipakam detiyeva. Tam sandhaya
bhagava “yassa kho tvan”ti-adimaha. Tasma yassa khoti ettha yadisassa kho
tvam, brahmana, kammassa vipakenati evam attho veditabbo.

Abbha muttoti desanasisamattametam, abbha mahika dhimo rajo rahiti imehi
pana upakkilesehi mutto candima idha adhippeto. Yatha hi evam nirupakkileso
candima lokam pabhaseti, evam pamadakilesavimutto appamatto bhikkhu imam
attano khandhayatanadhatulokam pabhaseti, vihatakilesandhakaram karoti.

Kusalena pidhiyatiti maggakusalena pidhiyati appatisandhikam kariyati. Yunjati
buddhasasaneti buddhasasane kayena vacaya manasa ca yuttappayutto viharati.
Ima tisso therassa udanagatha nama.

Disa hi meti idam kira thero attano parittanakaram karonto aha. Tattha disa hi
meti mama sapatta. Ye mam evam upavadanti- “yatha mayam angulimalena
maritanam natakanam vasena dukkham vediyama, evam angulimalopi vediya-
td'ti, te mayham disa catusaccadhammakatham sunantiti attho. Yunjantiti kaya-



vacamanehi yuttappayutta viharantu. Ye dhammamevadapayanti santoti ye santo
sappurisa dhammamyeva adapenti samadapenti ganhapenti, te manuja mayham
sapatta bhajantu sevantu payirupasantati attho.

Avirodhappasamsinanti avirodho vuccati metta, mettapasamsakananti attho.
Sunantu dhammam kalenati khane khane khantimettapatisankhasaraniya-
dhammam sunantu. Tafca anuvidhiyantiiti tanca dhammam anukarontu pirentu.

Na hi jatu so mamam himseti yo mayham diso, so mam ekamseneva na
himseyya. Aifam va pana kifici nanti na kevalam mam, annampi pana (3.0236)
kanci puggalam ma himsantu ma vihethentu. Pappuyya paramam santinti
paramam santibhtGtam nibbanam papunitva. Rakkheyya tasathavareti tasa
vuccanti satanha, thavara nittanha. Idam vuttam hoti- yo nibbanam papunati, so
sabbam tasathavaram rakkhitum samattho hoti. Tasma mayhampi disa nibbanam
papunantu, evam mam ekamseneva na himsissantiti. Ima tisso gatha attano
parittam katum aha.

ldani attanova patipattim dipento udakanhi nayanti nettikati aha. Tattha netti-
kati ye matikam sodhetva bandhitabbatthane bandhitva udakam nayanti.



Usukarati usukaraka. Namayantiti telakanjikena makkhetva kukkule tapetva unna-
tunnatatthane namenta ujum karonti. Tejananti kandam. Tanhi issaso tejam
karoti, paranca tajjeti, tasma tejananti vuccati. Attanam damayantiti yatha nettika
ujumaggena udakam nayanti, usukara tejanam, tacchaka ca darum ujum karonti,
evamevam pandita attanam damenti ujukam karonti nibbisevanam karonti.

Tadinati itthanitthadisu nibbikarena- “pancahakarehi bhagava tadi, itthanitthe
tadi, vantaviti tadi, cattaviti tadi, tinnaviti tadi, tanniddesati tadi’ti (mahani. 38; 192)
evam tadilakkhanappattena satthara. Bhavanettiti bhavarajju, tanhayetam namam.
Taya hi gona viya givaya rajjuya, satta hadaye baddha tam tam bhavam niyanti,
tasma bhavanettiti vuccati. Phuttho kammavipakenati maggacetanaya phuttho.
Yasma hi maggacetanaya kammam paccati vipaccati dayhati, parikkhayam
gacchati, tasma sa kammavipakoti vutta. Taya hi phutthatta esa anano nikkileso
jato, na dukkhavedanaya anano. Bhunjamiti cettha theyyaparibhogo inaparibhogo
dayajjaparibhogo samiparibhogoti cattaro paribhoga veditabba. Tattha dussilassa
paribhogo theyyaparibhogo nama. So hi cattaro paccaye thenetva bhunjati.
Vuttampi cetam “theyyaya vo, bhikkhave, ratthapindo bhutto’ti (para. 195). Sila-
vato pana apaccavekkhanaparibhogo inaparibhogo nama. Sattannam sekkhanam
paribhogo dayajjaparibhogo nama. Khinasavassa paribhogo samiparibhogo (3.0237
nama. Idha kilesa-inanam abhavam sandhaya “anano”ti vuttam. “Anino”tipi patho.
Samiparibhogam sandhaya “bhunjami bhojanan”ti vuttam.

Kamaratisanthavanti duvidhesupi kamesu tanharatisanthavam ma anuyunjatha
ma karittha. Nayidam dummantitam mamaTi yam maya sammasambuddham
disva pabbajissamiti mantitam, tam mama mantitam na dummantitam. Samvibha-
ttesu dhammesuti aham satthati evam loke uppannehi ye dhamma samvibhatta,
tesu dhammesu yam settham nibbanam, tadeva aham upagamam upagato
sampatto, tasma mayham idam agamanam svagatam nama gatanti. Tisso vijjaTi
pubbenivasadibbacakkhu-asavakkhayapanna. Katam buddhassa sasananti yam
buddhassa sasane kattabbakiccam atthi, tam sabbam maya katam. Tihi vijjahi
navahi ca lokuttaradhammehi desanam matthakam papesiti.

Papancastidaniya majjhimanikayatthakathaya

Angulimalasuttavannana nitthita.

7. Piyajatikasuttavannana

353. Evam me sutanti piyajatikasuttam. Tattha neva kammanta patibhantiti na
sabbena sabbam patibhanti, pakatiniyamena pana na patibhanti. Dutiyapadepi
eseva nayo. Ettha ca na patibhatiti na ruccati. Alahananti susanam. Afnathattanti
vivannataya annathabhavo. Indriyani nama manovinneyya dhamma, patitthito-



kasam pana sandhaya idam vuttam. Piyajatikati piyato jayanti. Piyappabhavikati
piyato pabhavanti.

355. Sace tam, maharajati tassa attham asallakkhayamanapi satthari saddhaya
evam vadati. Cara pireti apehi amhakam pare, anajjhattikabhiteti attho. Atha va
cara pireti parato gaccha, ma idha titthatipi attho.

356. Dvidha (3.0238) chetvati asina dve kotthase karonto chinditva. Attanam
Upphalesiti teneva asina attano udaram phalesi. Yadi hi tassa sa appiya
bhaveyya, idani annam matugamam ganhissamiti attanam na ghateyya. Yasma
panassa sa piya ahosi, tasma paralokepitaya saddhim samangibhavam patthaya-
mano evamakasi.

357. Piya te vajiriTi evam kirassa ahosi- “sacaham, ‘bhitapubbam, maharaja,
imissayeva savatthiyam annatarissa itthiya'ti-adikatham katheyyam, ‘ko te evam
akasi, apehi natthi etan’ti mam patisedheyya, vattamaneneva nam sannapessami -
ti cintetva evamaha. Viparinamannathabhavati ettha maranavasena viparinamo,
kenaci saddhim palayitva gamanavasena annathabhavo veditabbo.

Vasabhayati vasabha nama ranno eka devi, tam sandhayaha.

Piya te ahanti kasma sabbapaccha aha? Evam kirassa ahosi- “ayam raja
mayham kupito, sacaham sabbapathamam ‘piya te ahan’ti puccheyyam, ‘na me
tvam piya, cara pire’ti vadeyya, evam sante katha patitthanam na labhissati ti
kathaya patitthanattham sabbapaccha pucchi. Kasikosalesu chadditabhavena
viparinamo, patirajinam hatthagamanavasena annathabhavo veditabbo.

Acamehiti acamanodakam dehi. Acamitva hatthapade dhovitva mukham vikkha-
letva sattharam namassitukamo evamaha. Sesam sabbattha uttanamevati.

Papancastidaniya majjhimanikayatthakathaya

Piyajatikasuttavannana nitthita.

8. Bahitikasuttavannana

358. Evam me sutanti bahitikasuttam. Tattha ekapundarikam naganti evamna-
makam hatthim. Tassa kira phasukanam uparitalaphalamattam pandaratthanam
atthi (3.0239), tenassa ekapundarikoti namam akamsu. Sirivaddham mahama-
ttanti paccekahatthim abhiruhitva kathaphasukattham saddhim gacchantam evam-
namakam mahamattam. Ayasmanoti ettha noti pucchaya nipato. Mahamatto
therassa sanghatipattadharanakaram sallakkhetva “evam, maharaja’ti aha.

359. Oparambhoti uparambham dosam aropanaraho. Kim pucchamiti raja
pucchati. Sundarivatthusmim uppannamidam suttam, tam pucchamiti pucchati.
Yanhi mayam, bhanteti, bhante, yam mayam vinnthiti idam padam gahetva
panhena pariplretum nasakkhimha, tam karanam ayasmata evam vadantena



paripdritam.

360. Akusaloti akosallasambhito. Savajjoti sadoso. Sabyabajjhoti sadukkho.
DukkhavipakoTi idha nissandavipako kathito. Tassati tassa evam attabyabadha-
dinam atthaya pavattakayasamacarassa.

Sabbakusaladhammapahino kho, maharaja, tathagato kusaladhammasamanna-
gatoti ettha sabbesamyeva akusalanam dhammanam pahanam vannetiti. Ama
vannetiti vutte yatha puccha, tatha attho vutto bhaveyya. Evam byakaranam pana
na bhariyam. Appahina-akusalopi hi pahanam vanneyya, bhagava pana pahinaku-
salataya yathakari tathavaditi dassetum evam byakasi. Sukkapakkhepi eseva
nayo.

362. Bahitikati bahitiratthe utthitavatthassetam namam. Solasasama ayame-
nati ayamena samasolasahattha. Atthasama vittharenati vittharena sama-attha-
hattha.

363. Bhagavato padasiti bhagavato niyyatesi. Datva ca pana gandhakutiyam
vitanam katva bandhi. Tato patthaya gandhakuti bhiyyosomattaya (3.0240) sobhi.
Sesam sabbattha uttanameva. Neyyapuggalassa pana vasena ayam desana
nitthitati.

Papancastidaniya majjhimanikayatthakathaya
Bahitikasuttavannana nitthita.

9. Dhammacetiyasuttavannana

364. Evam me sutanti dhammacetiyasuttam. Tattha medalupanti nametam
tassa, tassa hi nigamassa medavanna pasana kirettha ussanna ahesum, tasma
medalupanti sankham gatam. Senasanam panettha aniyatam, tasma na tam
vuttam. Nagarakanti evamnamakam sakyanam nigamam. Kenacideva karaniye-
nati na annena karaniyena, ayam pana bandhulasenapatim saddhim dvattimsaya
puttehi ekadivaseneva ganhathati anapesi, tamdivasancassa bhariyaya mallikaya
pancahi bhikkhusatehi saddhim bhagava nimantito, buddhappamukhe bhikkhu-
sanghe gharam agantva nisinnamatte “senapati kalankato’ti sdsanam aharitva
mallikdya adamsu. Sa pannam gahetva mukhasdasanam pucchi. "Ranna ayye
senapati saddhim dvattimsaya puttehi ekappahareneva gahapito”ti arocesum.
Mahajanagatam ma karitthati ovattikaya pannam katva bhikkhusangham parivisi.
Tasmim samaye eka sappicati nitharita, sa ummare ahacca bhinna, tam apanetva
annam aharapetva bhikkhusangham parivisi.

Sattha katabhattakicco kathasamutthapanattham- “sappicatiya bhinnapaccaya
na cintetabban’ti aha. Tasmim samaye mallika pannam niharitva bhagavato
purato thapetva- “bhagava imam dvattimsaya puttehi saddhim senapatino matasa-



sanam, aham etampi na cintayami, sappicatipaccaya kim cinteyyami’ti aha.
Bhagava- “mallike, ma cintayi, anamatagge samsare nama vattamananam hoti
etan”ti aniccatadipatisamyuttam dhammakatham katva agamasi. Mallika dvattim-
sasunisayo pakkosapetva ovadam adasi. Raja mallikam pakkosapetva “senapa-
tino amhakam antare (3.0241) bhinnadoso atthi natthi’ti pucchi. Natthi samiti. So

tassa vacanena tassa niddosabhavam natva vippatisari balavadomanassam uppa-
desi. So- “evarlipam nama adosakarakam mam sambhavayitva agatam saha-
yakam vinasesin’ti tato patthdya pasade va natakesu va rajjasukhesu va citta-
ssadam alabhamano tattha tattha vicaritum araddho. Etadeva kiccam ahosi. l[dam

sandhaya vuttam “kenacideva karaniyena’ti.

Digham karayananti dighakarayano nama bandhulasenapatissa bhagineyyo
“etassa me matulo adosakarako nikkaranena ghatito’ti ranna senapatitthane
thapito. Tam sandhayetam vuttam. Mahacca rajanubhavenati mahata rajanubha-
vena, dharanitalam bhindanto viya sagaram parivattento viya vicittavesasobhena
mahata balakayenati attho. Pasadikaniti dassaneneva saha ranjanakani. Pasada-
niyaniti tasseva vevacanam. Atha va pasadikaniti pasadajanakani. Appasaddantti
nissaddani. Appanigghosaniti avibhavitatthena nigghosena rahitani. Vijanavata-
niti vigatajanavatani. Manussarahasseyyakaniti manussanam rahassakammanu-
cchavikani, rahassamantam mantentanam anurtpaniti attho. Patisallanasaruppa-
niti niliyanabhavassa ekibhavassa anucchavikani. Yattha sudam mayanti na tena
tattha bhagava payirupasitapubbo, tadisesu pana payirupasitapubbo, tasma yadi-
sesu sudam mayanti ayamettha attho.

Atthi, maharajati pandito senapati “raja bhagavantam mamayati’ti janati, so
sace mam raja “kaham bhagava’ti vadeyya, adandhayantena acikkhitum yuttanti
carapurise payojetva bhagavato nivasanatthanam natvava viharati. Tasma eva-
maha. Aramam pavisiti bahinigame khandhavaram bandhapetva karayanena
saddhim pavisi.

366. Viharoti gandhakutim sandhayahamsu. Alindanti pamukham. Ukkasitvati
ukkasitasaddam katva. Aggalanti kavatam. Akotenhiti



agganakhena isakam kuncikacchiddasamipe kotehiti vuttam hoti. Dvaram kira
ati-upari amanussa, atihettha dighajatika kotenti. Tatha akotetva (3.0242) majjhe
chiddasamipe kotetabbam, idam dvarakottakavattanti dipenta vadanti. TatthevaTi
bhikkhiThi vuttatthaneyeva. Khagganca unhisancati desanamattametam,

Valabijanimunhisam, khaggam chattancupahanam;

oruyha raja yanamha, thapayitva paticchadanti.-
Agatani pana pancapi rajakakudhabhandani adasi. Kasma pana adasiti. Atiga-
runo sammasambuddhassa santikam uddhatavesena gantum na yuttanti ca, eka-
kova upasankamitva attano rucivasena sammodissami cati. Pancasu hi rajakaku-
dhabhandesu nivattitesu tvam nivattati vattabbam na hoti, sabbe sayameva niva-
ttanti. Iti imehi dvihi karanehi adasi. Rahayatiti rahassam karoti nigihati. Ayam
kirassa adhippayo “pubbepi ayam raja samanena gotamena saddhim catukkanna-
mantam mantetva mayham matulam saddhim dvattimsaya puttehi ganhapesi, ida-
nipi catukkannamantam mantetukamo, kacci nu kho mam ganhapessati ti. Evam
kopavasenassa etadahosi.

Vivari bhagava dvaranti na bhagava utthaya dvaram vivari, vivaratiti pana
hattham pasaresi. Tato- “bhagava tumhehi anekesu kappakotisu danam dadama-
nehi na sahattha dvaravivaranakammam katan”ti sayameva dvaram vivatam. Tam
pana yasma bhagavato manena vivatam, tasma “vivari bhagava dvaran”ti vattum
vattati. Viharam pavisitvati gandhakutim pavisitva. Tasmim pana pavitthamatte-
yeva karayano panca rajakakudhabhandani gahetva khandhavaram gantva vita-
tGbham amantesi “chattam samma ussapehi’ti. Mayham pita kim gatoti? Pitaram
ma puccha, sace tvam na ussapesi, tam ganhitva aham ussapemiti. "Ussapemi
samma’ti sampaticchi. Karayano ranno ekam assanca asinca ekameva ca parica-
rikam itthim thapetva- “sace raja jivitena atthiko, ma agacchati’ti vitatlbhassa
chattam ussapetva tam gahetva savatthimeva gato.

367. DhammanvayoTi (3.0243) paccakkhananasankhatassa dhammassa anu-
nayo anumanam, anubuddhiti attho. Idani yenassa dhammanvayena “sammasa-
mbuddho bhagava’ti-adi hoti, tam dassetum idha panaham, bhanteti-adimaha.
Tattha apanakotikanti panoti jivitam, tam mariyadam anto karitva, maranasama-
yepi carantiyeva, tam na vitikkamantiti vuttam hoti. “Apanakotikantipi patho, ajivi-
tapariyantanti attho. Yatha ekacce jivitahetu atikkamanta panakotikam katva
caranti, na evanti attho. Ayampi kho me, bhanteti buddhasubuddhataya dhamma-
svakkhatataya sanghasuppatipannataya ca etam evam hoti, evanhi me, bhante,
ayam bhagavati dhammanvayo hotiti dipeti. Eseva nayo sabbattha.

369. Na viya manne cakkhum bandhanteTi cakkhum abandhante viya. Apasa-
dikanhi disva puna olokanakiccam na hoti, tasma so cakkhum na bandhati nama.
Pasadikam disva punappunam olokanakiccam hoti, tasma so cakkhum bandhati
nama. Ime ca apasadika, tasma evamaha. Bandhukarogo noti kularogo. Amhakam
kule jata evardpa hontiti vadanti. Ularanti mahesakkham. Pubbenaparanti
pubbato aparam visesam. Tattha kasinaparikammam katva samapattim nibba-
ttento ularam pubbe visesam sanjanati nama, samapattim padatthanam katva



vipassanam vaddhetva arahattam ganhanto ularam pubbato aparam visesam
sanjanati nama.

370. Ghatetayam va ghatetunti ghatetabbayuttakam ghatetum. Japetayam va
japetunti dhanena va japetabbayuttakam japetum janitum adhanam katum. Pabba-
jetayam va pabbajetunti ratthato va pabbajetabbayuttakam pabbajetum.

373. IsidattapuranaTi isidatto ca purano ca. Tesu eko brahmacari, eko sadara-
santuttho. Mamabhattati mama santakam bhattam (3.0244) etesanti mamabhatta.
Mamayanati mama santakam yanam etesanti mamayana. Jivikaya datati jivita-
vuttim data. Vimamsamanoti upaparikkhamano. Tada kira raja niddam anokka-
ntova okkanto viya hutva nipajji. Atha te thapatayo “katarasmim disabhage bhaga-
va'ti pucchitva "asukasmim nama’ti sutva mantayimsu- “yena sammasambuddho,
tena sise kate raja padato hoti. Yena raja, tena sise kate sattha padato hoti, kim
karissama’ti? Tato nesam etadahosi- “raja kuppamano yam amhakam deti, tam
acchindeyya. Na kho pana mayam sakkoma janamana sattharam padato katun’ti
rajanam padato katva nipajjimsu. Tam sandhaya ayam raja evamaha.

374. Pakkamiti gandhakutito nikkhamitva karayanassa thitatthanam gato, tam
tattha adisva khandhavaratthanam gato, tatthapi annam adisva tam itthim pucchi.
Sa sabbam pavattim acikkhi. Raja- “na idani maya ekakena tattha gantabbam,
rajagaham gantva bhagineyyena saddhim agantva mayham rajjam ganhissami’ti
rajagaham gacchanto antaramagge kanajakabhattanceva bhunji, bahala-uda-
kanca pivi. Tassa sukhumalapakatikassa aharo na samma parinami. So raja-
gaham papunantopi vikale dvaresu pihitesu papuni. “Ajja salayam sayitva sve
mayham bhagineyyam passissami’ti bahinagare salaya nipajji. Tassa rattibhage
utthanani pavattimsu, katipayavare bahi nikkhami. Tato patthaya padasa gantum
asakkonto tassa itthiya anke nipajjitva balavapaccise kalamakasi. Sa tassa mata-
bhavam natva- “dvisu rajjesu rajjam karetva idani parassa bahinagare anathasa-
laya anathakalakiriyam katva nipanno mayham sami kosalaraja’ti-adini vada-
mana uccasaddena paridevitum arabhi. Manussa sutva ranno arocesum. Raja
agantva disva sanjanitva agatakaranam natva mahapariharena sarirakiccam
karitva “vitatGbham ganhissami’ti bherim carapetva balakayam sannipatesi.
Amacca padesu patitva- “sace, deva, tumhakam matulo arogo assa, tumhakam
gantum yuttam bhaveyya, idani pana vitatubhopitumhe (3.0245) nissaya chattam
ussapetum arahatiyeva’ti sannapetva nivaresum.

Dhammacetiyaniti dhammassa cittikaravacanani. Tisu hi ratanesu yattha
katthaci cittikare kate sabbattha katoyeva hoti, tasma bhagavati cittikare kate
dhammopi katova hotiti bhagava “dhammacetiyani’ti aha. Adibrahmacariyakantti
maggabrahmacariyassa adibhutani, pubbabhagapatipattibhttaniti attho. Sesam
sabbattha uttanamevati.

Papancastidaniya majjhimanikayatthakathaya



Dhammacetiyasuttavannana nitthita.

10. Kannakatthalasuttavannana

375. Evam me sutanti kannakatthalasuttam. Tattha urufnayanti urunnati tassa
ratthassapi nagarassapi etadeva namam, bhagava urunnanagaram upanissaya
viharati. Kannakatthale migadayeti tassa nagarassa avidire kannakatthalam
nama eko ramaniyo bhimibhago atthi, so miganam abhayatthaya dinnatta migada-
yoti vuccati, tasmim kannakatthale migadaye. Kenacideva karaniyenati na annena,
anantarasutte vuttakaraniyeneva. Soma ca bhagini sakula ca bhaginiTiima dve
bhaginiyo ranno pajapatiyo. Bhattabhihareti bhattam abhiharanatthane. Ranno
bhunjanatthananhi sabbapi orodha katacchu-adini gahetva rajanam upatthatum
gacchanti, tapi tatheva agamamsu.

376. Kim pana, maharajati kasma evamaha? Ranno garahaparimocanattham.
Evanhi parisa cinteyya- “ayam raja agacchamanova matugamanam sasanam aro-
ceti, mayam attano dhammataya bhagavantam datthum agatoti mannama, ayam
pana matugamanam sasanam gahetva agato, matugamadaso manne, esa
pubbepi imindava karanena agacchati'ti. Pucchito pana so attano agamanaka-
ranam kathessati, evamassa ayam garaha na uppajjissatiti garahamocanattham
evamaha.

378. AbbhudahasiTi (3.0246) kathesi. Sakideva sabbam ussati sabbam dakkhi-
titi yo ekavajjanena ekacittena atitanagatapaccuppannam sabbam ussati va
dakkhiti va, so natthiti attho. Ekena hi cittena atitam sabbam janissamiti avajji-
tvapi atitam sabbam janitum na sakka, ekadesameva janati. Anagatapaccu-
ppannam pana tena cittena sabbeneva sabbam na janatiti. Esa nayo itaresu.
Evam ekacittavasenayam panho kathito. Heturdpanti hetusabhavam karanaja-
tikam. Saheturupanti sakaranajatikam. Samparayikaham, bhanteti samparaya-
gunam aham, bhante, pucchami.

379. Pancimaniti imasmim sutte panca padhaniyangani lokuttaramissakani
kathitani. Kathinanganavasiclilasamuddatthero pana “tumhakam, bhante, kim
ruccati’'ti vutte “mayham lokuttaranevati ruccati’'ti aha. Padhanavemattatanti
padhanananattam. Annadisameva hi puthujjanassa padhanam, annadisam sota-
pannassa, annadisam sakadagamino, annadisam anagamino, annadisam arahato,
annadisam asitimahasavakanam, annadisam dvinnam aggasavakanam, anna-
disam paccekabuddhanam, annadisam sabbannubuddhanam. Puthujjanassa
padhanam sotapannassa padhanam na papunati ...pe... paccekabuddhassa
padhanam sabbannubuddhassa padhanam na papunati. Imamattham sandhaya
“padhanavemattatam vadami'ti aha. Dantakaranam gaccheyyunti yam akitaka-
ranam, anavacchindanam, dhurassa acchindananti dantesu karanam dissati, tam
karanam upagaccheyyunti attho. Dantabhuminti dantehi gantabbabhtmim. Assa-
ddhoti-adisu puthujjanasotapannasakadagami-anagamino cattaropi assaddha



nama. Puthujjano hi sotapannassa saddham appattoti assaddho, sotapanno saka-
dagamissa, sakadagami anagamissa, anagami arahato saddham appattoti
assaddho, abadho arahatopi uppajjatiti pancapi bahvabadha nama honti. Ariyasa-
vakassa pana satho mayaviti namam natthi. Teneva thero- “panca padhaniya-
ngani lokuttarani kathitaniti mayham ruccati’'ti aha. Assakhalunkasuttante pana-
“tayo ca, bhikkhave, assakhalunke tayo ca purisakhalunke desessami’ti (a. ni.
3.141) ettha ariyasavakassapi sambodhinamam agatam (3.0247), tassa vasena
lokuttaramissaka kathitati vuttam. Puthujjano pana sotapattimaggaviriyam asa-
mpatto ...pe... anagami arahattamaggaviriyam asampattoti kusitopi assaddho
viya cattarova honti, tatha duppanno.

Evam panettha opammasamsandanam veditabbam- adantahatthi-adayo viya
hi maggapadhanarahito puggalo. Dantahatthi-adayo viya maggapadhanava.
Yatha adanta hatthi-adayo kudtakaram akatva avicchinditva dhuram apatetva
dantagamanam va gantum dantabhimim va pattum na sakkonti, evamevam
maggapadhanarahito maggapadhanavata pattabbam papunitum nibbattetabbam
gunam nibbattetum na sakkoti. Yatha pana dantahatthi-adayo kutakaram akatva
avicchinditva dhuram apatetva dantagamanam va gantum dantabhimim va
pattum sakkonti, evamevam maggapadhanava maggapadhanavata pattabbam
papunitum nibbattetabbam gunam nibbattetum sakkoti. Idam vuttam hoti- “sotapa-
ttimaggapadhanava sotapattimaggapadhanavata pattokasam papunitum nibbatte-
tabbam gunam nibbattetum sakkoti ...pe... arahattamaggapadhanava arahattama-
ggapadhanavata pattokasam papunitum nibbattetabbam gunam nibbattetum
sakkoti ti.

380. Sammappadhanati maggapadhanena sammappadhana. Na kifici nanaka-
ranam vadami yadidam vimuttiya vimuttinti yam ekassa phalavimuttiya itarassa
phalavimuttim arabbha nanakaranam vattabbam siya, tam na kinci vadamiti attho.
Acciya va accinti acciya va accimhi. Sesapadadvayepi eseva nayo, bhummatthe
hi etam upayogavacanam. Kim pana tvam, maharajati,



maharaja, kim tvam? “Santi deva catumaharajika, santi deva tavatimsa ...pe...
santi deva paranimmitavasavattino, santi deva tatuttarin’ti evam devanam atthi-
bhavam na janasi, yena evam vadesiti. Tato atthibhavam janami, manussalokam
pana agacchanti nagacchantiti idam pucchanto yadi va te, bhanteti-adimaha.
Sabyabajjhati sadukkha, samucchedappahanena appahinacetasikadukkha. Aga-
ntaroti upapattivasena agantaro. Abyabajjhati samucchinnadukkha. Anagantaroti
upapattivasena anagantaro.

381. Pahotiti (3.0248) sakkoti. R3ja hi punnavantampilabhasakkarasampannam
yatha na koci upasankamati, evam karonto tamha thana cavetum sakkoti. Tam
apunnavantampi sakalagamam pindaya caritva yapanamattam alabhantam yatha
labhasakkarasampanno hoti, evam karonto tamha thana cavetum sakkoti.
Brahmacariyavantampi itthihi saddhim sampayojetva silavinasam papento bala-
kkarena va uppabbajento tamha thana cavetum sakkoti. Abrahmacariyavantampi
sampannakamagunam amaccam bandhanagaram pavesetva itthinam mukhampi
passitum adento tamha thana caveti nama. Ratthato pana yam icchati, tam pabba-
jeti nama.

Dassanayapi nappahontiTi kamavacare tava abyabajjhe deve sabyabajjha
deva cakkhuvinnanadassanayapi nappahonti. Kasma? Arahato tattha thanabha-
vato. RuUpavacare pana ekavimanasmimyeva titthanti ca nisidanti cati cakkhuvi-
nnanadassanaya pahonti, etehi dittham pana sallakkhitam patividdham lakkhanam
datthum sallakkhitum pativijjhitum na sakkontiti nanacakkhuna dassanaya nappa-
honti, uparideve ca cakkhuvinnanadassanenapiti.

382. Ko namo ayam, bhanteti raja theram janantopi ajananto viya pucchati.
Kasma? Pasamsitukamataya. Anandarlipoti anandasabhavo. Brahmapucchapi
vuttanayeneva veditabba. Atha kho anhataro purisoti sa kira katha vitatibheneva
kathita, te “taya kathita, taya kathita’ti kupita annamannam imasmimyeva thane
attano attano balakayam utthapetva kalahampi kareyyunti nivaranattham so raja-
puriso etadavoca. Sesam sabbattha uttanameva. Ayam pana desana neyyapugga-
lassa vasena nitthitati.

Papancastidaniya majjhimanikayatthakathaya
Kannakatthalasuttavannana nitthita.

Catutthavaggavannana nitthita.

5. Brahmanavaggo



1. Brahmayusuttavannana

383. Evam (3.0249) me sutanti brahmayusuttam. Tattha mahata bhikkhusa-
nghena saddhinti mahatati gunamahattenapi mahata, sankhyamahattenapi. So hi
bhikkhusanghe gunehipi maha ahosi appicchatadigunasamannagatatta, sankhya-
yapi maha pancasatasankhyatta. BhikkhGnam sanghena bhikkhusanghena, ditthi-
silasamannasanghatasankhatena samanaganenati attho. Saddhinti ekato. Panca-
mattehi bhikkhusatehiti panca matta etesanti pancamattani. Mattati pamanam
vuccati, tasma yatha bhojane mattanniti vutte bhojane mattam janati pamanam
janatiti attho hoti, evamidhapi tesam bhikkhusatanam pancamatta pancapama-
nanti evamattho datthabbo. BhikkhTGinam satani bhikkhusatani. Tehi pancamattehi
bhikkhusatehi.

Visavassasatikoti visadhikavassasatiko. Tinnam vedananti iruvedayajuvedasa-
mavedanam. Otthapahatakaranavasena param gatoti paragu. Saha nighanduna
ca ketubhena ca sanighanduketubhanam, nighanditi namanighanturukkhadinam
vevacanappakasakam sattham. Ketubhanti kiriyakappavikappo kavinam upaka-
raya sattham. Saha akkharappabhedena sakkharappabhedanam. Akkharappa-
bhedoti sikkha ca nirutti ca. Itihasapancamananti athabbanavedam catuttham
katva “itiha asa itiha asa’ti idisavacanappatisamyutto puranakathasankhato iti-
hdaso pahcamo etesanti itihasapancama, tesam itihasapancamanam. Padanca
tadavasesanca byakaranam adhiyati pavedeti cati padako veyyakarano. Loka-
yatam vuccati vitandavadasattham. Mahapurisalakkhananti mahapurisanam
buddhadinam lakkhanadipakam dvadasasahassaganthappamanam sattham,
yattha solasasahassagathaparimanaya buddhamanta nama ahesum, yesam
vasena "imina lakkhanena samannagata buddha nama honti, imina pacceka-
buddha nama honti, imina dve aggasavaka, asitimahasavaka, buddhamata,
buddhapita, aggupatthako, aggupatthayika, raja cakkavatti ti ayam viseso (3.0250)
nayati. Anavayoti imesu lokayatamahapurisalakkhanesu aniino paripdrakari,
avayo na hotiti vuttam hoti. Avayo nama yo tani atthato ca ganthato ca sandha-
retum na sakkoti. Assosi khoti-adisu yam vattabbam siya, tam saleyyakasutte (ma.
ni. 1.439 adayo) vuttameva.

384. Ayam tatati ayam mahallakataya gantum asakkonto manavam amantetva
evamaha. Apica esa brahmano cintesi “imasmim loke ‘aham buddho aham
buddho’ti uggatassa namam gahetva baht jana vicaranti, tasma na me anussava-
matteneva upasankamitum yuttam. Ekaccanhi upasankamantassa apakkama-
nampi garu hoti, anatthopi uppajjati. Yamninaham mama antevasikam pesetva
‘buddho va no va'tijanitva upasankameyyan’titasma manavam amantetva "ayam
tata’ti-adimaha. Tam bhavantanti tassa bhavato. Tatha santamyevati tatha sato-
yeva. ldanhi itthambhitakhyanatthe upayogavacanam. Yatha katham panaham,
bhoti ettha katham panaham, bho, tam bhavantam gotamam janissami, yatha
sakka so natum, tatha me acikkhati attho. Yathati va nipatamattamevetam.
Kathanti ayam akarapuccha, kenakarenaham bhavantam gotamam janissamiti



attho.

Evam vutte kira nam upajjhayo- “kim tvam, tata, pathaviyam thito pathavim na
passamiti viya candimasidriyanam obhase thito candimasiriye na passamiti viya
vadasi'ti-adini vatva jananakaram dassento agatani kho tatati-adimaha. Tattha
mantesuti vedesu. Tathagato kira uppajjissatiti patikacceva suddhavasa deva
vedesu lakkhanani pakkhipitva “buddhamanta nama ete”ti brahmanavesena vede
vacenti “tadanusarena mahesakkha sattad tathagatam janissanti'ti. Tena pubbe
vedesu mahapurisalakkhanani agacchanti. Parinibbute pana tathagate anukka-
mena antaradhayanti, tena etarahi natthi. Mahapurisassati panidhisamadananana-
karunadigunamahato purisassa. Dveyeva gatiyoti dve eva nittha. Kamancayam
gatisaddo- “panca kho ima (3.0251), sariputta, gatiyo ti-adisu (ma. ni. 1.153)
bhavabhede vattati, “gati miganam pavanan’ti-adisu (pari. 339) nivasatthane,
“evam adhimattagatimanto’ti-adisu (ma. ni. 1.161) pannaya, ~gatigatan”ti-adisu
visatabhave, idha pana nitthayam vattatiti veditabbo. Tattha kincapi yehi samanna-
gato raja hoti, nateheva buddho hoti, jatisamannato pana taniyeva taniti vuccanti.
Tena vuttam- “yehi samannagatassa’ti. Sace agaram ajjhavasatiti yadi agare
vasati, raja hoti cakkavatti. Catihi acchariyadhammehi sangahavatthihi ca lokam
ranjanato raja. Cakkaratanam vatteti, catihi sampatticakkehi vatteti, tehi ca param
vatteti, parahitaya ca iriyapathacakkanam vatto etasmim atthiti cakkavatti. Ettha
ca rajati samannam, cakkavattiti visesanam. Dhammena caratiti dhammiko,
Parahitadhammakaranena va dhammiko, attahitadhammakaranena dhammaraja.
Caturantaya issaroti caturanto, catusamuddantaya catubbidhadipabhisitaya ca
pathaviya issaroti attho. Ajjhattam kopadipaccatthike bahiddha ca sabbarajano
vijesiti vijitavi. Janapadatthavariyappattoti janapade thavarabhavam dhuvabhavam
patto, na sakka kenaci caletum, janapado va tamhi thavariyappatto anussukko
sakammanirato acalo asampavedhiti janapadatthavariyappatto. Seyyathidanti
nipato, tassa tani katamaniti attho. Cakkaratananti-adisu cakkanca tam ratijanana-
tthena ratanancati cakkaratanam. Eseva nayo sabbattha.

Imesu pana ratanesu ayam cakkavattiraja cakkaratanena ajitam jinati, hatthi-a-
ssaratanehi vijite yathasukham anuvicarati, parinayakaratanena vijitamanura-
kkhati, sesehi upabhogasukhamanubhavati. Pathamena cassa ussahasattiyogo,
hatthi-assagahapatiratanehi pabhusattiyogo, pacchimena mantasattiyogo supari-
punno hoti, itthimaniratanehi tividhasattiyogaphalam. So itthimaniratanehi bhoga-
sukhamanubhavati, sesehi (3.0252) issariyasukham. Visesato cassa purimani tini
adosakusalamilajanitakammanubhavena sampajjanti, majjhimani alobhakusala-
milajanitakammanubhavena, pacchimamekam amohakusalamilajanitakammanu-
bhavenati veditabbam. Ayamettha sankhepo, vittharo pana bojjhangasamyutte
ratanasuttassa (sam. ni. 5.222-223) upadesato gahetabbo. Apica balapanditasu-
ttepi (ma. ni. 3.255) imesam ratananam uppattikkamena saddhim vannana agami-
ssati.

Parosahassanti atirekasahassam. Sirati abhirukajatika. Virangarupati devapu-



ttasadisakaya, evam tava eke vannayanti, ayam panettha sabhavo- virati uttama-
stra vuccanti. Viranam angam virangam, virakaranam viriyanti vuttam hoti.
Virangam rlpam etesanti virangarupa, viriyamayasarira viyati vuttam hoti. Parase-
nappamaddanati sace patimukham tittheyya parasena, tam madditum samatthati
adhippayo. Dhammenati “pano na hantabbo’ti-adina pancasiladhammena.

Araham hoti sammasambuddho loke vivattacchadoti ettha ragadosamohamana-
ditthi-avijjaduccaritachadanehi sattahi paticchanne kilesandhakaraloke tam
chadanam vivattetva samantato sanjataloko hutva thitoti vivattacchado. Tattha
pathamena padena pujarahata, dutiyena tassa hetu yasma sammasambuddhoti,
tatiyena buddhattahetubhita vivattacchadata vuttati veditabba. Atha va vivatto ca
vicchado cati vivattacchado, vattarahito chadanarahito cati vuttam hoti. Tena
araham vattabhavena, sammasambuddho chadanabhavenati evam purimapada-
dvayasseva hetudvayam vuttam hoti. Dutiyavesarajjena cettha purimasiddhi,
pathamena dutiyasiddhi, tatiyacatutthehi tatiyasiddhi hoti. Purimanca dhamma-
cakkhum, dutiyam buddhacakkhum, tatiyam samantacakkhum sadhetitipi vedi-
tabbam. Tvam mantanam patiggahetati iminassa sirabhavam janeti.

385. Sopi taya acariyakathaya lakkhanesu vigatasammoho ekobhasajato viya
buddhamante sampassamano evam, bhoti aha. Tassattho- yatha, bho, mam tvam
vadasi, evam karissamiti. Samannesiti gavesi, ekam dveti va ganayanto sama-
nayi. Addasa khoti (3.0253) katham addasa? Buddhananhi nisinnanam va nipa-
nnanam va koci lakkhanam pariyesitum na sakkoti, thitanam pana cankama-
ntanam va sakkoti. Tasma lakkhanapariyesanattham agatam disva buddha uttha-
yasana titthanti va cankamam va adhitthahanti. Iti lakkhanadassananurlpe iriya-
pathe vattamanassa addasa. Yebhuyyenati payena, bahukani addasa, appani na
addasati attho. Tato yani na addasa, tesam dipanattham vuttam thapetva dveti.
Kankhatiti “aho vata passeyyan’ti patthanam uppadeti. Vicikicchatiti tato tato tani
vicinanto kicchati na sakkoti datthum. Nadhimuccatiti taya vicikicchaya sanni-
tthanam na gacchati. Na sampasidatiti tato “paripunnalakkhano ayan”ti bhagavati
pasadam napajjati. Kankhaya va dubbala vimati vutta, vicikicchaya majjhima, ana-
dhimuccanataya balavati, asampasadena tehi tihi dhammehi cittassa kalussiya-
bhavo. Kosohiteti vatthikosena paticchanne. Vatthaguyheti angajate. Bhagavato
hi varanasseva kosohitavatthaguyham suvannavannam padumagabbhasamanam,
tam so vatthapaticchannatta, antomukhagataya ca jivhaya pahidtabhavam asalla-
kkhento tesu dvisu lakkhanesu kankhi ahosi



vicikicchi.

Atha kho bhagavati atha bhagava cintesi- “sacaham imassa etani dve lakkha-
nani na dassessami, nikkankho na bhavissati. Etassa kankhaya sati acariyopissa
nikkankho na bhavissati, atha mam dassanaya na agamissati, anagato dhammam
na sossati, dhammam asunanto tini samannaphalani na sacchikarissati. Etasmim
pana nikkankhe acariyopissa nikkankho mam upasankamitva dhammam sutva
tini samannaphalani sacchikarissati. Etadatthamyeva ca maya paramiyo pdarita.
Dassessamissa tani lakkhanani ti.

Tatharuipam iddhabhisankharamakasi. Kathamripam? Kimettha annena
vattabbam? Vuttametam nagasenatthereneva milindaranna putthena-

Aha ca dukkaram, bhante nagasena, bhagavata katanti. Kim maharajati? Maha-
janena hirikaranokasam brahmayubrahmanassa ca antevasi-uttarassa ca bavari-
yassa antevasinam solasabrahmanananca selassa ca brahmanassa antevasinam
tisatamanavananca dassesi, bhanteti. Na, maharaja, bhagava guyham (3.0254)
dasseti, chayam bhagava dasseti, iddhiya abhisankharitva nivasananivattham
kayabandhanabaddham civaraparutam chayarupakamattam dassesi maharajati.
Chayam ditthe sati ditthoyeva. Nanu, bhanteti? Titthatetam, maharaja, hadaya-
rupam disva bujjhanakasatto bhaveyya, hadayamamsam niharitva dasseyya
sammasambuddhoti. Kallosi, bhante nagasenati.

Ninnametvati niharitva. Anumasiti kathinastcim viya katva anumajji. Tatha kara-
nena cettha mudubhavo, kannasotanumasanena dighabhavo, nasikasotanumasa-
nena tanubhavo, nalatacchadanena puthulabhavo pakasitoti veditabbo. Ubhopi
kannasotaniti-adisu cettha buddhanam kannasotesu malam va jallika va natthi,
dhovitva thapitarajatapanalika viya honti, tatha nasikasotesu, tanipi hi suparika-
mmakatakancanapanalika viya ca manipanalika viya ca honti. Tasma jivham niha-
ritva kathinastcim viya katva mukhapariyante upasamharanto dakkhinakanna-
sotam pavesetva tato niharitva vamakannasotam pavesesi, tato niharitva dakkhi-
nanasikasotam pavesetva tato niharitva vamanasikasotam pavesesi, tato niha-
ritva puthulabhavam dassento rattavalahakena addhacandam viya ca suvanna-
pattam viya ca rattakambalapatalena vijjujotasadisaya jivhaya kevalakappam nala-
tamandalam paticchadesi.

Yamniunahanti kasma cintesi? Ahanhi mahapurisalakkhanani samannesitva
gato “ditthani te, tata, mahapurisalakkhanani’ti acariyena pucchito “ama, acariya’-
ti vattum sakkhissami. Sace pana mam “kiriyakaranamassa kidisan”ti pucchissati
, tam vattum na sakkhissami, na janamiti vutte pana acariyo kujjhissati “nanu tvam
maya sabbampetam jananatthaya pesito, kasma ajanitva agatosi ti, tasma yanni-
nahanti cintetva anubandhi. Bhagava nhanatthanam mukhadhovanatthanam sari-
rapatijagganatthanam rajarajamahamattadinam orodhehi saddhim parivaretva
nisinnatthananti imani cattari thanani thapetva sesatthanesu antamaso ekaga-
ndhakutiyampi okasamakasi.

Gacchante (3.0255) gacchante kale- “ayam kira brahmayubrahmanassa
manavo uttaro nama ‘buddho va no va'ti tathadgatassa buddhabhavam vimam-



santo carati, buddhavimamsako namayan’ti pakato jato. Yamhi yamhi thane
buddha vasanti, panca kiccani kataneva honti, tani hettha dassitaneva. Tattha
pacchabhattam alankatadhammasane nisiditva dantakhacitam cittabijanim
gahetva mahgagjanassa dhammam desente bhagavati uttaropi avidire nisidati.
Dhammassavanapariyosane saddha manussa svatanaya bhagavantam nima-
ntetva manavampi upasankamitva evam vadanti- “tata, amhehi bhagava nima-
ntito, tvampi bhagavata saddhim agantva amhakam gehe bhattam ganheyyasi ti.
Punadivase tathagato bhikkhusanghaparivuto gamam pavisati, uttaropi padavare
padavare parigganhanto padanupadiko anubandhati. Kulageham pavitthakale
dakkhinodakaggahanam adim katva sabbam olokento nisidati. Bhattakiccavasane
tathagatassa pattam bhimiyam thapetva nisinnakale manavakassa patarasa-
bhattam sajjenti. So ekamante nisinno bhunjitva puna agantva satthu santike
thatva bhattanumodanam sutva bhagavata saddhimyeva viharam gacchati.

Tattha bhagava bhikkhinam bhattakiccapariyosanam agamento gandhamanda-
lamale nisidati. BhikkhiUhi bhattakiccam katva pattacivaram patisametva agamma
vanditva kale arocite bhagava gandhakutim pavisati, manavopi bhagavata
saddhimyeva gacchati. Bhagava parivaretva agatam bhikkhusangham gandhaku-
tippamukhe thito ovaditva uyyojetva gandhakutim pavisati, manavopi pavisati.
Bhagava khuddakamance appamattakam kalam nisidati, manavopi avidiire olo-
kento nisidati. Bhagava muhuttam nisiditva sisokkamanam dasseti,- “bhoto gota-
massa viharavela bhavissati’ti manavo gandhakutidvaram pidahanto nikkhamitva
ekamantam nisidati. Manussa purebhattam danam datva bhuttapatarasa samadi-
nna-uposathanga suddhuttarasanga malagandhadihattha dhammam sunissa-
mati viharam agacchanti, cakkavattino khandhavaratthanam viya hoti.

Bhagava muhuttam sihaseyyam kappetva vutthaya pubbabhagena paricchi-
nditva samapattim samapajjati. Samapattito vutthaya mahajanassa agatabhavam
natva (3.0256) gandhakutito nikkhamma mahajanaparivuto gandhamandalamalam
gantva pannattavarabuddhasanagato parisaya dhammam deseti. Manavopi avi-
dire nisiditva- “kim nu kho samano gotamo gehassitavasena parisam ussadento
va apasadento va dhammam deseti, udahu no’ti akkharakkharam padam padam
parigganhati. Bhagava tathavidham katham akathetvava kalam natva desanam
nitthapesi. Manavo imina niyamena parigganhanto satta mase ekato vicaritva
bhagavato kayadvaradisu anumattampi avakkhalitam na addasa. Anacchariya-
ncetam, yam buddhabhilitassa manussabhiito manavo na passeyya, yassa bodhi-
sattabhttassa chabbassani padhanabhtimiyam amanussabhito maro devaputto
gehassitavitakkamattampi adisva buddhabhtitam ekasamvaccharam anuba
ndhitva kinci apassanto-

“Satta vassani bhagavantam, anubandhim padapadam;

otaram nadhigacchissam, sambuddhassa satimato’ti. (su. ni. 448)-
Adigathayo vatva pakkami. Tato manavo cintesi- “aham bhavantam gotamam
satta mase anubandhamano kinci vajjam na passami. Sace panaham annepi
satta mase satta va vassani vassasatam va vassasahassam va anubandheyyam,



nevassa vajjam passeyyam. Acariyo kho panassa me mahallako, yogakkhemam

nama na sakka janitum. Samanassa gotamassa sabhavaguneneva buddha-
bhavam vatva mayham acariyassa arocessami'ti bhagavantam apucchitva
bhikkhusangham vanditva nikkhami.

Acariyassa santikanca pana gantva- “kacci, tata uttara, tam bhavantam
gotamam tathdsantamyeva saddo abbhuggato”ti pucchito, “acariya, kim vadesi?
Cakkavalam atisambadham, bhavaggam atinicam, tassa hi, bhoto gotamassa
akasam viya apariyanto gunagano. Tathasantamyeva, bho, tam bhavantam gota-
man’ti-adini vatva vyathaditthani dvattimsamahapurisalakkhanani patipatiya aci-
kkhitva kiriyasamacaram acikkhi. Tena vuttam- “atha kho uttaro manavo ...pe...
ediso ca ediso ca bhavam gotamo tato ca bhiyyo’ti.

386. Tattha (3.0257) suppatitthitapadoti yatha hi annesam bhimiyam padam
thapentanam aggatalam va panhi va passam va pathamam phusati, vemajjham
va pana chiddam hoti, ukkhipantanampi aggataladisu ekakotthasova pathamam
utthahati, na evam tassa. Tassa pana suvannapadukatalam viya ekappahareneva
sakalam padatalam bhimim phusati, bhimito utthahati. Tasma “suppatitthitapado
kho pana so bhavam gotamo”ti vadati.

Tatridam bhagavato suppatitthitapadataya- sacepi hi bhagava anekasatapo-
risam narakam akkamissamiti padam niharati, tavadeva ninnatthanam vatapduritam
viya kammarabhastam unnamitva pathavisamam hoti, unnatatthanampi anto pavi-
sati. Dure akkamissamiti abhiniharantassa sineruppamanopi pabbato seditavetta-
nkuro viya namitva padasamipam agacchati. Tatha hissa yamakapatihariyam
katva yugandharapabbatam akkamissamiti pade abhinitharato pabbato namitva
padasamipam agato, so tam akkamitva dutiyapadena tavatimsabhavanam
akkami. Na hi cakkalakkhanena patitthatabbatthanam visamam bhavitum sakkoti.
Khanu va kandako va sakkharakathala va uccarapassavo va khelasinghanikadini
va purimatarava apagacchanti, tattha tattheva ca pathavim pavisanti. Tathaga-
tassa hi silatejena pannatejena dhammatejena dasannam paraminam anubha-
vena ayam mahapathavi sama mudu pupphabhikinna hoti. Tatra tathagato samam
padam nikkhipati, samam uddharati, sabbavantehi padatalehi bhumim phusati.

Cakkaniti dvisu padesu dve cakkani. Tesam ara ca nemica nabhi ca paliyam
vuttava. Sabbakaraparipuraniti imina pana ayam viseso veditabbo- tesam Kkira
cakkanam padatalassa majjhe nabhi dissati, nabhiparicchinna vattalekha dissati,
nabhimukhaparikkhepapatto dissati, panalimukham dissati, ara dissanti, aresu
vattalekha dissanti, nemi dissanti, nemimanika dissanti. lIdam tava pali-agatameva.

Sambahulavaro pana anagato, so evam datthabbo- satti siri vaccho nandi sova-
ttiko vatamsako vaddhamanakam macchayugalam bhaddapitham ankusam (3.0258
tomaro pasado toranam setacchattam khaggo talavantam morahatthako valabi-
jani unhisam patto mani kusumadamam niluppalam rattuppalam setuppalam
padumam pundarikam punnaghato punnapati samuddo cakkavalo himava sineru
candimasiriya nakkhattani cattaro mahadipa dveparittadipasahassani, antamaso
cakkavattiranno parisam upadaya sabbo cakkalakkhanasseva parivaro.



Ayatapanhiti dighapanhi, paripunnapanhiti attho. Yatha hi annesam aggapado
digho hoti, panhimatthake jangha patitthati, panhi tacchetva thapita viya hoti, na
evam tathagatassa. Tathagatassa pana catisu kotthasesu dve kotthasa agga-
pado hoti, tatiye kotthase jangha patitthati, catutthe kotthase araggena vattetva
thapita viya rattakambale gendukasadisa panhi hoti.

Dighanguliti yatha annesam kaci anguli digha hoti, kaci rassa, na evam tathaga-
tassa. Tathagatassa pana makkatasseva dighahatthapadanguliyo mile thtla anu-
pubbena gantva agge tanuka niyyasatelena madditva vattitaharitalavattisadisa
honti. Tena vuttam “dighanguli’ti.

Mudutalunahatthapadoti sappimande osadetva thapitam satavaravihatakappa-
sapatalam viya mudu, jatamattakumarassa viya ca niccakalam taluna ca hattha-
pada assati mudutalunahatthapado.

Jalahatthapadoti na cammena patibaddha-angulantaro. Ediso hi phanahatthako
purisadosena upahato pabbajjampi na labhati. Tathagatassa pana catasso hattha-
nguliyo pancapi padanguliyo ekappamana honti, tasam ekappamanattaya yavala-
kkhanam annamannam pativijjhitva titthati. Athassa hatthapada kusalena vaddha-
kina yojitajalavatapanasadisa honti. Tena vuttam “jalahatthapado’ti.

Uddham patitthitagopphakattda ussankha pada assati ussankhapado. Anne-
sanhi pitthipade gopphaka honti. Tena tesam pada anibaddha viya thaddha honti,
na yathasukham parivattanti, gacchantanam padatalani na dissanti (3.0259).
Tathagatassa pana abhiruhitva upari gopphaka patitthahanti. Tenassa nabhito
patthaya uparimakayo navaya thapitasuvannapatima viya niccalo hoti, adhoka-
yova injati. Sukhena pada parivattanti. Puratopi pacchatopi ubhayapassesupi
thatva passantanam padatalani pannayanti, na hatthinam viya pacchatoyeva.

Enijanghoti enimigasadisajangho mamsussadena



paripunnajangho, na ekato baddhapindikamamso, samantato samasanthitena
mamsena parikkhittahi suvattitahi saligabbhasadisahi janghahi samannagatoti
attho.

Anonamantoti anamanto. Etenassa akhujja-avamanabhavo dipito. Avasesajana
hi khujja va honti vamana va, khujjanam uparimakayo aparipunno hoti, vama-
nanam hetthimakayo. Te aparipunnakayatta na sakkonti anonamanta jannukani
parimajjitum. Tathagato pana paripunna-ubhayakayatta sakkoti.

Usabhavaranadinam viya suvannapadumakannikasadise kose ohitam pati-
cchannam vatthaguyham assati kosohitavatthaguyho. Vatthaguyhanti vatthena
glhitabbam angajatam vuccati.

Suvannavannoti jatihingulakena majjitva dipidathaya ghamsitva gerukapari-
kammam katva thapitaghanasuvannartpakasadisoti attho. Etenassa ghanasini-
ddhasanhasariratam dassetva chavivannadassanattham kancanasannibhattacoti
vuttam, purimassa va vevacanameva etam.

Rajojallanti rajo va malam va. Na upalimpatiti na laggati, padumapalasato uda-
kabindu viya vivattati. Hatthadhovanapadadhovanadini pana utuggahanatthaya
ceva dayakanam punnaphalatthdya ca buddha karonti, vattasisenapi ca karonti-
yeva. Senasanam pavisantena hi bhikkhuna pade dhovitva pavisitabbanti vutta-
metam.

Uddhaggalomoti avattapariyosane uddhaggani hutva mukhasobham ullokaya-
manani viya thitani lomani assati uddhaggalomo.

Brahmujugattoti (3.0260) brahma viya ujugatto, ujumeva uggatadighasariro.
Yebhuyyena hi satta khandhe katiyam janusdati tisu thanesu namanti. Te katiyam
namanta pacchato namanti, itaresu dvisu thanesu purato. Dighasarira paneke
passavanka honti, eke mukham unnametva nakkhattani ganayanta viya caranti,
eke appamamsalohita stulasadisa honti, pavedhamana gacchanti. Tathagato pana
ujumeva uggantva dighappamano devanagare ussitasuvannatoranam viya hoti.

Sattussadoti dve hatthapitthiyo dve padapitthiyo dve amsakitani khandhoti
imesu sattasu thanesu paripunnamamsussado assati sattussado. Annesam pana
hatthapadapitthisu nharujala pannayanti, amsakiltakhandhesu atthikotiyo, te
manussapeta viya khayanti, na tathagato. Tathagato pana sattasu thanesu paripu-
nnamamsussadatta nigulhanharujalehi hatthapitthadihi vattetva thapitasuvannava-
nnalingasadisena khandhena silarGpakam viya cittakammarlGpakam viya ca
khayati.

Sthassa pubbaddham viya kayo assati sthapubbaddhakayo. Sihassa hipura-
tthimakayova paripunno hoti, pacchimakayo aparipunno. Tathagatassa pana
sithassa pubbaddhakayova sabbo kayo paripunno. Sopi sihasseva na tattha tattha
vinatunnatadivasena dussanthitavisanthito, dighayuttathane pana digho, rassaki-
sathilla-anuvattitayuttatthanesu tathavidhova hoti. Vuttanhetam-

“Manapiye ca kho, bhikkhave, kammavipake paccupatthite yehi angehi dighehi
sobhati, tani angani dighani santhahanti. Yehi angehi rassehi sobhati, tani angani
rassani santhahanti. Yehi angehi thiilehi sobhati, tani angani thilani santhahanti.



Yehi angehi kisehi sobhati, tani angani kisani santhahanti. Yehi angehi vattehi
sobhati, tani angani vattani santhahanti ti.

Iti (3.0261) nanacittena punnacittena cittito dasahi paramihi sajjito tathagatassa
attabhavo, tassa loke sabbasippino va iddhimanto va patirupakampi katum na
sakkonti.

Citantaramsoti antaramsam vuccati dvinnam kottanamantaram, tam citam pari-
punnamassati citantaramso. Annesanhi tam thanam ninnam hoti, dve pitthikotta
patiyekkam pannayanti. Tathagatassa pana katito patthaya mamsapatalam yava
khandha uggamma samussitasuvannaphalakam viya pitthim chadetva patitthitam.

Nigrodhaparimandaloti nigrodho viya parimandalo. Yatha pannasahatthataya
va satahatthataya va samakkhandhasakho nigrodho dighatopi vittharatopi ekappa-
manova hoti, evam kayatopi byamatopi ekappamano. Yatha annesam kayo va
digho hoti byamo va, na evam visamappamanoti attho. Teneva “yavatakvassa
kayo’ti-adi vuttam. Tattha yavatako assati yavatakvassa.

Samavattakkhandhoti samavattitakkhandho. Yatha eke konca viya baka viya
varaha viya ca dighagala vankagala puthulagala ca honti, kathanakale sirajalam
pannayati, mando saro nikkhamati, na evam tassa. Tathagatassa pana suvattita-
suvannalingasadiso khandho hoti, kathanakale sirajalam na pannayati, meghassa
viya gajjato saro maha hoti.

Rasaggasaggqiti ettha rasam gasantiti rasaggasa, rasaharaninametam adhiva-
canam, ta agga assati rasaggasagqgi. Tathagatassa hi satta rasaharanisahassani
uddhaggani hutva givayameva patimukkani. Tilaphalamattopi aharo jivhagge
thapito sabbam kayam anupharati, teneva mahapadhanam padahantassa ekata-
nduladihipi kalayaylsapasatenapi kayassa yapanam ahosi. Ahnnesam pana tatha
abhava na sakalakayam oja pharati, tena te bahvabadha honti. Idam lakkhanam
appabadhatasankhatassa nissandaphalassa vasena pakatam hoti.

Sthasseva (3.0262) hanu assati sihahanu. Tattha sihassa hetthimahanumeva
paripunnam hoti, na uparimam. Tathagatassa pana sthassa hetthimam viya dvepi
paripunnani dvadasiyam pakkhassa candasadisani honti.

Cattalisadantoti-adisu uparimahanuke patitthita visati, hetthime visatiti cattalisa
danta assati cattalisadanto. Annesanhi paripunnadantanampi dvattimsa danta
honti, tathagatassa cattalisam.

Annesanca keci danta ucca keci nicati visama honti, tathagatassa pana ayapa-
ttachinnasankhapatalam viya sama.

Annesam kumbhilanam viya danta virala honti, macchamamsadini khadantanam
dantantaram pdurati. Tathagatassa pana kanakalataya samussapitavajirapanti viya
avirala tulikaya dassitapariccheda viya danta honti.

Susukkadathoti annesanca pitidanta utthahanti, tena kaci datha kalapi viva-
nnapi honti. Tathagato susukkadatho osadhitarakampi atikkamma virocamanaya
pabhaya samannagatadatho, tena vuttam “susukkadatho’ti.

Pahutajivhoti annesam jivha thilapi hoti kisapi rassapi thaddhapi visamapi,
tathagatassa pana mudu digha puthula vannasampanna hoti. So tam lakkhanam



pariyesitum agatanam kankhavinodanattham mudukatta tam jivham kathinastcim

viya vattetva ubho nasikasotani paramasati, dighatta ubho kannasotani parama-
sati, puthulatta kesantapariyosanam kevalampi nalatam paticchadeti. Evam tassa

mududighaputhulabhavam pakasento kankham vinodeti. Evam tilakkhanasa-
mpannam jivham sandhaya “pahttajivho’ti vuttam.

Brahmassaroti anne chinnassarapi bhinnassarapi kakassarapi honti, tathagato
pana mahabrahmuno sarasadisena sarena samannagato. Mahabrahmuno hi pitta-
semhehi apalibuddhatta saro visuddho hoti. Tathagatenapi katakammam vatthum
sodheti, vatthussa suddhatta nabhito patthaya samutthahanto saro visuddho attha-
ngasamannagatova samutthati. Karaviko viya bhanatiti karavikabhani, mattakara-
vikarutamanjughosoti attho.

Tatridam (3.0263) karavikarutassa manjutaya- karavikasakune kira madhura-
rasam ambapakkam mukhatundakena paharitva paggharitam rasam sayitva
pakkhena talam datva vikdjamane catuppadadini mattani viya lalitum arabhanti.
Gocarappasutapi catuppada mukhagatanipi tinani chaddetva tam saddam
sunanti, valamiga khuddakamige anubandhamana ukkhittapadam anukkhipitvava
titthanti, anubaddhamigapi maranabhayam hitvapi titthanti, akase pakkhandapa-
kkhinopi pakkhe pasaretva titthanti, udake macchapi kannapatalam apphotenta
tam saddam sunamanava titthanti. Evam manjuruta karavika.

Asandhimittapi dhammasokassa devi- “atthi nu kho, bhante, buddhasaddena
sadiso kassaci saddo’ti sangham pucchi. Atthi karavikasakunassati. Kuhim,
bhante, sakunati? Himavanteti. Sa rajanam aha,- “deva, karavikasakunam datthu-
vissajjesi. Panjaro gantva ekassa karavikassa purato atthasi. So “rajanaya agato
panjaro, na sakka agantun”ti tattha nisidi. Panjaro agantva ranno puratova atthasi.
Karavikam saddam karapetum na sakkonti. Atha raja “katham bhane ime saddam
karonti'ti aha? Natake disva devati. Atha nam raja adasehi parikkhipapesi. So atta-
nova chayam disva “nataka me &agata’ti mannamano pakkhena talam datva
manjussarena manivamsam dhamamano viya viravi. Sakalanagare manussa
matta viya lalimsu. Asandhimitta cintesi- “imassa tava tiracchanassa evam
madhuro saddo, kidiso nu kho sabbannutannanasirippattassa bhagavato ahosi ti
pitim uppadetva tam pitim avijahitva sattahi janghasatehi saddhim sotapattiphale
patitthasi. Evam madhuro karavikasaddo. Tato satabhagena sahassabhagena ca
madhurataro tathagatassa saddo, loke pana karavikato annassa madhurarassa
abhavato “karavikabhani’ti vuttam.

Abhinilanettoti na sakalanilanettova, nilayuttatthane panassa umapupphasadi-
sena ativisuddhena nilavannena samannagatani akkhini honti. Pitayuttatthane
kanikarapupphasadisena pitavannena, lohitayuttatthane (3.0264) bandhujivakapu-
pphasadisena lohitavannena, setayuttatthane osadhitarakasadisena setavannena,
kalayuttatthane addaritthakasadisena kalavannena samannagatani suvannavi-
mane ugghatitamanisihapanjarasadisani khayanti.

Gopakhumoti ettha pakhumanti sakalam cakkhubhandam adhippetam. Tam



kalavacchakassa bahaladhatukam hoti, rattavacchakassa vippasannam, tammu-
huttajatarattavacchasadisacakkhubhandoti attho. Annesanhi akkhibhanda apari-
punna honti, hatthimtsikakakadinam akkhisadisehi viniggatehi gambhirehipi
akkhihi samannagata honti. Tathagatassa pana dhovitva majjitva thapitamanigu-
lika viya mudusiniddhanilasukhumapakhumacitani akkhini.

Unnati unnalomam. Bhamukantareti dvinnam bhamukanam vemajjhe nasikama-
tthakeyeva jata. Uggantva pana nalatamajjhajata. Odatati parisuddha osadhitara-
kavanna. Muduti sappimande osadetva thapitasatavaravihatakappasapatalasa-
disa. Tulasannibhati simbalitilalatatilasamana, ayamassa odatataya upama. Sa
panesa kotiyam gahetva akaddhiyamana upaddhabahuppamana hoti, vissattha
dakkhinavattavasena avattitva uddhagga hutva santitthati, suvannaphalakamajjhe
thapitarajatapupphulaka viya suvannaghatato nikkhamamana khiradhara viya aru-
nappabharanjite gamanatale osadhitaraka viya ca atimanoharaya siriya virocati.

Unhisasisoti idam paripunnanalatatanceva paripunnasisatancati dve atthavase
paticca vuttam. Tathagatassa hi dakkhinakannacilikato patthaya mamsapatalam
utthahitva sakalam nalatam chadayamanam pldrayamanam gantva vamakannaciu-
likaya patitthitam, ranno baddha-unhisapatto viya virocati. Pacchimabhavikabo-
dhisattanam kira



imam lakkhanam viditva rajinam unhisapattam akamsu, ayam tava eko attho.
Anne pana jana aparipunnasisa honti, keci kappasisa, keci phalasisa, keci atthi-
sisa, keci tumbasisa, keci pabbharasisa. Tathagatassa pana araggena vattetva
thapitam viya suparipunnam udakapupphulasadisam sisam hoti. Tattha purimana-
yena unhisavethitasiso (3.0265) viyati unhisasiso. Dutiyanayena unhisam viya
sabbattha parimandalasisoti unhisasiso.

Imani pana mahapurisalakkhanani kammam kammasarikkhakam lakkhanam
lakkhananisamsanti ime cattaro kotthase ekekasmim lakkhane dassetva kathi-
tani sukathitani honti. Tasma bhagavata lakkhanasutte (di.ni. 3.200-202) vuttani
imani kammadini dassetva kathetabbani. Suttavasena vinicchitum asakkontena
sumangalavilasiniya dighanikayatthakathaya tasseva suttassa vannanaya vutta-
nayena gahetabbani.

Imehi kho, bho, so bhavam gotamoti, bho acariya, imehi dvattimsamahapurisala-
kkhanehi so bhavam gotamo samannagato devanagare samussitaratanavicittam
suvannatoranam viya yojanasatubbedho sabbapaliphullo paricchattako viya sela-
ntaramhi supupphitasalarukkho viya taraganapatimanditagaganatalamiva ca
attano sirivibhavena lokam alokam kurumano viya caratiti imatthampi dipetva kiri-
yacaram acikkhitum gacchanto kho panati-adimaha.

387. Dakkhinenati buddhananhi thatva va nisiditva va nipajjitva va gamanam
abhintharantanam dakkhinapadova purato hoti. Satatapatihariyam kiretam. Nati-
dure padam uddharatiti tam dakkhinapadam na atidlre thapessamiti uddharati.
AtidGranhi abhihariyamane dakkhinapadena vamapado akaddhiyamano
gaccheyya, dakkhinapadopi diram gantum na sakkuneyya, asanneyeva patittha-
heyya, evam sati padavicchedo nama hoti. Dakkhinapade pana pamaneneva
uddhate vamapadopi pamaneneva uddhariyati, pamanena uddhato patitthaha-
ntopi pamaneyeva patitthati. Evamanena tathagatassa dakkhinapadakiccam
vamapadena niyamitam, vamapadakiccam dakkhinapadena niyamitanti vedi-
tabbam.

Natisighanti diva viharabhattatthaya gacchanto bhikkhu viya na atisigham
gacchati. Natisanikanti yatha pacchato agacchanto okasam nalabhati, evam na
atisanikam gacchati. Adduvena adduvanti jannukena jannukam, na (3.0266) satthim
unnametiti gambhire udake gacchanto viya na Urum unnameti. Na onametiti
rukkhasakhachedanadandankusapado viya na pacchato osakkapeti. Na sanname-
titi obaddhanabaddhatthanehi padam kottento viya na thaddham karoti. Na viname-
titi yantariGpakam kilapento viya na ito cito ca caleti. Adharakayovati hetthimaka-
yova injati, uparimakayo navaya thapitasuvannapatima viya niccalo hoti. Dire
thatva olokento hi buddhanam thitabhavam va gamanabhavam va na janati. Kaya-
balenati baha khipanto sarirato sedehi muccantehi na kayabalena gacchati. Sabba-
kayenevati givam aparivattetva rahulovade vuttanagapalokitavaseneva apaloketi.

Na uddhanti-adisu nakkhattani ganento viya na uddham ulloketi, nattham kaka-
nikam va masakam va pariyesanto viya na adho oloketi, na hatthi-assadayo
passanto viya ito cito ca vipekkhamano gacchati. Yugamattanti navavidatthimatte



cakkhtuni thapetva gacchanto yugamattam pekkhati nama, bhagavapi yuge yutto
sudanta-ajaniyo viya ettakam passanto gacchati. Tato cassa uttariti yugamattato

param na passatiti na vattabbo. Na hi kuttam va kavatam va gaccho va lata va ava-
ritum sakkoti, atha khvassa anavaranananassa anekani cakkavalasahassani eka-
ngananeva honti. Antaragharanti hetthd mahasakuludayisutte indakhilato

patthdaya antaragharam, idha ghara-ummarato patthaya veditabbam. Na kaya-
nti-adi pakati-iriyapatheneva pavisatiti dassanattham vuttam. Daliddamanussanam

nicagharakam pavisantepi hi tathagate chadanam va uggacchati, pathavi va oga-
cchati, bhagava pana pakatigamaneneva gacchati. Natidureti atidire parivatta-
ntena hi ekam dve padavare pitthibhagena gantva nisiditabbam hoti. Naccasa-
nneti accasanne parivattantena ekam dve padavare purato gantva nisiditabbam

hoti. Tasma yasmim padavare thitena purato va pacchato va agantva nisiditabbam

hoti, tattha parivattati.

Paninati kativatabadhiko viya na asanam hatthehi gahetva nisidati. Pakkhipatiti
yo kinci kammam katva kilanto thitakova patati, yopi orimam angam nissaya
nisinno ghamsanto yava parimanga gacchati, parimangam (3.0267) va nissaya
nisinno tatheva yava orimanga agacchati, sabbo so asane kayam pakkhipati
nama. Bhagava pana evam akatva asanassa majjhe olambakam dharento viya
tdlapicum thapento viya sanikam nisidati. Hatthakukkuccanti pattamukhavattiyam
udakabinduthapanam makkhikabijaniya pannacchedanaphalanadi hatthena asam-
yatakaranam. Padakukkuccanti padena bhimighamsanadi asamyatakaranam.

Na chambhatiti na bhayati. Na kampatiti na osidati. Na vedhatiti na calati. Na
paritassatiti bhayaparitassanayapi tanhaparitassanayapi na paritassati. Ekacco
hi dhammakathadinam atthaya &agantva manussesu vanditva thitesu “sakkhi-
ssami nu kho tesam cittam ganhanto dhammam va kathetum, panham va
pucchito vissajjetum, bhattanumodanam va katun’ti bhayaparitassanaya parita-
ssati. Ekacco "manapa nu kho me yagu agacchissati, manapam antarakhajjakan”-
ti va tanhaparitassanaya paritassati. Tadubhayampi tassa natthiti na paritassati.
Vivekavattoti viveke nibbane avattamanaso hutva. Vivekavattotipi patho, vivekava-
ttayutto hutvati attho. Vivekavattam nama katabhattakiccassa bhikkhuno divavi-
hare samathavipassanavasena milakammatthanam gahetva pallankam abhujitva
nisidanam. Evam nisinnassa hiiriyapatho upasanto hoti.

Na pattam unnametiti-adisu ekacco pattamukhavattiya udakadanam aharanto
viya pattam unnameti, eko padapitthiyam thapento viya onameti, eko baddham
katva ganhati, eko ito cito ca phandapeti, evam akatva ubhohi hatthehi gahetva
isakam nametva udakam patigganhatiti attho. Na samparivattakanti parivattetva
pathamameva pattapitthim na dhovati. Natidureti yatha nisinnasanato dire patati,
na evam chaddeti. Naccasanneti padamileyeva na chaddeti. Vicchaddayama-
noti vikiranto, yatha patiggahako temati, na evam chaddeti.

Natithokanti (3.0268) yatha ekacco papiccho appicchatam dassento mutthima-
ttameva ganhati, na evam. Atibahunti yapanamattato atirekam. Byanjanamatta-
yati byanjanassa matta nama odanato catuttho bhago. Ekacco hi bhatte manape



bhattam bahum ganhati, byanjane manape byanjanam bahum. Sattha pana tatha

na ganhati. Na ca byanjanenati amanapanhi byanjanam thapetva bhattameva
bhunjanto, bhattam va thapetva byanjanameva khadanto byanjanena alopam ati-

nameti nama. Sattha ekantarikam byanjanam ganhati, bhattampi byanjanampi
ekatova nitthanti. Dvattikkhattunti tathagatassa hi puthujivhaya dantanam upanita-
bhojanam dvattikkhattum dantehi phutthamattameva sanhakaraniyapitthavile-
panam viya hoti,tasma evamaha. Na mukhe avasitthati pokkharapatte patita-uda-

kabindu viya vinivattitva paragalameva yati, tasma avasittha na hoti. Rasapatisam-
vediti madhuratittakadukadirasam janati. Buddhananhi antamaso paniyepi dibboja

pakkhittava hoti, tena nesam sabbattheva raso pakato hoti, rasagedho pana
natthi.

Atthangasamannagatanti “neva davaya’ti vuttehi atthahi angehi samannagatam.
Visuddhimagge panassa vinicchayo agatoti sabbasavasutte vuttametam. Hatthesu
dhotesuti sattha kim karoti? Pathamam pattassa gahanatthanam dhovati. Tattha
pattam gahetva sukhumajalahattham pesetva dve vare sancareti. Ettavata pokkha-
rapatte patita-udakam viya vinivattitva gacchati. Na ca anatthikoti yatha ekacco
pattam adharake thapetva patte udakam na punchati, raje patante ajjhupekkhati,
na evam karoti. Na ca ativelanurakkhiti yatha ekacco pamanatikkantam arakkham
thapeti, bhunjitva va patte udakam punchitva civarabhogantaram pavesetva
pattam udarena akkamitva ganhati, na evam karoti.

Na ca anumodanassati yo hi bhuttamattova darakesu bhattatthaya rodantesu
chatajjhattesu manussesu bhunjitva anagatesveva anumodanam arabhati, tato
sabbakammani chaddetva ekacce agacchanti, ekacce anagatava honti, ayam
kalam atinameti. Yopi manussesu (3.0269) agantva anumodanatthaya vanditva
nisinnesu anumodanam akatvava “katham tissa, katham phussa, katham sumana,
katham tisse, katham phusse, katham sumane, kaccittha aroga, sassam sampa-
nnan’ti-adim patiyekkam katham samutthapeti, ayam anumodanassa kalam atina-
meti, manussanam pana okasam natva ayacitakale karonto natinameti nama,
sattha tatha karoti.

Na tam bhattanti kim bhattam nametam uttandulam atikilinnanti-adini vatva na
garahati. Na annam bhattanti svatanaya va punadivasaya va bhattam uppadessa-
miti hi anumodanam karonto annam bhattam patikankhati. Yo va- “yava matuga-
manam bhattam paccati, tava anumodanam karissami, atha me anumodanava-
sane attano pakkabhattatopi thokam dassanti’'ti anumodanam vaddheti, ayampi
patikankhati nama. Sattha na evam karoti. Na ca muccitukamoti ekacco hi patisam-
muncitva gacchati, vegena anubandhitabbo hoti. Sattha pana na evam gacchati,
parisaya majjhe thitova gacchati. Accukkatthanti yo hi yava hanukatthito ukkhi-
pitva parupati, tassa accukkattham nama hoti. Yo yava gopphaka otaretvava paru-
pati, tassa accukkattham hoti. Yopi ubhato ukkhipitva udaram vivaritva yati,
tassapi accukkattham hoti. Yo ekamsam katva thanam vivaritva yati, tassapi accu-
kkattham. Sattha tam sabbam na karoti.

Allinanti yatha annesam sedena tintam alliyati, na evam satthu. Apakatthanti



khalisatako viya kayato muccitvapi na titthati. Vatoti verambhavatopi utthahitva
caletum na sakkoti. Padamandananuyoganti itthakaya ghamsanadihi padasobha-
nuyogam. Pakkhaletvati padeneva padam dhovitva. So neva attabyabadhayati-a-
dini na pubbenivasacetopariyanananam atthitaya vadati, iriyapathasantatam pana

disva anumanena vadati. Dhammanti pariyattidhammam. Na ussadetiti kim maha-
ratthika, kim mahakutumbikati-adini vatva gehassitavasena na ussadeti. Na apasa-
detiti “kim, upasaka, katham te viharamaggo nato? Kim bhayena nagacchasi? Na
hi bhikkhT kinci acchinditva ganhanti, ma bhayi’ti (3.0270) va “kim tuyham evam
macchariyajivitam nama’ti va adini vatva gehassitapemena na apasadeti.

Vissatthoti siniddho apalibuddho. Vinneyyoti vinhapaniyo pakato, vissatthatta-
yeva cesa vinneyyo hoti. Manjtti madhuro. Savaniyoti sotasukho, madhurattayeva
cesa savaniyo hoti. Binduti sampindito. Avisariti avisato, binduttayeva cesa avi-
sari hoti. Gambhiroti gambhirasamutthito. Ninnaditi ninnadava, gambhirattayeva
cesa ninnadi hoti. Yathaparisanti cakkavalapariyantampi ekabaddhaparisam
vinnapeti. Bahiddhati angulimattampi parisato bahiddha na gacchati. Tasma? So
evaripo madhurassaro akarana ma nassiti. Iti bhagavato ghoso parisaya mattha-
keneva carati.

Avalokayamanati sirasmim anjalim thapetva bhagavantam olokentava paccosa-
kkitva dassanavijahanatthane vanditva gacchanti. Avijahitattati yo hi katham sutva
vutthito annam ditthasutadikam katham kathento gacchati, esa sabhavena vija-
hati nama. Yo pana sutadhammakathaya vannam kathentova gacchati, ayam na
vijahati nama, evam avijahantabhavena pakkamanti. Gacchantanti rajjuyantava-
sena ratanasattubbedham suvannagghikam viya gacchantam. Addasama thitanti
samussitakancanapabbatam viya thitam addasama. Tato ca



bhiyyoti vittharetva gune kathetum asakkonto avasese gune samkhipitva kalapam
viya suttakabaddham viya ca katva vissajjento evamaha. Ayamettha adhippayo-
maya kathitagunehi akathitava bahutara. Mahapathavimahasamuddadayo viya hi
tassa bhoto ananta appameyya guna akasamiva vittharitati.

390. Appatisamviditoti avinnata-agamano. Pabbajite upasankamantena hi civa-
raparikammadisamaye va ekam nivasetva sarirabhanjanasamaye va upasanka-
mitva tatova patinivattitabbam hoti, patisantharamattampi na jayati. Puretaram
pana okase karite divatthanam sammajjitva civaram parupitva bhikkhu vivitte
thane nisidati, tam agantva passanta dassanenapi (3.0271) pasidanti, patisa-
ntharo jayati, panhabyakaranam va dhammakatha va labbhati. Tasma pandita
okasam karenti. So ca nesam annataro, tenassa etadahosi. Jinno vuddhoti attano
uggatabhavam akathetva kasma evamaha? Buddha nama anuddayasampanna
honti, mahallakabhavam natva sigham okasam karissatiti evamaha.

391. Oramiya okasamakasiti vegena utthaya dvidha bhijjitva okasamakasi.

Ye meti ye maya. Narisamanasavhayati narisamananamam itthilingam, tena
avhatabbati narisamanasavhaya, itthilingena vattabbati voharakusalataya evam
vadati. Pahutajivhoti puthulajivho. Ninnamayetanti nihara etam.

393. Kevaliti sakalagunasampanno.

394. Paccabhasiti ekappaharena pucchite attha panhe byakaronto pati-abhasi.
Yo vediti yo vidati janati, yassa pubbenivaso pakato. Saggapayanca passatiti
dibbacakkhunanam kathitam. Jatikkhayam pattoti arahattam patto. Abhinna vosi-
toti tam arahattam abhijanitva vosito vosanappatto. Muniti arahattananamone-
yyena samannagato.

Visuddhanti pandaram. Muttam ragehiti kilesaragehi muttam. Pahinajatimara-
noti jatikkhayappattatta pahinajatiko, jatipahaneneva pahinamarano. Brahmacari-
yassa kevaliti yam brahmacariyassa kevali sakalabhavo, tena samannagato, saka-
lacatumaggabrahmacariyavasoti attho. Paragu sabbadhammananti sabbesam
lokiyalokuttaradhammanam abhinnaya param gato, sabbadhamme abhijanitva
thitoti attho. Paraguti va ettavata parinnaparagt pancannam khandhanam, paha-
naparagu sabbakilesanam, bhavanaparagiu catunnam magganam, sacchikiriyapa-
ragd nirodhassa, samapattiparagid sabbasamapattinanti ayamattho vutto. Puna
sabbadhammananti imina abhinnaparagid vuttoti. Buddho tadi pavuccatiti tadiso
chahi (3.0272) akarehi param gato sabbakarena catunnam saccanam buddhatta
buddhoti pavuccattiti.

Kim pana ettavata sabbe panha vissajjita hontiti? Ama vissajjita, cittam
visuddham janati, muttam ragehiti imina tava bahitapapatta brahmanoti pathama-
panho vissajjito hoti. Paragiti imina vedehi gatatta vedagti dutiyapanho vissaijjito
hoti. Pubbenivasanti-adihi imasam tissannam vijjanam atthitaya tevijjoti tatiya-
panho vissajjito hoti. Muttam ragehi sabbasoti imindva nissatatta papadha-
mmanam sottiyoti catutthapanho vissajjito hoti. Jatikkhayam pattoti imina pana
arahattasseva vuttatta pancamapanho vissajjito hoti. Vositoti ca brahmacariyassa
kevaliti ca imehi chatthapanho vissajjito hoti. Abhinna vosito muniti imina sattama-



panho vissajjito hoti. Paragi sabbadhammanam, buddho tadi pavuccatiti imina
atthamapanho vissaijjito hoti.

395. Danakathanti-adini hettha sutte vittharitaneva. PaccapadiTi patipajji.
Dhammassanudhammanti imasmim sutte dhammo nama arahattamaggo, anu-
dhammo nama hetthima tayo magga tini ca samannaphalani, tani patipatiya patila-
bhiti attho. Na ca mam dhammadhikaranam vihesesiti manca dhammakarana na
kilamesi, na punappunam kathapesiti vuttam hoti. Sesam sabbattha uttanameva.
Tattha parinibbayiti pana padena desanaya arahatteneva kiitam gahitanti.

Papancastidaniya majjhimanikayatthakathaya

Brahmayusuttavannana nitthita.

2. Selasuttavannana

396. Evam me sutanti selasuttam. Tattha anguttarapesiti-adi potaliyasutte
vittharitameva. Addhatelasehiti addhena telasehi, dvadasahi (3.0273) satehi
pannasaya ca bhikkhThi saddhinti vuttam hoti. Te pana savakasannipate sannipa-
tita bhikkhiyeva sabbe ehibhikkhupabbajjaya pabbajita khinasava. Keniyoti tassa
namam, jatiloti tapaso. So kira brahmanamahasalo, dhanarakkhanatthaya pana
tapasapabbajjam samadaya ranno pannakaram datva bhimibhagam gahetva
tattha assamam karetva vasati pancahi sakatasatehi vanijjam payojetva kulasaha-
ssassa hissayo hutva, assamepi cassa eko talarukkho divase divase ekam sova-
nnamayam talaphalam muncatiti vadanti. So diva kasayani dhareti, jata ca
bandhati, rattim kamasampattim anubhavati. Dhammiya kathayati panakanisam-
sapatisamyuttaya dhammiya kathaya. Ayanhi keniyo tucchahattho bhagavato
dassandaya gantum lajjayamano- “vikalabhojana viratanampi panakam kappati ti
cintetva susankhatabadarapanam pancahi kajasatehi gahapetva agamasi. Evam
gatabhavo cassa- “atha kho keniyassa jatilassa etadahosi kim nu kho aham sama-
nassa gotamassa harapeyyan’ti bhesajjakkhandhake (mahava. 300) pali-arulho-
yeva.

Dutiyampi kho bhagavati kasma punappunam patikkhipi? Titthiyanam patikkhe-
papasannataya, akaranametam, natthi buddhanam paccayahetu evartpam
kohannam. Ayam pana addhatelasani bhikkhusatani disva ettakanamyeva
bhikkham patiyadessati, sveva selo tihi purisasatehi saddhim pabbajissati.
Ayuttam kho pana navake annato pesetva imeheva saddhim gantum, ime va
annato pesetva navakehi saddhim gantum. Athapi sabbe gahetva gamissami,
bhikkhaharo nappahossati. Tato bhikkhiGsu pindaya carantesu manussa ujjhayi-
ssanti- “cirassapi keniyo samanam gotamam nimantetva yapanamattam datum
nasakkhi'ti, sayampi vippatisari bhavissati. Patikkhepe pana kate “samano



gotamo punappunam ‘tvanca brahmanesu abhippasanno’ti brahmananam namam
ganhati"ti cintetva brahmanepi nimantetukamo bhavissati, tato brahmane pati-
yekkam nimantessati (3.0274), te tena nimantita bhikkhT hutva bhunjissanti. Eva-
massa saddha anurakkhita bhavissatiti punappunam patikkhipi. Kihcapi kho,
bhoti imina idam dipeti,- “bho gotama, kim jatam yadi aham brahmanesu abhippa-
sanno, adhivasetu bhavam gotamo, aham brahmananampi datum sakkomitumha-
kampi ti.

Kayaveyyavatikanti kayaveyyavaccam. Mandalamalanti dussamandapam.

397. Avahoti kanfiagahanam. Vivahoti kanfadanam. So me nimantitoti so maya
nimantito. Atha brahmano paripakkopanissayatta buddhasaddam sutvava amate-
nevabhisitto pasadam avikaronto buddhoti, bho keniya, vadesiti aha. Keniyo
yathabhitam acikkhanto buddhoti, bho sela, vadamiti aha. Tato nam punapi dalhi-
karanattham pucchi, itaropi tatheva arocesi.

398. Athassa kappasatasahassehipi buddhasaddasseva dullabhabhavam
sampassato. Etadahositi. Etam “ghosopi kho”ti-adi ahosi. Nilavanarajiti nilavanna-
rukkhapanti. Pade padanti padappamane padam. Accasanne hi atidire va pade
nikkhipamane saddo utthati, tam patisedhento evamaha. Sihava ekacarati gana-
vasi siho sthapotakadihi saddhim pamadam apajjati, ekacaro appamatto hoti. Iti
appamadaviharam dassento ekacarasihena opammam karoti. Ma me bhontoTi
acaram sikkhapento aha. Ayanhettha adhippayo- sace tumhe kathavaram ala-
bhitva mama kathaya antare katham pavesessatha, “antevasike sikkhapetum
nasakkhi’'ti mayham garaha uppajjissati, tasma okasam passitva manteyyathati.
No ca kho nam janamiti vipassipi bodhisatto caturasitisahassattherapabbajitapari-
varo satta masani bodhisattacarikam cari, buddhuppadakalo viya ahosi. Amha-
kampi bodhisatto chabbassani bodhisattacarikam cari. Evam paripunnasarirala-
kkhanehi samannagatapi buddha na honti. Tasma brahmano “no ca kho nam jana-
mi ti aha.

399. Paripunnakayoti (3.0275) lakkhanehi paripunnataya ahinangataya ca pari-
punnasariro. Suruciti sundarasarirappabho. Sujatoti arohaparinahasampattiya
santhanasampattiya ca sunibbatto. Carudassanoti sucirampi passantanam atittija-
nako manoharadassano. Suvannavannoti suvannasadisavanno. Susukkadathoti
sutthu sukkadatho. Mahapurisalakkhanati pathamam vuttabyanjananeva vacana-
ntarena nigamento aha.

Idani tesu lakkhanesu attano cittarucitani gahetva thomento pasannanettoti-adi-
maha. Bhagava hi pancavannapasadasampattiya pasannanetto, punnacandasa-
disamukhataya sumukho, arohaparinahasampattiya braha, brahmujugattataya uju,
jutimantataya patapava. Yampi cettha pubbe vuttam, tam “majjhe samanasangha-
ssa’ti imina pariyayena thomayata puna vuttam. Ediso hi evam virocati. Uttaraga-
thayapi eseva nayo. Uttamavanninoti uttamavannasampannassa. Rathesabhoti
uttamasarathi. Jambusandassati jambudipassa. Pakatena issariyam issaro hoti.

Khattiyati jatikhattiya. Bhogiti bhogiya. Rajanoti ye keci rajjam karenta. Rajabhira-
jati rajinam pijaniyo, adhiraja hutva, cakkavattiti adhippayo. Manujindoti manussa-



dhipati paramissaro hutva.

Evam vutte bhagava- “ye te bhavanti arahanto sammasambuddha, te saka-
vanne bhannamane attanam patukaronti’tiimam selassa manoratham ptrento raja-
hamasmiti-adimaha. Tatrayamadhippayo- yam mam tvam sela “raja arahasi
bhavitun”ti yacasi, ettha appossukko hoti rdjahamasmi. Sati ca rajatte yatha anno
raja yojanasatam va anusasati yojanasahassam va, cakkavatti hutvapi catudipapa-
riyantamattam va, nahamevam paricchinnavisayo, ahanhi dhammaraja anuttaro
bhavaggato avicipariyantam katva tiriyam appamanalokadhatuyo anusasami.
Yavata (3.0276) hi apadadvipadadibheda satta, aham tesam aggo. Na hi me koci
silena va ...pe... vimuttinanadassanena va patibhago atthi, svaham evam
dhammaraja anuttaro anuttareneva catusatipatthanadibhedena dhammena cakkam
vattemi. Ildam pajahatha, idam upasampajja viharathati anacakkam, idam kho
pana, bhikkhave, dukkham ariyasaccanti-adina pariyattidhammena dhammaca-
kkameva va. Cakkam appativattiyanti yam cakkam appativattiyam hoti samanena
va ...pe... kenaci va lokasminti.

Evam attanam avikarontam bhagavantam disva pitisomanassajato selo puna
dalhikaranattham sambuddho patijanasiti gathadvayamaha. Tattha ko nu senapa-
titi ranno bhoto dhammena pavattitassa cakkassa anupavattako senapati ko nti
pucchi.

Tena ca samayena bhagavato dakkhinapasse ayasma sariputto nisinno hoti
suvannapunjo viya siriya sobhamano, tam dassento



bhagava maya pavattitanti gathamaha. Tattha anujato tathagatanti tathagatam
hetum anujato, tathagatena hetuna jatoti attho. Apica avajato anujato atijatoti tayo
vutta. Tesu avajato dussilo, so tathagatassa putto nama na hoti. Atijato nama
pitara uttaritaro, tadisopi tathagatassa putto natthi. Tathagatassa pana eko anuja-
tova putto hoti, tam dassento evamaha.

Evam “ko nu senapati’ti panham byakaritva yam selo aha “sambuddho patijana-
si’ti, tatra nam nikkankham katukamo “naham patinnamatteneva patijanami, api-
caham imina karanena buddho”ti napetum abhifnfeyyanti gathamaha. Tatra abhi-
NNeyyanti vijja ca vimutti ca. Bhavetabbam maggasaccam. Pahatabbam samuda-
yasaccam. Hetuvacanena pana phalasiddhito tesam phalani nirodhasaccadukkha-
saccanipi vuttaneva honti. Evam sacchikatabbam sacchikatam parinnatabbam
parinnatanti idampettha sangahitanti catusaccabhavanaphalanca vimuttinca
dassento “bujjhitabbam bujjhitva buddho jatosmi’ti yuttahetuna buddhabhavam
sadheti.

Evam (3.0277) nippariyayena attanam avikatva attani kankhavitaranattham
brahmanam aticariyamano vinayassuti gathattayamaha. Tattha sallakattoti raga-
disallakantano. Anuttaroti yatha bahiravejjena viipasamitarogo imasminnevatta-
bhave kuppati, na evam. Maya viupasamitassa pana rogassa bhavantarepi
uppatti natthi, tasma aham anuttaroti attho. Brahmabhutoti setthabhito. Atituloti
tulam atito, nirupamoti attho. Marasenappamaddanoti kama te pathama senati
evam agataya marasenaya pamaddano. Sabbamitteti khandhakilesabhisankhara-
maccudevaputtamarasankhate sabbapaccatthike. Vasikatvati attano vase
vattetva. Akutobhayoti kutoci abhayo.

Evam vutte selo brahmano tavadeva bhagavati sanjatapasado pabbajjapekkho
hutva imam bhontoti gathattayamaha. Tattha kanhabhijatikoti candaladinicakule
jato. Tato tepi manavaka pabbajjapekkha hutva evance ruccati, bhototi gathama-
hamsu. Atha selo tesu manavakesu tutthacitto te ca dassento pabbajjam yacanto
“brahmana”ti gathamaha.

Tato bhagava yasma selo atite padumuttarassa bhagavato sasane tesamyeva
tinnam purisasatanam ganasettho hutva tehi saddhim parivenam karetva dana-
dini punnani katva tena kammena devamanussasampattim anubhavamano
pacchime bhave tesamyeva acariyo hutva nibbatto, tanca tesam kammam vimutti-
paripakaya paripakkam ehibhikkhubhavassa ca upanissayabhutam, tasma te
sabbeva ehibhikkhupabbajjam pabbajento svakkhatanti gathamaha. Tattha sandi-
tthikanti sayameva datthabbam paccakkham. Akalikanti magganantaraphaluppa-
ttiya na kalantaram pattabbaphalam. Yattha amoghati yasmim maggabrahmaca-
riye appamattassa sikkhattayapiranena sikkhato pabbajja amogha hoti, sapha-
lati attho. Evanca vatva “etha bhikkhavo”ti bhagava avoca. Te sabbe pattacivara-
dhara hutva akasenagantva vassasatikatthera viya suvinita bhagavantam abhiva-
dayimsu. Evamimam tesam ehibhikkhubhavam sandhaya “alattha kho selo”ti-adi
vuttam.

400. Imahiti (3.0278) imahi keniyassa cittanukdlahi gathahi. Tattha aggiparica-



riyam vina brahmananam yannabhavato “aggihuttamukha yanna’ti vuttam. Aggi-
huttasettha aggijuhanappadhanati attho. Vede sajjhayantehi pathamam sajjhayita-
bbato, savitti, “"chandaso mukhan”ti vutto. Manussanam setthato raja “mukhan’ti
vutto. Nadinam adharato patisaranato ca sagaro “mukhan”ti vutto. Candayogava-
sena “ajja kattika ajja rohini’ti sannanato alokakaranato sommabhavato ca
“nakkhattanam mukham cando’ti vuttam. Tapantanam aggatta adicco “tapatam
mukhan”ti vutto. Dakkhineyyanam pana aggatta visesena tasmim samaye
buddhappamukham sangham sandhaya “punnam akankhamananam, sangho
eva yajatam mukhan’ti vuttam. Tena sangho punnassa ayamukhanti dasseti.

Yam tam sarananti annam byakaranagathamaha. Tassattho- pancahi
cakkhtuhi cakkhuma bhagava yasma mayam ito atthame divase tam saranam aga-
tamha, tasma attana tava sasane anuttarena damathena dantamha, aho te sara-
nassa anubhavoti.

Tato param bhagavantam dvihi gathahi thometva tatiyaya vandanam yacanto
bhikkhavo tisata imeti-adimahati.

Papancastidaniya majjhimanikayatthakathaya

Selasuttavannana nitthita.

3. Assalayanasuttavannana

401. Evam me sutanti assalayanasuttam. Tattha nanaverajjakananti angamaga-
dhadihi nanappakarehi verajjehi agatanam, tesu va ratthesu jatasamvaddhana-
ntipi attho. Kenacidevati yannupasanadina aniyamitakiccena. Catuvanninti catuva-
nnasadharanam. Mayam pana nhanasuddhiya bhavanasuddhiyapi brahmanava
sujjhantiti vadama, ayuttampi samano gotamo karotiti mannamana evam cinta-
yimsu. Vuttasiroti vapitasiro.

Dhammavaditi (3.0279) sabhavavadi. Duppatimantiyati amhadisehi adhamma-
vadihi dukkhena patimantitabba honti. Dhammavadino nama parajayo na sakka
katunti dasseti. Paribbajakanti pabbajjavidhanam, tayo vede uggahetva sabba-
paccha pabbajanta yehi mantehi pabbajanti, pabbajita ca ye mante pariharanti,
yam va acaram acaranti, tam sabbam bhota caritam sikkhitam. Tasma tuyham
parajayo natthi, jayova bhavissatiti mannanta evamahamsu.

402. Dissanti kho panati-adi tesam laddhibhindanattham vuttam. Tattha brahma-
niyoti brahmananam puttapatilabhatthaya avahavivahavasena kula anita brahma-
niyo dissanti. Ta kho paneta aparena samayena utuniyopi honti, sanjatapupphati
attho. GabbhiniyoTi sanjatagabbha. VijayamanaTi puttadhitaro janayamana. Paya-
manati darake thannam payantiyo. Yonijava samanati brahmaninam passavama-
ggena jata samana. Evamahamsuti evam vadanti. Katham? Brahmanova settho



vanno ...pe... brahmadayadati. Yadi pana nesam saccavacanam siya, brahma-
ninam kucchi mahabrahmuno uro bhaveyya, brahmaninam passavamaggo maha-
brahmuno mukham bhaveyya, ettavata "mayam mahabrahmuno ure vasitva
mukhato nikkhanta”ti vattum ma labhantiGti ayam mukhato jatacchedakavado
vutto.

403. Ayyo hutva daso hoti, daso hutva ayyo hotiti brahmano sabhariyo vanijjam
payojento yonakarattham va kambojarattham va gantva kalam karoti, tassa gehe
vayappatte putte asati brahmani dasena va kammakarena va saddhim samvasam
kappeti. Ekasmim darake jate so puriso dasova hoti, tassa jatadarako pana daya-
jjasamiko hoti. Matito suddho pitito asuddho so vanijjam payojento majjhimapa-
desam gantva brahmanadarikam gahetva tassa kucchismim puttam patilabhati,
sopi matitova suddho hoti pitito asuddho. Evam brahmanasamayasminneva jatisa-
mbhedo hotiti dassanatthametam vuttam. Kim balam, ko assasoti yattha tumhe (3.02
dasa honta sabbeva dasa hotha, ayya honta sabbeva ayya hotha, ettha vo ko
thamo, ko avassayo, yam brahmanova settho vannoti vadathati dipeti.

404. Khattiyova nu khoti-adayo suttacchedakavada nama honti.

408. Idani catuvannisuddhim dassento idha rajati-adimaha. Sapanadoniyati
sunakhanam pivanadoniya. Aggikaraniyanti sitavinodana-andhakaravidhamana-
bhattapacanadi aggikiccam. Ettha assalayanati ettha sabbasmim aggikiccam
karonte.

409. ldani yadetam brahmana catuvannisuddhiti vadanti, ettha catuvannati
niyamo natthi. Pancamo hi padasikavannopi atthiti samkhittena tesam vade dosa-
dassanattham idha khattiyakumaroti-adimaha. Tatra amutra ca panesananti amu-
sminca pana purimanaye etesam manavakanam kinci nanakaranam na passa-
miti vadati. Nanakaranam panatesampi atthiyeva. Khattiyakumarassa hi brahma-
nakannaya uppanno khattiyapadasiko nama, itaro brahmanapadasiko nama, ete
hinajatimanavaka.

Evam pancamassa vannassa atthitdya catuvannisuddhiti etesam vade dosam
dassetva idani puna catuvannisuddhiyam ovadanto tam kim mannasiti-adimaha.
Tattha saddheti matakabhatte. Thalipaketi pannakarabhatte. YanneTi yanna-
bhatte. Pahuneti agantukanam katabhatte. Kim hiti kim mahapphalam bhavissati,
no bhavissatiti dipeti.

410. Bhutapubbanti assalayana pubbe mayi jatiya hinatare tumhe setthatara
samanapi maya jativade panham puttha sampadetum na sakkhittha, idani tumhe
hinatara hutva maya setthatarena buddhanam sake jativadapanham puttha kim
sampadessatha? Na ettha cinta katabbati manavam upatthambhento imam
desanam arabhi. Tattha asitoti kalako. Devaloti (3.0281) tassa namam, ayameva
bhagava tena samayena. Pataliyoti gananganupahana. Patthandileti pannasala-
parivene. Ko nu khoti kaham nu kho. Gamandalarupo viyati gamadarakariipo viya.
So khvaham, bho, homiti so aham, bho, asitadevalo homiti vadati. Tada kira maha-
satto kondadamako hutva vicarati. Abhivadetum upakkamimsuti vanditum upa-
kkamam akamsu. Tato patthaya ca vassasatikatapasopi tadahujatam brahmana-



kumaram avandanto kondito hoti.

411. Janika matati yaya tumhe janita, sa vo janika mata. Janikamatuti janikaya
matu. Yo janakoti yo janako pita. “Yo janiko pitateva” va patho.

Asitenati pancabhinnena asitena devalena isina imam gandhabbapanham
puttha na sampayissanti. Yesanti yesam sattannam isinam. Na punno dabbiga-
hoti tesam sattannam isinam dabbim gahetva pannam pacitva dayako punno
nama eko ahosi, so dabbigahanasippam janati. Tvam sacariyako tesam punnopi
na hoti, tena natam dabbigahanasippamattampi na janasiti. Sesam sabbattha utta-
namevati.

Ayam pana assalayano saddho ahosi pasanno, attano antonivesaneyeva
cetiyam karesi. Yavajjadivasa assalayanavamse jata nivesanam karetva antonive-
sane cetiyam karontevati.

Papancastidaniya majjhimanikayatthakathaya

Assalayanasuttavannana nitthita.

4. Ghotamukhasuttavannana

412. Evam me sutanti ghotamukhasuttam. Tattha khemiyambavaneti evamna-
make ambavane. Dhammiko paribbajoti dhammika pabbajja. Adassanati tumhadi-
sanam (3.0282) va panditanam adassanena. Yo va panettha dhammoti yo va
pana ettha dhammo sabhavo, tasseva va adassanena.



Imina "amhakam katha appamanam, dhammova pamanan’ti dasseti. Tato thero
“nava-uposathagare viya bahuna kammena idha bhavitabban”ti cintetva cankama
oruyha pannasalam pavisitva nisidi. Tam dassetum evam vutteti-adi vuttam.

413. Cattarome brahmanati therassa kira etadahosi- “ayam brahmano
‘dhammikam pabbajjam upagato samano va brahmano va natthi’'ti vadati. Imassa
cattaro puggale dve ca parisa dassetva ‘catuttham puggalam kataraya parisaya
bahulam passasi'ti pucchissami, janamano ‘anagariyaparisayan’ti vakkhati. Eva-
metam sakamukheneva ‘dhammiko paribbajo atthiti vadapessami’ti imam
desanam arabhi.

414. Tattha sarattarattati sutthu rattaratta. Sanuggaha vaca bhasita sakarana
vaca bhasita. Vuttanhetam maya “amhakam katha appamanam, dhammova
pamanan’ti.

421. Kim pana teti gihi nama kappiyampi akappiyampi vadeyyati vivecanattham
pucchi. KarapesiTi mapesi. Karapetva ca pana kalam katva sagge nibbatto.
Etassa kira jananasippe matarampi pitarampi ghatetva attava ghatetabboti aga-
cchati. Etam sippam jananto thapetva etam anno sagge nibbatto nama natthi, esa
pana theram upanissdaya punnam katva tattha nibbattitva ca pana “kendaham
kammena idha nibbatto’ti avajjetva yathabhttam natva ekadivasam jinnaya bhoja-
nasalaya patisankharanattham sanghe sannipatite manussavesena agantva
pucchi- “kimattham, bhante, sangho sannipatito’ti? Bhojanasalaya patisankhara-
natthanti. Kenesa karitati? Ghotamukhenati. Idani so kuhinti? Kalankatoti. Atthi
panassa koci natakoti? Atthi eka bhaginiti. Pakkosapetha nanti. Bhikkhl pakkosa-
pesum. So tam upasankamitva- “"aham, tava bhata, ghotamukho nama imam
salam karetva sagge nibbatto, asuke ca asuke ca thane maya thapitam dhanam (3.0
atthi, tam gahetva imanca bhojanasalam karehi, darake ca posehi’ti vatva bhikkhu-
sangham vanditva vehasam uppatitva devalokameva agamasi. Sesam sabbattha
uttanamevati.

Papancastidaniya majjhimanikayatthakathaya

Ghotamukhasuttavannana nitthita.

5. Cankisuttavannana

422. Evam me sutanti cankisuttam. Tattha devavane salavaneti tasmim kira
devatanam balikammam kariyati, tena tam devavanantipi salavanantipi vuccati.
Opasadam ajjhavasatiti opasadanamake brahmanagame vasati, abhibhavitva va
avasati, tassa sami hutva yaya mariyadaya tattha vasitabbam, taya mariyadaya
vasati. Upasaggavasena panettha bhummatthe upayogavacanam veditabbam,
tathassa anuppayogattava sesapadesu. Tattha lakkhanam saddasatthato pariye-



sitabbam. Sattussadanti sattehi ussadam ussannam, bahujanam akinnama-
nussam posavaniyahatthi-assamoramigadi-anekasattasamakinnancati attho.
Yasma pana so gamo bahi avijjhitva jatena hatthi-assadinam ghasatinena ceva
gehacchadanatinena ca sampanno, tatha darukatthehi ceva gehasambharaka-
tthehi ca, yasma cassa abbhantare vattacaturassadisanthana bahtu pokkharaniyo,
jalajakusumavicittani ca bahi anekani talakani va udakassa niccabharitaneva
honti, tasma satinakatthodakanti vuttam.

Saha dhannena sadhannam, pubbannaparannadibhedam bahudhannasannica-
yanti attho. Ettavata yasmim game brahmano setacchattam ussapetva rajalilaya
vasati. Tassa samiddhisampatti dipita hoti. Rajato laddham bhoggam rajabhoggam.
Kena dinnanti ce, ranna pasenadina kosalena dinnam. Rajadayanti ranno daya-
bhitam, dayajjanti attho. Brahmadeyyanti setthadeyyam, chattam ussapetva raja-
sankhepena bhunjitabbanti attho. Atha va rajabhogganti sabbam chejjabhejjam
anusasantena titthapabbatadisu sunkam (3.0284) ganhantena setacchattam ussa-
petva ranna hutva bhunjitabbam. Tattha ranna pasenadina kosalena dinnam raja-
dayanti. Ettha ranna dinnatta rajadayam, dayakardjadipanattham panassa “ranna
pasenadina kosalena dinnan’ti idam vuttam. Brahmadeyyanti setthadeyyam,
yatha dinnam na puna gahetabbam hoti nissatthapariccattam, evam dinnanti attho.

423. Bahi bahl hutva samhatati sangha. Ekekissa disaya sangho tesam atthiti
sanghi. Pubbe gamassa anto agana bahi nikkhamitva gana sampannati ganibhta.
Uttarenamukhati uttaradisabhimukha. Khattam amantesiti khatta vuccati pucchita-
panhabyakaranasamattho mahamatto, tam amantesi. Agamenttti muhuttam pati-
manentu, acchantuti vuttam hoti.

424. Nanaverajjakananti nanavidhesu rajjesu annesu kasikosaladisu jata va
nivasanti va, tato va agatati nanaverajjaka, tesam nanaverajjakanam. Kenacide-
vati aniyamitena yannupasanadina kenaci kiccena. Te tassa gamanam sutva
cintesum- “ayam, canki, uggatabrahmano, yebhuyyena ca anne brahmana
samanam gotamam saranam gata, ayameva na gato. Svayam sace tattha gami-
ssati, addha samanassa gotamassa avattaniya mayaya avattito saranam gami-
ssati. Tato etassapi gehadvare brahmananam asannipato bhavissati. Handassa
gamanantarayam karoma’ti sammantayitva tattha agamamsu. Tam sandhaya
“atha kho te brahmana”ti-adi vuttam.

Tattha ubhatoti dvihi pakkhehi. Matito ca pitito cati, bhoto mata brahmani, matu-
mata brahmani, tassapi mata brahmani. Pita brahmano, pitupita brahmano,
tassapi pita brahmanoti. Evam bhavam ubhato sujato, matito ca pitito ca. Samsu-
ddhagahanikoti (3.0285) samsuddha te matu gahani, samsuddha te matu kucchiti
attho. Yava sattama pitamahayugati ettha pitu pita pitamaho, pitamahassa yugam
pitamahayugam. Yuganti ayuppamanam vuccati. Abhilapamattameva cetam,
atthato pana pitamahova pitamahayugam. Tato uddham sabbepi pubbapurisa pita-
mahaggahaneneva gahita. Evam yava sattamo puriso, tava samsuddhagahaniko.
Atha va akkhitto anupakuttho jativadenati dasseti. Akkhittoti apanetha etam, kim
iminati evam akkhitto anavakkhitto. Anupakkutthoti na upakuttho, na akkosam va



nindam va pattapubbo. Kena karanenati. Jativadena, itipi hinajatiko esoti evaru-
pena vacanenati attho. Iminapangenati iminapi karanena.

Addhoti issaro. Mahaddhanoti mahata dhanena samannagato. Bhoto hi gehe
pathaviyam pamsuvalika viya bahu dhanam, samano pana gotamo adhano
bhikkhaya udaram plretva yapetiti dassenti. Mahabhogoti pancakamagunava-
sena maha-upabhogo. Evam yam yam gunam vadanti, tassa tassa patipakkhava-
sena bhagavato agunamyeva dassemati mannamana vadanti.

Abhirupoti annehi manussehi adhikarlipo. Dassaniyoti divasampi passantanam
atittikaranato dassanayoggo, dassaneneva cittapasadajananato pasadiko.
Pokkharata vuccati sundarabhavo, vannassa pokkharata vannapokkharata, taya
vannapokkharataya, vannasampattiyati attho. Porana pana pokkharanti sariram
vadanti, vannam vannameva. Tesam matena vanno ca pokkharanca vannapo-
kkharani, tesam bhavo vannapokkharata. Iti paramaya vannapokkharatayati utta-
maparisuddhena vannena ceva sarirasanthanasampattiya cati attho. Brahmava-
nniti setthavanni, parisuddhavannesupi setthena suvannavanneneva samannaga-
toti attho. Brahmavacchasiti mahabrahmuno sarirasadisena sarirena samanna-
gato. Akhuddavakaso dassanayaTi bhoto sarire dassanassa okaso na khuddako
maha. Sabbaneva te angapaccangani dassaniyaneva, tani capi mahantanevati
dipeti.

Silamassa (3.0286) atthiti silava. Vuddham vaddhitam silamassati vuddhasili.
Vuddhasilenati vuddhena vaddhitena silena. Samannagatoti yutto, idam vuddhasi-
lipadasseva vevacanam. Sabbametam pancasilamattameva sandhaya vadanti.

Kalyanavacoti-adisu kalyana sundara parimandalapadabyanjana vaca assati
kalyanavaco. Kalyanam madhuram vakkaranam assati kalyanavakkarano. Vakka-
rananti udaharanaghoso. Gunaparipunnabhavena pure bhavati pori. Pure va
bhavatta pori. Nagarikitthiya sukhumalattanena sadisatipi pori. Taya poriya. Vissa-
tthayati apalibuddhaya, sanditthavilambitadidosarahitaya. Anelagalayati elaga-
lena virahitaya. Ekaccassa hi kathentassa elam galati, l1ala va paggharati, khela-
phusitani va nikkhamanti, tassa vaca elagala nama hoti. Tabbiparitayati attho.
Atthassa vinnapaniyati-adimajjhapariyosanam pakatam katva bhasitatthassa
vinnapanasamatthaya. Sesamettha brahmanavanne uttanameva.

425. Evam vutteti evam tehi brahmanehi vutte, canki, “ime brahmana attano
vanne vuccamane atussanakasatto nama natthi, vannamassa bhanitva nivaressa-
mati jati-adihi mama vannam vadanti, na kho pana me yuttam attano vanne
rajjitum. Handaham etesam vadam bhinditva samanassa gotamassa mahanta-
bhavam napetva etesam tattha gamanam karomi ti cintetva tena hi, bho, mamapi
sunathati-adimaha. Tattha yepi “ubhato sujato’ti-adayo attano gunehi sadisa
guna, tepi “ko caham, ke ca samanassa gotamassa jatisampatti-adayo guna’ti
attano gunehi uttaritareyeva mannamano, itare pana ekanteneva bhagavato
mahantabhavadipanattham pakaseti. Mayameva arahamati evam niyamento
cettha idam dipeti- yadi gunamahantataya upasankamitabbo nama hoti, yatha
sinerum upanidhaya sasapo, mahasamuddam upanidhaya gopadakam, sattasu



mahasaresu udakam upanidhaya ussavabindu paritto lamako, evamevam sama-
nassa gotamassa jatisampatti-adayo gune upanidhaya amhakam guna (3.0287)
paritta lamaka, tasma mayameva arahamatam bhavantam gotamam dassanaya
upasankamitunti.

Bhumigatanca vehasatthancati ettha rajangane ceva uyyane ca sudhamattha
pokkharaniyo sattaratanapurim katva bhimiyam thapitam dhanam bhimigatam
nama, pasadaniyihadayo pana puretva thapitam vehasattham nama. Evam tava
kulapariyayena agatam. Tathagatassa pana jatadivaseyeva sankho elo uppalo
pundarikoti cattaro nidhayo upagata. Tesu sankho gavutiko, elo addhayojaniko,
uppalo tigavutiko pundariko yojanikoti. Tesupi gahitagahitatthanam puratiyeva. Iti
bhagava pahiitam hirannasuvannam ohaya pabbajitoti veditabbo. Daharo vati-a-
dini hettha vittharitaneva.

Akhuddavakasoti ettha bhagavati aparimanoyeva dassanavakasoti veditabbo.
Tatridam vatthum- rajagahe kira annataro brahmano “samanassa kira gotamassa
pamanam gahetum na sakka’ti sutva bhagavato pindaya pavisanakale satthi-
hattham velum gahetva nagaradvarassa bahi thatva sampatte bhagavati velum
gahetva samipe atthasi, velu bhagavato janumattam papuni. Punadivase dve vellu
ghatetva samipe atthasi, bhagava dvinnam velunam upari dvivenumattameva
pannayamano, "brahmana, kim karosi'ti aha? Tumhakam pamanam ganhamiti.
“Brahmana, sacepi tvam sakalacakkavalagabbham piretva thitavelum ghatetva
agamissasi, neva me pamanam gahetum sakkhissasi. Na hi maya cattari asa-
nkhyeyyani kappasatasahassanca tatha paramiyo purita, yatha me paro pamanam
ganheyya, atulo brahmana, tathagato appameyyo’ti vatva dhammapade gatha-
maha. Gathapariyosane caturasitipanasahassani amatam pivimsu.

Aparampi vatthu- rahu kira asurindo cattari yojanasahassani attha ca yojanasa-
tani ucco, bahantaramassa dvadasayojanasatani, hatthatalapadatalanam puthu-
lata tini yojanasatani, angulipabbani pannasayojanani (3.0288), bhamukantaram
pannasayojanam, nalatam



tiyojanasatam, sisam navayojanasatam. So- "aham uccosmi, sattharam onamitva
oloketum na sakkhissami’ti na gacchati. So ekadivasam bhagavato vannam sutva
“yatha kathanca olokessami'ti agato. Bhagava tassa ajjhasayam viditva “catlisu
irlyapathesu katarena dassemi ti cintetva “thitako nama nicopi ucco viya panna-
yati, nipannovassa attanam dassessamiti, ~ananda, gandhakutiparivene
mancakam pannapehi’ti vatva tattha sihaseyyam kappesi. Rahu agantva
nipannam bhagavantam givam unnametva nabhamajjhe punnacandam viya ullo-
keti. Kimidam asurindati ca vutte, bhagava onamitva oloketum na sakkhissamiti
na gacchinti. Na maya asurinda adhomukhena paramiyo purita, uddhaggam me
katva danam dinnanti. Tamdivasam rahu saranam agamasi. Evam bhagava akhu-
ddavakaso dassanaya.

Catuparisuddhisilena silava. Tam pana silam ariyam uttamam parisuddham,
tenaha ariyasiliti. Tadeva anavajjatthena kusalam, tenaha kusalasiliTi. Kusalena
silenati idamassa vevacanam. Bahunam acariyapacariyoti bhagavato ekekaya
dhammadesanaya caturasitipanasahassani aparimanapi devamanussa magga-
phalamatam pivanti. Tasma bahtnam acariyo, savakavineyyanam pacariyoti.

Khinakamaragoti ettha kamam bhagavato sabbepi kilesa khina, brahmano pana
te na janati, attano jananatthaneyeva gunam katheti. Vigatacapalloti “pattama-
ndana civaramandana senasanamandana imassa va piutikayassa ...pe... kelana
patikelana”ti evam vuttacapalyavirahito.

Apapapurekkharoti apape navalokuttaradhamme purato katva vicarati. Brahma-
Ahaya pajayati sariputtamoggallanamahakassapadibhedaya brahmanapajaya.
(aviruddho hi so) etissaya pajaya purekkharo. Ayanhi paja samanam gotamam
purato katva (3.0289) caratiti attho. Apica apapapurekkharoti na papupurekkharo,
na papam purato katva carati, papam na icchatiti attho. Kassa? Brahmannaya
pajaya attana saddhim pativiruddhayapi brahmanapajaya aviruddho hitasukhatthi-
koyevati vuttam hoti.

Tiroratthati pararatthato. Tirojanapadati parajanapadato. Sampucchitum aga-
cchantiti khattiyapanditadayo ceva brahmanagandhabbadayo ca panhe abhisa-
nkharitva pucchissamati agacchanti. Tattha keci pucchaya va dosam vissajjanasa-
mpaticchane va asamatthatam sallakkhetva apucchitvava tunhi nisidanti, keci
pucchanti, kesanci bhagava pucchaya ussaham janetva vissajjeti. Evam sabbe-
sampi tesam vimatiyo tiram patva mahasamuddassa Umiyo viya bhagavantam
patvava bhijjanti. Sesamettha tathagatassa vanne uttanameva.

Atith1 no te hontitite amhakam agantuka navaka pahunaka hontiti attho. Pariya-
punamiti janami. Aparimanavannoti tatharipeneva sabbannunapi appameyya-
vanno, pageva madisenati dasseti. Vuttampi cetam-

“Buddhopi buddhassa bhaneyya vannam,
kappampi ce annamabhasamano;
khiyetha kappo ciradighamantare,
vanno na khiyetha tathagatassa’ti.
Imam pana gunakatham sutva te brahmana cintayimsu “yatha, canki, sama-



nassa gotamassa vannam bhasati, anomaguno so bhavam gotamo, evam tassa
gune janamanena kho pana imina aticiram adhivasitam, handa nam anuvattama”-
ti anuvattamana “tena hi, bho ti-adimahamsu.

426. Opatetiti paveseti. Sampurekkharontiti puttamattanattamattampi samanam
purato katva vicaranti.

427. Mantapadanti mantayeva mantapadam, vedoti attho. Itihitiha parampara-
yati evam kira evam kirati paramparabhavena agatanti dipeti. Pitakasampadayati
pavacanasankhatasampattiya. Savitti-adihi chandabandhehi ca vaggabandhenhi
ca sampadetva agatanti dasseti. Tattha cati tasmim mantapade. Pavattaroti pava-
ttayitaro. Yesanti yesam santakam. Mantapadanti vedasankhatam mantameva.
Gitanti atthakadihi dasahi poranakabrahmanehi padasampattivasena sajjhayitam.
Pavuttanti annesam vuttam, vacitanti attho. Samihitanti samupabyiilham rasikatam,
pindam katva thapitanti attho. Tadanugayantiti etarahi brahmana tam tehi pubbe
gitam anugayanti anusajjhayanti vadenti. Tadanubhasantiti tam anubhasanti, idam
purimasseva vevacanam. Bhasitamanubhasantiti tehi bhasitam sajjhayitam anusa-
jjnayanti. Vacitamanuvacentiti tehi annesam vacitam anuvacenti. Seyyathidanti te
katameti attho. Atthakoti-adini tesam namani, te kira dibbena cakkhuna oloketva
paripaghatam akatva kassapasammasambuddhassa bhagavato pavacanena
saha samsandetva mante ganthesum, aparapare pana brahmana panatipatadini
pakkhipitva tayo vede bhinditva buddhavacanena saddhim viruddhe akamsu.

428. Andhaveniti andhapaveni. Ekena hi cakkhumata gahitayatthiya kotim eko
andho ganhati, tam andham anno, tam annoti evam pannasa satthi andha patipa-
tiya ghatita andhaveniti vuccati. Paramparasamsattati annamannam lagga, yatthi-
ggahakenapi cakkhumata virahitati attho. Eko kira dhutto andhaganam disva “asu-
kasmim nama game khajjabhojjam sulabhan’ti ussahetva tehi “tattha no sami
nehi, idam nama te dema’ti vutte lanjam gahetva antaramagge magga okkamma
mahantam gaccham anuparigantva purimassa hatthena pacchimassa kaccham
ganhapetva “kinci kammam atthi, gacchatha tava tumhe”ti vatva palayi. Te diva-
sampi gantva maggam avindamana “kaham, bho, cakkhuma kaham maggo’ti
paridevitva maggam avindamana tattheva marimsu. Te sandhaya vuttam “para-
mparasamsatta’ti. Purimopiti purimesu dasasu brahmanesu ekopi. Majjhimopiti
majjhe acariyapacariyesu ekopi. Pacchimopiti idani brahmanesu ekopi.

Panca (3.0291) khoti pali-agatesu dvisu annepi evarlipe tayo pakkhipitva
vadati. Dvedhavipakati bhitavipaka va abhutavipaka va. Nalametthati, bharadvaja,
saccam anurakkhissamiti patipannena vinnuna “yam maya gahitam, idameva
saccam moghamannan’ti ettha ekamseneva nittham gantum nalam na yuttanti
upari pucchaya maggam vivaritva thapesi.

430. Idha, bharadvaja, bhikkhuti jivakasutte (ma. ni. 2.51 adayo) viya mahava-
cchasutte (ma. ni. 2.193 adayo) viya ca attananneva sandhaya vadati. Lobhani-
yesu dhammesuti lobhadhammesu. Sesapadadvayepi eseva nayo.

432. Saddham nivesetiti okappaniyasaddham niveseti. Upasankamatiti upaga-
cchati. Payirupasatiti santike nisidati. Sotanti pasadasotam odahati. Dhammanti



desanadhammam sunati. Dharetiti pagunam katva dhareti. UpaparikkhatiTi
atthato ca karanato ca vimamsati. Nijjhanam khamantiti olokanam khamanti, idha
silam kathitam, idha samadhiti evam upatthahantiti attho. Chandoti kattukamyata
chando. Ussahatiti vayamati. Tuletiti aniccadivasena tireti. Padahatiti maggapa-
dhanam padahati. Kayena ceva paramasaccanti sahajatanamakayena ca
nibbanam sacchikaroti, pannaya ca kilese nibbijjhitva tadeva vibhiitam pakatam
karonto passati.

433. Saccanubodhoti magganubodho. Saccanuppattiti phalasacchikiriya. Tesam-
yevati hettha vuttanam dvadasannam, evam digham maggavadam anulometi,
tasma nayamattho. Ayam panettha attho- tesamyevati tesam maggasampayutta-
dhammanam. Padhananti maggapadhanam. Tanhi phalasacchikiriyasankhataya
saccanuppattiya bahukaram, magge asati phalabhavatoti. Imina nayena sabbapa-
desu attho veditabbo. Sesam sabbattha uttanamevati.

Papancastidaniya majjhimanikayatthakathaya

Cankisuttavannana nitthita.

6. Esukarisuttavannana

437. Evam (3.0292) me sutanti esukarisuttam. Tattha bilam olaggeyyunti
kotthasam laggapeyyum, imina satthadhammam nama dasseti. Satthavaho kira
mahakantarapatipanno antaramagge gone mate mamsam gahetva sabbesam
satthikanam “idam khaditva ettakam milam databban”ti kotthasam olaggeti, gona-
mamsam nama khadantapi atthi akhadantapi, mulam datum sakkontapi asakko-
ntapi. Satthavaho yena milena gono gahito, tassa nikkhamanattham sabbesam
balakkarena kotthasam datva miulam ganhati, ayam satthadhammo. Evamevam
brahmanapi lokassa patinnam aggahetva attanova dhammataya catasso parica-
riya pannapentiti dassetum evameva khoti-adimaha. Papiyo assati papam assa.
Seyyo assati hitam assa. Atha va papiyoti papako lamako attabhavo assa.
Seyyoti settho uttamo. Seyyamsoti seyyo. Uccakulinatati uccakulinattena seyyo.
PapiyamsoTi papiyo. Uccakulinata ca dvisu kulesu vaddheti khattiyakule brahma-
nakule ca, ularavannata tisu. Vessopi hi ularavanno hoti. Ularabhogata cattsupi.
Suddopi hi antamaso candalopi ularabhogo hotiyeva.

440. Bhikkhacariyanti kotidhanenapi hi brahmanena bhikkha caritabbava, pora-
nakabrahmana asitikotidhanapi ekavelam bhikkham caranti. Kasma? Duggata-
kale carantanam idani bhikkham caritum araddhati garaha na bhavissatiti. Atima-
ARamanoti yo bhikkhacariyavamsam haritva sattajivakasikammavanijjadihi jivikam
kappeti, ayam atimannati nama. Gopo vati yatha gopako attana rakkhitabbam
bhandam thenento akiccakari hoti, evanti attho. Imina nayena sabbavaresu attho



veditabbo. Asitabyabhanginti tinalayana-asitanceva kajanca. Anussaratoti yattha
jato, tasmim porane matapettike kulavamse anussariyamaneti attho. Sesam
sabbattha uttanamevati.

Papancastidaniya majjhimanikayatthakathaya

Esukarisuttavannana nitthita.

7. Dhananjanisuttavannana

445. Evam (3.0293) me sutanti dhananjanisuttam. Tattha dakkhinagirisminti
giriti pabbato, rajagaham parikkhipitva thitapabbatassa dakkhinadisabhage jana-
padassetam namam. Tandulapalidvarayati rajagahassa kira dvattimsamahadva-
rani catusatthikhuddakadvarani, tesu ekam tandulapalidvaram nama, tam sandha-
yevamaha. Rajanam nissayati “gaccha manusse apiletva sassabhagam ganhahi -
ti ranna pesito gantva sabbameva sassam ganhati, “ma no, bhante, nasehi’ti ca
vutte- “rajakule vuttam mandam, aham ranna agamanakaleyeva evam anatto, ma
kandittha”ti evam rajanam nissaya brahmanagahapatike vilumpati. Dhannam
yebhuyyena attano gharam pavesetva appakam rajakule paveseti. Kim brahmana-
gahapatikanam na pilam akasiti ca vutto- “ama, maharaja, imasmim vare khettani
mandasassani



ahesum, tasma apilentassa me ganhato na bahum jatan”ti evam brahmanagaha-
patike nissaya rajanam vilumpati.

446. Payo piyatanti tarunakhiram pivatu. Tava bhattassati yava khiram pivitva
nisidissatha, tavadeva bhattassa kalo bhavissati. Idheva hi no patarasabhattam
aharissantiti dasseti. Matapitaroti-adisu mahallaka matapitaro mudukani atthara-
napavuranani sukhumani vatthani madhurabhojanam sugandhagandhamaladini
ca pariyesitva posetabba. Puttadhitanam namakaranamangaladini sabbakiccani
karontena puttadaro posetabbo. Evanhi akariyamane garaha uppajjatiti imina
nayena attho veditabbo.

447. AdhammacariTi panca dussilyakammani va dasa dussilyakammani va
idha adhammo nama. Upakaddheyyunti pancavidhabandhanadikammakara-
nattham tam tam nirayam kaddheyyum.

448. Dhammacariti dhammikasivavijjadikammakari. Patikkamantiti osaranti
parihayanti. AbhikkamantiTi abhisaranti vaddhanti. Seyyoti varataram. Hineti
nihine lamake. Kalankato ca sariputtaTi idam (3.0294) bhagava “tatrassa gantva
desehi’ti adhippayena theramaha. Theropi tamkhanamyeva gantva mahabra-
hmuno dhammam desesi, tato patthaya catuppadikam gatham kathentopi catusa-
ccavimuttam nama na kathesiti.

Papancastidaniya majjhimanikayatthakathaya

Dhananjanisuttavannana nitthita.

8. Vasetthasuttavannana

454. Evam me sutanti vasetthasuttam. Tattha icchanangalavanasandetiiccha-
nangalagamassa avidlre vanasande. Cankiti adayo pancapijana ranno pasena-
dissa kosalassa purohita eva. ANNe ca abhinnatati anne ca bahi abhinnata
brahmana. Te kira chatthe chatthe mase dvisuthanesu sannipatanti. Yada jatim
sodhetukama honti, tada pokkharasatissa santike jatisodhanattham ukkatthaya
sannipatanti. Yada mante sodhetukama honti, tada icchanangale sannipatanti.
Imasmim kale mantasodhanattham sannipatimsu. Ayamantara kathati yam attano
sahayakabhavanurupam katham kathenta anuvicarimsu, tassa kathaya antara
ayamanna katha udapadi. Silavati gunava. Vattasampannoti acarasampanno.

455. Anunnatapatinnatati sikkhita tumheti evam acariyehi anunnata, ama aca-
riya sikkhitamhati evam sayanca patinnata. Asmati bhavama. Aham pokkharasa-
tissa, tarukkhassayam manavoti aham pokkharasatissa jetthantevasi aggasisso,
ayam tarukkhassati dipeti.

Tevijjananti tivedanam brahmananam. Yadakkhatanti yam atthato ca byanja-
nato ca ekam padampi akkhatam. Tatra kevalinosmaseti tam sakalam jananato



tattha nitthagatamhati attho. Idanitam kevalibhavam avikaronto padakasmati-adi-
maha. Tattha jappe acariyasadisati kathanatthane mayam acariyasadisayeva.

Kammunati (3.0295) dasakusalakammapathakammuna. Ayanhi pubbe satta-
vidham kayavacikammam sandhaya “yato kho, bho, silava hoti'ti aha, tividham
manokammam sandhaya “vattasampanno’ti. Tena samannagato hi acarasa-
mpanno hoti. Cakkhumati pancahi cakkhiihi cakkhumantabhavena bhagavantam
alapati.

Khayatitanti tnabhavam atitam, paripunnanti attho. Peccati upagantva. Namassa-
ntiti namo karonti.

Cakkhum loke samuppannanti avijjandhakare loke tam andhakaram vidhamitva
lokassa ditthadhammikadi-atthadassanena cakkhu hutva samuppannam.

456. Evam vasetthena thometva yacito bhagava dvepijane sanganhanto tesam
vo aham byakkhissanti-adimaha. Tattha byakkhissanti byakarissami. Anupu-
bbanti titthatu tava brahmanacinta, tinarukkhakitapatangato patthaya anupatipa-
tiya acikkhissamiti attho. Jativibhanganti jativittharam. AnRnamanna hi jatiyoti
tesam tesanhi pananam jatiyo annamanna nanappakarati attho.

Tinarukkheti anupadinnakajatim katva paccha upadinnakajatim kathessami,
evam tassa jatibhedo pakato bhavissatiti imam desanam arabhi. Mahasivatthero
pana “kim, bhante, anupadinnakam bijananataya nanam, upadinnam kammanana-
tayati? Evam vattum na vattati’ti pucchito ama na vattati. Kammanhi yoniyam
khipati. Yonisiddha ime satta nanavanna hontiti. Tinarukkheti ettha antopheggu
bahisara antamaso talanalikeradayopi tinaneva, antosara pana bahipheggi
sabbe rukkha nama. Na capi patijanareti mayam tina mayam rukkhati va, aham
tinam, aham rukkhoti va evam na jananti. Lingam jatimayanti ajanantanampi ca
tesam jatimayameva santhanam attano miulabhitatinadisadisameva hoti. Kim
karana? Anhamanna hi jatiyo. Yasma anna tinajati, anna rukkhajati. Tinesupi
anna talajati, anna nalikerajati, evam vittharetabbam. Imina idam dasseti- yam jati-
vasena nana (3.0296) hoti, tam attano patinnam paresam va upadesam vinapi
annajatito visesena gayhati. Yadi ca jatiya brahmano bhaveyya, sopi attano
patinnam paresam va upadesam vina khattiyato vessato suddato va visesena
gayheyya, na ca gayhati. Tasma na jatiya brahmanoti. Parato pana “yatha etasu
jatist’ti gathaya etamattham vacibhedeneva avikarissati.

Evam anupadinnakesu jatim dassetva upadinnakesu dassento tato kiteti-adi-
maha. Yava kunthakipilliketi kunthakipillikam pariyantam katvati attho. Ettha ca ye
uppatitva gacchanti, te patanga nama. ARfhamanna hi jatiyoti tesampi nilarattadiva-
nnavasena jatiyo nanappakarava honti.

Khuddaketi kalakadayo. Mahallaketi sasabilaradayo.

Padudareti udarapade, udaramyeva nesam padati vuttam hoti. Dighapitthiketi
sappananhi sisato yava nangutthda pitthiyeva hoti, tena te “dighapitthika’ti
vuccanti.

Udaketi odake, udakamhi jate.

Pakkhiti sakune. Te hi pattehi yantiti pattayana, vehasam gacchantiti vihangama.



Evam thalajalakasagocaranam pananam jatibhedam dassetva idani yenadhi-
ppayena tam dasseti, tam avikaronto yatha etasiti gathamaha. Tassattho sankhe-
pena vuttova. Vittharato panettha yam vattabbam, tam sayameva dassento na
kesehiti-adimaha. Tatrayam yojana- yam vuttam “natthi manussesu lingajati-
mayam puthT’ti, tam evam natthiti veditabbam. Seyyathidam? Na kesehiti. Na hi-
“brahmananam edisa kesa honti, khattiyanam edisa”ti niyamo atthi yatha hatthi-a-
ssamigadinanti imina nayena sabbam yojetabbam.

Lingam jatimayam neva, yatha annasu jatistiti idam pana vuttassevatthassa
nigamananti veditabbam. Tassayam yojana- evam yasma imehi (3.0297) kesa-
dihi natthi manussesu lingam jatimayam puthu, tasma veditabbametam “brahma-
nadibhedesu manussesu lingam jatimayam neva, yatha annasu jatist’ti.

457. Idani evam jatibhede asatipi “brahmano khattiyo”ti idam nanattam yatha
jatam, tam dassetum paccattanti gathamaha. Tattha vokaranti nanattam. Ayam
panettha sankhepattho- yatha hi tiracchananam yonisiddhameva kesadisantha-
nena nanattam, tatha brahmanadinam attano attano sarire tam natthi. Evam
santepi yadetam “brahmano khattiyo”ti vokaram, tam vokaranca manussesu
samannaya pavuccati, voharamatteneva pavuccatiti.

Ettavata bhagava bharadvajassa vadam nigganhitva idani yadi jatiya brahmano
bhaveyya, ajivasilacaravipannopi brahmano bhaveyya. Yasma pana porana
brahmana tassa brahmanabhavam na icchanti, loke ca annepi panditamanussa,
tasma vasetthassa vadam pagganhanto yo hi koci manussesiti attha gatha aha.
Tattha gorakkhanti khettarakkham, kasikammanti vuttam hoti. Goti hi pathaviya
namam, tasma evamaha. Puthusippenati tantavayakammadinanasippena. Voha-
ranti vanijjam. Parapessenati paresam veyyavaccakammena. Issatthanti avudha-
jlvikam, usunca sattim cati vuttam hoti. Porohiccenati purohitakammena.

Evam brahmanasamayena ca lokavoharena ca ajivasilacaravipannassa abra-
hmanabhavam sadhetva evam sante na jatiya brahmano, gunehi pana brahmano
hoti. Tasma yattha katthaci kule jato yo gunava, so brahmano, ayamettha nayoti
evametam nayam atthato apadetva idani nam vacibhedena pakasento na caham
brahmananti-adimaha. Tassattho- ahanhi yvayam catunnam yoninam yattha
katthaci jato, tatrapi visesena yo brahmanassa samvannitaya matari sambhdato,
tam yonijam mattisambhavam, ya cayam ubhato sujatoti-adina nayena brahma-
nehi brahmanassa parisuddha-uppattimaggasankhata yoni vutta, samsuddhaga-
hanikoti imina (3.0298) ca matisampatti, tatopi jatasambhditatta yonijo mattisa-
mbhavoti vuccati, tam yonijam mattisambhavam imina ca yonijamattisambhava-
mattena na brahmanam brumi. Kasma? Yasma, bho bhoti, vacanamattena
annehi sakincanehi visitthatta bhovadi nama so hoti, sace hoti sakincano sapali-
bodho. Yo panayam yattha katthaci jatopi ragadikincanabhavena akincano, sabba-
gahanapatinissaggena anadano, akincanam anadanam, tamaham brimi
brahmanam. Kasma? Yasma bahitapapoti.

458. Kincabhiyyo sabbasamyojanam chetvati-adi sattavisati gatha. Tattha sabba-
samyojananti dasavidhasamyojanam. Na paritassatiti tanhaparitassanaya na pari-



tassati. Sangatiganti ragasangadayo atikkantam. Visamyuttanti catihi yonihi
sabbakilesehi va visamyuttam.

Naddhinti upanaham. Varattanti tanham. Sandananti yuttapasam, ditthipariyu-
tthanassetam adhivacanam. Sahanukkamanti anukkamo vuccati pase pavesana-
ganthi, ditthanusayassetam namam. Ukkhittapalighanti ettha palighoti avijja.
Buddhanti catusaccabuddham. Titikkhatiti khamati.

Khantibalanti adhivasanakhantibalam. Sa pana sakim uppanna balanikam
nama na hoti, punappunam uppanna pana hoti. Tassa atthitaya balanikam.

Vatavantanti dhutangavantam. Silavantanti gunavantam. Anussadanti ragadi-u-
ssadavirahitam. “Anussutan’tipi patho, anavassutanti attho. Dantanti nibbise-
vanam.

Na limpatiti na alliyati. Kamesuti kilesakamavatthukamesu.



Dukkhassa pajanati, idheva khayanti ettha arahattaphalam dukkhakkhayoti
adhippetam. Pajanatiti adhigamavasena janati. Pannabharanti ohitabharam,
khandhakilesa-abhisankharakamagunabhare otaretva thitam. Visamyuttapadam
vuttatthameva.

Gambhirapannanti gambhiresu arammanesu pavattapannam. Medhavinti paka-
tipannaya pannavantam.

Anagarehi (3.0299) cubhayanti anagarehi ca visamsattham ubhayanca, dvihipi
cetehi visamsatthamevati attho. Anokasarinti okam vuccati pancakamagunalayo,
tam analliyamananti attho. Appicchanti aniccham.

Tasesiti satanhesu. Thavaresiti nittanhesu.

Attadandesuti gahitadandesu. Nibbutanti kilesanibbanena nibbutam. Sadane-
siti sa-upadanesu.

Ohitoti patito.

459. Akakkasanti niddosam. Sadoso hi rukkhopi sakakkasoti vuccati. Vinhapa-
ninti atthavinnapanikam. Saccanti avisamvadikam. Udirayeti bhanati. Yaya nabhi-
sajjeti yaya giraya parassa sajjanam va lagganam va na karoti, tadisam apha-
rusam giram bhasatiti attho.

Dighanti suttarulhabhandam. Rassanti vippakinnabhandam. Anunti khuddakam.
Thilanti mahantam. Subhasubhanti sundarasundaram. Dighabhandanhi appa-
gghampi hoti mahagghampi. Rassadisupi eseva nayo. Iti ettavata na sabbam
pariyadinnam, “subhasubhan’tiimina pana pariyadinnam hoti.

Nirasayanti nittanham.

Alayati tanhalaya. Afnayati janitva. Amatogadhanti amatabbhantaram. Anuppa-
ttanti anupavittham.

Ubho sanganti ubhayampetam sangam. Punnanhi sagge laggapeti, apunnam
apaye, tasma ubhayampetam sanganti aha. Upaccagati atito.

Anavilanti avilakaranakilesavirahitam. Nandibhavaparikkhinanti parikkhina-
nandim parikkhinabhavam.

“Yo iman’ti gathaya avijjayeva visamvadakatthena palipatho, mahaviduggataya
duggam, samsaranatthena samsaro, mohanatthena mohoti vutto. Tinnoti caturo-
ghatinno. Parangatoti nibbanam gato. Jhayiti arammanalakkhanipanijjhanava-
sena jhayi. Anejoti nittanho. Anupadaya (3.0300) nibbutoti kinci gahanam agga-
hetva sabbakilesanibbanena nibbuto.

Kameti duvidhepi kame. Anagaroti anagaro hutva. Paribbajeti paribbajati. Kama-
bhavaparikkhinanti khinakamam khinabhavam.

Manusakam yoganti manusakam pancakamagunayogam. Dibbam yoganti
dibbam pancakamagunayogam. Sabbayogavisamyuttanti sabbakilesayogavisam-
yuttam.

Ratinti pancakamagunaratim. Aratinti kusalabhavanaya ukkanthitam. Viranti
viriyavantam.

Sugatanti sundaram thanam gatam, sundaraya va patipattiya gatam.

Gatinti nibbattim. Pureti atite. Pacchati anagate. Majjheti paccuppanne. Kinca-



nanti kincanakarako kileso.

Mahesinti mahante gune pariyesanatthena mahesim. Vijitavinanti vijitavijayam.

460. Evam bhagava gunato khinasavamyeva brahmanam dassetva ye jatito
brahmanoti abhinivesam karonti, te idam ajananta, sava nesam ditthi dudditthiti
dassento samanna hesati gathadvayamaha. Tassattho- yadidam brahmano
khattiyo bharadvajo vasetthoti namagottam pakappitam katam abhisankhatam,
samanna hesa lokasmim, voharamattanti attho. Kasma? Yasma samucca samu-
dagatam samannaya agatam. Etanhi tattha tattha jatakaleyevassa natisalohitehi
pakappitam katam. No ce nam evam pakappeyyum, na koci kinci disva ayam
brahmanoti va bharadvajoti va janeyya. Evam pakappitam petam digharattanusa-
yitam, ditthigatamajanatam, tam pakappitam namagottam “namagottamattametam,
voharattham pakappitan”ti, ajanantanam sattanam hadaye digharattam ditthigata-
manusayitam. Tassa anusayitatta tam namagottam ajananta no pabrunti, “jatiya
hoti brahmano”ti ajanantava evam vadantiti vuttam hoti.

Evam (3.0301) “ye ‘jatito brahmano’ti abhinivesam karonti, te idam vohara-
mattam ajananta, sava nesam ditthi dudditthi’'ti dassetva idani nippariyayameva
jativadam patikkhipanto kammavadanca patitthapento na jaccati-adimaha. Tattha
“kammuna’ti upaddhagathaya vittharanattham kassako kammunati-adi vuttam.
Tattha kammunati paccuppannena kasikammadinibbattakacetanakammuna.

Paticcasamuppadadassati imina paccayena evam hotiti evam paticcasamuppa-
dadassavino. Kammavipakakovidati sammanavamanarahakule kammavasena
uppatti hoti, annapi hinapanitata hinapanite kamme vipaccamane hotiti. Evam
kammavipakakusala.

Kammuna vattatiti gathaya pana lokoti va pajati va sattoti va ekoyevattho, vaca-
namattabhedo. Purimapadena cettha “atthi brahma mahabrahma settho sajita’ti
ditthiya patisedho veditabbo. Kammuna hi tasu tasu gatisu vattati loko, tassa ko
sajitati. Dutiyapadena “evam kammuna nibbattopi ca pavattepi atitapaccuppanna-
bhedena kammuna vattati, sukhadukkhani paccanubhonto hinapanitadibhedanca
apajjanto pavattati’ti dasseti. Tatiyena tamevattham nigameti “evam sabbathapi
kammanibandhana satta kammeneva baddha hutva pavattanti, na annatha’ti.
Catutthena tamettham upamaya vibhaveti. Yatha hi rathassa yayato ani niba-
ndhanam hoti, na taya anibaddho yati, evam lokassa nibbattato ca pavattato ca
kammam nibandhanam, na tena anibaddho nibbattati na pavattati.

Idani yasma evam kammanibandhano loko, tasma setthena kammuna settha-
bhavam dassento tapenati gathadvayamaha. Tattha tapenati dhutangatapena.
Brahmacariyenati methunaviratiya. Samyamenati silena. Damenati indriyada-
mena. EtenaTi etena setthena parisuddhena brahmabhitena kammuna
brahmano hoti. Kasma? Yasma etam brahmanamuttamam, yasma etam kammam
uttamo brahmanagunoti vuttam hoti. “Brahmanan’tipi patho. Ayam panettha vaca-
nattho- brahmam anetiti brahmanam, brahmanabhavam avahatiti vuttam hoti.

Dutiyagathaya (3.0302) santoTi santakileso. Brahma sakkoti brahma ca sakko
ca, yo evarupo, so na kevalam brahmano, atha kho brahma ca sakko ca so vija-



natam panditanam, evam vasettha, janahiti vuttam hoti. Sesam sabbattha uttana-
mevati.

Papancastidaniya majjhimanikayatthakathaya

Vasetthasuttavannana nitthita.

9. Subhasuttavannana

462. Evam me sutanti subhasuttam. Tattha todeyyaputtoti tudigamavasino tode-
yyabrahmanassa putto. Aradhako hotiti sampadako hoti paripirako. Nayam
dhammanti karanadhammam. Kusalanti anavajjam.

463. Micchapatipattinti aniyyanikam akusalapatipadam. Sammapatipattinti
niyyanikam kusalapatipadam.

Mahatthanti-adisu mahantehi veyyavaccakarehi va upakaranehi va bahdhi
attho etthati mahattham. Mahantani namaggahanamangaladini kiccani etthati
mahakiccam. Idam ajja kattabbam, idam sveti evam mahantani adhikarasankha-
tani adhikaranani etthati mahadhikaranam. Bahinam kamme yuttappayuttatava-
sena pilasankhato mahasamarambho etthati mahasamarambham. Gharavasaka-
mmatthananti gharavasakammam. Evam sabbavaresu attho veditabbo. Kasi-
kamme cettha nangalakotim adim katva upakarananam pariyesanavasena maha-
tthata, vanijjaya yathathitamyeva bhandam gahetva parivattanavasena appatthata
veditabba. Vipajjamananti avutthi-ativutthi-adihi kasikammam, manisuvannadisu
acchekatadihi ca vanijakammam appaphalam hoti, mulacchedampi papunati.
Vipariyayena sampajjamanam mahapphalam culantevasikassa viya.

464. Evameva khoTi yatha kasikammatthanam vipajjamanam appaphalam hoti,
evam gharavasakammatthanampi. Akatakalyano hi kalam katva niraye (3.0303)
nibbattati. Mahadattasenapati nama kireko brahmanabhatto ahosi, tassa marana-
samaye nirayo upatthasi. So brahmanehi "kim passasi’ti vutto? Lohitagharanti
aha. Brahmaloko bho esoti. Brahmaloko nama bho kahanti? Upariti. Mayham
hettha upatthatiti. Kincapi hettha upatthati, tathapi upariti kalam katva niraye
nibbatto. “Imina amhakam yanne doso dinno’ti sahassam gahetva niharitum
adamsu. Sampajjamanam pana mahapphalam hoti. Katakalyano hi kalam katva
sagge nibbattati. Sakalaya guttilavimanakathaya dipetabbam. Yatha pana tam
vanijjakammatthanam vipajjamanam appaphalam hoti, evam silesu aparipuraka-
rino anesanaya yuttassa pabbajjakammatthanampi. Evardpa hi neva jhanadi-
sukham na saggamokkham labhati. Sampajjamanam pana mahapphalam hoti.
Silani hi pdretva vipassanam vaddhento arahattampi papunati.

Brahmana, bho gotamoti idha kim pucchamiti pucchati? Brahmana vadanti-
“pabbajito ime panca dhamme pilretum samattho nama natthi, gahatthova ptreti’ -



ti. Samano pana gotamo- “gihissa va aham manava pabbajitassa va’ti puna-
ppunam vadati, neva pabbajitam muncati, mayhameva puccham manne na salla-
kkhetiti cagasisena panca dhamme pucchamiti pucchati. Sace te agariti sace
tuyham yatha brahmana pannapenti, tatha idha bhasitum bhariyam na hoti, yadi
na koci aphasukabhavo hoti, bhasassiti attho. Na kho me, bhoti kim sandhayaha?
Panditapatiripakananhi santike kathetum dukkham hoti, te pade pade akkhare
akkhare dosameva vadanti. Ekantapandita pana katham sutva sukathitam pasam-
santi, dukkathite palipada-atthabyanjanesu yam yam virujjhati, tam tam ujum
katva denti. Bhagavata ca sadiso ekantapandito nama natthi, tenaha "na kho me,
bho gotama, garu, yatthassu bhavanto va nisinno bhavantaripo va’ti. Saccanti
vacisaccam. Tapanti tapacariyam. Brahmacariyanti methunaviratim. Ajjhenanti
mantagahanam. Caganti amisapariccagam.

466. Papito bhavissatiti. Ajananabhavam papito bhavissati. Etadavocati bhaga-
vata andhaventpamaya niggahito tam paccaharitum asakkonto yatha nama
dubbalasunakho migam



utthapetva samikassa abhimukham (3.0304) katva sayam apasakkati, evamevam
acariyam apadisanto evam “brahmano’ti-adivacanam avoca. Tattha pokkharasa-
titi idam tassa namam, “pokkharasayi’tipi vuccati. Tassa kira kayo setapokkhara-
sadiso devanagare ussapitarajatatoranam viya sobhati, sisam panassa kalava-
nna-indanilamayam viya, massupi candamandale kalamegharaji viya khayati,
akkhini niluppalasadisani, nasa rajatapanalika viya suvattita suparisuddha, hattha-
padatalani ceva mukhanca katalakharasaparikammam viya sobhati. Ativiya sobha-
ggappatto brahmanassa attabhavo. Arajake thane rajanam katum yuttamimam
brahmanam, evamesa sassiriko, iti nam pokkharasadisatta “pokkharasati’ti sanja-
nanti, pokkhare pana so nibbatto, na matukucchiyanti iti nam pokkhare sayitatta
“pokkharasayi’'tipi sanjananti. OpamahhoTi upamannagotto. Subhagavanikoti
ukkatthaya subhagavanassa issaro. Hassakamyevati hasitabbakanneva. Nama-
kamyevati lamakamyeva. Tadeva tam atthabhavena rittakam. Rittakatta ca
tucchakam. Idani nam bhagava sacariyakam nigganhitum kim pana manavati-adi-
maha.

467. Tattha katama nesam seyyoti katama vaca tesam seyyo, pasamsataroti
attho. Sammuccati sammutiya lokavoharena. Mantati tulayitva parigganhitva. Pati-
sankhayati janitva. Atthasamhitanti karananissitam. Evam santeti lokavoharam
amuncitva tulayitva janitva karananissitam katva kathitaya seyyabhave sati. Avu-
toti avarito. Nivutoti nivarito. Ophutoti onaddho. Pariyonaddhoti palivethito.

468. Gadhitoti-adini vuttatthaneva. Sace tam, bho gotama, thananti sace etam
karanamatthi. Svassati dhimacharikadinam abhavena so assa aggi accima ca
vannima ca pabhassaro cati. Tathupamaham manavati tappatibhagam aham.
ldam vuttam hoti- yatheva hitinakatthupadanam paticca jalamano aggi dhimacha-
rikangaranam atthitaya sadoso hoti (3.0305), evamevam panca kamagune
paticca uppanna piti jatijarabyadhimaranasokadinam atthitaya sadosa. Yatha
pana pariccattatinakatthupadano dhumadinam abhavena parisuddho, evamevam
lokuttarajjhanadvayasampayutta piti jati-adinam abhavena parisuddhati attho.

469. Idani ye te brahmanehi cagasisena panca dhamma pannatta, tepi yasma
panceva hutva na niccala titthanti, anukampajatikena saddhim cha apajjanti.
Tasma tam dosam dassetum ye te manavati-adimaha. Tattha anukampajatikanti
anukampasabhavam.

Kattha bahulam samanupassasiti idam bhagava yasma- “esa ime panca
dhamme pabbajito pariplretum samattho nama natthi, gahattho paripireti’ti aha,
tasma- “pabbajitova ime pireti, gahattho plretum samattho nama natthi ti teneva
mukhena bhanapetum pucchati.

Na satatam samitam saccavaditi-adisu gahattho annasmim asati valanjanaka-
musavadampi karotiyeva, pabbajita asina sise chijjantepi dve katha na kathenti.
Gahattho ca antotemasamattampi sikkhapadam rakkhitum na sakkoti, pabbajito
niccameva tapassi silava tapanissitako hoti. Gahattho masassa atthadivasama-
ttampi uposathakammam katum na sakkoti, pabbajita yavajivam brahmacarino
honti. Gahattho ratanasuttamangalasuttamattampi potthake likhitva thapeti, pabba-



jita niccam sajjhayanti. Gahattho salakabhattampi akhandam katva datum na
sakkoti, pabbajita annasmim asati kakasunakhadinampi pindam denti, bhandagga-
hakadaharassapi patte pakkhipantevati evamattho datthabbo. Cittassahametenti
aham ete panca dhamme mettacittassa parivare vadamiti attho.

470. Jatavaddhotijato ca vaddhito ca. Yo hi kevalam tattha jatova hoti, annattha
vaddhito, tassa samanta gamamagga na sabbaso paccakkha honti, tasma jatava-
ddhoti aha. Jatavaddhopi hi yo ciram nikkhanto, tassa na sabbaso paccakkha
honti, tasma tavadeva avasatanti aha, tamkhanameva nikkhantanti attho. Dandha-
yitattanti “ayam (3.0306) nu kho maggo ayam na nu kho’ti kankhavasena cirayi-
tattam. Vitthayitattanti yatha sukhumam atthajatam sahasa pucchitassa kassaci
sariram thaddhabhavam ganhati, evam thaddhabhavagahanam. Natvevati imina
sabbannutannanassa appatihatabhavam dasseti. Tassa hi purisassa maravattana-
dinam vasena siya nanassa patighato, tena so dandhayeyya va vitthayeyya va,
sabbannutannanam pana appatihatam, na sakka tassa kenaci antarayo katunti
dipeti.

Seyyathapi manava balava sankhadhamoti ettha balavati balasampanno.
Sankhadhamoti sankhadhamako. Appakasirenati akicchena adukkhena. Dubbalo
hi sankhadhamako sankham dhamantopi na sakkoti catasso disa sarena vinna-
petum, nassa sankhasaddo sabbaso phari. Balavato pana vipphariko hoti, tasma
balavati aha. Mettaya cetovimuttiyati ettha mettayati vutte upacaropi appanapi
vattati, cetovimuttiyaTi vutte pana appanava vattati. Yam pamanakatam
kammanti pamanakatam kammam nama kamavacaram vuccati, appamanakatam
kammam nama rlpartpavacaram. Tesupi idha brahmaviharakammanneva adhi-
ppetam. Tanhi pamanam atikkamitva odhisaka-anodhisaka disapharanavasena
vaddhetva katatta appamanakatanti vuccati. Na tam tatravasissati, na tam tatrava-
titthatiti tam kamavacarakammam tasmim ruparipavacarakamme na ohiyati na
titthati. Kim vuttam hoti? Kamavacarakammam tassa ruparupavacarakammassa
antara laggitum va thatum va ruparidpavacarakammam pharitva pariyadiyitva
attano okasam gahetva patitthatum va na sakkoti, atha kho rGparupavacaraka-
mmameva kamavacaram mahogho viya paritta-udakam pharitva pariyadiyitva
attano okasam gahetva titthati, tassa vipakam patibahitva sayameva brahmasaha-
byatam upanetiti. Sesam sabbattha uttanamevati.

Papancastidaniya majjhimanikayatthakathaya

Subhasuttavannana nitthita.

10. Sangaravasuttavannana

473. Evam (3.0307) me sutanti sangaravasuttam. Tattha cancalikappeti evam-



namake game. Abhippasannati aveccappasadavasena pasanna. Sa kira sota-
panna ariyasavika bharadvajagottassa brahmanassa bhariya. So brahmano
pubbe kalena kalam brahmane nimantetva tesam sakkaram karoti. Imam pana
brahmanim gharam anetva abhiripaya mahakulaya brahmaniya cittam kopetum
asakkonto brahmananam sakkaram katum nasakkhi. Atha nam brahmana dittha-
ditthatthane- “nayidani tvam brahmanaladdhiko, ekahampi brahmananam
sakkaram na karosi'ti nippilenti. So gharam agantva brahmaniya tamattham aro-
cetva- “sace, bhoti ekadivasam mukham rakkhitum sakkuneyyasi, brahmananam
ekadivasam bhikkham dadeyyan”ti aha. Tuyham deyyadhammam ruccanaka-
tthane dehi, kim mayham etthati. So brahmane nimantetva appodakam payasam
pacapetva gharanca sujjhapetva asanani pannapetva brahmane nisidapesi.
Brahmani mahasatakam nivasetva katacchum gahetva parivisanti dussakannake
pakkhalitva “brahmane parivisami’ti sannampi akatva asevanavasena sahasa
sattharameva anussaritva udanam udanesi.

Brahmana udanam sutva “ubhatopakkhiko esa samanassa gotamassa sahayo,
nassa deyyadhammam ganhissama”ti kupita bhojanani chaddetva nikkhamimsu.
Brahmano- “nanu pathamamyeva tam avacam ‘ajjekadivasam mukham rakkhe-
yyasiti, ettakam te khiranca tanduladini ca nasitani ti ativiya kopavasam upagato-
“evameva panayam vasali yasmim va tasmim vatassa mundakassa samanassa
vannam bhasati, idani tyaham vasali tassa satthuno vadam aropessami’ti aha.
Atha nam brahmani “gaccha tvam, brahmana, gantva vijanissasi'ti vatva "na
khvaham tam, brahmana, passami sadevake loke ...pe... vadam aropeyya’ti-adi-
maha. So sattharam upasankamitva-

“Kimsu (3.0308) chetva sukham seti, kimsu chetva na socati;

kissassu ekadhammassa, vadham rocesi gotama’ti. (sam. ni. 1.187)-
Panham pucchi. Sattha aha-

“Kodham chetva sukham seti, kodham chetva na socati;

kodhassa visamiulassa, madhuraggassa brahmana;

vadham ariya pasamsanti, tanhi chetva na socati’ti. (sam. ni. 1.187)-
Panham kathesi. So pabbajitva arahattam patto. Tasseva kanitthabhata akkosaka-
bharadvajo nama “bhata me pabbajito’ti sutva bhagavantam upasankamitva akko-
sitva bhagavata vinito pabbajitva arahattam patto. Aparo tassa kanittho sundarika-
bharadvajo nama. Sopi bhagavantam upasankamitva panham pucchitva vissa-
jjanam sutva pabbajitva arahattam patto. Aparo tassa kanittho pingalabharadvajo
nama. So panham pucchitva panhabyakaranapariyosane pabbajitva arahattam
patto. Sangaravo manavoti ayam tesam sabbakanittho tasmim divase brahma-
nehi saddhim ekabhattagge nisinno. Avabhiutavati avaddhibhiita avamangalabh-
tayeva. Parabhitavati vinasam pattayeva. Vijjamanananti vijamanesu. Sillapanna-
nanti silanca nananca na janasi.

474. Ditthadhammabhinfhavosanaparamippattati ditthadhamme abhinnate ima-
sminneva attabhave abhijanitva vositavosana hutva paramisankhatam sabbadha-
mmanam parabhtitam nibbanam patta mayanti vatva adibrahmacariyam patijana-



ntiti attho. Adibrahmacariyanti brahmacariyassa adibhita uppadaka janakati evam
patijanantiti vuttam hoti. Takkiti takkagahi. Vimamsiti vimamsako, pannacaram
carapetva evamvadi. Tesahamasmiti tesam sammasambuddhanam ahamasmi
annataro.

485. Atthitavatanti atthitatapam, assa padhanapadena saddhim sambandho,
tatha sappurisapadassa. Idanhi vuttam hoti- bhoto gotamassa atthitapadhana-
vatam ahosi, sappurisapadhanavatam ahositi. Atthi devati (3.0309) puttho sama-
noti idam manavo “sammasambuddho ajanantova pakasesi ti sannaya aha. Evam
santeti tumhakam ajananabhave sante. Tuccham musa hotiti tumhakam katha
aphala nipphala hoti. Evam manavo bhagavantam musavadena nigganhati nama.
Vinhuna purisenati panditena manussena. Tvam pana avinnutaya maya byaka-
tampi na janasiti dipeti. Uccena sammatanti uccena saddena sammatam pakatam
lokasmim. Adhidevati susudarakapi hi deva nama honti, deviyo nama honti deva
pana adhideva nama, loke devo deviti laddhanamehi manussehi adhikati attho.
Sesam sabbattha uttanamevati.

Papancastidaniya majjhimanikayatthakathaya
Sangaravasuttavannana nitthita.

Pancamavaggavannana nitthita.

Majjhimapannasa-atthakatha nitthita.



